
ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᒫᑦᓯ 5, 2008 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ 
ᐊᕐᕚᕐᓗᒃ, ᓖᕙᐃ ᐹᓇᐸᔅ, ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, 
ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᐸᑎᖅ ᓇᑦᑎᖅ, ᑮᑦ ᐲᑕᓴᓐ, ᐊᖓᔪᖅᑳᖅ ᐄᑐᐊ ᐲᑯ, 
ᐊᖓᔪᖅᑳᖅ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᖁᔭᓐᓇᒦᒃ. ᐊᐱᕆᔪᒪᓪᓗᒍ ᒥᔅᑕ ᐃᕝᔭᕈᑕᐃᓚᒃ ᑐᔅᓯᐊᓂᒃᑯᑦ 
ᐱᒋᐊᖅᑎᑦᑎᔪᓐᓇᕐᒪᖔᑦ. ᒥᔅᑕ ᐃᕝᔭᕈᑕᐃᓚᒃ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐅᓪᓗᒃᑯᑦ, ᑲᑎᒪᔩᑦ, ᒥᓂᔅᑕᐃᑦ, ᐊᑎᓕᐅᖅᑏᑦ. ᒥᓂᔅᑕᐃᑦ ᐅᖃᐅᓯᔅᓴᖏᑦ. 
ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 157 - 2(4): ᓯᕗᓕᖅᑎ ᐅᑲᓕ ᒪᓕᒐᓕᐅᕐᕕᒻᒦᓐᖏᑦᑐᖅ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᔨᔾᔪᒪᔪᖓ ᒪᓕᒐᓕᐅᖅᑎᓄᑦ ᑖᓐᓇ ᓯᕗᓕᖅᑎ 
ᐹᓪ ᐅᑲᓕᖅ ᑕᕝᕙᓃᔾᔮᖏᒻᒪᑦ ᒪᓕᒐᓕᐅᖅᕕᒻᒥ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐃᓕᓐᓂᐊᖅᑐᓕᕆᓂᕐᒧᑦ ᐆᒻᒪᖅᑯᑎᓕᕆᓂᕐᒧᓪᓗ 
ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 158 - 2(4): ᐅᔭᕋᕐᓂᐊᓂᕐᒧᐊᖓᔪᖅ ᐱᓕᒻᒪᖅᓴᐃᓂᕐᒥᒃ ᑲᑐᔾᔨᔪᐃᑦ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇᓵᖅ ᐊᖏᖃᑎᒌᓚᐅᕐᒪᑕ ᕿᑎᕐᒥᐅᑦ ᑲᑐᔾᔨᖃᑎᒌᖏᑦ 
ᐃᓄᓐᓄᑦ ᑖᒃᑯᐊ ᓅᒫᓐᑦ ᒪᕆᒫ ᑖᒃᑯᐊ ᓄᓇᕗᒻᒥ ᓯᓚᑦᑐᖅᓴᕐᕕᒃ ᕿᑎᕐᒥᐅᓂᓗ ᐱᕙᓪᓕᐊᔪᓕᕆᓂᕐᒧᑦ ᑖᒃᑯᐊ 
ᑎᒥᖁᑎᖏᑦ ᐃᓕᓐᓂᐊᖅᑐᓕᕆᒃᑯᓪᓗ ᑖᒃᑯᐊ ᑕᒪᕐᒥᒃ ᐊᑎᓕᐅᕆᓚᐅᕐᒪᑎᒃ ᑐᑭᓯᐅᒪᔾᔪᑎᒥᒃ.  
 
ᑖᒃᑯᐊ ᓴᖅᑭᑦᑎᓚᐅᕐᒪᑕ ᑖᒃᑯᓂᖓ ᐱᓕᕆᔾᔪᑕᐅᓚᖓᔪᓂᒃ ᐃᓕᓐᓂᐊᕐᕕᒻᒧᑦ ᐃᖅᑲᓇᐃᔭᕐᓂᕐᒧᑦ ᖃᐅᔨᓴᐃᓂᖅ 
ᐃᓕᓐᓂᐊᖅᑎᑦᑎᓂᕐᒧᑦ ᑲᑐᔾᔨᓗᑎᒃ ᑖᒃᑯᐊ ᐅᔭᕋᔅᓯᐅᓂᕐᒧᑦ. ᐅᖃᖅᑏ, ᑖᒃᑯᐊ ᐊᖏᕈᑏᑦ ᐊᑯᓐᓇᖏᓐᓂ ᑖᒃᑯᐊ 
ᐱᓕᕆᐊᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐃᖅᑲᓇᐃᔮᓄᑦ ᖃᐅᔨᒪᕙᓪᓕᐊᓂᕐᒥᒃ ᐱᓕᕆᐊᕐᒥᒃ ᑖᒃᑯᐊᓗ ᓄᑦᑎᐸᓪᓕᐊᔪᑦ 
ᐱᓕᕆᐊᕐᖏᓐᓂ ᑖᒃᑯᐊ ᓇᓗᓇᐃᒃᑲᑕᖃᓪᓗᑎᒃ ᓇᓗᓇᐃᖅᓯᒍᑎᓖᑦ ᐱᔭᕆᐊᓖᑦ. 
 
ᐅᖃᖅᑏ, ᑕᒪᓐᓇ ᓄᑖᖅ ᐱᒋᐊᖅᑕᐅᓂᐊᖅᑐᖅ ᑐᕌᕐᓂᐊᕐᒪᑦ ᑕᐃᑲᓐᖓᑦ ᒥᑭᔪᓂᒃ ᒍᕋᐃᑦ 12-ᒧᑦ, ᐃᓐᓇᕐᓄᑦ 
ᐃᓕᓐᓂᐊᕐᓂᖅ ᑕᒪᓐᓇ ᑲᔪᓯᓂᐊᖅᑐᖅ ᑲᑐᔾᔨᖃᑎᒌᓪᓗᑎᒃ ᐊᑯᓐᓂᖏᓐᓂ ᓄᓇᓖᑦ ᒐᕙᒪᒃᑯᑦ ᐃᓄᐃᓪᓗ 
ᑎᒥᖁᑎᖏᑦ ᐱᓕᕆᕖᓪᓗ.  

ᑖᓐᓇ ᓯᕗᓪᓕᖅᐹᖅ ᐱᓕᕆᐊᖑᔪᖅ ᓴᖅᑭᑎᑕᐅᓚᐅᖅᑐᖅ ᐊᖏᕈᑎ ᑖᒃᑯᐊ ᐅᔭᕋᔅᓯᐅᓂᕐᒧᑦ ᐱᓕᕆᐊᖃᕐᓂᕐᒥᒃ. 
ᐅᖃᖅᑏ, ᑕᒪᓐᓇ ᐱᓕᕆᐊᖅ ᐊᑦᑕᓇᕐᓂᐊᕐᒪᑦ ᕿᑎᕐᒥᐅᑦ ᓄᓇᖁᑎᖓᓄᑦ. ᑕᒪᓐᓇ ᐃᓄᐃᑦ ᐱᓕᕆᖁᓪᓗᒋᑦ 
ᐃᖅᑲᓇᐃᔭᖁᓪᓗᒋᑦ ᖃᐅᔨᒪᕙᓪᓕᐊᓂᕐᒥᒃ ᐊᒻᒪᓗ ᓇᓗᓇᐃᒃᑯᑕᑦᑖᖃᑦᑕᕐᓗᑎᒃ ᑕᐃᑲᓂ Doris North 
ᐱᓕᕆᕕᖓᓂᒃ ᐊᒻᒪᓗ ᐱᔪᓐᓇᕐᓗᑎᒃ ᐅᔭᕋᔅᓯᐅᖅᕕᒻᒥ. ᑕᒪᓐᓇ ᓂᕆᐅᑦᑕᕗᑦ ᐊᖏᖃᖅᒌᒍᑏᑦ ᑭᕙᓪᓕᕐᒥᐅᓪᓗ 
ᕿᑎᕐᒥᐅᓪᓗ.  
 
ᑕᐃᒪᓕ, ᐅᖃᖅᑏ, ᖁᔭᓐᓇᒦᕈᒪᔭᒃᑲ ᑲᑐᔾᔨᖃᑎᒌᑦᑐᑦ ᑕᒪᑦᓱᒧᖓ ᐱᒋᐊᖅᑎᑦᑎᔪᑦ ᐊᒻᒪᓗ ᓂᕆᐅᑦᑐᒍ ᑖᒃᑯᐊ 
ᖁᕕᐊᓱᖃᑎᒋᓂᐊᕐᕋᒃᑭᓐ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 159 - 2(4): Baffinland-ᑯᑦ ᐊᒻᒪ ᓄᓇᕗᑦ ᒐᕙᒪᖓᑦ ᑲᑐᔾᔨᓂᐊᖅᑐᑦ ᕿᑭᖅᑖᓘᑉ 

ᖁᑦᑎᓂᖅᓴᖓᓂ ᑐᒃᑐᐃᑦ ᒥᒃᓵᓄᑦ (ᐊᑭᓱᒃ) 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒐᕙᒪᒃᑯᑦ ᓄᓇᕗᒻᒥ ᕿᓂᖃᑦᑕᕐᒪᑕ 
ᑲᑐᔾᔨᖃᑎᖃᕈᒪᖃᑦᑕᓂᕐᒥᒃ ᐊᑐᓃᖅᑐᓂᒃ ᐃᖅᑲᓇᐃᔭᖅᕕᐅᔪᓂᓪᓗ ᐃᑲᔫᑕᐅᓚᖓᔪᑦ ᐃᓄᓐᓄᑦ ᓄᓇᕗᒻᒥ. 
ᖁᕕᐊᓱᒃᑐᖓ ᑖᒃᑯᐊ ᐅᖃᐅᓯᕆᓗᒋᑦ ᐱᓕᕆᕕᖓ ᐊᕙᑎᓕᕆᔨᒃᑯᓐᓂᑦ ᐊᑎᓕᐅᕆᓚᐅᕐᒪᑕ ᑕᐃᒪᐃᑦᑐᒥᒃ 
ᒫᓐᓇᓵᖅ.  
 
ᓄᕕᐱᕆ 2, 2007-ᒥ, ᒐᕙᒪᒃᑯᒃ ᓄᓇᕗᒻᒥ ᐊᑎᓕᐅᕆᓚᐅᖅᑐᑦ ᐊᖏᔪᓂ ᐅᑭᐅᓄᑦ ᑐᓐᓂᖅᑯᑕᐅᔪᓂᒃ 
ᐊᖏᕈᑎᓂᒃ ᑮᓇᐅᔭᓂᒃ ᑖᒃᑯᓄᖓ Baffinland ᐅᔭᕋᖅᓯᐅᖅᕕᖓᓂᒃ ᑯᐊᐳᕇᓴᐅᔪᒥᒃ ᐃᑲᔪᖅᑑᑕᐅᓚᖓᔪᑦ 
ᒐᕙᒪᒃᑯᓐᓂᒃ ᑕᒫᓂ North Baffin ᐃᖃᓗᔅᓯᐅᓂᕐᒧᑦ. ᖁᖓᓯᕈᓯᖅᑐᐃᓂᕐᒧᑦ ᐱᓕᕆᐊᖅ ᑖᓐᓇ ᐊᖏᕈᑎ 
Baffinland-ᑯᓐᓂᑦ $246,800-ᖑᓂᐊᖅᑐᑦ ᐊᒻᒪᓗ ᑖᒃᑯᐊ ᐃᑲᔫᑕᐅᓂᐊᖅᑐᑦ 2008-ᒥ, $100,640 2009-ᒥ, 
$104,720 2010-ᒥ ᒐᕙᒪᒃᑯᑦ ᓄᓇᕗᒻᒥ ᐃᑲᔪᖅᑐᐃᔪᑦ ᑕᒪᑦᓱᒥᖓ ᐱᓕᕆᐊᕐᒥᒃ.  
 
ᐱᒋᐊᕈᑏᑦ ᑖᒃᑯᐊ ᐃᓱᒫᓘᑕᐅᔪᓂᒃ ᓴᖅᑭᓚᐅᖅᑐᑦ ᒪᖃᐃᑏᑦ, ᐊᖑᓇᓱᒃᑏᑦ ᑎᒥᖁᑎᖏᓐᓂᒃ ᑕᒪᓐᓇ 
ᑐᓴᒐᔅᓴᖅᑕᖃᓗᐊᖃᑦᑕᓚᐅᖏᒻᒪᑦ ᐅᑭᐅᑦᑕᖅᑐᒥ ᕿᑭᖅᑖᓗᑉ ᑕᑉᐹᓂ ᑲᓇᓐᓇᖓᓂ ᐅᐊᓐᓇᖓᓂ ᑐᒃᑐᓕᕆᓂᕐᒧᑦ 
ᑖᓐᓇ ᐱᒋᐊᓚᐅᖅᓯᒪᔪᖅ 1997-ᐸᒥ. 
 
ᐅᖃᖅᑏ, ᑕᒪᓐᓇ ᓇᓗᓇᐃᕈᑕᐅᔪᖅ ᑖᒃᑯᓄᖓ ᓄᓇᓕᓐᓂ ᐊᖑᓇᓱᒃᑎᕋᓛᓄᑦ ᐃᓱᒫᓘᑕᐅᔪᑦ ᒐᕙᒪᒃᑯᓪᓗ 
ᓄᓇᕗᒻᒥ ᐱᓕᕆᐊᖃᕐᓂᐊᕐᒪᑕ ᖃᐅᔨᓴᐅᒻᒥᒃ North Baffin-ᑯᑦ ᑐᒃᑐᓕᕆᓂᕐᒧᑦ ᓇᓗᓇᐃᔭᐃᑎᓪᓗᒋᑦ. ᑐᒃᑐᖏᑦ 
ᓇᓃᒻᒪᖔᑕ ᐊᒻᒪᓗ ᐊᒥᓲᓂᖏᑦ. ᑕᒪᓐᓇ ᐱᑦᔪᑎᒋᓪᓗᒍ ᑕᒪᓐᓇ ᒥᑭᓪᓕᒋᐊᖅᑕᐅᖁᓪᓗᒍ ᐊᒃᑐᖅᑕᐅᓂᖓ 
ᖃᐅᔨᓴᐃᓃᑦ ᑐᒃᑐᓄᑦ ᐱᓕᕆᐊᖑᖃᑦᑕᖅᑐᑦ ᒐᕙᒪᒃᑯᓪᓗ ᐊᒥᖅᑳᖃᑎᖃᕐᓂᐊᕐᒪᑕ ᑐᓴᕈᑎᓂᒃ ᑐᒃᑐᐃᑦ 
ᓇᓂᒻᒪᖔᑕ ᑕᒫᓂ Baffinland ᐱᓪᓗᒍ ᑕᒪᓐᓇ ᐊᑐᖅᑕᐅᓂᐊᖅᑐᖅ ᓇᒧᓐᖓᐅᕙᓪᓕᐊᓂᖏᓐᓂᒃ ᑐᒃᑐᐃᑦ 
ᐱᕙᓪᓕᐊᔪᑦ.  
 
ᑕᒪᓐᓇ ᐊᖏᕈᑎ ᑖᒃᑯᓄᖓ ᐱᓕᕆᕕᐅᔪᓄᑦ ᒐᕙᒪᒃᑯᓪᓗ ᒥᒃᖠᕚᓪᓕᕈᑕᐅᓂᐊᖅᑐᖅ ᐱᐊᓂᒐᓱᐊᖅᑕᑎᓐᓂ ᑕᒪᓐᓇ 
ᐊᓐᓇᑦᑐᑦᑎᐊᖁᓪᓗᒋᑦ ᐆᒪᔪᐃᑦ ᐊᒻᒪᓗ ᐃᓕᖓᓂᖏᑦ ᑖᒃᑯᐊ ᐃᑲᔫᑕᐅᓚᖓᔪᑦ ᓄᓇᕗᑦ, BaffinLand, 
ᒪᖃᐃᖅᑏᓪᓗ ᑲᑐᔾᔨᖃᑎᒌᖏᑦ ᓄᓇᓕᓐᓂ ᐃᓗᐊᓂ. ᑖᓐᓇ ᐊᖏᕈᑎ ᓴᕆᒪᕙᕆᔭᕋ ᒐᕙᒪᒃᑯᑦ ᐃᓚᖏᓐᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 
ᐸᕋᐅᓐ. 
 
ᐊᖓᔪᖅᑳᑉ ᐅᖃᐅᓯᖓ 160 - 2(4): ᑲᖏᖅᖠᓂᕐᒥ ᑐᐊᕕᕐᓇᖅᑐᖅ (ᐸᕋᐅᓐ) 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᒪᑭᑦᑐᖓ ᖁᕕᐊᓱᖃᑎᒋᓪᓗᒋᑦ 
ᐊᒃᓱᕈᖃᑦᑕᖅᑲᐅᔪᑦ ᓄᓇᓕᒻᒥᐅᑦ, ᑎᒥᐅᔪᓪᓗ ᑲᖏᖅᖠᓂᕐᒥᑦ ᐱᓕᕆᐊᖃᓚᐅᖅᑎᓪᓗᒋᑦ ᑖᒃᑯᓂᖓ ᐆᒻᒪᖅᑯᑏᑦ 
ᐊᑦᑕᓇᖅᑐᒦᑦᑎᓪᓗᒋᑦ ᑕᐃᑲᓂ ᐅᓪᓗᐃᑦ ᐊᒥᓱᒐᓚᐃᑦ. ᑲᖏᖅᖠᓂᕐᒥᑦ ᑕᒪᓐᓇ ᖃᓂᒌᑦᑐᓪᓚᕆᐅᓪᓗᑎᑦ 
ᓄᓇᓕᐅᒻᒪᑕ ᐃᓅᖃᑎᒌᓐᓂᖏᑦ ᑕᒪᓐᓇ ᓄᓇᓕᓐᓂ ᑎᒥᐅᔪᖅ ᑲᑐᔾᔨᑦᑎᐊᓚᐅᕐᒪᑕ ᑕᒪᓐᓇ ᐱᓕᕆᐊᕆᓪᓗᒍ 
ᑐᐊᕕᕐᓇᖅᑐᖅ. 
 
ᐅᖃᖅᑏ, ᑖᓐᓇ ᒪᐃᔭ ᐊᒻᒪᓗ ᑲᑎᒪᔨᖏᑦ ᓇᓗᓇᐃᖅᓯᑎᓪᓗᒋᑦ ᓄᓇᓕᒻᒥ ᑐᐊᕕᕐᓇᖅᑐᖃᓕᖅᑎᓪᓗᒍ 
ᐱᔪᓐᓇᖅᑎᓕᓚᐅᕐᒪᑕ ᒐᕙᒪᒃᑯᓐᓂ ᐊᒥᓱᓂᑦ ᐃᑲᔪᖅᑎᐅᔪᓂᑦ ᐃᑲᔪᕐᓂᐊᖅᑐᓂᑦ ᑕᒪᓐᓇ ᑲᑐᔾᔨᓪᓗᑕ ᒐᕙᒪᒃᑯᑦ 
ᑎᒥᖏᓪᓗ ᐊᒻᒪᓗ ᑲᑐᔾᔨᑦᑎᐊᓚᐅᕐᒪᑕ ᐋᖅᑭᒃᓯᖃᑎᒌᒃᖢᑎ ᐃᑲᔪᖅᑐᐃᓂᕐᒥᑦ ᓄᓇᓕᒻᒥ. 
 
ᐱᓕᕆᕕᒐ ᐃᓚᐅᓪᓚᕆᓚᐅᕐᒪᑦ ᐋᖅᑭᒃᓱᐃᓪᓚᕆᐅᓪᓗᓂ ᕼᐊᒻᓚᒃᑯᑦ ᐃᓚᒋᓪᓗᒋᑦ, ᒐᕙᒪᒃᑯᑦ ᐱᓕᕆᕕᖏᑦ ᐊᒻᒪᓗ 
ᐆᒻᒪᖅᑯᓯᕆᔨᒃᑯᑦ ᖁᓪᓕᒃᑯᑦ ᐊᒻᒪ ᐊᒥᓱᒻᒪᕆᐊᓗᐃᑦ ᐊᑐᓃᖅᑐᑦ ᐃᓄᐃᑦ, ᓇᒻᒥᓂᕆᔭᐅᔪᓪᓗ ᐱᓕᕆᓚᐅᕐᒪᑕ 
ᓄᖅᑲᕈᓐᓇᖏᑦᑎᐊᖅᖢᑎ ᐃᑲᔪᐃᓂᒃᑯᑦ. 
 
ᒥᓂᔅᑕ ᐲᑯ, ᑕᒑᕐᓗ ᒪᓕᒐᓕᐅᖅᑎ ᑰᓕ, ᒥᓂᔅᑕ ᓇᑦᑎᖅ ᑐᓴᖅᑎᑕᐅᓯᒪᖃᑦᑕᓚᐅᕋᑦᑕ ᖃᐅᑕᒫᑦ ᐊᒻᒪᓗ 
ᐃᓚᐅᔪᓪᓗᑕ ᐱᒋᐊᕈᑕᐅᔪᒪᔪᓂᑦ ᑐᒃᓯᕋᐅᑕᐅᔪᓂᑦ ᓄᓇᕗᒻᒥ ᑕᒪᓐᓇ ᓴᖅᑯᒥᑎᓪᓗᒍ ᐊᒃᓱᕈᕐᓇᖅᑐᖅ. 
ᖁᔭᓐᓇᒦᕈᒪᓗᑦᑖᑕᒃᑲ ᐊᒻᒪᑦᑕᐅᖅ ᖁᔭᓐᓇᒦᕈᒪᔪᖓ ᓄᓇᓕᖕᒥᐅᑕᓕᒫᑦᑎᐊᑦ ᐊᒃᓱᕈᖅᑎᓪᓗᒋᑦ ᐊᒻᒪᓗ 
ᖁᔭᓐᓇᒦᖅᐸᒃᑲ ᓯᓚᑎᖏᓐᓂ ᑲᖏᖅᖠᓂᐅᑉ ᐃᑲᔪᓚᐅᖅᑐᑦ. ᐱᓗᐊᖅᑐᒥᑦ ᑖᒃᑯᐊ ᑲᓇᑕᒥᑦ 
ᐊᑦᑕᓇᖅᑕᐃᓕᒪᓕᕆᓂᕐᒧᑦ, ᐅᑭᐅᑕᖅᑐᒥᓗ ᑲᓇᑕᒥᓗ ᑎᓕᓯᔩᑦ ᐊᒻᒪᓗ ᑐᐊᕕᕐᓇᖅᑐᓕᕆᓂᕐᒧᑦ ᐅᔾᔨᖅᑐᖅᑏᑦ 
ᑯᐸᐃᒃᒥᑦ ᐊᒻᒪᓗ ᒫᓂᑑᐸᒥ ᑐᐊᕕᕐᓇᖅᑐᓕᕆᔨᒃᑯᑦ. ᓯᕗᓪᓕᖅᐹᒥ ᒫᓂᑑᐸ ᐆᒻᒪᖅᑯᓯᕆᔨᖏᑦ ᑲᑐᔾᔨᓗᑎᑦ 
ᐱᓕᕆᔩᑦ ᐅᑭᐅᑕᖅᑐᒥᑦ ᐃᑲᔪᐃᓚᐅᕐᒪᑕ ᐊᑐᐃᓐᓇᐅᓪᓗᑎᓪᓗ ᐃᑲᔪᕈᒪᓂᕐᒥᑦ. 
 
ᐅᖃᖅᑏ, ᑕᒪᓐᓇ ᐱᕙᓪᓕᐊᑎᓪᓗᒍ ᐃᓱᒪᒋᔭᐅᑎᓪᓗᒍ ᓄᓇᕗᒻᒧ ᐱᕙᓪᓕᐊᔪᖅ ᐃᖅᑲᐃᑎᑦᑎᔪᒪᔪᖓ ᐃᓄᓕᒫᓂᑦ 
ᐸᕐᓇᒃᓯᒪᒐᑦ 72-ᓂ ᐃᑲᕋᓂᑦ ᑐᐊᕕᕐᓇᖅᑐᖃᓕᕐᓂᖅᐸᑦ ᐃᓚᒋᓪᓗᒋᑦ ᑕᒪᐃᑕ ᓄᓇᓕᓕᒫᑦ ᐊᒻᒪᓗ 
ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑏᑦ ᐅᓪᓗᒥᒨᖓᓕᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐱᑕᖃᓐᖏᑉᐸᑦ, ᑲᑎᒪᔾᔪᑎᔅᓴᑎᓐᓄᑦ. ᑲᑎᒪᔾᔪᑎᔅᓴᑦᑕ 
ᐱᖓᔪᐊᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᐊᕐᕚᕐᓗᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 364 - 2(4): ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᖅᑏᑦ ᐸᓐᓂᖅᑑᒥᒃ, ᑭᒻᒥᕈᒻᒥᒃ 

ᐊᒻᒪ ᒥᑦᑎᒪᑕᓕᒻᒥᒃ (ᐊᕐᕚᕐᓗᒃ) 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᕿᑎᕕᒃᔪᐊᖅᑐᑦ ᐱᓪᓗᒋᑦ, ᐱᕕᖃᕈᒪᔪᖓ 
ᖁᕕᐊᓱᖃᑎᒋᔪᒪᓪᓗᒋᑦ ᒥᑦᑎᒪᑕᓕᒻᒥᐅᑕᐃᑦ ᐊᒥᓲᓗᐊᓐᖏᑦᑐᑦ  

ᐱᓐᖑᐊᖅᑏᑦ ᐊᕐᓇᐃᓪᓗ ᕚᓕᐹᓪᑏᑦ ᒪᒃᑯᑦᑐᑦ ᐊᒻᒪᓗ ᑭᒻᒥᕈᕐᒦᖔᖅᑐᑦ. 
 
ᑖᒃᑯᐊ ᐊᓯᖏᓪᓗ ᐃᖃᐃᔭᖅᑏᑦ, ᕿᑎᑦᑏᑦ ᑕᐃᑲᓂ ᐊᑕᒍᔪᒃ ᐃᓕᓐᓂᐊᕐᕕᖓᓂ ᐸᓐᓂᕐᑑᒥᑦ ᐃᓚᐅᓪᓗᑎᒃ. 
 
ᐊᒻᒪᓗ ᖁᕕᐊᒋᔭᒃᑲ ᕼᐊᒻᓚᒃᑯᑦ ᐊᑐᐃᓐᓇᐅᓚᐅᕐᒪᑕ ᓂᕆᔭᒃᓴᖏᓐᓂ ᐃᓕᓐᓂᓐᐊᖅᑎᓂᑦ ᑕᐃᑯᖓ 
ᖁᕕᐊᓱᒋᐊᖅᑐᓂᑦ ᑕᐅᑐᒋᐊᖅᓯᒪᑎᓪᓗᒋᑦ ᐊᒻᒪᓗ ᓄᓇᓕᒻᒥᐅᑦ ᐃᑲᔪᖅᑐᐃᓯᒪᑎᓪᓗᒋᑦ. 
 
ᐅᖃᖅᑏ, ᑕᒪᓐᓇ ᖁᕕᐊᓇᓪᓚᕆᓚᐅᖅᑐᖅ ᖁᒻᒨᕈᑎᒋᓪᓗᑎᒍ ᐊᓂᕐᓂᒃᑯᑦ ᐊᒻᒪ ᑲᑐᔾᔨᓪᓗᑎᒃ ᐅᕙᓐᓂᑦ 
ᐃᓚᖃᖅᖢᑎᒃ ᐊᒻᒪᓗ ᐃᓕᓴᐅᔩᑦ ᐃᓚᐅᓪᓗᑎ ᐊᖏᔪᖅᑳᕆᔭᐅᔪᓪᓗ ᓄᓇᓕᒻᒥᐅᑕᐃᓪᓗ ᑖᒃᑯᐊ ᐅᐱᒍᓱᖃᑎᒋᓗᒋᑦ 
ᐱᒋᐊᕐᓗᒍ ᐊᕐᓇᐃᑦ ᒪᒃᑯᑦᑐᑦ ᕚᓕᐹᓪᑏᑦ ᐸᓐᓂᕐᑑᒥᑦ: ᑖᓐᓇ ᓯᕗᓕᖅᑎ ᔨᐊᓇ ᕿᓚᕝᕙᖅ, ᕗᓗᐊᕋ ᓇᐅᔪᖅ, 
ᔮᓇᑦ ᐃᕕᒃ, ᐋᓂ ᓇᑲᓱᒃ, ᐊᒻᒪ ᑭᐊᓕ ᖄᐱᒃ, ᐊᒻᒪ ᑭᒻᒥᕈᒻᒥ, ᐋᓚ ᒪᐃᑯ, ᐊᒻᒪ ᒥᑦᑎᒪᑕᓕᒻᒥ, ᕉᓵᓇ ᐊᕐᓇᑲᓪᓚᒃ, 
ᐃᒪ ᐊᑕᒍᑦᑕᒃ, ᔨᐊᓂᕗ ᑲᐅᑕᐃᓄᒃ, ᐊᒻᒪᓗ ᑖᓐᓇ ᓯᕗᓕᖅᑎᖓ, ᑕᐃᓯ ᓴᐅᓪᓗᐊᐱᒃ ᐸᓐᓂᖅᑑᕐᒥᐅᑕᖅ.  
 
ᑖᒃᑯᐊ ᐊᓯᖏᑦ ᐱᓐᖑᐊᖅᑏᑦ ᐅᖃᐅᓯᐅᔪᔪᑦ ᕚᓕᐹᓪ, ᕼᐃᐅ ᔮᓐ ᖄᐱᒃ; ᐹᑦᒥᓐᑕᓐ, ᓚᐃᓚ ᐃᕕᒃ; ᐊᕐᓇᓄᑦ ᕼᐋᑭ, 
ᐹᓂ ᐃᑦᑐᐊᖓᑦ ᐊᒻᒪ ᒥᐅᕆ ᕉᔅ ᕿᓚᕝᕙᖅ; ᐊᖑᑎᓄᑦ ᕼᐋᑭ, ᓯᑳᑦ ᐊᕐᓇᑲᖅ.  
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᖁᕕᐊᓱᖃᑎᒋᔪᒪᓪᓗᒋᑦ ᐱᑦᑎᐊᖁᓪᓗᒋᓪᓗ ᑕᐃᑲᓂ ᕿᑎᕕᒃᔪᐊᑎᓪᓗᒋᑦ 
ᔨᐊᓗᓇᐃᕝᒥ ᐱᑦᑎᐊᖁᕙᕗᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᒧᑦ, ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 365 - 2(4): ᕿᑎᕐᒥᐅᓂ ᓇᒻᒥᓂᖃᖅᑐᑦ ᑲᑐᔾᔨᖃᑎᖐᖓᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᑭᑦᑐᖓ ᐅᓪᓗᒥ ᒪᓕᒐᓕᐅᕐᕕᒻᒥᑦ ᐅᖃᕈᒪᓪᓗᖓ ᑖᒃᑯᐊ 
ᐱᓕᕆᐊᕆᔭᐅᔭᕆᐊᖃᖅᑐᑦ ᕿᑎᕐᒥᐅᓂᑦ ᐱᒋᐊᖅᓯᒪᓕᕐᒪᑕ.  
 
ᐅᖃᖅᑏ, ᕿᑎᕐᒥᐅᑦ ᐃᖏᕐᕋᕙᓪᓕᐊᖕᒪᑕ ᐱᓪᓗᒋᑦ ᐱᕙᓪᓕᐊᓂᖅ ᑮᓇᐅᔭᓕᐅᕈᑕᐅᓇᓱᐊᖅᑐᓂᒃ ᐱᕙᓪᓕᐊᓂᖅ 
ᐅᔭᕋᒃᓯᐅᕐᓂᕐᒧᑦ. ᐊᒻᒪᓗ ᐊᖏᓪᓕᕙᓪᓕᐊᓗᑎᒃ ᐃᓚᐅᕙᓪᓕᐊᔪᖅ ᑕᐃᑲᓂ ᕿᑎᕐᒥᐅᓂᑦ ᐱᓕᕆᐊᒃᓴᓂᒃ 
ᑕᑯᒃᓴᐅᑎᑦᑎᑎᓪᓗᒋᑦ. ᑕᒪᒃᑯᐊ ᓯᕗᓂᒃᓴᒧᑦ ᐱᐅᔪᑦ, ᓇᖕᒥᓂᕆᔭᐅᔪᓄᑦ. 
 
ᐅᖃᖅᑏ, ᕿᑎᕐᒥᐅᓂᑦ ᓇᖕᒥᓂᕆᔭᐅᔪᑦ ᓄᓇᓕᖕᓂᑦ ᑕᒪᓐᓇ ᐊᒥᓱᓄᑦ ᐊᑐᖅᑕᐅᔪᒪᒻᒪᑦ, ᕼᐋᒻᓚᒃᑯᓪᓗ 
ᑲᑎᒪᔨᖏᓐᓄᑦ ᐅᖃᖅᓯᒪᖃᑦᑕᕐᒪᑕ ᐱᒻᒪᕆᐅᒻᒪᑦ ᑕᒪᓐᓇ ᐱᔾᔪᑕᐅᔪᖅ ᐅᕙᑦᑎᓐᓂᑦ ᐊᑐᖅᓯᓪᓗᓂ ᑕᐃᒪᓐᓇ 
ᐅᑭᐅᖑᓚᐅᖅᑐᓂ ᑖᒃᑯᐊ ᐱᔾᔪᑕᐅᔪᑦ ᐃᓚᖃᕐᒪᑕ ᐅᖅᓱᐊᓗᐃᑦ ᐊᑭᖏᑦ. ᑕᒪᒃᑯᐊᓗ ᐊᑭᖏᑦ ᐃᖏᕐᕋᔾᔪᑏᑦ, 
ᐊᒻᒪᓗ ᖃᖓᑕᓲᑦ ᐊᓯᔾᔨᖃᑦᑕᕐᓂᖏᑦ ᐅᓪᓗᖏᑦᑕ ᖃᖓᑕᓂᖏᓐᓄᑦ ᓄᓇᓕᖕᓂᑦ ᐊᑐᐊᒐᐃᑦ ᐊᓯᔾᔨᖅᑎᓪᓗᒋᑦ. 
ᑖᒃᑯᐊ ᐃᖅᑲᓇᐃᔭᖅᑎᐅᔪᓄᑦ ᓇᐃᒃᓴᓗᐊᖃᑦᑕᕐᓂᖏᑦ ᐊᒥᒐᓗᐊᖃᑦᑕᖅᑐᑦ ᐱᓕᕆᐊᕆᔭᐅᔪᓂᒃ. 

ᐊᒻᒪᓗ ᐅᖃᖅᑏ, ᑖᒃᑯᐊ ᕿᑭᖅᑖᓗᖕᒥᑦ ᑭᕙᓪᓕᕐᒥᓪᓗ ᕿᑎᕐᒥᐅᓂᓪᓗ ᑎᒥᐅᔪᑦ ᑕᐃᒪᓐᓇᐃᑦᑐᓂᒃ 
ᐱᓕᕆᓗᐊᓚᐅᖅᓯᒪᓐᖏᒻᒪᑕ ᐃᑲᔪᖅᑐᐃᓪᓗᑎᒃ ᓇᖕᒥᓂᕆᔭᐅᔪᓂᒃ ᓄᓇᓕᖕᓂᑦ. ᑕᒪᓐᓇ ᐊᓯᔾᔨᕆᐊᓕᒃ. 
 
ᐅᖃᖅᑏ, ᑕᒡᕙᓂ ᑕᖅᑭᐅᓂᐊᖅᑐᒥᑦ ᒫᑦᓯ 26, 27-ᒥᓗ ᑲᑎᒪᔨᕋᓛᑦ ᐋᖅᑭᒃᓱᐃᓂᐊᕐᒪᑕ ᐅᖅᓱᖅᑑᒥᑦ ᐱᒋᐊᕐᓗᒋᑦ 
ᑕᒪᓐᓇ ᑲᔪᓯᓂᕆᔭᖓᑦ ᕿᑎᕐᒥᐅᓂᑦ ᑎᒥᐅᔪᖅ ᐱᔅᓇᓯᖃᖅᑎᐅᔪᓄᑦ ᑲᑐᔾᔨᖃᑎᒌᒥᑦ. 
 
ᐅᖃᖅᑏ, ᓄᓇᓖᑦ ᐱᕙᓪᓕᐊᔪᓕᕆᓂᕐᒧᑦ ᑲᒪᔨᐅᔪᖅ ᐃᖅᑲᓇᐃᔭᖅᑎ ᓯᑕᒪᐅᖕᒪᑕ ᓇᖕᒥᓂᕆᔭᐅᔪᑦ ᐊᑐᓂᑦ 
ᕿᑎᕐᒥᐅᓂᑦ ᓄᓇᓕᖕᓂᑦ ᐃᓚᐅᓚᐅᕐᒪᑕ ᑲᑎᒪᑎᓪᓗᒋᑦ ᑕᒪᒃᑯᐊ. ᐃᓂᓪᓚᐃᕙᓪᓕᐊᑎᓪᓗᒋᑦ ᑲᑐᔾᔨᖃᑎᒌᒃᓴᐅᔪᒥᒃ 
ᐱᔅᓇᔅᖃᖅᑎᐅᔪᓄᑦ. ᑖᓐᓇ ᕗᐊᓐ ᕗᐊᔅᒪᓐ ᑲᒪᔨᐅᔪᖅ ᐃᖃᓗᒃᑑᑦᑎᐊᒥ, ᐊᐅᓚᑦᑎᔨᐅᓪᓗᓂᓗ.  
 
ᐅᖃᖅᑏ, ᑖᒃᑯᐊ ᐊᒥᓲᖕᒪᑕ ᐃᑲᔫᑎᒃᓴᐃᑦ. ᑕᐃᑲᓂ ᑲᑐᔾᔨᖃᑎᒌᒃᓴᐅᔪᒧᑦ ᐱᓕᕆᐊᖑᔪᓄᑦ ᓇᖕᒥᓂᕆᔭᐅᔪᓄᑦ. 
ᑕᒪᓐᓇᓗ ᐊᑦᑕᕐᓇᖅᖢᓂ ᓴᖅᑭᓐᓂᕆᓂᐊᖅᑕᖓ ᐃᓚᐅᓂᐊᖅᑐᓄᑦ ᐃᓱᒪᒋᔭᐅᓪᓚᕆᒃᑎᓪᓗᒍ ᐃᓱᒫᓘᑦ. 
ᐃᑲᔪᖅᓱᐃᖁᕙᒃᑲ ᐊᒥᓲᔪᑦ ᑕᐅᕙᓂ ᕿᑎᕐᒥᐅᓂᑦ ᐊᑐᐃᓐᓇᕈᐃᖁᓪᓗᒋᑦ ᓄᓇᓯᐅᑎᓂᒃ ᐃᑲᔪᖅᑑᑕᐅᓂᐊᖅᑐᓂᒃ 
ᐊᓯᔾᔨᖅᐸᓪᓕᐊᓂᖏᓂᑦ ᒐᕙᒪᒃᑯᓗ ᑮᓇᐅᔭᖏᑦ ᐊᑐᐊᒐᐃᓪᓗ ᐱᓕᕆᔾᔪᑏᓪᓗ ᑖᒃᑯᐊᓗ ᑎᒥᒋᓂᐊᖅᑕᖓ ᑖᒃᑯᐊ 
ᐃᓚᒋᔭᐅᓂᐊᖅᑐᓪᓗ ᐊᑦᑕᕐᓇᓚᖓᒻᒪᑕ. ᐃᒪᓐᓇ ᓴᐳᒻᒥᓇᓱᐊᕐᓂᕐᒥᑦ ᓇᖕᒥᓂᕆᔭᐅᔪᓄᑦ ᓇᓪᓕᐅᒃᑯᒫᓂᒃ ᐊᒻᒪᓗ 
ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᒃᑯᒫᑦ. ᑐᓵᔨᓪᓗ ᒐᕙᒪᒃᑯᓐᓂᑦ ᑐᑭᓕᐅᖅᑕᐅᑎᓪᓗᒋᑦ ᐊᑐᐊᒐᒃᓴᐃᑦ 
ᐃᓕᓐᓂᐊᖅᑎᑦᑎᓂᕐᒧᑦ ᑕᒫᓂ ᐅᑭᐅᖅᑕᖅᑐᒥᑦ. 
 
ᐅᖃᖅᑏ, ᑖᒃᑯᐊ ᐃᑲᔪᖅᑐᖅᐸᕗᑦ ᕿᑭᖅᑖᓗᖕᒥᓗ ᓇᖕᒥᓂᖃᖅᑐᓄᑦ ᑲᑐᔾᔨᖃᑎᒌᑦ ᐊᑐᐃᓐᓇᕈᐃᑎᓪᓗᒋᑦ 
ᐃᑲᔪᖅᑐᐃᒻᒪᑕ ᐊᒻᒪᓗ ᐊᐱᖅᑯᑎᒃᓴᓂᑦ ᑕᒪᓐᓇ ᐅᖃᖃᑎᒌᖕᓂᖅ ᐱᓪᓗᒍᑦ.  
 
ᐅᖃᖅᑏ, ᐃᓚᒋᐊᕈᒪᔭᕋᓗᐊᒃᑲ ᐱᐊᓂᒍᑎᒃᑲ ᐅᖃᐅᓯᒃᑲᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓕᒐᓕᐅᖅᑎ ᐲᑕᓴᓐ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓂᒃ ᐊᖏᖅᑕᐅᔪᒪᓪᓗᓂ 
ᐱᔭᕇᕈᓐᓇᕈᒪᓪᓗᓂ ᐅᖃᐅᓯᔅᓴᒥᓂᒃ. ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᒋᐊᕈᓐᓇᖅᑯᑎᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐹᒃᑲ ᒪᓕᒐᓕᐅᖅᑎᐅᖃᑎᒃᑲ. 
 
ᐅᖃᖅᑏ, ᐅᒃᐱᕈᓱᒃᑐᖓ ᑕᐃᒪ ᐋᖅᑭᒃᑕᐅᓂᐊᕐᒪᑦ ᓄᓇᕗᒻᒥᑦ ᑖᒃᑯᐊ ᑲᑐᔾᔨᖃᑎᒌᖑᓂᐊᖅᑐᑦ 
ᑮᓇᐅᔭᓕᐅᕋᓱᐊᕐᓂᕐᒧᑦ.  
 
ᐅᖃᖅᑏ, ᑕᒪᓐᓇ ᒪᓕᒐᓕᐅᕐᕕᒻᒥᑦ ᖁᕕᐊᓱᖃᑎᒋᑦᑎᐊᕈᒪᔭᒃᑲ ᐊᒻᒪᓗ ᐃᖏᕐᕋᑦᑎᐊᖃᓪᓗᒋᑦ ᕿᑎᕐᒥᐅᓂᑦ 
ᑲᑎᒪᔨᕋᓛᖑᓂᐊᖅᑐᑦ ᑕᒪᓐᓇ ᐃᓂᓪᓚᒃᓴᖅᑕᐅᑎᓪᓗᒍ ᕿᑎᕐᒥᐅᓂᒃ ᓇᖕᒥᓂᖃᖅᑐᓄᑦ ᑲᑐᔾᔨᖃᑎᒌᖑᔪᒥᒃ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᑕᐹᖅᔪᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 366 - 2(4): ᓇᓪᓕᐅᑎᑦᑎᐊᖁᔨᓂᖅ ᐊᐃᑉᐸᕆᔭᒥᓂᒃ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᔾᔪᑎᖃᖅᐳᖓ 
ᓇᓪᓕᐅᑎᔪᖁᑎᖃᖅᓯᒪᖕᒥᒐᒪᑦᑕᐅᖅ ᐅᓪᓗᒥ. ᑖᐃᓐᓇ ᓄᓕᐊᕋ ᐅᓪᓗᒥ ᓇᓪᓕᐊᑎᖕᒪᑦ ᑕᐅᑐᖅᑰᕐᒪᑦ. 
ᐃᖅᑲᐅᒪᑦᑎᐊᖅᐸᕋ ᐃᓛᒃ ᐃᖅᑲᐅᒪᑦᑎᐊᖅᐸᕗᑦ ᐃᓚᒌᑎᒍᑦ.  
 
ᐅᓇ, ᐃᒃᐱᓐᓇᐅᑎᒋᓗᐊᕐᒪᒍ ᑕᐃᒪ ᑕᖅᑭᖃᓕᖅᖢᖓ 15-ᓂᒃ, ᓄᓕᐊᒃᓴᖅᑖᕆᓚᐅᖅᓯᒪᒐᒃᑯ. ᓂᖏᐅᕌᓘᑉ ᑖᔅᓱᒪ 
ᐅᖃᔪᐃᑦᑑᓚᐅᖅᑑᑉ ᑖᔅᓱᒪ ᓄᓕᐊᖅᑖᕆᓂᐊᕋᒃᑯᒎᖅ ᐃᓅᑐᐊᕐᒪᑦ ᓄᓕᐊᒃᓴᕆᓕᓚᐅᖅᓯᒪᒐᒃᑯ. ᐅᓪᓗᒥ 
ᓇᓪᓕᐊᑎᓯᒪᖕᒪᑦ ᐃᑲᔪᖅᓯᕐᒫᖓ ᐅᓪᓗᒥ ᐱᖃᑎᒋᔪᓐᓇᓐᖏᑕᕋᓗᐊᕋ ᑭᓯᐊᓂ ᐃᓱᒪᒋᑦᑎᐊᖅᐸᕋ. 
 
ᐊᒻᒪ ᐊᕐᕌᒍᓄᑦ 33, ᕕᕝᕗᐊᕆ 17-ᖑᑎᓪᓗᒍ, ᓇᓪᓕᐅᑎᓯᒪᓚᐅᕐᒥᒐᓐᓄᑦ ᑲᑎᑎᑕᐅᓯᒪᓂᕗᖅᐳᒃ. 
ᑕᒪᒃᑯᐊ ᐱᔾᔪᑎᒋᓪᓗᒋᑦ, ᐅᕙᓐᓄᑦ ᐃᑲᔪᕕᒡᔪᐊᖃᑦᑕᕐᒪᑦ ᐊᖏᖅᓯᒪᑦᑎᐊᕐᒪᑦ ᕿᒪᒃᓯᒪᖃᑦᑕᕋᒃᑯᓗ ᐸᐃᑯᑖᒃᐸᒃᖢᓂ 
ᑕᒪᒃᑯᐊᓗ ᐱᕕᒡᔪᐊᑦ ᐊᖅᑯᓵᖅᐸᓪᓕᐊᔪᑦ ᐃᓛᓐᓂ ᐱᖃᑎᒋᔪᓐᓇᖏᖢᒍ. ᑖᓐᓇ ᖁᔭᓐᓇᒦᕈᑎᒋᕙᕋ ᓄᓇᓕᐊᓐᓄᑦ 
ᐊᒻᒪᓗ, ᐅᓪᓗᒥ ᐊᑏᑦ ᐱᑦᑎᐊᖅᑕᐅᓕ ᓄᓇᖅᑲᑎᒥᖕᓂ ᐃᒡᓗᓕᖕᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑕᐹᖅᔪᒃ. ᐅᓪᓗᖃᑦᑎᐊᖁᕙᕗᑦ. ᒪᓕᒐᓕᐅᖅᑎ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ 
ᑲᖏᖅᓯᓂᐅᑉ ᓂᒋᐊᓄᑦ ᐊᒻᒪ ᑎᑭᕋᕐᔪᐊᒧᑦ, ᒪᓕᒐᓕᐅᖅᑎ ᐸᕋᐅᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 367 - 2(4): ᑯᐃᓐ ᑭᒡᒐᑐᖅᑎᖓᓂᒃ ᓵᓚᒃᓴᐅᓯᐊᖅᑐᖅ - ᐅᓇᓕᒃᓴᔭ ᐋᓕ 

ᐃᑎᓐᓄᐊᖅ (ᐸᕋᐅᓐ) 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓗᒥ ᓇᖏᖅᓯᔾᔪᑎᖃᖅᐳᖓ ᐃᓕᑕᖅᓯᔪᒪᑉᓗᖓ 
ᑲᖏᖅᖠᓂᕐᒥᐅᑕᕐᒥᑦ ᐃᓐᓇᑐᖃᕐᒥᑦ ᐱᑕᖃᕐᒪᑦ. ᐃᓐᓇᑐᖃᐃᑦ ᐊᒥᓲᒐᓗᐃᑦ ᑖᓐᓇ ᐆᒻᒥᖓ ᐱᔾᔪᑎᖃᖅᓱᓂ 
ᐅᖃᐅᓯᕆᔪᒪᔭᕋ ᓴᕆᒪᕆᑉᓗᕈ ᑕᐃᒪ ᐃᓕᑕᕆᔭᐅᔪᒫᕐᒪᒡᒎᖅ ᑖᔅᓱᒧᖓ Governor General Award-ᒧᑦ, ᑕᒡᕙᓂ 
ᐅᑭᐅᒥ ᖃᐃᔪᒥ, ᑖᒃᑯᐊ ᑕᖅᑮ ᖃᐃᔪᒥ ᐋᑐᕚᒥᒎᖅ.  
 
ᑕᐃᔅᓱᒪᓂᒎᖅ ᑕᐃᒪ ᐃᒪᓐᓇᐃᑦᑐᖅᑕᖃᓚᐅᖅᓯᒪᖕᒪᑦ, ᑖᓐᓇ 87-ᓂ ᐊᕐᕌᒍᖅᑕᖃᓕᕐᒪᑦ 87 years old ᐊᑎᓕᒃ 
ᐆᓕ ᐃᑎᓐᓄᐊᕐᒥᑦ ᑲᖏᕐᖠᓂᕐᒥᐅᑕᐅᑉᓗᓂ ᐊᒻᒪᓗ ᐃᓐᓇᐅᓛᒻᒪᕆᐅᓂᕋᖅᑕᐅᔪᖅ ᑖᒃᑯᓇᓂ ᐱᓕᕆᖃᑕᐅᔪᖅ ᓱᓕ 
ᐅᑉᓗᒥᒧᑦ ᑎᑭᔅᓱᕈ ᑖᒃᑯᐊ ᑕᐃᔭᐅᔪᑦ Canadian Armed Forces, ᐅᓇᑕᖅᑐᒃᓴᙳᐊᑦ. ᐊᒻᒪ ᐃᓕᔅᓯᖃᐃ ᑕᐃᔭᔅᓯ 
ᐅᓇᓕᙳᐊᑦ. ᑕᒡᕙᓂ ᐃᓚᐅᖃᑕᐅᓯᒪᔪᖅ ᐊᕐᕌᒍᓂᑦ ᐊᕙᑎᓂᓪᓗ ᐊᕐᕕᓂᓕᖕᓂᒃ 26 ᐅᑭᐅᓂᑦ. ᑖᒃᑯᓇᓂ 
ᐃᓚᐅᓯᒪᓕᕐᒪᑦ ᑕᐃᒪᙵᑦ ᓴᖅᑭᓚᐅᖅᓯᒪᖕᒪᑕ 1982-ᖑᑎᓪᓗᕈ, ᐅᖃᖅᑎᑦᓯᔩ, ᑖᓐᓇ ᐃᑎᓐᓄᐊᖅ ᐊᒃᓱᐊᓗᒃ 
ᐅᐱᒋᔭᐅᖕᒪᑦ ᐊᒻᒪᓗ ᐊᒃᓱᐊᓗ ᓴᕆᒪᒋᔭᐅᑉᓗᓂ ᑕᐃᑲᓂ ᑲᖏᕐᖠᓂᕐᒥ.  
 
ᐊᒻᒪ ᐃᒡᓗᓕᒑᕐᔪᖕᒥ ᐳᑭᖅᑕᓕᓐᓂ ᐃᑲᔪᖅᑎᐅᖃᑦᑕᓚᐅᕐᒥᖕᒪᑦ ᑕᐃᔭᐅᔪᓂᑦ Special RCMP Constable, 
ᑕᐃᒪᓐᓇᐃᑑᓚᐅᖅᓯᒪᖕᒪᑦ ᐊᐅᓚᔨᑦᓯᐊᕋᒃᑯ. ᐊᒻᒪ ᑖᒃᑯᐊ ᓴᓇᕝᕕᒋᖃᑦᑕᓚᐅᖅᑕᖏᑦ ᕿᓂᖅᑎᓂ ᑕᐃᑲᓂ 
ᑲᑎᒪᔨᐅᖃᑦᑕᖅᓯᒪᑉᓗᓂ ᐊᒻᒪᓗ ᐊᖑᓇᓱᒃᑎᑦ ᐊᖑᓇᓱᒃᑎᓂ ᑲᑎᒪᔨᐅᖃᑦᑕᖅᓯᒪᕝᓗᓂ ᕼᐊᒻᓚᑦᑯᓐᓂᓗ. ᑖᓐᓇ 
ᐃᓕᑕᕐᓇᐅᔪᒫᖅᑐᕆᓛᑦ ᐊᑯᓂᑦ ᓴᓇᖃᑦᑕᕐᓂᒃᑰᖕᒪᑦ ᑖᒃᑯᓇᓂ ᐅᓇᑕᖅᑐᒃᓴᙳᐊᓂ. ᐅᖃᖅᑎᑦᓯᔩ, 
ᖁᕕᐊᓱᒃᑐᖕᒪᕆᐅᒐᑦᑕᐃᓛ ᑕᐃᒪᓐᓇ ᐃᓕᑕᕆᔭᐅᓂᐊᖅᑎᓪᓗᕈ ᐊᒻᒪᓗ ᐱᒻᒪᕆᐅᑎᓪᓗᕈ ᑕᒪᓐᓇ 
ᐃᓕᑕᕆᔭᐅᓂᐊᕐᓂᖓ ᐊᑯᓂᓗ ᓱᓇᓂᑦ ᐱᐊᓂᒃᓯᓯᒪᑉᓗᓂ. ᐅᖃᖅᑎᑦᓯᔩ, ᑖᒃᑯᐊ ᑕᒡᕙᓂ ᑲᑎᒪᔨᐅᖃᑎᒃᑲ ᐊᒻᒪ 
ᑐᓵᔪᑦ ᖁᕕᐊᓱᖃᑎᒋᔪᒪᒐᓗᐊᖅᐸᒃᑲ ᑖᓐᓇ ᑲᖏᖅᖠᓂᕐᒥᐅᑕᖅ ᐃᓐᓇᑐᖃᖅ ᐃᓕᑕᕆᔭᐅᔪᒫᖅᑎᓪᓗᕈ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐸᕋᐅᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, 
ᐃᕝᔭᕈᑕᐃᓚᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 368 - 2(4): ᐅᒥᖕᒪᒋᐊᖅᑐᒥᓃᑦ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑦᑐᖓ ᑐᓴᖅᑎᑦᑎᒍᒪᓪᓗᖓ ᑐᓴᕈᒥᓇᖅᑐᓂᒃ. 
 
ᐅᖃᖅᑏ, ᑕᐃᒃᑯᐊ 14-ᖑᔪᑦ ᐊᖑᓇᓱᒃᑐᑦ ᐱᖓᓱᓪᓗ ᑎᒍᔭᐅᓯᒪᔪᑦ ᑎᒍᔭᐅᒪᕕᒻᒥ ᐃᓚᕗᑦ ᐊᖑᑏᑦ ᒪᒥᓴᖅᕕᖓᓂ 
Victoria Island-ᒧᑦ ᐅᒥᒻᒪᔅᓯᐅᕆᐊᖅᑐᓚᐅᕐᖓᑕ. ᑲᒪᒋᔭᐅᓪᓗᑎᒃ ᔪᐊᔾ ᑲᐳᓛ ᐊᒻᒪᓗ ᐃᓚᒋᔭᐅᔪᑦ ᕗᕌᓐᒃ 
ᐃᐸᑯᕼᐊᒃ, ᐱᓕᑉ ᑲᑦᓗᓐ, ᐊᐃᓴᒃ ᑭᓕᖏᓐᐴᒃ ᐊᒻᒪᓗ ᓴᑖᓐᓕ ᑭᓕᖏᓐᐴᒃ.  
 
ᐅᖃᖅᑏ, ᐃᑲᔪᖅᑐᕌᖏᓐᓇᕋᑉᑭᑦ ᑕᐃᒃᑯᐊᑦ ᑎᒍᔭᐅᕕᒪᕕᖕᒦᒃᑐᑦ ᐊᐅᓪᓚᖃᑦᑕᖅᑎᓪᓗᒋᑦ ᑕᒪᒃᑯᐊᓗ 
ᐱᒻᒪᕆᐅᓪᓗᑎᒃ. ᑕᕝᕙᓂ ᑎᒍᔭᐅᓯᒪᑎᓪᓗᒋᑦ ᐊᑲᐅᓯᓇᕐᓂᖅᓴᐅᒻᒥᒻᒪᑦ ᓂᕿᖃᖅᑎᑦᑎᕙᒃᑐᑎᓪᓗ ᐃᓐᓇᕐᓂᑦ 
ᐊᓯᖏᓐᓂᓪᓗ. 
 
ᐅᖃᖅᑏ, ᑕᕝᕙᓂ ᐊᖑᓇᓱᒃᑎᓪᓗᒋᑦ ᓗᐄᔾᔨ ᑐᕆᑦᑎ ᐱᖃᑦᑕᓚᐅᕐᖓᑦ ᓂᕿᖏᓐᓂᑦ ᖃᐅᔨᓴᖅᑎᓂᐊᖅᑐᓂᒃ 
ᐃᓕᓴᑎᑕᐅᓪᓗᑎᒃ ᐊᐅᖓ ᖁᐊᖅᑎᓚᐅᓐᖏᓪᓗᒍ ᐊᒻᒪᓗ ᑕᒪᒃᑯᐊ ᐊᒥᖏᑦ ᓂᕿᖏᓪᓗ ᑲᑐᔾᔭᐅᓂᐊᕐᒥᔪᑦ ᐃᓛᒃ 
ᑐᓂᔭᔅᓴᒫᖑᓗᑎᒃ ᓄᓇᓕᓐᓂ ᐸᔪᒍᑕᐅᓗᑎᒃ. 
 
ᐅᖃᖅᑏ, ᑕᐃᒪ ᐅᐱᒋᖃᑎᒋᔪᒪᒐᓗᐊᖅᑲᑦᓯ ᑕᐃᒃᑯᐊ ᐊᖑᓇᓱᑦᑎᐊᕐᓂᕆᓚᐅᖅᑕᖓᓐᓂᒃ, ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐃᕝᔭᕈᑕᐃᓚᒃ. ᑭᒡᒐᑐᖅᑐᖅ ᐊᕐᕕᐊᓄᑦ, ᒪᓕᒐᓕᐅᖅᑎ ᐊᓚᕋᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 369 - 2(4): ᐊᑭᑐᔪᖅᑐᕈᑎᓂᑦ ᓄᑦᑎᖅᑎᑦᑎᓂᐅᑉ ᐃᓕᖅᑯᓯᖓ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᑎᓪᓕᓇᐃᑯᓂ. ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓪᓗᒥ ᓂᑯᕕᑉᐳᖓ 
ᖁᕕᐊᓱᓐᖏᓐᓂᕆᔭᓐᓂᒃ ᒐᕙᒪᒋᔭᑦᑕ ᓄᑦᑎᖅᑎᕆᖃᑦᑕᕐᓂᖏᓐᓂᒃ ᐊᑭᑐᔫᑎᓄᑦ. ᑕᐃᒃᑯᐊ 
ᐃᓱᒪᒋᔭᐅᖑᐊᖏᑦᑎᐊᖅᑐᑎᒃ ᑭᓐᖒᒪᒋᔭᐅᔪᑦ ᒪᓕᒐᓕᐅᖅᕕᒻᒥ ᑭᓐᖒᒪᔭᐅᕙᑦᑐᑦ. 
 
ᐅᖃᖅᑏ, ᑐᓴᕋᑖᓚᐅᕐᒥᒐᒪ ᑮᓇᐅᔭᒡᒎᖅ ᓄᑦᑎᖅᑕᐅᓕᕐᒥᒻᒪᑕ ᐊᒥᓱᑲᓪᓚᐅᔪᓂᒃ ᐱᓕᕆᐊᕐᓂᒃ ᐃᖃᓗᓐᓄᑦ 
ᖃᖓᑕᓲᒃᑯᕕᖓᓄᑦ. ᐃᓚᖓᑦ ᑕᐃᒃᑯᐊ ᐱᓕᕆᐊᔅᓴᐅᓚᐅᖅᑐᑦ ᑕᒪᒃᑯᓄᖓ ᐅᒥᐊᓄᑦ, ᑐᓚᒃᑕᖅᕕᐅᒐᔭᖅᑐᓄᑦ 
ᒥᑭᔫᑕᐅᓂᖅᓴᓄᑦ. 
 
ᐅᖃᖅᑏ, 2008-09 ᑮᓇᐅᔭᑦ ᐊᑭᑐᔪᖅᑐᕈᑎᐅᔪᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ 
ᐊᖏᖅᑕᐅᓚᐅᖅᑐᑦ ᐅᑭᐊᒃᓵᖅ. ᐱᖃᓯᐅᔾᔨᓚᐅᖅᑐᑦ $1 ᒥᓕᐊᓐᓂᒃ ᒥᑭᔪᒧᑦ ᐅᒥᐊᒃᑯᕕᐅᒐᔭᖅᑐᓄᑦ.  
 
ᑕᐃᒪᓕ ᑖᒃᑯᐊ $1 ᒥᓕᐊᓐ 10-ᐳᓴᓐᑎᒋᔭᖓᓂᒃ ᐃᑲᔪᖅᑐᑎᒋᒪᒍ ᑮᓇᐅᔭᖃᑦᑎᑕᐅᔪᔅᓴᐅᓪᓗᓂ ᒐᕙᒪᑐᖃᒃᑯᓐᓂᑦ. 

ᐅᖃᖅᑏ, ᐃᑲᔪᖅᑐᑕᒃᑲ ᒐᕙᒪᒃᑯᑦ ᑖᒃᑯᐊ ᐊᔪᐃᓐᔪᓇᖃᑦᑕᕐᖓᑕ ᒐᕙᒪᑐᖃᒃᑯᓐᓄᑦ ᑮᓇᐅᔭᒥᒃ ᐱᓇᓱᒃᑐᑎᒃ 
ᑭᓯᐊᓂᓕ ᐃᓚᖏᑦ ᐊᑐᐃᓐᓇᐅᔪᑦ ᑮᓇᐃᔭᑦ ᐊᓯᖏᓐᓄᑦ ᐊᑐᖅᑕᐅᒍᓐᓇᕋᓗᐊᕐᒥᒻᒪᑕ ᒥᑭᔫᑎᓄᑦ 
ᐅᒥᐊᒃᑯᕕᐅᒐᔭᕐᓗᑎᒃ. ᑕᒪᒃᑯᐊ ᐱᑕᖃᕆᐊᖃᓪᓚᕆᑦᑐᑎᒃ ᓄᓇᕗᒻᒥ ᓄᓇᓕᓐᓂ ᐊᒻᒪᓗ 
ᐃᖅᑲᓇᐃᔭᕈᑕᐅᒍᓐᓇᖅᑐᑎᒃ ᐊᐅᔭᒃᑯᑦ ᓴᓇᔭᐅᑎᓪᓗᒋᑦ ᑕᒪᒃᑯᐊ ᒥᑭᔪᓄᑦ ᐅᒥᐊᒃᑯᕕᐅᒐᔭᖅᑐᑦ. 
 
ᐅᖃᖅᑏ, ᓇᓗᓇᓐᖏᑦᑐᖅ ᒐᕙᒪᒋᔭᕗᑦ ᖃᐅᔨᒪᓪᓚᕆᖏᒻᒪᑕ ᖃᓄᐃᓕᐅᓕᕋᓗᐊᕐᒪᖔᕐᒥᒃ ᐊᑭᑐᔪᖅᑐᕈᑎᓄᑦ.  
 
ᒪᓕᒐᓕᐅᖅᑎᐅᖃᑎᒃᑲ ᐊᐱᖅᓱᖃᑦᑕᖅᓯᒪᔪᑦ ᐊᒥᓱᐊᖅᑎᖅᑐᑎᒃ ᐅᒥᐊᒃᑯᕕᐅᒐᔭᖅᑐᒧᑦ ᓄᓇᓕᓐᓂ. ᑐᓴᕋᔅᓴᓂᓪᓗ 
ᐅᖃᓕᒫᖅᐸᑭᓪᓗᑎᒃ ᒐᕙᒪᒃᑐᖃᒃᑯᓐᓂᑦ ᐃᒪᕐᒥᐅᑕᓕᕆᔨᒃᑯᑦ ᐃᑲᔪᔾᔮᖏᑦᑎᐊᕐᒐᑕ ᑕᒪᑦᓱᒧᖓ. ᑕᐃᒃᑯᐊ ᒥᓂᔅᑕ 
ᐅᖃᖅᓯᒪᒐᓗᐊᖅᑐᓂ ᑕᐃᒃᑯᐊ ᐊᔪᐃᓐᓇᕈᑕᐅᖃᑦᑕᖅᓯᒪᔪᑦ ᑲᔪᓯᓂᕋᖅᑐᓂᒋᑦ ᒐᕙᒪᑐᖃᒃᑯᓐᓄᑦ.  
 
ᐅᖃᖅᑏ, ᒐᕙᒪᒃᑯᑦ ᐃᓕᖅᑯᓯᕆᕙᑦᑕᖓᓐ ᑮᓇᐅᔭᓂᒃ ᓴᖑᑎᑦᑎᓂᖅ ᐊᒥᓱᓄᑦ ᐊᖏᖃᑎᒋᖏᓇᑦᑎᒍ. 
ᒥᓂᔅᑕᐅᔪᕐᓕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᖃᑦᑕᖅᑐᓕᕆᔨᒃᑯᓄᓪᓗ ᑐᑭᓯᓇᑦᑎᐊᖅᑐᒥᒃ ᓇᓗᓇᐃᖅᓯᖁᔭᕋ 
ᒪᓕᒐᓕᐅᖅᕕᒻᒧᑦ ᖃᓄᐃᓕᖓᓪᓚᕆᓕᕐᒪᖔᑕ ᐅᒥᐊᒃᑯᕕᐅᒐᔭᖅᑐᑦ ᓄᓇᓕᓐᓂ. ᐊᒻᒪᓗ ᖃᓄᖅ ᑕᒪᓐᓇ 
ᑲᒪᒋᔭᐅᓂᐊᕐᒪᖔᓐ ᐅᖃᐅᑕᐅᖏᓐᓇᐸᑦᑐᖅ ᒪᓕᒐᓕᐅᖅᑎᐅᔪᓂ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᓚᕋᓚᒃ. ᑭᒡᒐᑐᖅᑐᖅ ᑲᖏᕐᖠᓂᐅᑉ ᐅᐊᓐᓇᖓᓄᑦ, ᒪᓕᒐᓕᐅᖅᑎ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 370 - 2(4): ᐃᖏᕐᕋᔪᓕᕆᔾᔪᑎᑦ ᐱᔨᑦᑎᕋᐅᑎᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᕙᖓᑦᑕᐅᖅ ᓂᑯᕕᔾᔪᑎᒋᔭᕋ ᑖᔅᓱᒪ ᖃᖓᑕᓲᑉ ᒥᒃᓵᓄᑦ. ᐅᖃᖅᑏ, 
ᐅᕙᒍᑐᐃᓐᓇᐅᒐᓗᐊᕈᓐᓄᒃ ᑐᓵᓗᓄᒃ ᖃᓄᐃᖅᑰᖏᑦᑐᖅ ᑖᓐᓇ strategy ᒥᒃᓵᓄᑦ ᐅᓂᒃᑳᓚᖓᒻᒪᑦ.  
 
ᐅᓇ ᐱᔾᔪᑎᒋᔭᕋ ᑕᐃᒪᐃᑦᑐᖃᕐᓂᕋᕋᓗᐊᖅᑎᓪᓗᒍ ᓄᓇᕗᑦᒥᐅᑦ ᐊᐱᕆᔭᕆᐊᖃᖅᑰᒻᒪᑕ ᑕᒪᓐᓇ ᖃᖓᑕᓲᓄᑦ 
ᒪᓕᒐᕆᖃᑦᑕᖅᑕᕗᑦ ᓈᒻᒪᑉᐹ? ᐃᖏᕐᕋᑎᐊᖅᐹ? ᓄᓇᕗᑦᒥᐅᓂᒃ ᐃᑉᐱᒋᔭᐅᑦᑕᖅᐹ ᐊᓯᓐᖑᕆᐊᕐᓂᖅ? Business 
community ᐅᕝᕙᓘᕝᕙ individual ᖃᖓᑕᓚᖓᔪᖅ ᐊᑭᑦᑐᕆᐊᕈᔾᔭᐅᓚᖓᕙ? ᑕᒪᒃᑯᐊ, ᐅᖃᖅᑏ, 
ᐊᐱᖅᑯᑎᒋᒋᐊᖃᖅᑰᕋᑦᑎᒍ.  
 
ᐅᖃᖅᑏ, ᐅᓇ Transportation ᒥᒃᓵᓄᑦ ᐅᖃᑦᑎᓪᓗᖓ ᖃᐅᔨᒪᑦᑎᐊᕐᕆᐊᖃᖅᑰᕋᑦᑕ Transportation 
Strategy ᒪᓕᒐᖅᐳᑦ ᒐᕙᒪᒃᑯᓐᓂ Department of Transportation-ᑯᓐᓄᑦ ᐋᖅᑭᒃᑕᐅᖃᑦᑕᓐᖏᒻᒪᑦ. 
ᑮᓇᐅᔭᖃᖏᒻᒪᑕ ᓇᓗᓇᓐᖏᑦᑎᐊᕐᕆᐊᖃᖅᑰᖅᑐᖅ ᐅᕙᓂ ᖃᐅᔨᒪᑦᑎᐊᓕᖅᑐᒍᑦ Transportation ᒥᒃᓵᓄᑦ, 
ᖃᖓᑕᔾᔪᑏᑦ ᒥᒃᓵᓄᑦ. Department of Health ᒪᓕᒐᓕᐅᖃᑦᑕᖅᑐᖅ ᖃᓄᖅ ᐃᖏᕐᕋᔾᔪᑏᑦ 
ᐋᖅᑭᒃᓯᒪᒋᐊᖃᕐᒪᖔᑕ ᑮᓇᐅᔭᖃᕐᒪᑕᓕ $40 ᒥᓕᐊᓐ ᐅᖓᑖᓄᑦ ᑳᓐᑐᕌᒃᑕᐅᖃᑦᑕᖅᑐᑦ ᑕᒪᒃᑯᐊ.  
 
ᐊᐱᕆᔭᐅᓚᐅᓐᖏᑎᐊᖅᖢᑕ ᓄᓇᓕᒻᒥᐅᑦ, “ᐅᑯᐊ ᐊᓯᓐᖑᕈᑦᑎᒍ ᓈᒻᒪᓚᖓᕚᑦ, ᐊᓯᓐᖑᓚᖓᕚ?” 
ᖃᐅᔨᑎᑕᐅᕋᑖᕋᑦᑕ ᑭᕙᓪᓕᕐᒥ jet service ᐊᑐᖅᑕᐅᖃᑦᑕᓚᖓᒍᓐᓃᖅᑐᖅ ᐊᐅᓚᖅᑐᓂ. ᐃᒻᒪᖄᓘᓐᓃᒡᒎᖅ 
ᑕᐅᕙᓃᖑᓐᓃᓚᖓᓕᖅᑐᖅ competition-ᖃᖏᖦᖢᓂ ᐊᓯᐊᓄᑦ ᑐᓂᔭᐅᒻᒪᑦ.  

ᑕᒪᓐᓇ ᐱᐅᓐᖏᑦᑐᖅ, ᐅᖃᖅᑏ. ᐱᐅᔪᒥᓪᓕ ᓴᖅᑭᖁᔨᒐᓗᐊᖅᑐᖓ ᓈᒻᒪᑎᐊᖅᑐᒥᒃ 
ᐊᑭᓗᒃᓯᕚᓪᓕᐅᑕᐅᒍᓐᓇᖅᑐᓂᒃ ᐱᖁᑎᓄᑦ ᐃᖏᕐᕋᔾᔪᑎᓄᑦ ᐊᒻᒪᓗ ᑕᐃᓐᓇ ᖃᖓᑕᓲᖅ ᐊᕕᑦᑕᐅᖏᑉᐸᑦ ᑳᑦᑐᓛᒃ 
ᑐᓂᔭᐅᖏᑉᐸᑕ ᐲᖅᑕᐅᑎᐊᒻᒪᕆᑉᐸᑦ ᑕᐃᓐᓇ jet service ᐱᑕᖃᖏᑐᐃᓐᓇᕆᐊᓕᒃ. (ᑐᓵᔨᑎᒍᑦ) ᐅᖃᖅᑏ, just 
between you and me, (ᑐᓵᔨᑎᒎᕈᓐᓃᖅᑐᖅ) ᐋᖅᑭᒋᐊᕆᐊᖃᕐᓂᐊᖅᑰᕋᑦᑎᒍ ᐅᒃᑯᐃᑎᐊᕐᓗᒍ ᐅᕙᒍᑐᐃᓐᓇᖅ 
ᐅᖃᓪᓚᒍᓐᓃᕐᓗᓄᒃ Minister of Health ᐊᖏᕆᐊᖃᓚᖓᔪᖅ. (ᑐᓵᔨᑎᒍᑦ) ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ 
ᑲᓇᓐᓇᖓᓄᑦ, ᒥᔅᑕ ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 371 - 2(4): ᐃᓕᖅᑯᓰᑦ ᐊᒻᒪ ᐸᕐᓇᐅᑎᑦ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐸᕐᓇᒍᑕᐅᔪᖅ, ᑭᓱᒧᓄᓇ ᐱᐅᔫᒐᓗᐊᖅ?  
 
ᐅᖃᖅᑏ, ᑐᕌᒐᖃᕋᓱᓪᓗᓂ ᐸᕐᓇᓯᒪᓐᖏᓪᓗᓂ ᐅᖃᐅᓯᓐᖑᐊᑐᐃᓐᓇᐅᒻᒪᑦ ᐸᕐᓇᒍᑎᑕᖃᖏᑉᐸᑦ 
ᖃᓄᐃᓕᐅᓛᕐᓂᑎᓐᓂᒃ ᐱᑕᖃᕋᔭᓐᖏᒻᒪᑦ. ᐱᕕᓐᓇᓱᓐᓂᐊᕐᓗᑕ ᐊᐃᕙᔾᔪᑕᐅᒍᓐᓇᕐᓗᓂᓗ ᐃᓚᓕᐅᔾᔭᐅᒍᓐᓇᖅᑐᖅ 
ᐊᒻᒪᓗ ᓈᒻᒪᒋᔭᐅᖏᖑᓐᓇᖅᑐᖅ ᐊᖏᖃᑕᐅᒍᓐᓇᖅᑐᖅ.  
 
ᐅᖃᖅᑏ, ᑕᒪᒃᑯᐊ ᐸᕐᓇᒍᑕᐅᔪᑦ ᓯᕕᑐᓂᖅᓴᒥᓗ ᐋᖅᑭᒃᓱᕈᑕᐅᔪᑦ ᐱᓕᕆᕕᐅᔪᓄᑦ ᓄᓇᓕᓐᓄᑦ, ᒪᓕᒐᓕᐅᖅᑎᓄᑦ, 
ᒐᕙᒪᒃᑯᓐᓄᑦ, ᐊᔾᔨᒌᖏᑦᑐᓄᑦ. ᑕᐃᒪᓕ ᑕᐃᒃᑯᐊ ᐱᔨᑦᑎᖅᑕᕗᑦ, ᐱᔨᑦᑎᓂᐊᖅᑕᕗᓪᓘᓐᓃᑦ. 
 
ᐸᕐᓇᒍᑎᑕᖃᓐᖏᑉᐸᑦ ᓂᐅᕕᕈᑎᔅᓴᒥᒃ ᐊᑭᑭᓐᓂᖅᓴᒥᒃ ᐋᖅᑭᒃᓱᐃᔾᔪᑎᔅᓴᓂᒃ ᐱᖁᑎᕐᔪᐊᓂᒃ ᐋᓐᓂᐊᕕᓐᓂ 
ᐃᓕᓐᓂᐊᖅᕕᐅᔪᓂᒃ ᐱᓐᖑᐊᕐᕕᐅᔪᓂᒃ ᐊᒻᒪᓗ ᐊᖅᑯᑎᓂᒃ, ᖃᖓᑕᓲᒃᑯᕕᓐᓂᓘᓐᓃᑦ, ᑕᐃᒪᓕ ᑭᓱᖃᕋᔭᖅᑭᑕ?  
ᐸᕐᓇᒍᑕᐅᔪᑦ ᓯᕕᑐᔪᒧᑦ, ᐸᕐᓇᕐᓂᖅ ᖃᓄᐃᓕᐅᕐᓂᐊᕐᒪᖔᑕ ᓯᕗᓂᒃᑎᓐᓂ. ᓇᓗᓕᕈᑕᐅᖁᓐᖏᑕᕋ ᐱᔪᓐᓇᓂᕐᒧᑦ, 
ᐊᔪᓐᖏᓂᕐᒧᑦ. ᑕᑯᒃᓴᐅᑎᑦᑎᓯᒪᒐᑦᑕ, ᐅᖃᖅᑏ, ᐃᒫᒃ ᐃᓛᓐᓂᒃᑯᑦ ᐱᔪᓐᓇᖃᑦᑕᓐᖏᓐᓇᑦᑕ.  
 
ᐅᖃᖅᑏ, ᐅᓇ ᐊᑐᕈᒪᔭᕋᓗᐊᕗᑦ ᐊᑐᕐᓂᐊᕐᓗᒍ ᐸᕐᓇᒍᑎᑕᖃᓐᓂᓐᖏᑉᐸᑦ ᓴᖅᑭᑕᐅᖃᑦᑕᓂᓐᖏᑉᐸᑕ 
ᐅᖃᐅᓯᕆᔭᐅᓂᓐᖏᑉᐸᑕ ᖃᕿᐊᕆᔭᐅᓕᕋᔭᕐᒥᔪᒍᑦ ᐸᕐᓇᒍᑎᖃᓐᖏᓂᑦᑎᓐᓄᑦ ᒐᕙᒪᒃᑯᓐᓂ. ᓄᓇᓕᓐᓂ 
ᐸᕐᓇᒍᑕᐅᔪᑦ ᑖᒃᑯᐊ ᑲᑎᓐᖓᔪᑦ ᐱᓕᕆᕕᖃᖅᑐᓂᑦ ᐊᒻᒪᓗ ᒐᕙᒪᐅᔪᓂᑦ ᑕᒫᓂᓗ ᐃᓱᒪᔅᓱᓂᖅᓴᐅᔪᓂᑦ.  
 
ᐅᖃᖅᑏ, ᐅᖃᖅᑲᐅᒐᒪ ᐸᕐᓇᒍᑕᐅᔪᖅ ᑐᕌᒐᖃᖏᑉᐸᑦ ᐅᖃᐅᓯᑐᐃᓐᓇᐅᒐᔭᕐᖓᑦ. ᐊᒥᓲᓗᐊᖅᑐᓂᒃ ᒐᕙᒪᒃᑯᑦ 
ᖃᓄᐃᑦᑑᒐᓗᐊᖅᑲᑕ ᐅᖃᕈᓘᔭᑐᐃᓐᓇᖃᑦᑕᕐᖓᑕ ᓇᒥ ᓄᓇᑦᑎᓐᓂᓗ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᕿᑭᑦᑖᓘᑉ ᓂᒋᐊᓄᑦ, ᐊᑭᓱᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 372 - 2(4): ᓇᓕᐅᑎᑦᑎᐊᖁᔨᓂᖅ ᐸᓂᒻᒥᓂᒃ (ᐊᑭᓱᒃ) 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑕᐹᖅᔪᑦᑎᑐᑦ ᓇᓪᓕᐅᑎᔨᐊᖃᒻᒥᒐᒪ ᐸᓂᒃᑖᓚᐅᖅᓯᒪᒐᓐᓄᒃ 
ᓄᓕᐊᕋᓗ ᒥᑭᔪᐊᐱᒻᒥᒃ, ᐃᓅᑦᓴᐅᑎᒋᑦᓱᓂ ᐃᓅᓕᓚᐅᖅᓯᒪᒻᒪᑦ, 2 lb. 8 ozs-ᖑᑦᓱᓂ. ᒫᓐᓇᒧᓄᑦ ᐃᓅᔪᖅ, 13-
ᕈᒻᒪᑦ ᑕᐃᓐᓇ ᐸᓂᓛᕗᑦ ᑕᖅᑭᓂᒃ ᑕᓪᓕᒪᓂᐅᖅᑰᖅᑐᖅ Incubator-ᒦᓚᐅᖅᓯᒪᒻᒪᑦ ᑕᐅᓇᓂ ᒪᓐᑐᕆᐋᓪᒥ 
ᐊᖏᕐᕋᕋᑦᓱᑦᓱᓂ. ᑕᐃᓐᓇ ᓇᓪᓕᐅᑎᔪᐊᐱᐅᒻᒪᑦ ᓇᓪᓕᒋᕕᔾᔪᐊᖅᑕᕗᑦ ᐅᑲᓕᐊᖅ ᐊᑭᓱᒃ, Happy Birthday-ᖃᕋ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᑭᓱᒃ. ᓇᓪᓕᐅᑎᑦᑎᐊᖁᕙᕗᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑭᒡᒐᑐᖅᑐᖅ 
ᐅᖅᑯᒻᒥᐅᓄᑦ, ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 373 - 2(4): ᐃᖅᑲᓇᐃᔭᓐᖏᑦᑐᑦ ᕿᑭᖅᑕᖅᔪᐊᕐᒥ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᑯᓐᓇᖅᑕᐅᔪᓐᓇᖅᑰᖏᒃᑲᓗᐊᖅᑐᖓ ᓱᓕ ᕿᑭᖅᑕᕐᔪᐊᕐᒧᑦ, ᑲᖏᑦᑐᒑᐱᒻᒥᓗ, 
ᑖᒃᑯᐊ ᑭᒡᒐᑐᖅᑖᒃᑲ ᐊᔫᑎᖃᒻᒪᑎᒃ ᓱᓕ ᑕᑯᓐᓇᐅᑎᖏᑦ. ᐊᒻᒪᑦᑕᐅᖅ ᓇᓪᓕᐅᑎᔪᖃᕆᓪᓗᓂᑦᑕᐅᖅ ᐸᓂᓐᓂᒃ, 
Happy Birthday-ᑎᐊᒻᒥᔭᕋ ᐸᓂᒻᒪ ᐃᓚᖓᓐ ᑲᖏᑦᑐᒑᐱᒻᒦᑦᑐᖅ. Happy Birthday. 
 
ᑕᐃᒪ ᐅᖃᖅᑎᑦᑎᔩ, ᑕᕝᕙᓂ ᐅᖃᓪᓚᓚᐅᖅᓯᒪᒐᓗᐊᕐᒥᒐᒪ ᑕᒪᓐᓇ ᓄᑖᓐᖑᖅᑎᒋᐊᒃᑲᓐᓂᕈᒪᓪᓗ ᐃᓚᖓ ᑕᒪᒃᑯᐊ 
ᒐᕙᒪᑐᖃᒃᑯᓃᓐᖔᖅᑐᑦ ᐊᒻᒪᓗ important people ᐱᐊᓪᓗᐊᑕᕆᔭᐅᔪᓂᓛᑦ ᑕᒪᐅᙵᕌᖓᑕᑕᒡᕗᖓ 
ᐃᖃᓗᖕᓄᑦ ᐊᒻᒪᓗᑦᑕᐅᖅ ᑕᒪᒃᑯᓄᖓ ᒐᕙᒪᖃᕐᕕᐅᔪᑦ ᐃᖅᑲᓇᐃᔭᖃᓪᓚᕆᒃᑐᓄᑦ ᑐᑭᖃᑦᑕᕐᒪᑕ 
ᖃᐅᔨᐊᓪᓚᖃᑦᑕᖏᑦᑎᐊᕐᒪᑕ ᓄᓇᕗᑦ ᖃᓄᖅ ᐃᓕᖅᑯᓯᖃᕐᒪᖔᑦ.  
 
ᑕᒪᒃᑯᐊ ᑕᒪᐅᖓᒃᑲᓐᓂᖃᑦᑕᖁᒐᓗᐊᕋᒃᑭᓪᓕ ᓄᓇᓕᖕᓄᑦ ᒥᑭᓂᖅᓴᐅᔪᓄᑦ, ᓲᕐᓗᒃᑕᐅᖅ ᕿᑭᖅᑕᕐᔪᐊᒧᑦ. ᑖᓐᓇ 
ᕿᑭᖅᑕᕐᔪᐊᖅ ᓄᓇᖓᑦ ᐃᖅᑲᓇᐃᔮᒃᓴᑭᑦᑐᒻᒪᕆᐅᖕᒪᑦ ᑕᐃᒃᑯᐊ ᐃᖅᑲᓇᐃᔭᙱᑦᑐᑦ 40-ᐳᓴᓐᑎᒦᒻᒪᕆᖕᒪᑕ ᑕᒫᓂ 
ᐃᖅᑲᓇᐃᔭᒃᓴᖃᙱᓗᐊᒧᑦ ᐊᒻᒪᑦᑕᐅᖅ ᑭᓱᒥᒃ ᓴᖅᑭᑦᑎᕕᐅᕙᓪᓕᐊᙱᓗᐊᒧᑦ ᑖᒃᑯᓂᖓ ᒐᕙᒪᒃᑯᓐᓂᑦ 
ᐊᒻᒪᓗᑕᐅᖅ ᒐᕙᒪᑐᖃᒃᑯᓐᓂᑦ.  
 
ᑕᐃᒪ ᑖᓐᓇ ᑕᑯᓐᓇᕐᒥᓗᒍ ᐃᖅᑲᓇᐃᔮᒃᓴᖃᙱᓗᐊᒧᑦ, ᐃᖃᓗᒐᓱᖕᓂᕐᒥᒃ ᐃᖃᓗᒐᓲᑎᒥᖏᓛ ᐅᒥᐊᕐᔪᐊᒥᒃ 
ᐱᔅᓂᔅᒥᒃ ᐱᒋᐊᖅᑎᑦᑎᒻᒪᕆᓚᐅᖅᓯᒪᒐᓗᐊᕐᒪᑕ, ᑭᓯᐊᓂ ᑕᒃᑯᓐᓇᖅᑕᐅᓕᒃᑲᓐᓂᖅᓯᒪᔫᔮᖕᒥᖕᒪᑕ ᑐᓴᕋᑖᓚᐅᕋᑦᑕ 
ᒫᓐᓇᕋᑖᖑᔪᖅ ᑕᐃᓐᓇ ᐃᖃᓗᒐᓱᖕᓂᕐᓴᖅ ᑕᒫᓂ OA-ᒥᐅᖅᑯᖅᑑᖏᓐᓇ ᑕᒪᐅᙵᖅᑕᐅᒃᑲᓐᓂᖏᑦᑎᐊᕐᒥᔪᖅ 
ᐃᖅᑲᓇᐃᔮᒃᓴᓂᒃ ᓴᖅᑭᑦᑎᔾᔪᑕᐅᒃᑲᓐᓂᙱᑦᑎᐊᕐᒥᔪᖅ ᓄᓇᕘᒥ, ᕿᑭᖅᑕᕐᔪᐊᒥᓗ ᐱᓗᐊᖅᑐᒥᒃ.  
 
ᑖᒃᑯᐊ ᐃᑲᔪᖅᑕᐅᒃᑲᓐᓂᕆᐊᖃᕐᒪᑕ ᐊᒻᒪᑕᐅᖅ ᐃᖅᑲᓇᐃᔮᒃᓴᓂᒃ ᓴᖅᑭᑦᑎᕙᓪᓕᐊᓇᓱᒃᑎᓪᓗᒋᑦ 
ᐃᑲᔪᖅᑕᐅᔭᕆᐊᓖᑦ ᐃᖅᑲᓇᐃᔮᒃᓴᒥᒡᓗ ᐱᑕᖃᓕᕌᖓ ᖃᓂᒋᔮᓂᒃ ᑐᓂᓯᔭᐅᖃᑦᑕᕆᐊᓖᑦ. ᑕᐃᒫ ᒪᑭᑕᔪᒪᖕᒥᖕᒪᑕ 
ᒪᑭᑕᓇᓱᖕᒪᑕ ᐃᓚᖏᑦ ᐊᐅᓪᓚᖃᑦᑕᑐᐃᓐᓇᕐᒪᑕ ᓄᓇᒥᖕᓂᒃ ᐃᖅᑲᓇᐃᔮᒃᓴᒥᒃ ᑕᕝᕙᓂ ᐱᑕᖃᙱᓗᐊᕐᒪᑦ 
ᐃᖅᑲᓇᐃᔭᒃᓴᖃᕐᓂᕐᓴᒧᑦ ᓄᓇᒧᑦ ᐊᐅᓪᓛᖅᑐᑎᒃ, ᓄᓇᓐᓇᕆᒐᓗᐊᖅᑐᓂᐅ ᓄᓇᓂ.  
 
ᐅᖃᖅᑎᑦᑎᔩ, ᐊᐱᕆᒐᓗᐊᕐᐳᖓ ᐃᓕᔅᓯᓐᓄᓕᒫᖅ ᐃᓱᓕᑦᑎᔪᒪᓪᓗᖓ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐋᕆᐊᒃ. ᒪᓕᒐᓕᐅᖅᑎ ᐊᐱᕆᖕᒪᑦ ᑕᒪᔅᓯᓐᓂᒃ ᐊᖏᖅᑕᐅᔪᒪᓪᓗᓂ 
ᐱᔭᕇᕈᓐᓇᕈᒪᓪᓗᓂ ᐅᖃᐅᓯᔅᓴᒥᓂᑦ. ᐊᒡᒑᖅᑐᖃᕐᒪᖔᑦ? ᐊᒡᒑᖅᑐᖃᙱᒻᒪᑦ. ᑲᔪᓯᒋᐊᒍᓐᓇᖅᑯᑎᑦ, ᒪᓕᒐᓕᐅᖅᑎ 
ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ.  
 
ᑕᐃᒪᐃᑎᓪᓗᒍ ᑕᕝᕙ ᒐᕙᒪᑐᖃᒃᑯᑦ ᑐᓂᔭᒃᓴᒥᒃ ᓴᖅᑭᑦᑎᓚᐅᕐᒥᔪᑦ ᑮᓇᐅᔭᑦ ᐊᑐᕐᓂᐊᖅᑐᓂᒃ ᓴᖅᑭᒃᑲᒥᒋᑦ $5 
ᒥᓕᐊᓐ ᑕᕆᐅ ᐊᑭᐊᓄᑦ. ᐃᑲᔫᑎᒃᓴᒥᓂᒃ ᑕᒫᓂ ᐃᑲᔪᖅᑕᐅᔭᕆᐊᓖᑦ ᒫᓃᑎᓪᓗᒋᑦ ᐊᒻᒪᓗᑦᑕᐅᖅ  



ᐱᖓᑦᓯᖅ, ᒫᑦᓯ 5, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

$100,000,000-ᑲᓂᕐᓂᒃ ᓴᓇᒋᐊᕈᑎᒃᓴᒥᒃ ᑕᐅᕙᓂ ᐋᕝᑳᓂᔅᑖᓐᒥ ᑕᒫᓂᓘᓐᓃᑦ ᓄᓇᕘᒥ ᓴᓇᒋᐊᕋᒃᓴᒥᒃ 
ᐱᑕᖃᓗᐊᙱᑦᑐᖅ ᓴᖅᑭᑦᑎᓯᒪᓪᓗᐊᙱᒻᒪᑕ ᓴᓇᔭᒃᓴᓂᒃ. ᑕᕝᕙ ᑕᐃᒫᒃ ᐱᔭᕆᐊᖃᖕᒪᕆᒃᑑᔮᕐᐳᖅ ᑕᒫᓂ.  
 
(ᑐᓵᔨᑎᒍᑦ) ᐅᖃᖅᑏ, ᒐᕙᒪᑐᖃᒃᑯᓐᓄᑦ ᕿᒥᕐᕈᖁᔭᒃᑲ ᐸᐅᖔᓗᒃ ᐅᑭᐅᖅᑕᖅᑐᒧᑦ ᑕᑯᓂᐊᖅᑐᑎᑦ ᑕᑯᓂᐊᖅᑐᓯ 
ᐃᓄᓐᓂ ᐃᑉᐱᒋᔭᐅᖏᑦᑐᑦ ᒐᕙᒪᒃᑯᖏᓐᓂᑦ ᑲᓇᑕᒦᖔᕐᓂᑰᔪᑦ ᑕᒫᓂ ᓄᓇᖃᖅᑳᕐᓯᒪᔪᑦ ᓄᓇᑦᑎᐊᕚᓗᑦᑎᓐᓂ. 
ᖁᔭᓐᓇᒦᒃ, ᐅᖃᖅᑏ.  
 
ᒪᓕᒐᓕᐅᖅᑏᑦ ᐃᓚᖏᑦ: ᐋᕼᐊᐃᓪᓛᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐋᕆᐊᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑭᒡᒐᖅᑐᖅᑐᖅ 
ᑕᓯᐅᔭᕐᔪᐊᒧᑦ, ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 374 - 2(4): ᓴᓂᑭᓗᐊᕐᒥᐅᖅ ᕿᓂᖅᑕᐅᓂᖓᑕ ᑲᔪᓯᓂᕆᔭᖓ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐅᖃᐅᓯᑦᓴᖃᓪᓗᐊᖏᒃᑲᓗᐊᖅᑐᖓ ᑭᓯᐊᓂ, ᑐᓴᕈᒪᖃᑦᑕᕐᒪᑕ ᑕᐃᒃᑯᐊ ᑕᐃᓐᓇ 
ᕿᓂᖅᑕᐅᔪᖅ ᓴᓂᑭᓗᐊᕐᒥᑦ ᓱᓕ ᕿᓂᖅᑕᐅᒪᑦ ᑕᐃᓐᓇ ᐃᓚᖃᕐᒪᑦ ᐊᒥᓱᓂᒃ ᑕᑉᐹᓂ ᖁᑦᑎᑦᑐᒥ ᓄᓇᕘᒥ. 
ᑕᐃᒃᑯᐊ ᐃᓚᖏᑦ ᑐᓴᕈᒪᖃᑦᑕᕐᒪᑕ ᑕᐃᓐᓇ ᓱᓕ ᕿᓂᖅᑕᐅᔪᖅ ᐅᓪᓗᒥ ᑎᒻᒥᔫᒧᑦ ᕿᓂᖅᑐᑦ ᐊᒻᒪ, ᓯᑭᑑᒃᑯᑦ 
ᕿᓂᖅᑐᐃᑦ ᐊᒥᓱᑦ ᑕᐃᒪᐃᓚᖓᔪᑦ. ᑭᓯᐊᓂ ᑕᐃᒃᑯᐊ ᐃᓱᒪᒋᓂᐊᖅᐸᕗᑦ.  
 
ᐊᒻᒪᓗ ᑕᑲᓇᓂ ᓴᓂᑭᓗᐊ ᓴᓂᐊᓃᑦᑐᒥ ᓄᓇᕕᒃ ᓄᓇᓕᖓᓂ ᕿᓂᖅᑕᐅᔪᖃᕐᒥᒻᒪᑦ ᐅᓪᓗᓂ ᐊᒥᓲᓕᕐᒥᔫᓂ 
ᑕᑯᓚᐅᕈᓐᓃᒥᔪᖅ ᐊᒻᒪᑕᐅᖅ ᑕᐃᓐᓇ ᐅᓱᒪᒋᑦᓯᐊᓂᐊᕆᕙᕗᑦ ᑕᐃᒃᑯᐊ ᐅᒥᐅᔭᕐᒥᐅᑦ ᓄᓇᕕᒃ ᑕᐃᒃᑯᐊ 
ᐃᓱᒪᒋᑦᓯᐊᐸᕗᑦ ᕿᓂᖅᑎᖏᑦ ᐊᒻᒪ ᐃᓚᖏᑦ. ᓇᑯᕐᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒪᑉᓴᓛᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 375 - 2(4): ᐊᒥᓱᕈᕆᐊᖅᑕᐅᖁᔭᐅᓂᖏᑦ ᕿᓚᓗᒐᐃᑦ ᑑᒑᓖᑦ 

ᐱᔭᐅᔪᓐᓇᕐᓂᖏ ᓇᐅᔮᓂ ᐆᒪᔪᕐᓂᐊᖅᑎᓄᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒥ ᓂᑯᕕᔾᔪᑎᖃᖅᑐᖓ ᑕᒪᒃᑯᐊ ᐊᖑᓇᓱᒃᑏᑦ ᐱᔾᔪᑎᒋᓪᓗᒋᑦ, 
ᐱᓗᐊᖅᑐᒥᒃ ᓇᐅᔮᓂᑦ. 
 
ᐅᖃᖅᑎᑦᑎᔩ, ᖃᐅᔨᒪᒐᓗᐊᖅᑐᖓ ᑖᓐᓇ ᓄᓇᕗᒻᒥ ᒐᕙᒪᒋᔭᕗᑦ ᐃᒪᕐᒥᐅᑕᓕᕆᔨᒥ ᐱᓕᕆᔨᖃᖏᑦᑐᑦ, 
ᐃᓱᒪᓕᐅᕈᑎᖃᖏᒃᖢᑎᑦ. ᑭᓯᐊᓂ ᓈᓚᑦᑕᐅᔪᓐᓇᖃᑦᑕᕋᑦᑕ ᓇᓗᓇᖏᒻᒪᑦ ᒐᕙᒪᑐᖃᑦᑎᓐᓄᑦ ᐅᕝᕙᓘᓐᓃᑦ 
ᐱᓗᐊᖅᑐᒥᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᖏᓐᓂ ᑐᓵᔭᐅᔪᓐᓇᕋᑦᑕ ᑕᕝᕙᓂ ᐅᖃᓪᓚᑦᑎᓪᓗᑕ. 
 
ᐅᖃᖅᑎᑦᑎᔩ, ᓇᐅᔮᕐᓂᐅᑕᑦ ᑑᒑᓕᒐᑉᐸᒻᒪᑕ ᐊᕐᕋᒍᑕᒫᑦ ᐊᒻᒪᓗ 72-ᓂ ᐱᔪᓐᓇᖅᑎᑕᐅᓪᓗᑎ. ᐊᒻᒪ ᐅᖃᖅᑎᑦᑎᔩ, 
ᑖᒃᑯᐊ 72 ᐅᓪᓗ ᐃᓛᓐᓂ ᐱᖓᓱᐃᓐᓇᖅ ᓄᖑᑕᐅᕙᑦᑐᑦ, ᑑᒑᓕᓐᓂ ᕿᓚᓗᒐᕐᓂᑦ ᐱᑕᖃᓗᐊᕐᓂᖓᓄᑦ. ᐊᒻᒪᓗ 
ᐅᖃᖅᑎᑦᑎᔩ ᑖᒃᑯᐊ 72 ᐱᔭᐅᓲᑦ ᐃᓗᓪᓗᕐᔪᐊᑦ ᓵᖓᓂ; ᐊᓯᐊᓅᓐᖓᐅᓚᐅᖅᓯᒪᓐᖏᑦᑐᑎᒃ ᐅᖓᓯᑦᑐᒧᓪᓘᓐᓃᑦ 
ᑕᐃᒪᓐᓇᐃᑦᑑᓲᖑᒻᒪᑦ.  

ᑭᓯᐊᓂ ᑐᒃᓯᕋᓚᐅᖅᓯᒪᔪᑦ ᑕᐃᒃᑯᐊ ᐆᒪᔪᓕᕆᔨᒃᑯᑦ, ᓄᓇᓕᒻᒥ ᐆᒪᔪᓕᕋᓛᒃᑯᖏᑦ ᑐᒃᓯᕋᓚᐅᖅᓯᒪᒐᓗᐊᕐᒪᑕ 
ᐊᒻᒪᓗ ᐊᖑᓇᓱᑦᑏᑦ ᓇᐅᔮᓂᑦ ᐊᒥᓱᓐᖑᕆᐊᒃᑲᓐᓂᖁᔨᓪᓗᑎᑦ, ᑭᐅᔭᐅᓚᐅᖅᓯᒪᓐᓂᕐᒪᑕ ᐆᒪᔪᓕᕆᔨᕐᔪᐊᑯᓐᓂᑦ 
ᓄᖑᓗᐊᓕᕐᒪᑕᒎᖅ, ᑕᐃᒪᓐᓇᐃᓕᓚᐅᖅᓯᒪᓐᓂᕐᒪᑕ ᐃᓅᓴᒃᓯᒋᐊᖁᔨᕙᓵᖅᑐᑎᑦ ᑕᐃᒪᓐᓇ ᐅᖃᖅᑐᕕᓂᐅᓪᓗᑎᑦ. 
ᑭᓯᐊᓂ ᖃᐅᔨᒪᔭᕗᑦ ᑕᐃᑲᓂ ᓄᓇᖃᖅᑐᑎᒍᑦ ᓄᖑᓕᒑᓐᖏᑦᑐᑦ ᐊᒥᓱᓪᓚᕇᑦ.  
 
ᐊᑏᑐᖏᒃᑯᐊ ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᓄᓇᕗᑦ ᐆᒪᔪᓕᕆᔨᖅᔪᐊᒃᑯᖏᑦ ᐃᑲᔪᖅᑐᐃᒋᐊᕐᓕᑦ 
ᐊᒥᓱᓐᖑᕆᐊᕈᒪᓂᖏᑦ ᑑᒑᓕᒐᒃᓴᖏᓐᓄᑦ ᓇᐅᔮᕐᒥᐅᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒪᑉᓴᓚᒃ. ᑲᑎᒪᔾᔪᑎᔅᓴᑦᑕ ᐱᖓᔪᐊᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. 
ᑲᑎᒪᔾᔪᑎᔅᓴᑎᓐᓄᑦ ᑲᔪᓯᒋᐊᕐᓗᑕ. ᑲᑎᒪᔾᔪᑎᔅᓴᑦᑕ ᑎᓴᒪᖓᑦ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᐱᕙᓪᓕᐊᔪᓕᕆᓂᕐᒧᑦ ᐃᖏᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 420 - 2(4): ᖃᖓᑕᓲᖃᖃᑦᑕᕐᓂᖅ ᐅᐸᒐᔪᐃᑦᑕᓄᑦ ᓄᓇᕘᒥ 

ᓄᓇᓕᓐᓂ (ᓇᑦᑎᖅ) 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᓄᓕᐊᕋ ᑐᓵᓐᓂᖅᐸᑦ,  
 
(ᑐᓵᔨᑎᒍᑦ) ᐅᖃᖅᑏ, ᔭᐃᒥᓯ ᐊᕐᕚᕐᓘᑉ ᐊᐱᖅᑯᑎᒋᓚᐅᖅᓯᒪᔭᖓ ᕕᕗᐊᕆ 27, 2008. ᖃᖓᑕᓲᓂᕐᒧᑦ 
ᐱᔨᑦᑎᕈᑏᑦ ᓄᓇᓕᕋᓛᖑᓂᖅᓴᐅᔪᓄᑦ. ᑕᕝᕙ ᑭᐅᔾᔪᑖ. ᖁᔭᓐᓇᒦᒃ ᐅᖃᖅᑏ. 
 
ᐊᐱᖅᑯᑦ: 
 
ᐅᖃᖅᑏ, ᐃᖅᑲᐅᒪᔪᒃᓴᐅᕗᓯ ᒪᓕᒐᓕᐅᖅᑏᖅ ᐱᖁᔨᕗᖔᕈᒻᒥᒃ ᑲᔪᓯᑎᑦᑎᓚᐅᖅᓯᒪᒻᒪᑕ ᓄᕕᐱᕆ 21, 2006ᒥ, 
ᐹᓇᐸᔅ ᓅᑦᑎᓚᐅᖅᓯᒪᔪᖅ ᐃᕝᔭᕈᑕᐃᓚᒃ ᐊᑉᐱᖅᑐᓂ, ᐱᔾᔪᑎᖃᖅᑐᒥᒃ ᓄᓇᕗᑦ ᒐᕙᒪᒃᑯᑦ 
ᐱᓕᕆᖃᑎᖃᕆᐊᖃᕐᓂᖏᓐᓂᑦ ᐅᑭᐅᖅᑕᖅᑐᒥ ᖃᖓᑕᑑᓂᑦ ᑲᑐᔾᔨᖃᑎᒌᒃᑯᓐᓂᑦ 
ᖃᓄᖅᑑᕈᑎᒃᓴᖃᕆᐊᖃᓕᕐᓂᖓᓂᒃ ᐱᐅᓯᒋᐊᖅᑕᐅᖁᓪᓗᒋᑦ ᖃᖓᑕᓲᖃᖅᑎᑕᐅᓂᖏᑦ ᒥᑭᓂᖅᓴᐃᑦ ᓄᓇᓖᑦ. 
 
ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᐅᓪᓗᒥ ᐱᓕᕆᕕᖓ ᐊᑐᖅᓯᒪᔭᖏᑕ ᖃᓄᐃᓕᖓᓕᕐᒪᖔᑕ ᑕᒪᑐᒪᐅᑉ ᒥᒃᓵᓄᑦ? 
 
ᑭᐅᔾᔪᑎᒃ: 
 
ᒪᓕᒐᓕᐅᖅᑏᑦ ᐃᖅᑲᐅᒪᔪᒃᓴᐅᕗᑦ, ᐅᖃᖅᑏ, ᐊᕐᕌᒎᓚᐅᖅᑐᒥ ᐱᓕᕆᕕᒐ ᐱᓕᕆᓚᐅᕐᒪᑕ ᐅᐸᓗᖓᐃᔭᐃᓪᓗᑎᑦ 
ᓄᓇᕗᒥ ᐃᖏᕐᕋᔪᓕᕆᓂᕐᒧᑦ ᐋᖅᑭᒃᓯᒪᓂᒃᓴᒥᒃ. 

ᑕᒪᑐᒪᐅᑉ ᐃᓚᒋᓗᓂᐅᒃ, ᐅᖃᖃᑎᖃᑲᑕᓕᓚᐅᖅᐳᒍᑦ ᐅᑭᐅᖅᑕᖅᑐᒥ ᖃᖓᑕᓲᖅᑎᒃᑯᑦ ᑲᑐᔾᔨᖃᑎᒌᒃᖓᓐᓂᒃ 
ᐃᓚᒋᔭᐅᔪᓪᓗ. ᐅᖃᖃᑎᒌᓐᓂᑦᑎᒍᑦ ᐱᐅᓂᓴᖅᒥᒃ ᐱᔨᑦᑎᖅᑕᐅᔭᕆᐊᖃᕐᓂᖏᑦ ᓄᓇᓖᑦ ᒥᑭᓂᖅᓴᐃ 
ᐅᖃᐅᓯᐅᓚᐅᖅᐳᑦ ᖃᖓᑕᓲᖅᑎᓄᑦ ᓄᓇᕘᒥ. 
 
ᒐᕙᒪᒃᑯᑦ ᐊᑦᑐᐃᔪᓐᓇᕐᓂᖓᑦ ᖃᖓᑕᓲᖅᑏᑦ ᐊᑭᖏᓐᓂᑦ ᐊᒻᒪ ᐱᔨᑦᑎᕋᐅᑎᑦ ᑭᓪᓕᖃᖅᐳᖅ, ᐊᒻᒪᓗ 
ᐃᑲᔫᑎᖃᖅᑎᑦᑎᔪᓐᓇᕐᓇᑕᓗ ᖃᖓᑕᓲᖅᑎᒃᑯᓐᓂᑦ. 
 
ᑕᐃᒪᐃᒐᓗᐊᖅᑎᓪᓗᒍ ᖃᓄᖅᑑᕈᑎᒃᓴᖅᑕᖃᖅᐳᒍᑦ, ᓲᕐᓗ ᒐᕙᒪᑐᖃᒃᑯᓐᓂᑦ ᐱᓇᓱᒍᓐᓇᖅᑐᑕ ᐊᑐᖅᑐᒃᓴᓂᑦ 
ᐱᐅᓯᒋᐊᖅᑕᐅᔾᔪᑕᐅᔪᓐᓇᖅᑐᓂᑦ ᖃᖓᑕᓲᒃᑯᕕᓐᓂᑦ ᒥᑭᓂᖅᓴᓂ ᓄᓇᓕᓐᓂ, ᐊᒻᒪᓗ ᐃᓱᒪᒃᓴᖅᓯᐅᕈᑕᐅᖁᓪᓗᒋᑦ 
ᐊᑭᒋᔭᐅᔪᑦ ᐱᔨᑦᑎᕋᐅᑎᓪᓗ ᓄᓇᓕᓐᓄᑦ ᒥᑭᔫᑎᓄᑦ ᐋᖅᑮᓕᕌᖓᑦᑕ ᒐᕙᒪᒃᑯᑦ ᑳᓐᑐᕌᖏᓐᓂᑦ ᖃᖓᑕᓲᖅᑎᓂᑦ, 
ᓲᕐᓗ ᐋᓐᓂᐊᔪᓂᑦ ᐅᓯᖃᑦᑕᕐᓂᕐᒥᒃ. 
 
ᑐᓴᕐᓂᓚᐅᖅᑐᖅ, ᐅᖃᖅᑏ, ᑲᓇᐃᑎᐊᓐ ᓄᐊᑦᑯᑦ ᑐᓴᖅᑎᑦᑎᒻᒪᑕ ᐊᐅᔭᐅᓚᐅᖅᑐᖅ ᐱᔨᑦᑎᕈᑎᖏᑦ 
ᐱᐅᓯᒋᐊᖅᑕᐅᓕᕐᒪᑕ ᕿᑎᕐᒥᐅᓂ ᐊᒻᒪ ᓂᕆᐅᒃᑐᑕᓗ ᑕᐃᒪᓐᓇᓴᐃᓐᓇᖅ ᑐᓴᖅᑎᑦᑎᓂᐊᕐᓂᖏᓐᓂᑦ 
ᕿᑭᖅᑖᓗᒻᒧᑦ. 
 
ᖃᖓᑕᓲᖃᖃᑦᑕᕐᓂᖅ ᓄᓇᓕᓐᓂ ᒥᑭᓂᖅᓴᓂ ᐱᓕᕆᐊᖑᓂᐊᖅᑐᖅ ᐋᖅᑭᒋᐊᖅᑕᐅᓯᒪᓕᖅᑲᑦ ᓄᓇᕗᒥ 
ᐃᖏᕐᕋᔪᓕᕆᓂᕐᒧᑦ ᐃᓕᖅᑯᓯᒃᓴᖅ, ᐅᖃᖅᑏ, ᓂᕆᐅᒋᓪᓗᒍᓗ ᓴᖅᑭᑎᓂᐊᖅᑐᑎᒍ ᒪᓕᒐᓕᐅᕐᕕᒻᒥ ᐅᐱᕐᖔᒥ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᑦᑕ ᑎᓴᒪᖓᑦ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᐱᑕᖃᓐᖏᑉᐸᑦ, 
ᑲᑎᒪᔾᔪᑎᔅᓴᑦᑕ ᑕᓪᓕᒪᖓᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᐱᑕᖃᓐᖏᑉᐸᑦ, 
ᑕᓚᕖᓴᒃᑰᖅᑐᓕᒫᕌᓗᐃᑦ ᑐᓐᖓᓱᑦᑎᑎᐊᖅᑲᒃᑲ.  
 
>>ᐸᑦᑕᑐᖅᑐᑦ 
 
ᑲᑎᒪᔾᔪᑎᔅᓴᑦᑕ 6-ᒋᔭᖓᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 466 - 2(4): ᓄᑖᓐᖑᖅᑎᑕᐅᔪᑦ ᓇᓖᕌᕈᑎᖏᑦ ᐋᓐᓂᐊᕕᓕᐊᖃᑦᑕᖅᑐᓄᑦ 

ᐊᐅᓪᓚᑎᑦᑎᖃᑦᑕᓂᕐᒥᑦ ᑳᓐᑐᕌᒥᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔪᒪᔭᕋ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 
ᒥᓂᔅᑕᕆᔭᐅᔪᒧᑦ.  
 
ᐅᖃᖅᑏ, ᑖᓐᓇ ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᑲᑎᒪᓕᓵᖅᑲᐅᑎᓪᓗᑕ ᑕᐃᒃᑯᐊ ᖃᖓᑦᑕᐅᓯᖅᑕᐅᖃᑦᑕᖅᑐᑦ. 
ᖃᖓᑕᓲᑦ ᑳᓐᑐᕌᖅᑕᐅᓲᖑᒻᒪᑕ ᐊᒻᒪᓗ ᑳᓐᑐᕌᒃᓴᓂᑦ ᐱᑕᖃᓕᓚᐅᕐᖢᓂ. ᓱᒻᒪᑦ ᑕᐃᒃᑯᐊ ᓇᓖᕌᕈᑏᑦ 
ᐅᐃᒍᒋᐊᕈᑏᑦ ᐊᑐᖅᑕᐅᓚᐅᕐᖏᒻᒪᖔᖏᑦ. ᑖᓐᓇ ᒥᓂᔅᑕᕆᔭᐅᔪᖅ ᓲᕐᓗ ᐱᖁᔨᕗᖔᕐᒥᑦ ᐊᑐᑐᐃᓐᓇᕐᓗᒋᑦ 
ᐃᔨᖅᓯᒪᓚᐅᖅᓯᒪᒻᒪᑕ. ᑕᕝᕙᓂ ᒪᓕᒐᓕᐅᕐᕕᒻᒥ ᑕᐃᓐᓇ ᐱᖁᔨᕗᖔᕈᑦ ᓴᖅᑭᑕᐅᓚᐅᖅᓯᒪᓪᓗᓂ ᐊᒻᒪᓗ 
ᓯᕗᓕᖅᑎᐅᑉ ᐅᖃᐅᓯᕆᓚᐅᖅᓯᒪᔭᖏᑦ ᐊᑐᖅᑐᐊᓂᕐᒨᖓᓚᐅᕐᒪᑕ ᑳᓐᑐᕌᓅᒪᐅᖏᒻᒪᑕ. 
 
ᖁᑦᑎᑦᑐᕐᒥᐅᑉ ᒪᓕᒐᓕᐅᖅᑎᐅᖃᑎᒐ ᐅᖃᓚᐅᕐᒥᒻᒪᑦ ᑕᐃᓐᓇ ᑳᓐᑐᕌᖅ ᑐᕌᖓᓚᐅᖅᑐᖅ ᓄᑖᖑᕆᐊᖅᑎᑦᑎᓂᕐᒧᑦ 
ᐊᒻᒪᓗ ᐃᓕᓐᓂᐊᕐᕕᒻᒧᑦ ᓴᓇᔾᔪᑏᑦ  

ᐃᓄᒻᒧᑦ ᐊᑕᐅᓯᕐᒧᑦ ᑐᓐᓂᖅᑯᑕᐅᒪᐅᕐᒪᑦ ᐃᑉᐱᐊᕐᔪᒃ ᓯᓚᑖᓃᑦᑐᒧᑦ, ᐊᒻᒪᓗ ᑕᐃᒪᐃᓕᕐᒥᔪᖅ ᐱᖁᔨᕗᖔᕈᑦ 
ᐱᔾᔪᑎᒋᓪᓗᒍ.  
 
ᐊᐱᖅᑯᑎᒋᔭᕋ ᐅᓇ: ᐊᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑕᐃᒃᑯᓂᖓ ᐆᑦᑐᕈᒪᔪᓂᑦ 
ᑲᑎᒪᖃᑎᖃᓚᐅᖅᐹᑦ ᑕᐃᓐᓇ ᐅᐃᒍᓕᖅᓯᔪᓐᓇᕐᓂᖅ ᐊᑐᖅᑕᐅᖔᕈᓐᓇᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᖅᑎ ᑐᑐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᐱᖁᔨᕗᖔᕈᑦ 
ᐱᔾᔪᑎᖃᕐᐸᓪᓚᐃᓚᐅᖅᑐᖅ ᑳᓐᑐᕌᑯᑖᖑᓂᐊᖅᑑᓚᐅᑐᓂᐅᓚᐅᖅᑐ ᑕᒃᑯᓄᖓ ᒐᕙᒪᐅᔪᓄᑦ ᐊᒻᒪᓗ, 
ᒪᑐᐃᖓᔪᒪᓚᐅᕐᖢᑕ ᐅᐃᒍᓕᕐᓯᓂᐊᕐᓂᕐᒥᒡᓗ ᐃᓗᓕᖃᖃᓯᐅᔾᔨᓯᒪᓚᐅᕐᖢᓂ ᐃᓄᒃᕼᐅᒃ Development 
Corporation-ᒃᑯᑦ ᐊᑐᖅᑐᐊᕈᑎᕗᑦ ᐊᐃᒍᒋᐊᖅᑕᐅᓚᐅᕐᓯᒪᖕᒪᑦ ᑕᐃᒪᐃᑦᑑᕙᓪᓚᐃᓚᐅᕐᒪᐃᓐᓇ.  
 
ᑕᐃᓐᓇ ᐱᖁᔨᕗᖔᕈᑦ ᐅᖃᐅᑎᒋᓪᓗᒍ, ᑭᓱᑐᐃᓐᓇᐃᑦ ᐅᐃᒍᓕᕈᑏᑦ ᑳᓐᑐᕌᓄᑦ ᐊᒻᒪᓗ ᒪᑐᐃᖓᑦᑎᐊᕆᐊᕐᓂᖅ 
ᑕᒪᓐᓇ ᐃᓱᒪᓕᐅᕈᑎᒋᓂᐊᕐᓗᒍ. ᑕᐃᓐᓇᓗ ᐋᓐᓂᐊᕕᓕᐊᖅᑐᓄᑦ ᑳᓐᑐᕌ ᐱᔾᔪᑎᒋᓪᓗᒋᑦ, ᒪᑐᐃᖓᒍᒪᒧᑦ 
ᑕᖅᑲᐅᖓ ᐅᒃᑐᖅᑕᐅᔪᓐᓇᓚᐅᖅᑐᑦ ᑳᓐᑐᕌᒃᑎᒎᖓᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐱᖁᔨᕗᖔᖅ ᓵᓐᓃᒻᒪᑦ ᑳᓐᑐᕌᓕᕆᙱᑦᑎᐊᖅᑐᖅ 
ᐊᑐᖅᑐᐊᕐᓂᓕᕆᖕᒪᑦ. ᒐᕙᒪᒃᑯᑦ ᓱᓕᑦᑎᐊᕈᑎᒃ ᒥᓂᔅᑕᐅᑉ ᐅᖃᐅᓯᖏᑦ ᒪᓕᒡᓗᒋᑦ, ᐃᒃᐱᐊᕐᔪᖕᒥ ᑕᐃᓐᓇ ᐃᓄᖕᒧᑦ 
ᑐᓐᓂᖅᑯᑕᐅᓚᐅᖅᑐᖅ ᑕᐃᒪᐃᑦᑐᖅᑕᖃᕋᔭᙱᑦᑐᖅ.  
 
ᓲᕐᓗ ᑖᔅᓱᒥᖓ ᐊᑐᕈᒪᓕᕌᖓᒥᒃ ᐊᑐᕐᐸᒃᖢᑎ ᐊᑐᕈᒪᔪᓐᓃᕌᖓᒥ ᐊᑐᕈᓐᓃᕐᐸᒃᖢᑎᒃ ᑕᐃᒪᐃᓕᖓᑐᐃᓐᓇᕐᒪᑦ 
ᐊᔾᔨᒌᒃᑎᑦᑎᖃᑦᑕᖏᒻᒪᑕ. ᒥᓂᔅᑕ ᐲᑯ ᐅᖃᖅᑲᐅᖕᒥᖕᒪᓪᓗ ᐊᔾᔨᒌᓐᓂᕐᓴᒃᑯᑐᕐᖑᑯᐊ ᐊᓪᓚᓚᐅᕐᓕᑦ.  
 
ᒥᓂᔅᑕ ᑖᓐᓇ ᑭᐅᓵᓐᖏᒻᒪᑦ, ᐅᖃᖅᑏ. ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓇᓕᐊᑐᐃᓐᓇᕐᓂᒃ ᒫᓐᓇ 
ᑳᓐᑐᕌᒃᓯᓯᒪᔪᓂᒃ ᐊᐱᕆᓯᒪᕚᑦ ᑕᐃᓐᓇ ᑳᓐᑐᕌᖓ ᐅᐃᒍᒃᑲᓐᓂᖁᓗᒍ ᐊᕐᕌᒍᒧᑦ ᐊᑕᐅᓯᕐᒧᑦ ᑕᐃᒃᑯᐊ ᑳᓐᑐᕌ 
ᑎᑎᕋᕐᓯᒪᓂᖏᑦ ᒫᓐᓇ ᐊᑐᖅᑕ ᒪᓕᒡᓗᒋᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᑦ, ᒪᓕᒐᓕᐅᖅᑎ ᑐᑐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐋᓐᓂᐊᕕᓕᐊᖃᑦᑕᖅᑐᓄᑦ ᑳᓐᑐᕌ 
ᑕᐃᒃᑯᐊ ᖃᖓᑕᓲᖅᑏᑦ ᐅᐸᓚᐅᙱᓐᓇᒃᑭᑦ ᐅᑯᐊ ᐱᔪᒪᕕᒌᓚᓚᐅᙱᓐᓇᒃᑭᑦ.  

ᐅᑯᐊ ᒥᓂᔅᑕᐅᖃᑎᒃᑲ ᐱᖃᑎᒋᓪᓗᑎᒃᑯ ᑕᖅᑲᐅᖓ ᑳᓐᑐᕌᔅᓴᓂᒃ ᓴᓂᕐᕙᐃᓯᒪᔪᒍᑦ ᐊᒻᒪᓗ ᐃᓱᒪᓕᐅᓚᐅᕐᖢᑕ 
ᖃᖓᑕᓯᐅᖅᑎᓕᒫᑦ ᓄᓇᕘᒥ ᐱᕕᖃᖁᓪᓗᒋᑦ ᐆᑦᑐᕈᒪᒍᑦ ᑖᒃᑯᓂᖓ ᑳᓐᑐᕌᓐᓂᒃ Canadian, First Air, Calm 
Air, Kivalliq Air, Air Canada.  
 
ᓇᓕᐊᑐᐃᓐᓇᖅ ᑕᐃᒃᑯᐊ ᐱᕕᖃᖅᑎᑕᐅᑦᑎᐊᓚᐅᖅᑐᖅ ᐆᒃᑐᕈᒪᒍᑎᒃ, ᐃᓱᒪᓕᐅᓚᐅᕐᓯᒪᓪᓗᑕᓗ ᐊᒻᒪᓗ 
ᐱᐅᓂᖅᐹᕆᓂᐊᕋᓱᒋᓚᐅᕐᓯᒪᓪᓗᑎᒃᑯᑦ ᑖᒃᑯᐊ ᐊᕕᒡᓗᒋᑦ ᑳᓐᑐᕌᖅᑖᖅᑎᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᔾᔨᒌᙱᓐᓂᖃᕐᒪᑦ 20-ᓄᑦ ᐊᕐᕌᒍᓄᑦ ᐊᑐᖅᑐᐊᕐᓂᐊᕐᓂᖅ ᐊᒻᒪᓗ 
ᓇᓖᕌᕈᑎᖃᖅᑐᑦ ᑳᓐᑐᕌ ᐊᑐᖅᑕᑦ ᐅᐃᒍᔪᓐᓇᕐᕕᖃᖅᑎᑕᐅᓪᓗᑎᒃ ᐊᕐᕌᒍᒥ ᐊᑕᐅᓯᕐᒥ ᒥᓂᔅᑕ ᐅᖃᕐᒪᑦ 
ᑕᐃᒪᐃᓯᒪᙱᑦᑐᒡᒎᖅ.  
 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. . . ᐅᖃᖅᑏ, ᐊᐱᕆᓚᐅᖅᓯᒪᙱᑦᑐᖓ ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, 
ᑭᓯᐊᓂ ᖃᐅᔨᓴᓚᐅᖅᐹᑦ ᑮᓇᐅᔭᒃᑯᑦ ᑮᓇᐅᔭᖅᑐᕈᑏᑦ ᓇᐅᒃᑯᑦ ᐱᐅᕐᓱᐊᖅᑕᐅᒃᑲᓐᓂᕈᓐᓇᕐᒪᖔᑦ ᐊᕐᕌᒍᒥ 
ᐊᑕᐅᓯᕐᒥ ᐅᐃᒍᔭᐅᒃᑲᓐᓂᖅᐸᑦ ᑕᐃᓐᓇ ᑳᓐᑐᕌᓕᐊᕆᔭᐅᓯᒪᔪᖅ ᐱᖓᓱᓄᑦ ᐊᕐᕌᒍᓂᒃᑯᐊ ᐊᑭᖏᑦ 
ᓱᕐᕋᒃᓯᒪᙱᒻᒪᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓚᐃᓐᓈᕆᔪᒪᙱᓐᓂᕐᒧᑦ 
ᐃᓱᒪᓕᐅᓚᐅᕐᓯᒪᔪᒍᑦ ᑕᖅᑲᐅᖓ ᒪᑐᐃᖓᓗᑕ ᑳᓐᑐᕌᔅᓴᓂᒃ ᓴᖅᑮᖁᔨᓪᓗᑕ ᓄᓇᕗᒻᒥ ᐊᒻᒪᓗ ᓯᓚᑖᓂ. ᑕᐃᒃᑯᐊ 
ᐆᒃᑐᕈᒪᔪᑦ ᐅᕙᑦᑎᓐᓄᑦ ᓇᒃᓯᐅᔾᔨᖁᓪᓗᒋᑦ ᑕᖅᑲᐅᖓ ᒪᑐᐃᖓᓪᓗᑕ ᐊᒻᒪᑦ ᓄᓇᕘᒥ ᖃᖓᑕᓱᖅᑎᓕᒫᑦ 
ᐊᔾᔨᒌᖏᒃᑐᑦ ᐅᒃᑐᕈᓐᓇᖅᑐᐃᓐᓇᐅᕕᖃᓚᐅᕐᖢᓯ.  
 
ᓱᒻᒪᑦ ᑕᐃᒪᐃᓚᐅᖅᐸᑦ? ᑕᐃᒃᑯᐊ ᑐᓴᐅᒪᔾᔪᑏᑦ ᐊᑐᕆᐊᖃᓚᐅᖅᓯᒪᒐᑦᑎᒃᑯᑦ ᐃᓱᒪᓕᐅᕈᓐᓇᕐᓂᐊᕋᑕ ᐊᒻᒪᓗ 
ᐅᐃᒍᒍᑎᒃᑯᑦ ᐊᑭᑭᓐᓂᖅᓴᐅᓂᐊᕐᒪᖔᓐ. ᐅᐃᒍᔪᒪᒍᑦᑎᒃᑯᓐ ᐃᓘᓐᓇᖓ ᑕᑯᓇᔭᓐᖏᓇᑦᑎᒃᑯᓐ ᓇᓖᕌᖅᕕᒃᓴᐃᑦ 
ᑕᒪᒃᑯᐊᕉᓘᔭᐅᑎᓪᓗᒋᑦ ᐊᓯᖏᑦᑕᐅᖅ ᖃᖓᑕᓲᖅᑏᓂᒃᑯᐊ ᖃᐃᑦᑎᕙᓪᓕᐊᓕᓚᐅᕐᒪᑕ.  
 
ᑕᖅᑲᒃᑯᓄᖓ ᒪᑐᐃᖓᓂᖅ ᒪᓕᒃᖢᒍ, ᑐᓴᐅᒪᔾᔪᑏᑦ ᓵᑦᑎᓅᖅᑐᑦ ᐊᑐᖅᖢᑎᒃᑯ ᐃᓱᒪᓕᐅᓕᓚᐅᖅᓯᒪᔪᒍᑦ. ᓇᐅᒃᑯᑦ 
ᑮᓇᐅᔭᓂᒃ ᐊᑐᓐᖏᓂᖅᓴᐅᒍᓐᓇᕐᒪᖔᑦ ᓇᓕᐊᒃᑯᑦ ᓄᓇᓕᒃᑰᖃᑦᑕᓂᐊᕐᒪᖔᓐ, ᐃᖏᕐᕋᔭᓐᓂᕆᖃᑦᑕᓂᐊᖅᑕᖏᓪᓗ, 
ᑕᐃᒃᑯᐊ ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᖅᑏᑦ ᐊᑐᐊᒐᖏᑦ ᐊᑐᖅᖢᑎᒃᑯ.  
 
ᑕᐃᒪᐃᓕᐅᓚᐅᖅᓯᒪᔪᒍᑦ ᓯᕗᓕᖅᑎ ᐅᖃᓚᐅᕐᓂᖓ ᒪᓕᒃᖢᒍ, ᐊᒻᒪᓗ ᒪᓕᒐᖏᑦ ᑕᒪᒃᑯᐊᓕᒫ ᐃᓕᔅᓯᓐᓄᑦ 
ᐊᔾᔨᖏᑦ ᑐᓂᐅᖅᑲᑦᑕᐅᓂᐊᖅᑐᑦ. ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᖅᑏᑦ ᐱᓯᒪᒻᒪᒋᑦ ᑕᐃᒃᑯᐊ ᑐᓴᐅᒪᔾᔪᑎᓕᒫᑦ. 
ᑕᐃᒃᑯᐊ ᒪᓕᒋᐊᖃᑦᑐᓕᒫᑦ ᒪᓕᓚᐅᖅᑕᕗᑦ ᖃᓄᕐᓗ ᑳᑦᑐᓛᑦ ᑐᓐᓂᖅᑯᑕᐅᖃᑦᑕᕐᒪᖔᑦ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᕿᒥᕐᕈᓇᒃᑐᔅᓴᐅᓚᐅᖏᓐᓇᒥᒃ ᑭᓯᐊᓂ. ᑖᓐᓇ ᒥᓂᔅᑕ 
ᐅᖃᖅᑲᐅᒥᒻᒪᑦ ᕿᒥᕐᕈᓇᖅᑲᐅᔪᒡᒎᖅ ᑭᓯᐊᓂ ᑕᐃᒃᑯᐊ ᐸᐃᑉᐹᑦ ᐆᑦᑐᕈᒪᔪᓃᓐᖔᖅᑐᑦ ᐱᓯᒪᓕᕋᒥᔾᔪᒃ. ᑭᓇᒥᒃ 
ᐅᖃᑦᑎᑎᓐᖏᑎᐊᖅᑐᖓ ᐅᖃᖅᑲᐅᔭᑎᑦ ᑕᐃᒃᑯᐊ ᒪᓕᑐᐃᓐᓇᑕᒃᑲ; ᒥᓂᔅᑖ ᑕᐃᒪᐃᓕᖅᑲᐅᒐᕕᑦ, ᑕᐃᒃᑯᐊ 
ᕿᒥᕐᕈᓇᒃᑕᐅᒐᒥᒃ ᑮᓇᐅᔭᖅᑐᖏᓐᓂᖅᓴᐅᓂᕐᒧᑦ ᐱᑕᖃᒻᒪᑦ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᖃᕈᓐᓇᖅᐳᖅ ᖃᑦᓯᑖᓚᓂᒃ ᐊᑐᓐᖏᓂᖅᓴᐅᓕᕐᒪᖔᑦ ᐱᑐᖃᐃᑦ ᑳᓐᑐᕌ 
ᑕᑯᓐᓇᕐᓗᒋᑦ ᐊᒻᒪᓗ ᐅᓪᓗᒥ ᓄᑖᑦ ᑕᐃᒃᑯᐊ ᐊᑐᖅᑕᐅᓗᑎᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᐅᓚᐅᖅᑕᕋᓕᐅᓇ ᑕᐃᒃᑯᐊ ᑐᓴᐅᒪᔾᔪᑏᑦ 
ᐱᔭᕇᖅᑕᐅᑐᐊᖅᐸᑕ ᐃᓕᔅᓯᓅᖅᑲᓂᐊᖅᐸᒃᑲ.  
 
ᖃᓄᖅ ᐋᖅᑭᓱᖅᑕᐅᓚᐅᕐᒪᖔᑦ ᒪᓕᒐᐃᑦ, ᖃᓄᖅ ᐱᑖᖅᐸᓪᓕᐊᓂᐊᕐᒪᖔᑦ, ᑮᓇᐅᔭᖅᑐᓐᖏᓐᓃᑦ, 
ᒪᑐᐃᖓᑦᑎᐊᕐᓂᐊᖅᑐᖓ ᑕᒪᒃᑯᓄᖓᓕᒫᖅ. ᐊᒻᒪᓗ ᑕᐃᒃᑯᐊ ᐸᐃᑉᐹᑦ ᐱᒍᒃᑭᓐ ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᑎᖅᑎᓂᒃ ᑕᖅᑲᐅᖓᖅᑎᓂᐊᖅᑕᒃᑲ. ᑭᒃᑯᑐᐃᓐᓇᓪᓗ ᐊᐱᖅᑯᑎᖃᕈᒪᒍᑎᒃ ᐊᐱᖅᑯᑎᖃᕈᓐᓇᑎᐊᖅᖢᑎᒃ 
ᑕᒪᒃᑯᓂᖓ ᐃᓕᔅᓯᓐᓄᐊᓛᖅᑕᒃᑲ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐃᖃᓗᒃᑑᑦᑎᐊᒧᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐊᐱᖅᑯᑦ 467 - 2(4): ᐃᓕᓴᕆᔭᐅᓯᒪᓐᖏᑦᑐᑦ ᓄᓇᓕᓐᓄᑦ ᑮᓇᐅᔭᖅᑖᖅᑎᑦᓯᓂᕐᒥᒃ ᐊᑐᐊᒐᖅ ᐅᒥᖕᒪᒃᑑᒧᑦ 

ᕿᓐᖓᐅᒧᓪᓗ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᓄᓇᓕᓐᓄᑦ 
ᒐᕙᒪᓕᕆᔨᒃᑯᓐᓄᑦ.  
 
ᐅᖃᖅᑏ, ᐅᑭᐊᒃᓵᒥ 2007-ᖑᑎᓪᓗᒍ ᑲᑎᒪᑎᓪᓗᑕ ᒥᓂᔅᑕ ᐸᕋᐅᓐ ᐊᐱᖅᓱᓚᐅᖅᓯᒪᒐᒃᑯ ᓄᓇᓕᓕᕆᔨᒃᑯᑦ 
ᓄᓇᓕᓐᓂᑦ ᐃᑲᔪᕈᓐᓇᕐᒪᖔᑕ ᐅᒥᒻᒪᒃᑑᒃᑯᓐᓄᑦ ᐊᒻᒪᓗ ᕿᓐᖓᐅᒻᒧᑦ. ᒥᓂᔅᑕ ᐅᖃᓚᐅᖅᓯᒪᒻᒪᑦ 
ᐃᑲᔪᕈᓐᓇᓐᖏᒻᒪᒡᒎᖅ ᐱᓕᕆᕝᕕᖓᑦ ᓄᓇᓕᓐᓄᑦ ᓄᓇᓕᕋᓛᖑᒻᒪᑕ, ᓄᓇᓕᕋᓛᖑᓂᖏᓐᓄᑦ ᐊᑐᐊᒐᖓ 
ᐱᔾᔪᑎᒋᓪᓗᒍ.  
 
ᐅᖃᖅᑏ, ᐃᓄᖁᑎᒃᑲ ᐊᒃᓱᐊᓗᒃ ᐊᓕᐊᓇᐃᒍᓱᓚᐅᖅᓯᒪᓐᖏᒻᒪᑕ ᒐᕙᒪᒃᑯᑦ ᐊᑐᐊᒐᖏᓐᓂᒃ 
ᐅᖃᐅᓯᖃᓚᐅᖅᓯᒪᒻᒪᑕ ᐃᑲᔪᖅᑕᐅᔭᕆᐊᓖᑦ ᓄᓇᓕᐅᒻᒪᑕᒎᖅ.  

ᐊᐱᖅᑯᑎ ᒥᓂᔅᑕᒧᑦ: ᒥᓂᔅᑕ ᐅᖃᐅᔾᔨᒍᓐᓇᖅᐹ ᖃᓄᖅ ᑕᐃᒃᓱᒪᓐᖓᑦ ᐅᑭᐊᒃᓵᓂᓂᒃ ᐅᖃᖃᑎᖃᖅᓯᒪᓕᖅᐹ 
ᒥᓂᔅᑕᐃᑦ ᑲᑎᒪᔨᖏᓐᓄᑦ ᓴᖅᑭᑦᑎᔪᓐᓇᕐᒪᖔᑕ ᐅᕝᕙᓘᓐᓃᑦ ᐋᖅᑭᒃᓯᒃᑲᓐᓂᕈᓐᓇᕐᒪᖔ ᑎᒥᐅᔪᑦ, 
ᑎᒥᓐᖑᖅᓯᒪᖏᑦᑐᑦ ᓄᓇᓕᓐᓂ ᐃᑲᔪᖅᑕᐅᔪᓐᓇᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᐃᓛ ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ, ᐊᐱᕆᒻᒪᑦ. ᐊᐱᖅᑯᑎᖃᒻᒪᑦ 
ᑖᑉᓱᒪ ᒥᒃᓵᓄᑦ. ᑕᐃᒪᓐᖓᑦ ᐊᐱᕆᓚᐅᖅᑎᓪᓗᒍ, ᐄ, ᐅᖃᖃᑎᖃᓚᐅᖅᑐᖓ ᓯᕗᓕᖅᑎᒥᒃ ᑖᔅᓱᒪ ᒥᒃᓵᓄᑦ ᑭᓯᐊᓂ 
ᐅᖃᖃᑎᒋᓪᓗᒍ ᑖᓐᓇ ᓯᕗᓕᐅᖅᑎ ᑕᒪᒃᑯᐊ ᐊᒥᓱᓐᖑᐸᓪᓕᐊᒍᔭᕐᒪᑕ ᑕᐃᒪᓐᓇᐃᑦᑐᑦ ᐃᒻᒥᒍᑦ 
ᓄᓇᓕᕋᓛᖑᖅᐸᓪᓕᐊᔪᑦ. ᑕᐃᒃᑯᐊᓕ ᒥᒃᓵᓄᑦ ᑐᓴᐅᒪᔭᕐᒪᑦᑕᐅᖅ ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ 
ᐱᔨᑦᑎᕋᖅᑐᓕᕆᔨᒃᑯᑦ ᐃᑲᔪᖃᑦᑕᖅᑐᓐ ᑕᐃᖅᑲᐃᔭᕋ ᑕᐃᓐᓇ ᓄᓇᓕᕋᓛᖅ ᐅᖅᓱᐊᓗᒻᒥᒃ ᐊᔾᔭᖅᑐᐃᖃᑦᑕᖅᑐᓐ 
ᐊᕐᕌᒍᑕᒫᑦ.  
 
ᐊᒻᒪᓗ ᑕᒻᒪᓂᐊᖅᑐᔅᓴᐅᒐᓗᐊᖅᐳᖓ ᑭᓯᐊᓂ ᑐᓴᐅᒪᔭᒃᑯᑦ ED&T Program-ᖃᕐᓂᕋᖅᑕᐅᒐᓗᐊᕐᒥᒻᒪᑕ 
ᑮᓇᐅᔭᕐᒥᒃ Outpost Camp-ᒧᑦ ᐃᑲᔫᑎᔅᓴᒥᒃ. ᑕᐃᒃᓱᒪᓂ ᑐᓴᐅᒪᔭᒃᑯᑦ $10,000-ᒥᒃ ᐃᑲᔪᖃᑦᑕᓚᐅᖅᑰᖅᑐᑦ 
ᐅᕝᕙᓗ ᐅᕝᕙᑭᐊᖅ $8,000 ᑖᓐᓇ ᑐᓴᐅᒪᓪᓚᕆᑦᑕᕋ ᑲᖏᖅᖠᓂᕐᒥᒃ ᐆᑦᑐᖅᑐᖃᓚᐅᖅᑎᓪᓗᒍ ᖃᖓᑦᓯᐊᓵᖅ 
ᑖᓐᓇ ᑐᓴᓚᐅᕐᕋᒃᑯᑦ. ᑐᓴᐅᒪᓂᑐᐃᓐᓇᐅᒐᓗᐊᖅ ᑭᓯᐊᓂ ᑕᒻᒪᑐᔅᓴᐅᒐᓗᐊᕐᕆᕗᖓ. 
 
ᑭᓯᐊᓂ ᑕᐃᒃᑯᐊ ᐃᑲᔪᕈᒥᓇᑦᑎᐊᑐᒻᒪᕆᐊᓘᒐᓗᐃᓐ ᐊᑕᐅᓯᕐᒥᒃ ᐃᑲᔪᕈᑦᑕ ᒪᕐᕉᓐᓂᒃ ᐃᑲᔪᕈᑦᑕ ᐊᒥᓱᐊᓗᐃᑦ 
ᐃᑲᔪᕆᐊᖃᕐᓂᐊᕐᒥᒻᒪᑕ ᑕᒃᑰ, ᐃᒪᓐᓇ ᐅᖃᕈᒪᔪᖓ, ᑮᓇᐅᔭᖅᐳᓘᓐᓃᑦ ᒫᓐᓇ ᐊᖑᒻᒪᑎᓐᖏᑦᑐᑦ ᐅᑯᓄᖓ 
ᓄᓇᓕᕐᔪᐊᖑᔪᓄᑦ ᓄᓇᓕᕋᓛᓄᓪᓗ ᑕᕝᕙᓂ ᓄᓇᕗᑦ ᐃᓗᐊᓃᑦᑐᓄᑦ. ᑐᐃᓴᓐᓇᖅᑐᖓ ᐊᒥᒐᔅᓴᖅᑐᓐ ᐅᑯᓂᖓ 
ᐱᔪᒪᒐᓗᐊᕐᒪᖓ Capital ᒥᒃᓵᓄᑦ ᑮᓇᐅᔭᑦ ᓈᒻᒫᓂᓚᐅᖅᓯᒪᖏᑎᓪᓗᒋᑦ.  
 
ᑕᐃᒃᑯᐊᓗ ᓴᖅᑭᑦᓱᒪᔪᑦ ᐃᑲᔪᕈᒪᓐᓇᖅᑑᒐᓗᐃᓐ, ᐱᑎᑕᐅᖁᔪᒥᓇᖅᑑᒐᓗᐃᓐ. ᑭᓯᐊᓂ ᒫᓐᓇ ᖃᓂᑦᑐᒃᑯᑦ 
ᖃᓄᐃᓐᓂᐊᕐᒪᖔᓐ ᖃᐅᔨᒪᓇᓐᖏᑦᑐᖓ. ᐅᖃᖅᑎᑦᑎᔩ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᒥᓂᔅᑖ ᑭᐅᕋᑖᕋᕕᑦ. ᐅᖃᖅᑎᑦᑎᔩ, ᒥᓂᔅᑕ 
ᑕᐃᒃᑯᓂᖓ ᓲᕐᓗ ᑐᓵᕙᓪᓚᐃᒻᒪᑕ ᐅᒥᒻᒪᑦᑑᖅ ᑭᖓᐅᓪᓗ ᑖᒃᑯᐊ ᓄᓇᓕᕋᓛᖑᓇᓱᒋᒻᒪᒋᑦ. 
ᐅᖃᐅᑎᓚᐅᕐᕋᓗᐊᖅᑕᒋᓐ ᒥᓂᔅᑕ ᑕᐃᒃᑯᐊ ᓄᓇᓕᕋᓛᖑᖏᒻᒪᑕ. ᒐᕙᒪᒃᑯᑦ ᐊᑐᐊᒐᖏᑦ ᐱᑕᖃᑦᑕᕋᓗᐊᖅᐸᑕ 
ᑕᐃᒃᑯᐊ ᓄᓇᓕᐅᒻᒪᑕ, ᓄᓇᓕᕋᓛᖑᖏᑦᖢᑎᒃ.  
 
ᑭᖑᓂᑦᑎᓐᓄᑦ ᓄᓇᑦᓯᐊᑉ ᒐᕙᒪᕆᑎᓪᓗᓂᐅᒃ ᑕᐃᒃᑯᐊ ᑮᓇᐅᔭᖅᑖᖅᑎᑕᐅᔪᓐᓇᓚᐅᖅᑐᑦ 
ᐃᓕᓴᕆᔭᐅᓯᒪᖏᒃᑲᓗᐊᖅᑐᑎᒃ ᓄᓇᓖᑦ. ᑕᐃᒪᓐᓇ ᑮᓇᐅᔭᖅᑖᖅᑎᑕᐅᔪᓐᓇᓚᐅᖅᑐᑦ ᓄᓇᓕᓐᓂ. 
ᐊᐃᑦᑖᕌᓘᓕᖅᑑᒐᓗᐊᖅ ᒫᓐᓇ ᓅᓕᕐᒪᑕ ᑕᐃᑲᓐᖓᑦ ᓄᓇᓕᓐᓂᒃ ᐃᑲᔪᖅᑕᐅᓐᖏᒻᒪᑕ ᒐᕙᒪᒃᑯᓐᓄᑦ.  
 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᐅᖃᐅᔾᔨᔪᓐᓇᖅᐹ, ᐊᑐᐊᒐᕆᔭᐅᕚ ᑎᓕᐅᕆᕙᑦ ᐅᒥᕐᒪᖅᑑᒥ ᑭᓐᖓᐅᕐᒥᐅᓪᓗ 
ᓄᑦᑎᖁᔭᐅᓪᓗᑏᒃ? ᑖᓐᓇ ᐊᑐᐊᒐᖓ ᑎᓕᐅᕆᕚ ᑕᐃᒪᓐᓇ. ᐃᓅᓯᖓᓐᓂᓕᒫᑦᑎᐊᖅ ᓄᓇᖃᕋᓗᐊᖅᑎᓪᓗᒋᑦ 
ᑕᐃᑲᓂ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓛᒃ ᑕᐃᒪᓐᓇᐃᑦᑐᒪᖏᑦᑐᖓ ᒥᓂᔅᑑᑎᓪᓗᖓ 
ᑕᕝᕙᓂ ᓄᓇᕗᑦ ᒐᕙᒪᒃᑯᓐᓂᑦ. ᑕᐃᒃᑯᐊ ᐃᑲᔪᕆᐊᖃᕐᓂᖅᐸᑕ ᖁᔭᓈᕈᒪᓐᖏᑕᒃᑲ ᑕᐃᒪᓐᓇᐃᑦᓱᒪᓐᖏᓪᓚᕆᒃᑲᒪ.  
 
ᓇᐅᒃᑯᑲᓐᓂᖅ ᐃᑲᔪᖅᑕᐅᔭᕆᐊᖃᕐᒪᖔᑕ ᐱᑕᖃᖅᑐᔅᓴᐅᔪᖅ. ᑕᐃᒪ ᑕᐃᖅᑲᐅᔭᕋᓗᐊᕋ ED&T ᑕᐃᒃᑯᐊ 
ᖃᐅᔨᔭᐅᒋᐊᕋᔭᕐᒪᑕ ᐊᒻᒪᓗ ᐱᖃᑖᓂᒃ ᑐᓴᐅᒪᔭᒃᑯᑦ ᑖᒃᑯᐊ ᒐᕙᒪᑐᖃᐃᓐ ᑐᓂᓯᖃᑦᑕᕐᓂᕋᕋᓗᐊᕐᒪᑕ ᐅᑯᐊ 
ᓇᐃᓴᐃᔭᕌᖓᒥᒃ, ᓇᐃᓴᐃᖃᑦᑕᕋᓗᐊᕐᒪᑕ ᐃᓄᓗᒃᑖᓂᒃ. ᑕᐃᒃᑯᐊ ᐊᒥᓲᖏᐱᑦᓯᓐᓇᖅ ᐃᒻᒪᖃ 
ᓈᓵᓂᒃᑕᐅᔪᓐᓇᖃᓗᐊᕐᒪᑕ ᑐᑭᓯᐅᒪᑉᓗᖓ $32 per person ᐃᒪᓐᓇ ᑮᓇᐅᔭᖅᑖᕐᓂᕋᖅᑕᐅᖃᑦᑕᖅᑐᑦ.  
 
ᑕᐃᒃᑯᐊ ᑕᐃᑲᓂ ᐃᓗᐊᓃᑦᑐᔅᓴᐅᔫᒐᓗᐃᓐ ᓄᓇᕗᑦ ᒐᕙᒪᑦ ᐃᓗᐊᓂ ᑮᓇᐅᔭᖏᑕ. ᑕᐃᒪᓐᓇᖃᐃ ᑕᐃᒪᓐᓇ 
ᐅᖅᓱᐊᓗᒻᒧᑦ ᐃᑲᔪᕈᓐᓇᓂᖅᐳᑦ ᑖᒃᑯᐊ ᒐᕙᒪᒃᑯᑦ. ᓇᓚᐅᒃᑖᕈᒪᓱᐃᑦᑑᒐᒪ ᑖᓐᓇ ᑭᓯᐊᓂ ᑐᑭᓯᒋᐊᒃᑲᓂᕐᓂᐊᖅᐸᕋ 
ᐊᒻᒪᓗ ᑐᑭᓯᒋᐊᕋᓱᓚᐅᕋᓗᐊᕋᒪ ᑭᓯᐊᓂ ᐃᑲᔪᒃᑲᓂᕐᓂᒃ ᒫᓐᓇᒃᑯᑦ ᐊᔪᓐᓂᕋᓚᐅᕐᒪᑕ ᑖᒃᑯᐊ ᒐᕙᒪᒃᑯᑦ 
ᓯᕗᓕᐅᖅᑎ ᐅᖃᓪᓚᖃᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᒥᓂᔅᑖ ᑭᐅᒐᕕᑦ.  
 
ᐅᖃᖅᑏ, ᒥᓂᔅᑕ ᓄᓇᓕᓐᓄᑦ ᒥᓂᔅᑕᐅᒻᒪᑦ ᒐᕙᒪᒃᑯᓪᓗ ᐱᔨᑦᓯᖅᑕᐅᓂᖏᓐᓄᑦ ᐃᓱᒪᒋᔭᕗᑦ ᑖᒃᑯᐊ ᐅᒥᒻᒪᑦᑑᖅ 
ᑭᖓᐅᓪᓗ ᓄᓇᓕᐅᒻᒪᑕ, ᓄᓇᓕᕋᓛᖑᓐᖏᒻᒪᑕ. ᓇᓗᓇᐃᖅᑕᐅᑦᑎᐊᕐᕆᐊᓖᑦ ᑖᒃᑯᐊ ᓄᓇᓕᕌᓛᑦ ᑭᓲᒻᒪᖔᑕ 
ᓄᓇᓖᓪᓗ ᖃᓄᐃᑦᑑᒻᒪᖔᑕ. ᑎᒥᓐᖑᖅᓯᒪᖏᒃᑲᓗᐊᖅᖢᑎᒃ ᓄᓇᓕᐅᒻᒪᑕ. 
 
ᕿᒥᕐᕈᓇᓚᐅᕋᒃᑭᑦ ᒥᓂᔅᑕᐅᑉ ᐱᓕᕆᐊᒃᓴᖓᓂ ᐸᕐᓇᐅᑎᖏᓪᓗ 2008-09-ᒧᑦ ᑕᖅᑲᒪᓂ ᑕᑯᔪᓐᓇᖏᓐᓇᒪ 
ᑭᓐᖓᐅᕐᒥᐅᓄᑦ ᐅᒥᒻᒪᖅᑑᕐᒥᐅᓄᓪᓗ ᐊᑐᖅᑕᐅᒐᔭᖅᑐᓂᒃ. ᒥᓂᔅᑕᒧᑦ ᐊᐱᕆᔪᒪᔪᖓ: ᐅᖃᕈᓐᓇᖅᐹ ᖃᓄᐃᑦᑐᓂᒃ 
ᐱᓕᕆᐊᕐᓂᒃ ᐱᓕᕆᕕᖓ ᐱᔨᑦᓯᕋᐅᑎᓐᓄᓪᓗ ᐱᔨᑎᑦᑎᒍᓐᓇᖅᐸ ᐆᒥᒻᒪᖅᑑᕐᒥᐅᓄᑦ ᑭᖓᐅᕐᒥᐅᓄᓪᓗ 2008-09-
ᒥ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐄᓪᓛᒃ, ᑎᑎᖅᑲᒃᑯᑦ ᑭᐅᔪᒪᔭᕋ ᑖᓐᓇ ᐊᐱᖅᑯᑎᒋᔮ 
ᑭᐅᑦᑎᐊᕐᓂᐊᕋᒃᑯᑦ ᑎᑎᖅᑲᒃᑯᑦ ᐃᑲᔪᖅᑕᐅᓗᖓᓗ ᑕᐃᒃᑯᓂᖓ ᑕᒪᒃᑯᓂᖓᓈ ᓴᓇᔨᒃᑲ ᑖᒃᑯᓂᖓ 
ᐱᓕᕆᔨᐅᖃᑦᑕᖅᑐᑦ ᑕᒪᑐᒪ ᒥᒃᓵᓄᑦ ᑭᐅᔭᐅᑦᑎᐊᖃᑕᐅᓂᐊᕋᑦᑕ ᐊᑕᐅᑦᑎᒃᑯᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃᑕᐅ ᒥᓂᔅᑕ ᑭᐅᖕᒪᑦ. ᑕᐃᒪᓐᓇ ᐃᑲᔪᖅᓯᓂᐊᕐᒪᖔᖅ 
ᖃᐅᔨᒪᙱᑦᑐᖓ ᐃᑲᔪᖅᓯᓂᐊᕐᒪᖔᓪᓘᓐᓃᑦ ᓂᕈᐊᖅᑕᐅᕕᒋᓯᒪᔭᓐᓂ ᖃᐅᔨᒪᙱᑦᑐᖓ.  

ᐅᖃᖅᑏ, ᒥᓂᔅᑕ ᐊᐱᖅᓱᓚᐅᖅᓯᒪᒐᒃᑯ ᑎᒥᙳᖅᑎᑕᐅᓯᒪᙱᑦᑐᑦ ᓄᓇᓖᑦ ᑮᓇᐅᔭᖅᑖᖅᑎᑕᐅᓂᖏᓐᓄᒃ 
ᐊᑐᐊᒐᖓ. ᒥᓂᔅᑕ ᕿᒥᕐᕈᓇᒃᐹ ᐅᓪᓗᒥ ᐃᓕᓴᖅᓯᔪᓐᓇᕐᐸᓗ ᐅᒥᖕᒪᒃᑑᖅ ᕿᖓᐅᓪᓗ ᑖᒃᑯᐊ 
ᓄᓇᓕᕋᓛᖑᖏᓐᓂᖏᓐᓂᒃ ᐊᒻᒪ ᑐᓂᓗᒋᑦ ᐊᑐᐊᒐᐃᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐊᑐᐊᒐᒃᓴᓕᐊᕆᔭᐅᔪᑦ 
ᑕᐃᒃᑯᓄᖓ ᑎᒥᙳᖅᓯᒪᙱᑦᑐᓂ ᑮᓇᐅᔭᖅᑖᖁᔭᐅᖃᑦᑕᕈᓐᓇᕐᓂᐊᕐᒪᑕ ᐅᒥᖕᒪᒃᑑᕐᒥᐅᔪᑦ ᕿᖓᒥᐅᓄᒡᓗ 2008-ᒥ 
ᐊᑐᕐᓂᐊᕐᓗᒋᑦ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᐳᖓ ᒪᓕᒐᓕᐅᖅᑎᖃᑎᒃᑲ ᒥᓂᔅᑕᐃᑦ 
ᐅᖃᐅᓯᓗᖏᑦ ᐊᒻᒪ ᑕᕙᓂ ᑲᑎᒪᔾᔪᐊᖅᑎᓪᓗᒋᑦ ᓴᖅᑭᑎᓛᕐᓗᖓ ᑐᓴᒐᒃᓴᐅᓗᒋᑦ ᐊᒻᒪ, ᐃᖅᑲᓇᐃᔭᖃᑎᒋᓗᒍᓗ 
ᒥᓂᔅᑕᐃᑦ ᑲᑎᒪᔨᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᑦᑕ 6-ᒋᔭᖓᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ 
ᐅᐊᓐᓇᖓᓂᑦ, ᒥᔅᑕ ᑰᓕ. 
 
ᐊᐱᖅᑯᑦ 468 - 2(4): ᐋᓐᓂᐊᔪᓂᑦ ᐊᐅᓪᓚᔾᔨᓂᕐᒧᑦ ᑳᓐᑐᕌᒥᒃ ᑐᓂᓯᓂᖅ (ᑰᓕ) 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒃᓴᖃᕋᒪᑦᑕᐅᖅ ᒥᓂᔅᑕᖓᓐᓄᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᓇᓗᓇᐃᓯᓚᐅᖅᓯᒪᖕᒪᑦ ᐱᓇᓱᐊᕈᓯᕆᔭᑦᑎᓐᓂ ᐱᖓᔪᐊᓐᓂ ᓴᖅᑭᑦᑎᓐᓂᐊᕐᒪᒡᒎᖅ 
ᑐᓴᒐᔅᓴᓂᒃ ᑕᖅᑲᒃᑯᓂᖓ ᐃᓛ ᒐᕙᒪᒃᑯᑦ ᐃᓅᓕᓴᖅᑕᐅᔭᖅᑐᖅᑐᓂ ᖃᖓᑕᓲᖅᑎᐅᖃᑦᑕᕐᓂᐊᖅᑐᓂ ᑳᓐᑐᕌᓄᑦ.  
 
ᐅᖃᖅᑎᑦᑎᔩ, ᐃᓱᒫᓘᑎᖃᙱᓐᓇᑦᑕ ᑐᓴᒐᒃᓴᓂᒃ. ᐅᖃᖅᑎᑦᑎᔨ, ᐊᔾᔨᒌᑦᑎᑎᓂᕐᒥᒃ ᐃᓱᒫᓘᑎᖃᖅᑐᒍ ᑳᓐᑐᕌ 
ᑐᓂᔭᐅᑎᓪᓗᒋᑦ ᑕᐃᒃᑯᐊ ᐅᒃᐱᕈᓱᒃᑐᖓ ᒥᓂᔅᑕ ᐅᖃᓚᐅᕋᒪᐃᓛᒃ ᐅᖃᐅᓯᕆᔭᓐᓂ ᒪᓕᒐᓕᐅᖅᑎ 
ᐅᖃᐅᓯᖏᑎᒍᑦ. ᓴᖅᑭᑦᑎᓯᓯᒪᖕᒪᑦ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐃᓚᐃᓐᓈᕆᓪᓗᑎᑦ ᑭᕙᓪᓕᕐᒥᐅᑦ ᐱᔾᔪᑎᒋᓪᓗᒋ 
ᖃᖓᑕᓲᓕᕆᔭᖓᓂᒃ. 
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐅᓪᓗᒥ ᖃᓄᐃᒻᒪᒃᑭᐊᕐᖓᐃ ᓂᕈᐊᖅᖠᕐᓂᕐᒪᖔᑦ ᐊᓯᔾᔨᕈᒪᓪᓗᒋᒃ 
ᖃᖓᑕᓲᓕᕆᔨᒃᑯᓐᓂ ᐱᔨᔅᓯᕐᓂᕆᖃᑦᑕᖅᑕᖏᓐᓂ ᐊᑑᑎᖃᑦᑎᐊᖅᑐᒥᒃ ᐃᖏᕐᕋᓂᖃᕋᓗᐊᖅᑐ ᐱᖃᓯᐅᔾᔨᓯᒪᓪᓗᑎᒃ 
ᐊᑕᐅᓯᕐᒥᒃ ᐃᓚᖓᓐᓂ ᖃᖓᑕᓲᓕᕆᔨᒃᑯᑦ ᐃᓅᓕᓴᖅᑕᐅᔭᖅᑐᖅᑐᑦ ᐅᓯᔭᐅᖃᑦᑕᕐᓂᖏᓐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥᒃ, ᑎᑎᕋᖅᑕᐅᓯᒪᓂᐊᕐᒪᑦ, 
ᐱᓕᕆᕕᖓᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᖅᑲᓇᐃᔭᖃᑎᖃᖃᑦᑕᕐᒪᑕ ᐊᑐᖅᑕᐅᔪᒥᒃ ᑳᓐᑐᕌᑎᓯᒪᓕᕌᖓᒥᒃ 
ᑕᐃᒃᑯᓂᖓ ᑕᖅᑲᒃᑯᓄᖓ ᓴᖅᑭᑕᐅᓪᓗᑎᒃ ᐱᔪᒪᔾᔪᑏ ᑳᓐᑐᕌᒐᒃᓴᐅᔪᑦ ᓇᓚᐅᑦᑖᕈᑎᒃᓴᐃ ᓴᖅᑭᓚᐅᙱᓐᓇᒃᑭᑦ 
ᓇᖕᒥᓂᖅ ᐅᕙᖓ.  
 
ᑕᐃᒪᓐᓇ ᑕᐃᓐᓇ ᐃᖏᕐᕋᓂᐅᔪᖅ ᒪᓕᒃᑕᐅᓚᐅᖅᑐᖅ ᐊᑐᖅᑕᐅᔪᖅ ᓂᐅᕕᕐᓂᕐᒧᑦ ᒪᓕᒐᖓᑦ ᓄᓇᓕᓕᕆᔨᒃᑯᑦ 
ᒪᓕᒐᖓᓐᓂ ᐊᑐᐊᒐᕐᒥ ᐊᑐᖅᖢᑕ ᐊᔾᔨᒌᒃᑎᐊᖁᔨᒧᑦ ᐊᒻᒪᓗᑦᑕᐅᖅ ᐃᓚᐃᓐᓈᕐᓯᔪᒪᙱᓐᓂᑯᒧᑦ ᑐᓴᒐᒃᓴᐃᑦ 
ᐱᑐᐊᕈᒃᑭᑦ ᓄᓇᓕᓕᕆᔨᒃᑯᑦ ᐱᓕᕆᕕᖓᓐᓂ ᒪᓕᒐᓕᐅᖅᑎᓄᑦ ᑐᓂᔪᓐᓇᑦᑎᐊᖅᑕᒃᑲ ᒪᓕᒐᓕᐅᕐᕕᖕᒧᑦ ᑕᒡᕗᖓ.  

ᐃᔨᕋᖅᑐᐃᓐᖏᑦᑐᖓ, ᐅᑕᖅᑭᑐᐃᓐᓇᖅᑐᖓ ᑐᓴᒐᒃᓴᓂᒃ, ᒪᒥᐊᓇᖅ. ᐃᓚᐃᓐᓇᑯᓗᐊᓂᒃ ᑐᓴᒐᒃᓴᒥ ᐱᑲᑕᒃᑲᔅᓯ 
ᐅᑕᖅᑭᒐᒃᑭ ᑕᐃᒃᑯᐊ ᑐᓴᒐᒃᓴᐃᑦ ᓄᓇᓕᓕᕆᔨᒃᑯᑦ ᐱᓕᕆᕕᒋᔭᖏᓐᓂᒃ ᓄᓇᓕᓐᓄᑦ ᓴᖅᑭᓐᓂᐊᕋᒃᑭ ᑐᓴᒐᒃᓴᐃᑦ 
ᑕᐃᒃᑯᐊ ᐱᔪᒪᔭᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ ᑕᐃᒃᑯᓂᖓ ᐃᖅᑲᓇᐃᔮᒥᓂᒃ ᐊᒃᓱᕈᑦᑎᐊᕐᓗᓂ ᐱᓪᓚᑦᑖᕆᐊᖃᖅᑐᖅ 
ᐱᓕᕆᐊᖃᕐᒪᑦ ᑕᖅᑲᑯᓄᖓ ᐊᒃᑐᐃᓂᖃᖅᑐᒥᒃ ᒫᓐᓇ ᓴᖅᑭᑦᑎᓂᐊᓕᕐᒪᑦ ᓲᕐᓗ ᖃᓄᐃᓕᑳᓪᓚᒃᑎᑦᑎᒍᓂ 
ᐊᑐᐊᒐᖓᓂᒃ ᖃᖓᑕᓲᓕᕆᓂᕐᒧᑦ. ᐊᔾᔨᒌᒃᑎᑦᑎᑎᐊᕆᐊᖃᕐᒪᑦ ᓇᓛᒎᖏᑦᑐᒃᑯᑦ ᐊᒃᑐᐃᑳᓪᓚᓐᓂᐊᕈᓂ. ᑕᒪᓐᓇ 
ᕿᒥᕐᕈᓇᑦᑎᐊᕆᐊᖃᕐᒪᒍ ᐃᖏᕐᕋᔾᔪᑎᓕᕆᔨᒃᑯᑦ. ᑳᓐᑐᕌᖏᑦ ᐊᓯᔾᔨᖅᑕᐅᔭᕌᖓᑕ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ 
ᐊᒃᑐᐃᓯᒪᖕᒪᑕ ᑕᒪᒃᑯᐊᑦᑕᐅ ᐃᓱᒪᒃᓴᖅᓯᐅᕈᑕᐅᖃᑦᑕᕐᓯᒪᕚ? ᕿᒥᕐᕈᓇᒃᑕᐅᑎᓪᓗᒋ ᑕᒪᒃᑯᐊ ᒥᓂᔅᑕᒧᑦ 
ᐃᖅᑲᓇᐃᔭᖅᑎᖏᓐᓄᓪᓘᓐᓃᑦ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔨ, ᕿᒥᕐᕈᓇᖕᓂᕐᒧᑦ 
ᐃᖏᕐᕋᓂᖅ ᑕᒪᓐᓇ ᐃᓕᔅᓯᓐᓄᑦ ᓴᖅᑭᑕᐅᓂᐊᖅᑐᖅ ᐱᐅᓯᕆᔭᖓ ᖃᓄᖅ ᑳᓐᑐᕌ ᑐᓂᔭᐅᓲᖑᖕᒪᖔᑕ 
ᑐᓂᓂᐊᖅᑐᑦ. ᐊᑏ ᐊᑭᑐᐃᓐᓇᐅᖏᒻᒪᑕ ᐃᖏᕋᓂᖏᓪᓗ ᐊᖅᑯᓵᖅᑕᖅᑕᖏᓪᓗ ᕿᒥᕈᓇᖃᑦᑕᕆᐊᖃᕋᑦᑎᒍᑦ 
ᒪᓕᒃᖢᑎᒍᑦ ᑕᖅᑲᒃᑯᐊ ᐱᓇᓱᑦᑕᖏᑦ. ᑕᐃᒃᑯᐊ ᑐᓴᒐᒃᓴᐃᑦ ᐱᑐᐊᕈᒃᑭᑦ ᓄᓇᓕᓕᕆᔨᒃᑯᑦ ᐱᓕᕆᕕᖏᓐᓄᑦ 
ᑳᓐᑐᕌᑦ ᒥᒃᓵᓄᑦ ᐃᓕᒃᓯᓐᓄᑦ ᓴᖅᓛᖅᑕᒃᑲ ᒪᓕᒐᓕᐅᖅᑎᓄᑦ.  
 
ᒫᓐᓇ ᐱᐅᓯᕆᔭᖓᓂ ᓴᖅᑭᑦᑎᔪᓐᓇᓐᖏᓐᓇᒪ ᑕᐃᒪᓕ ᐅᖃᐅᓯᕆᔪᓐᓇᑕᒃᑲ ᓴᖅᑭᑐᐊᖅᐸᑕ ᐅᕙᓐᓄᑦ ᕿᒥᕈᓇᕐᓃᑦ 
ᑕᒪᒃᑯᓂᖓ ᐃᒻᒥᑰᕐᓗᓯ ᕿᒥᕈᓇᖃᑦᑕᕐᓂᐊᕋᒃᓯ ᒪᓕᒐᐃᑦ ᑕᐃᒃᑯᐊ ᐊᑐᖅᑕᐅᓗᑎᑦ.  
 
ᑕᐃᒃᑯᐊ ᑐᓴᒐᒃᓴᐃᑦ ᐱᑐᐊᕈᑦᑎᒍᑦ ᐃᓕᒃᓯᓐᓄᑦ ᓴᖅᑭᓐᓂᐊᖅᑕᒃᑲ. ᐅᓄᑲᓪᓚᑦᑐᓂ ᐱᔾᔪᑎᖃᐅᖃᑦᑕᕐᒪᑕ 
ᐃᓱᒪᒃᓴᖅᓯᐅᕈᑎᖃᓕᕌᖓᒥ ᐱᓇᓱᑦᑎᓂ ᑳᓐᑐᕌᓂ ᐃᓘᓐᓇᖏ ᑕᒪᒃᑯᐊ ᕿᒥᕈᓇᖅᑕᐃᓐᓇᐅᕙᒻᒪᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᕿᑭᖅᑖᓗᒻᒥᓕ ᐊᔾᔨᒋᖏᒻᒪᒍᓕ ᑭᕙᓪᓕᕐᒥᐅᑦ ᐊᑕᐅᓯᕐᒥᑦ 
ᖃᖓᑕᓲᓕᕆᔨᖃᕐᒪᑕ ᓱᐴᔫᕐᒥᑦ, ᓱᐴᖅᑐᒥᑦ ᖃᓪᓗᓈᑦ ᓄᓇᖓᓐᓃᓐᖔᖃᑦᑕᖅᑐᒥ ᓲᕐᓗ ᑭᕙᓪᓕᕐᒧᑦ ᑎᑭᑦᑕᕐᒪᑦ 
ᑕᐃᓐᓇ ᒫᓐᓇ ᐱᖃᓯᐅᔾᔭᐅᔪᓐᓃᖅᑐᖅ. ᑮᓇᐅᔭᑎᒍᑦ ᐊᑦᑐᐃᓂᖃᕐᓂᖓ ᐃᓱᒪᖅᓴᖅᓯᐅᕈᑕᐅᓚᐅᖅᐹ? 
ᕿᒥᕈᓇᑦᑎᓪᓗᒋᑦ ᒥᓂᔅᑕ ᑖᔅᓱᒥᖓ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓛᒃ ᓱᓕ ᐃᖏᕋᓂᖅ ᑕᒪᓐᓇ 
ᒪᓕᑦᑕᐅᓚᐅᖅᑐᖅ ᐱᖃᓯᐅᔾᔨᖃᑦᑕᖅᓯᒪᔪᑦ ᐊᔾᔨᒌᖏᑦᑐᓂᑦ. ᐊᖅᑯᓵᖅᑕᖅᑕᖏᑦ ᐊᑭᖏᑦ ᐱᔨᑦᑎᕋᕐᓂᕆᔭᖏᓪᓗ. 
ᑕᒪᒃᑯᐊ ᐃᓘᓐᓇᑦᑎᐊᖏ ᑐᓂᓯᔪᑦ ᐱᔪᒪᓇᓱᑦᑕᒥᑦ ᑐᒃᓯᕋᐅᔪᔪᑦ ᓇᒻᒥᓂᖅ ᕿᒥᕐᕈᓇᖃᑦᑕᖅᑐᑦ ᐱᐅᓂᕆᔭᖏᑦ 
ᑕᐃᒃᑯᐊ ᐱᔭᕆᑕᐃᓐᓇᕈᒃᑭᑦ ᑐᑭᓯᓇᖅᓯᑦᑎᐊᓛᖅᑐᖅ ᒪᓕᒐᓕᐅᖅᑎᓂ ᑭᓱᒥᒃ ᓴᖅᑭᑦᑎᔪᒪᓚᐅᕐᒪᖔᑕ  

ᖃᖓᑕᓲᓕᕆᔨᒃᑯᑦ ᐊᒡᒍᖅᑐᖅᓯᒪᔪᒦᖔᖅᑐᓪᓗ. ᑖᒃᑯᐊ ᐱᒍᒃᑭᑦ ᐊᐱᖅᑯᑎᒋᔭᑎᑦ ᑭᐅᔪᓐᓇᖅᓯᓂᐊᖅᑕᒃᑲ 
ᐃᓗᐃᑦᑑᓈᓂᖅᓴᐅᓗᒍ.  
 
ᑕᐃᒃᑯᐊ ᐱᓯᒪᓐᖏᓇᒃᑭᑦ ᓄᓇᓕᓕᕆᔨᒃᑯᑦ ᑎᑎᕋᖅᓯᒪᔪᖁᑎᒋᔭᖏᑦ ᓂᐅᕕᕐᓂᕐᒧᑦ ᒪᓕᒐᕆᔭᐅᔪᑦ ᐱᐅᓯᕆᔭᐅᔪᓐᓗ 
ᑕᐃᒃᑯᐊ ᓄᓇᓕᓕᕆᔨᒃᑯᑦ ᐱᓕᕆᕕᖓᓃᒻᒪᑕ ᐅᑕᖅᑭᒐᒃᑭᑦ ᑕᐃᒃᑯᐊ ᑐᓴᒐᒃᓴᐃᑦ. ᐃᓕᔅᓯᓐᓄᑦ ᑐᓂᓛᕋᒃᑭᑦ. ᐊᒻᒪ 
ᑕᐃᒃᑯᐊ ᑐᓴᒐᒃᓴᐃᑦ ᐃᓕᒃᓯᓐᓄᑦ ᓴᖅᑭᓛᖅᑕᒃᑲ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑕᐃᒪ ᑐᑭᓯᐅᒪᔭᕆᐊᓕᒃ ᒪᓕᒐᓕᐅᖅᑎᐅᖃᑎᖏᓐᓂ ᑖᒃᑯᐊ 
ᑐᕌᒐᐃᑦ ᑐᑭᖃᓗᐊᖏᒻᒪᑕ ᑖᓐᓇ ᑳᓐᑐᕌᖅ ᑐᓂᔾᔪᑕᐅᓯᒪᔪᖅ ᐃᓚᐅᑎᑦᑎᓯᒪᖏᒻᒪᑦ ᑮᓇᐅᔭᓕᐅᕈᑕᐅᒐᓱᐊᓂᕐᒧᑦ 
ᐊᑦᑐᖅᓯᓂᐊᖅᑐᑦ. 
 
ᐊᒻᒪ ᒫᓐᓇᓕᑕᐃᒪ ᒥᓂᔅᑕ ᖁᕕᐊᓱᖅᑰᔨᖏᒻᒪᑦ ᑐᑭᖏᓐᓂ ᑖᒃᑯᐊ ᐊᓯᔾᔨᖅᑕᐅᔪᑦ ᖃᖓᑕᓲᑦ, ᑎᒻᒥᓲᑦ 
ᐱᐅᖏᑦᑐᒥᑦ ᐊᑦᑐᖅᓯᓂᐊᕐᒪᑕ ᑮᓇᐅᔭᓕᐅᕈᑎᒃᓴᐅᓂᐊᖅᑐᓂᑦ ᓴᖅᑯᒥᒻᒪᑦ. ᓇᒻᒥᓂᖃᖅᑐᓄᓪᓗ ᓄᓇᓕᓐᓂ ᑖᒃᑯᐊ 
ᓄᓇᓕᓕᕆᔨᒃᑯᑦ ᓇᒻᒥᓂᖅ ᖃᐅᔨᓴᕈᓐᓇᖏᒻᒪᑕ ᐊᑐᓃᕐᓗᑎᑦ ᑭᓯᐊᓂ ᒥᓂᔅᑕᐅᔪᒧᑦ ᑎᓕᔭᐅᑉᐸᑦ. 
 
ᒥᓂᔅᑕ ᓄᖅᑲᖅᑎᑦᑎᔪᓐᓇᖅᐸᑕ ᑖᒃᑯᐊ ᐋᓐᓂᐊᕐᕕᓕᐊᖅᑐᓄᑦ ᓄᖅᑲᑲᐃᓐᓇᕈᓐᓇᖅᐸᖏᑦ ᑳᓐᑐᕌᖑᔪᑦ ᑭᓯᐊᓂ 
ᑖᒃᑯᐊ ᑐᑭᓯᓇᖅᓯᑎᑦᑎᐊᓚᐅᕐᓗᓂ ᒪᓕᒐᓕᐅᖅᑎᓂᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ, ᑐᑭᓯᓯᒪᖏᒻᒪ ᐱᓯᒪᖏᒻᒪᑦ 
ᐃᓕᐅᒃᑲᓂ ᑳᓐᑐᕌᕈᑎᓄᑦ.  
 
ᐅᖃᕈᓐᓇᖅᑐᖓ ᒫᓐᓇ ᓄᓇᕗᒥ ᖃᖓᑕᓲᑦ ᑳᓐᑐᕌᖑᔪᓄᑦ ᕿᑎᕐᒥᐅᓂᑦ, ᐊᑕᐅᓯᐅᒻᒪᑦ ᖃᖓᑕᓲᖅ ᑳᓐᑐᕌᖃᖅᑐᖅ 
ᐋᓐᓂᐊᖅᑐᓕᕆᓂᕐᒧᑦ ᐃᖏᕋᔾᔪᑎ First Air ᐃᓗᐊᒃᑲᒥᑦ ᐊᐅᓚᑦᑎᔪᖅ ᑭᕙᓪᓕᕐᒥᑦ ᑳᓐᑐᕌᖅᑕᖃᖏᑦᑐᖅ ᒫᓐᓇ. 
ᑳᓐᑐᕌᖅᑕᖃᖏᑦᑐᖅ ᖃᖓᑕᓲᓄᑦ ᒫᓐᓇ. ᕿᑭᖅᑖᓗᒻᒥ ᖁᑦᑎᓐᓂᖅᐹᖅ ᑕᑉᐹᓂ First Air-ᑯᑦᑕᐅᖅ ᐃᖃᓗᓐᓂ 
ᐋᑐᕚᒧᑦ ᑖᒃᑯᐊ ᐊᕕᒃᖢᒋᑦ.  
 
ᑖᓐᓇ ᐃᓕᖓᔪᖅ ᑳᓐᑐᕌᕈᑏᑦ ᑖᓐᓇ ᑐᑭᖃᕐᓂᐊᖅᑐᑦ ᐊᔾᔨᒋᓐᖏᑕᖓᓂᑦ ᑕᑯᓂᐊᖅᑐᓯ ᑖᒃᑯᐊ ᐱᓚᐅᕐᓗᒋᑦ 
ᑐᓴᕈᑏᑦ ᐱᓯᒪᓕᕈᒃᑭᑦ ᑐᑭᓯᔾᔪᑏᑦ ᐃᓕᓐᓂᑦ ᑐᑭᓯᓕᕈᓐᓇᕐᓂᐊᕋᕕᒋᑦ ᑖᒃᑯᐊ ᓱᓇᐅᒻᒪᖔᑕ ᐃᓱᒪᓕᐊᕆᔭᖏᑦ 
ᒐᕙᒪᒃᑯᑦ.  
 
ᐊᒻᒪᓗ ᐃᓱᒪᒋᓯᒪᕙᕗᓪᓕ ᑮᓇᐅᔭᓕᐅᕈᑎᒃᓴᐃᑦ? ᐄ, ᐃᓚᖓ ᑕᕝᕙ ᐱᓕᕆᐊᑦᑕ ᑲᑎᒪᔨᑦ ᐅᕙᒍᑦ 
ᐱᓕᕆᐊᕆᓯᒪᔭᑦᑎᓐᓂ.  
 
ᑕᐃᒪ ᐃᓱᒪᑎᑦ ᐃᓱᒪᖃᑎᒋᕙᒋᑦ ᑖᒃᑯᐊ ᑐᓴᕈᑏᑦ, ᐃᓱᒪᓕᐅᕈᑎᒋᓯᒪᒐᑦᑎᒍ ᓈᒻᒪᑉᐸᑦ, ᓈᒻᒪᖏᒃᑲᓗᐊᖅᐸᓘᓐᓂᑦ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑭᒡᒐᑐᖅᑐᖅ ᑕᓯᐅᔭᕐᔪᐊᒧᑦ, ᑲᑦᑐᒃ. 
 
ᐊᐱᖅᑯᑦ 469 - 2(4): ᕿᓰᑦ ᐊᑭᑭᓐᓂᖏᑦ ᓂᐅᕕᐊᒃᓴᐅᔪᑦ (ᑲᑦᑐᒃ)  
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐊᐱᕆᒍᒪᔭᕋ ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ.  
 
ᐃᓛᖏᓐᓇ ᐅᑭᐅᖅ ᑐᓴᕐᓇᓚᐅᕐᒪᓐ ᑕᐃᒃᑯᐊ ᕿᓰᑦ ᑕᐃᑲᓂᓗᑭᐊᖏᓐᓇ ᑎᒥᓐᔅ ᐅᕝᕙᓘᓐᓃᑦ ᑕᓐᑕ ᐸᐃ, 
ᓇᓕᐊᓐᓂᑦᓯᐊᑭᐊᖅ ᑕᐃᒃᑯᐊ ᓂᐅᕐᕈᓴᖅᑕᐅᑎᓪᓗᒋᑦ 5-ᐳᓴᓐᑎᑐᐃᓐᓇᖓᓂᒃ ᓂᐅᕕᐊᕆᔭᐅᓚᐅᕐᒪᑕ. ᒥᓂᔅᑕᖃᐃ 
ᐅᖃᕈᓐᓇᖅᐸ ᓱᓇᒥᒃ ᐱᑦᔪᑎᖃᑦᑐᑎᒃ 5-ᐳᓴᓐᑎᑐᐃᓐᓇᖏᑦ ᓂᐅᕕᐊᕆᔭᐅᓚᐅᖅᐸᑦ ᑕᐃᑲᓂ ᑕᓐᑕ ᐸᐃᒥᓪᓗᑭᐊᖅ 
ᐅᕝᕙᓘᓐᓃᑦ ᑎᒥᓐᔅ. ᒥᓂᔅᑕᖃᐃ ᑖᒃᓱᒥᖓ ᑭᐅᒍᓐᓇᖅᐸ? ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᔮᓄᐊᕆ 5-ᖑᑎᓪᓗᒍ ᑕᐃᒃᑯᐊ ᕿᓰᑦ ᑕᑲᓇᓂ ᓄᐊᑦ ᐸᐃ, 
ᐋᓐᑎᐅᕆᐆᒥ auction-ᖃᓚᐅᖅᓯᒪᒻᒪᑕ. ᓱᓕᔪᖅ ᑖᓐᓇ ᐊᒥᓲᖏᑦᑐᑦ ᓂᐅᕐᕈᑕᐅᓚᐅᖅᓯᒪᔪᕕᓃᑦ. ᑕᐃᑲᓂ 
ᐱᑦᔪᑎᖃᓗᐊᖅᖢᑎᒃ ᐅᓇ ᑕᐃᒃᓱᒪᓂ ᓯᓚᓗᒃᑐᖅᔪᐊᕐᕌᓘᓚᐅᖅᓯᒪᒻᒪᑦ ᑕᐃᒃᑯᐊᓗ ᓂᐅᕕᕆᐊᕋᔭᖅᑑᒐᓗᐃᑦ 
ᑕᑲᓄᓐᖓᕈᓐᓇᐃᓕᐅᖅᑲᓚᐅᕐᒪᑕ. ᑖᓐᓇ ᐃᓚᒋᔭᐅᓪᓗᓂ ᐱᑦᔪᑕᐅᖃᑕᐅᓯᒪᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᑕᒪᓐᓈ ᓂᐅᕕᑦᓯᐊᓐᖏᓐᓂᐅᓚᐅᖅᑐᖅ ᐱᑦᔪᑕᐅᓂᐊᓐᖏᑦᑐᖅ ᑕᐃᒃᑯᐊ ᕿᓯᕐᓂᒃ 
ᓂᐅᕐᕈᑎᖃᑉᐸᑦᑐᑦ. ᑕᐃᒪᑐᐃᓐᓈᖅ ᓂᐅᕐᕈᑎᖃᖃᑦᑕᓚᖓᕙᑦ ᑕᐃᒃᑯᓄᖓ ᐆᒪᔪᓕᕆᔨᓄᑦ ᓄᓇᓕᓐᓃᑦᑐᓄᑦ? 
ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᐃᖏᕐᕋᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᒪᐃᖑᓕᖅᐸᑦ ᑕᐃᒪ ᖃᐅᔨᒃᑲᓐᓂᕈᒫᕋᑦᑕ ᑕᒪᒃᑯᐊ Auction-
ᖑᔪᒫᕐᒥᔪᑦ ᑕᐃᑲᓂ ᑕᖅᑭᐅᔪᒫᑦᑐᒥ. ᑭᓯᐊᓂ ᒫᓐᓇᒧᑦ ᐅᓪᓗᒥᒧᑦ ᑕᒪᒃᑯᐊ ᕿᓰᑦᓱᓕ ᓂᐅᕕᖅᑕᐅᖃᑦᑕᖅᑐᐃᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᓇᑯᒻᒦᒃ ᑖᓐᓇ ᒥᓂᔅᑕ ᑕᐃᒫ ᑭᐅᒻᒪᑦ. ᑭᓯᐊᓂ ᐅᓇ ᐊᐱᕆᐅᑎᒋᔭᕋ ᑖᒃᑯᐊᓕ 
ᓄᓇᓕᓐᓂ ᒪᖃᐃᑏᑦ ᕿᓯᕐᓂᒃ ᓂᐅᕐᕈᑎᖃᓲᑦ ᑕᐃᒃᑯᐊ ᕿᓰᑦ ᐊᑭᖏᑦ ᓱᕙᓪᓕᕈᑕᐅᓂᖓᖏᑦᑑᑦ. ᑕᐃᓐᓇ 5-
ᐳᓴᓐᑎᑐᐃᓐᓇᖓ ᓂᐅᕕᐊᕆᔭᐅᓚᐅᕐᓂᒐ ᐱᑦᔪᑎᒋᓪᓗᒍ ᑖᒃᑯᐊ ᕿᓰᑦ ᐊᑭᖏᑦ ᓱᕐᕋᓚᖓᖏᓛᑦ. ᓇᑯᕐᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᐱᕙᓪᓕᐊᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 

ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑕᐃᑲᓃᓛ ᒪᐃᒥ ᖃᐅᔨᓚᐅᕐᓗᑕ ᖃᓄᖅ ᑕᒪᒃᑯᐊ 
ᕿᓰᑦ ᓂᐅᕕᐊᕆᔭᐅᓯᒪᓕᓚᐅᖅᑐᐃᑦ ᖃᓄᖅ ᐱᑦᑎᐊᕐᓂᐊᕐᒪᖔᑕ ᖃᐅᔨᓴᕐᓂᐊᕐᕋᑦᑎᒍ. ᖃᐅᔨᓴᓚᐅᕐᓗᑎᒍ 
ᖃᓄᐃᓕᐅᕆᐊᖃᓐᓂᐊᓂᑦᑎᓐᓂᒃ ᑐᑭᓯᓇᖅᓯᑦᑎᐊᕈᒫᖅᑐᖅ ᑕᒪᒃᑯᐊ ᕿᓰᑦ ᒥᒃᓵᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᑐᓄᓂᕐᒧᑦ, ᒪᓕᒐᓕᐅᖅᑎ ᐊᕐᕚᕐᓗᒃ. 
 
ᐊᐱᖅᑯᑦ 470 - 2(4): ᐅᐸᒃᑕᐅᓂᖏᑦ ᐅᑭᐅᖅᑕᖅᑐᒥ ᐃᖏᕐᕋᔪᓕᕆᓂᕐᒧᑦ ᑐᑦᑕᕐᕕᐅᔪᑦ ᑲᑎᒪᓂᖏᓐᓄᑦ 

(ᐊᕐᕚᕐᓗᒃ) 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑐᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪᓗ 
ᐃᖏᕐᕋᔪᓕᕆᔨᒃᑯᓐᓄᑦ. ᖁᔭᓐᓇᒦᕈᒪᔭᕋ ᒥᓂᔅᑕ ᑭᐅᔾᔪᑎᒃᑲᓂᒃ ᐅᖃᐅᓯᒃᑯᑦ ᐊᐱᖅᑯᑎᖃᓚᐅᖅᑎᓪᓗᖓ 
ᑭᐅᓚᐅᕐᒪᖓ ᐱᑦᔪᑎᒋᓪᓗᒍ ᐊᑐᐃᓐᓇᐅᑎᑦᑎᓂᖅ ᖃᖓᑕᓲᓕᕆᓂᕐᒧᑦ ᓄᓇᕗᒻᒥ ᐱᔨᑦᑎᕈᑏᑦ. 
 
ᐅᖃᖅᑏ, ᑖᒃᑯᐊ ᐅᑭᐅᖅᑕᖅᑐᒥ ᖃᖓᑕᓲᓕᕆᓂᕐᒧᑦ ᖃᖓᑕᓲᑦ ᑲᑐᔾᔨᖃᑎᒌᖏᑦ ᑲᑎᒪᕕᔾᔪᐊᕐᓂᐊᕐᒪᑕ 
ᐊᕐᕌᒍᑕᒫᖅᓯᐅᑎᖏᓐᓂᒃ ᐃᐳᕈ 14 – 16-ᒥ ᐅᑭᐅᒥ ᑕᐃᑲᓂ ᐅᐊᐃᑦᕼᐅᐊᔅᒥ. ᒥᓂᔅᑕ ᐊᖓᔪᖅᑳᐅᑎᖏᓪᓗ 
ᑕᐃᑯᖓ ᑲᑎᒪᔭᖅᑐᖃᑕᐅᓂᐊᕐᐹ ᐅᖃᖃᑎᒌᒍᑎᒋᔭᖅᑐᕐᓗᒋᑦ ᖃᖓᑕᓲᓕᕆᓂᕐᒧᑦ ᐱᓕᕆᔾᔪᑏ ᑕᒪᓐᓇᓗ, 
ᐱᔾᔪᑎᒋᓪᓗᒍ ᐊᑭᑐᓗᐊᖃᑦᑕᖅᑐ ᖃᖓᑦᑕᐅᑎᓄᑦ ᐊᒡᔭᖅᑑᑎ ᐊᒻᒪᓗ ᓄᓇᓕᐊᓛᖑᓂᕐᓴᐅᔪᓂ ᒥᑭᓂᕐᓴᓄᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᕐᕚᕐᓗᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ.  
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᑎᑕᐅᓯᒪᙱᑦᑐᖓ ᓱᓕ 
ᐃᖅᑲᓇᐃᔭᖅᑎᒃᑲᓄᑦ ᑲᑎᒪᓂᐅᓂᐊᖅᑐᒥᑦ ᑭᓯᐊᓂ ᒪᓕᒐᓕᐅᖅᑎ ᐅᖃᐅᓯᖏᑦ ᐃᒪᓐᓇ ᐱᓇᓱᒍᓐᓇᕐᓂᐊᖅᑐᒍᑦ 
ᑕᐃᑯᙵᐅᓇᓱᒍᓐᓇᕐᓗᑕ ᑲᑎᒪᔪᓄᑦ ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᑦ ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒡᕙᓂ ᒥᓂᔅᑕᐅ ᑭᐅᔾᔪᑎᒋᓐᓂ ᓇᓗᓇᐃᕐᓯᓚᐅᕐᒪᑦ ᐅᖃᕐᐸᕋ ᑕᐃᒫ 
ᐱᒋᐊᕈᑏ ᐅᔾᔨᖅᑐᕈᑎ ᐱᒋᐊᕈᓐᓇᖅᑕᕗᑦ ᐃᓱᒪᒋᓪᓗᒋᑦ ᐊᑭᑐᓗᐊᖅᑐᐃᑦ ᑖᒃᑯᐊ ᐱᓕᕆᔾᔪᑕᐅᔪᑦ 
ᓄᓇᓕᐊᓛᖑᓂᕐᓴᐅᔪᓄᑦ ᐊᒻᒪᓗ ᐃᓱᒪᓕᐅᕈᑎᒋᖃᑦᑕᖅᑕᕗᑦ ᒐᕙᒪᒃᑯᑦ ᑳᓐᑐᕌᖏᓐᓄᑦ ᖃᖓᑕᓲᓄᑦ ᑕᒪᒃᑯᓄᖓ 
ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑦᑎᔾᔪᑏᑦ. ᑖᓐᓇ ᒥᓂᔅᑕ ᓇᓗᓇᐃᕐᓯᔪᓐᓇᕐᐹ ᐅᕙᓐᓄ? ᐃᓚᐅᓂᕆᔭᖓᓂ 
ᐱᓕᕆᕕᖓᓂ ᒫᓐᓇ ᑐᓂᓯᓂᐅᔪᑦ ᒐᕙᒪᒃᑯᓐᓂᑦ ᓄᑖᑦ ᐋᓐᓂᐊᕐᕕᓕᐊᖃᑦᑕᖅᑐᓄᑦ ᐃᖏᕐᕋᓂᕐᒧᑦ ᑳᓐᑐᕌᕆᔭᐅᔪᑦ 
ᑐᑭᓯᓇᖅᑎᑦᑐᓐᓇᕐᐹ ᓄᑖᖑᔪᑦ ᑳᓐᑐᕌ ᐱᓪᓗᒋᑦ ᒥᑭᓂᕐᓴᓄᑦ ᓄᓇᓕᖕᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖓᔪᖅᑲᐅᑎᒃᑲ ᑕᐃᒃᑯᐊ ᐃᓚᐅᓯᒪᔪᑦ 
ᑕᒪᑦᓱᒧᖓ ᑳᓐᑐᕌᖅᑖᖅᑎᑦᑎᓂᕐᒧᑦ ᐱᕕᒋᔪᓐᓇᕐᓂᐊᖅᑕᒃᑲ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᐱᓇᑦᑎᐊᖅᑲᐅᖕᒪᑦ ᑖᒃᑯᐊ ᑭᕙᓪᓕᕐᒥ ᑲᑎᒪᕕᖏᓐᓄᑦ ᑲᑎᕕᒃ 
ᒐᕙᒪᖏᑦᑕ ᓄᓇᕕᖕᒥ ᓴᖅᑭᑦᑎᑎᓚᐅᕐᒪᑕ ᐱᓕᕆᐊᒥ ᐃᑲᔪᐃᓂᐊᖅᑐ ᐃᓄᖁᑎᖏᓐᓄᑦ  

ᐊᑭᑐᓗᐊᕐᓂ ᐃᓅᓇᓱᐊᕐᓂᕐᒧᑦ. ᑐᑭᓯᒪᒐᒪ ᑖᒃᑯᐊ ᐃᓛᖏᑦ ᐱᓕᕆᐊᖑᔪᑦ ᐃᑲᔫᕐᓯᕈᑎᖃᕐᓂᐊᕐᒪᑕ ᒪᑯᓂᖓ 
ᐅᑎᖅᑎᔾᔪᑎᓂᒃ ᖃᖓᑕᓲᓄᑦ ᐊᑐᖅᑕᐅᔪᓄᑦ. ᒥᓂᔅᑕ ᐅᖃᕈᓐᓇᕐᐸ ᐅᕙᓐᓅᑦ? ᑕᒪᓐᓇ ᕿᒥᕐᕈᔪᓐᓇᕐᓗᓂᐅ 
ᓄᓇᕕᒃᑯᑦ ᐱᒋᐊᕐᓯᒪᔭᖏᑦ ᑕᐃᒪᓐᓇ ᐃᒡᔪᐊᒐᒃᓴᐅᔪᓐᓇᕋᔭᕐᒪᖔᑦ ᐊᑐᖅᑕᖓ ᐅᕙᓐᓄᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᕐᕚᕐᓗᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓕ ᑐᓴᕐᓯᒪᙱᑕᕋᓗᐊᕋ ᐅᒃᑯᐃᖓᔪᒍᑦ 
ᐃᓱᒪᓕᐅᕈᑎᒃᓴᓂᒃ ᖃᓄᑐᐃᓐᓇᖅ ᐊᒻᒪ, ᖃᓄᖅ ᐃᖏᕐᕋᓂᕐᒧᑦ ᑕᒪᒃᑯᐊ ᐃᑲᔪᕐᓯᒍᑕᐅᔪᑦ ᐱᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᕿᓚᒥᐊᐲᒃ?  
 
>>ᐃᓪᓚᖅᑐᑦ 
 
ᒥᓂᔅᑕ ᑭᐅᔾᔪᑎᖓ ᐅᕙᓐᓄᑦ ᓇᓗᓇᐃᖅᓯᕋᑖᕐᒪᑦ ᐅᓪᓗᒥᒨᓕᖓᔪᓂ ᓄᓇᕗᒥ ᐃᖏᕐᕋᔪᓕᕆᓂᕐᒧᑦ ᑐᕌᖅᑕᐅᔪᒪᔪᑦ 
ᓴᖅᑭᑎᓐᓂᐊᕐᒪᒋᑦ ᒪᓕᒐᓕᐅᕐᕕᒻᒧᑦ ᐅᐱᕐᖔ ᑲᑎᒪᓕᖅᐸᑕ. ᒥᓂᔅᑕ ᐅᖃᕈᓐᓇᖅᐹ ᐅᕙᑦᑎᓐᓄᑦ ᓇᓪᓕᐊᒃᑯᑦ 
ᑐᕌᕐᓂᐊᕐᒪᖔᒋᑦ ᑖᒃᑯᐊ ᓯᕗᒧᒃᐸᓪᓕᐊᓂᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᕐᕚᕐᓗᒃ. ᐊᖏᖅᑲᒋᑦ ᑭᖑᓪᓕᖅᐹᖑᒻᒪᑦ. ᐃᖏᕐᕋᔪᓕᕆᓂᕐᒧᑦ 
ᐱᕙᓪᓕᐊᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓴᖅᑭᑎᒃᑯᑦᑎᒍ ᑕᑯᔪᓐᓇᓛᕐᒪᒍ 
ᒪᓕᒐᓕᐅᖅᑎᐅᑉ ᑖᓐᓇ ᐸᐃᑉᐹᖅ. ᐊᐱᖅᑯᑎᖃᕐᓂᕐᓴᐅᓛᖅᑐᒃᓴᐅᔪᑦ ᓇᓗᓇᐃᙱᑦᑐ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑭᒡᒐᑐᖅᑐᖅ ᐃᖃᓗᐃᑦ 
ᕿᑎᐊᓄᑦ, ᒥᔅᑕ ᑐᑐ. 
 
ᐊᐱᖅᑯᑦ 471 - 2(4): ᒫᓐᓇᐅᔪᒥ ᖃᖓᑕᓲᑦ ᐊᒡᔭᖅᑐᐃᔨᑦ ᑕᑭᓪᓕᒋᐊᓯᔪᒪᔪ ᑳᓐᑐᕌᕆᔭᖏᓐᓂᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑎᑕᕋ ᒥᓂᔅᑕᖓᓐᓄᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ.  
 
ᐅᖃᖅᑎ, ᒥᓂᔅᑕ ᐅᖃᓚᐅᕐᒪᑦ ᐅᐸᒃᓯᓚᐅᙱᒻᒪᑕ ᑖᒃᑯᐊ ᖃᖓᑕᓲᓂ ᐊᒡᔭᖅᑐᐃᔨ ᑳᓐᑐᕌ ᐱᓪᓗᒍ ᑕᐃᒃᑯᐊ 
ᐃᓱᓇᔭᕋᓗᐊᕐᒪᖔᑕ ᑖᒃᑯᓂᖓ ᐊᑐᖅᑕᐅᒐᔭᖅᑐᓂᒃ ᑕᑭᒡᓕᒋᐊᕐᓗᒋᓪᓗ ᑳᓐᑐᕌᕈᑏ.  
 
ᒥᓂᔅᑕ ᐅᖃᕈᓐᓇᖅᐹ ᖃᖓᑕᓲᑦ ᓇᓪᓕᐊᑦ ᑳᓐᑐᕌᒃᑕᐅᓯᒪᔪᑦ ᐃᖕᒥᓄᑦ ᑖᑦᓱᒧᖓ ᒥᓂᔅᑕᒧᑦ ᖃᐃᓚᐅᕐᒪᖔᑕ 
ᐱᓕᕆᕕᖓᓄᑦ ᐅᖃᓚᐅᕐᒪᖔᑕᓘᓐᓃᑦ ᐱᔪᒪᖕᒪᖔᑕ ᑕᑭᓪᓕᒋᐊᕈᒪᓪᓗᒋᑦ ᑳᓐᑐᕌᕆᔭᖏᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᑯᒋᐊᕐᓂᐊᕐᐸᕋ ᖃᖓᑕᓲᑦ ᐱᓕᕆᕕᑦᑎᓐᓄ 
ᖃᐃᓚᐅᕐᒪᖔᑕ ᒐᒪᒃᑯᓐᓄᓘᓐᓃ ᑳᓐᑐᕌ ᐱᓪᓗᒋᑦ ᐃᓚᐅᓚᐅᙱᓐᓇᒪ ᑕᒪᑦᓱᒧᖓ ᐱᓕᕆᐊᕐᖑᑎᓪᓗᒍ. ᑖᓐᓇ 
ᑳᑦᑐᓛᒋᔭᖅ ᑕᑭᓪᓕᑎᑕᐅᓇᓱᐊᖅᑎᓪᓗᒍ ᐊᒻᒪ ᖃᐅᔨᒪᔭᒃᑯᓪᓕ ᖃᐅᔨᒪᖏᑦᑐᖓ ᐅᖃᖃᑎᒌᒍᑕᐅᓚᐅᖅᑐᓂᒃ 
ᐱᓕᕆᔨᒃᑲᓗ ᖃᖓᑕᓲᑦ ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᕿᒥᕐᕈᓂᐊᖅᐹ ᑕᒪᑦᓱᒥᖓ ᐊᒻᒪᓗ ᐅᖃᕈᓐᓇᖅᐸ ᓇᓪᓕᐊᒃ ᒫᓐᓇ 
ᑎᒻᒥᓲᖅᑎ ᑳᑦᑐᓛᑖᕋᓱᒃᓯᒪᒻᒪᖔᑦ. ᖃᑎᖃᑎᖃᑦᓯᒪᒻᒪᖔᑕᓘᓐᓃᑦ ᒥᓂᔅᑕᒐᓚᓐᓂᒃ ᑕᒪᑦᓱᒧᖓ ᐃᓕᖓᔪᒥᒃ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᓂᐊᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ 
ᐅᐸᑦᑕᐅᓚᐅᕐᒪᖔᑕ ᑲᖓᑕᓲᓕᕆᔨᒃᑯᓐᓄᑦ. ᑖᓐᓇ ᑳᑦᑐᓛᒃ ᑐᓂᔾᔪᑎᒋᔭᐅᓚᐅᖅᑐᖅ ᑕᑭᓪᓕᑕᐅᖁᔭᐅᒻᒪᖔᑦ 
ᖃᐅᔨᒪᓐᖏᓇᒃᑭᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, 
ᒥᔅᑕ ᑐᑐ. 
 
ᐊᐱᖅᑯᑦ 472 - 2(4): ᑐᓴᖅᑎᑦᑎᔾᔪᑕᐅᓂᐊᖅᑐᖅ ᐋᖅᑭᒃᓯᒪᓂᖏᓐᓄᑦ ᖃᖓᑕᓲᖅᑏᑦ ᐱᔨᑦᑎᕐᓂᖏᑦ 

ᕿᑭᖅᑖᓗᒻᒥ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑐᖅ ᒥᓂᔅᑕᐅᔪᒧᑦ ᐱᔭᔅᓴᓕᒻᒧᑦ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓐᓄᑦ ᐊᒃᑐᐊᔪᖅ ᑖᒃᑯᓄᖓ ᐊᕐᕚᕐᓘᑉ ᐊᐱᖅᑯᑎᒋᖅᑲᐅᔭᖓᓄᑦ. 
 
ᐅᖃᖅᑏ, ᑭᐅᔭᖓᓂ ᒥᓂᔅᑕᐅᑉ, ᑖᒃᑯᐊ ᑎᑎᕋᖅᓯᒪᔪᖏᓐᓂ ᒥᓂᔅᑕ ᐅᖃᓚᐅᕐᒪᑦ ᓴᖅᑭᑎᑦᑎᓪᓗᒋᑦ 
ᐅᐱᓐᖔᕐᖑᓚᐅᖅᑐᖅ ᑲᓇᑕᒥ Canadian North-ᑯᑦ ᖃᖓᑕᓲᓕᕆᔨᒃᑯᑦ ᐊᒻᒪᓗ ᐅᖃᖅᖢᓂ ᓂᕆᐅᓐᓂᕋᖅᖢᓂ 
ᑖᒃᑯᐊ ᕿᑭᑦᑖᓗᒻᒥᐅᓄᑦ ᐊᑐᖅᑕᐅᓂᐊᖅᑐᑦ. ᒥᓂᔅᑕ ᐅᖃᕈᓐᓇᖅᐹ ᐅᓂᒃᑳᑎᐊᕐᓗᓂ? ᖃᐅᔨᒪᔪᔅᓴᐅᒻᒪᑦ 
ᖃᐅᔨᒪᖏᑕᑦᑎᓐᓂᒃ, ᑕᒪᓐᓇ ᐅᖃᐅᓯᕆᑦᑎᐊᕈᓐᓇᖅᐹ ᖃᓄᖅ ᑐᑭᖃᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᓯᒪᓐᖏᓇᒃᑭᑦ ᐸᐃᑉᐹᑦ ᒥᓂᔅᑕ ᐅᖃᖃᑦᑕᖃᐅᒻᒪᑦ 
ᖃᖓᑕᓲᓄᑦ ᐱᓕᕆᔾᔪᑏᑦ ᐋᖅᑭᐹᓪᓕᕋᓱᐊᖅᖢᒋᑦ ᕿᑭᑦᑖᓗᒻᒥᐅᓄᑦ, ᑕᕝᕙᑐᐊᖅ ᖃᐅᔨᒪᔭᒃᑲ ᑕᐃᒫᒃ ᐅᖃᓚᐅᕐᒪᓐ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐅᖃᕈᓐᓇᖅᐹ ᖃᐅᔨᒪᓐᖏᓚᑦᑖᖅᑑᖅ ᓱᓇᐅᒻᒪᖔᑦ 
ᐊᑦᔨᕐᓚᖏᓐᓂᒃ ᐅᖃᐅᓯᕆᔭᐅᔪᑦ ᒥᒃᓵᓄᑦ ᑖᓐᓇ ᑭᐅᔾᔪᑎᖓᓐᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔭᑐᐊᕋᓕ ᒫᓐᓇ ᑖᓐᓇ ᓂᕆᓪᓗᑕ 
Canadian North-ᑯᓐᓂᒃ ᓂᕆᖃᑎᒋᓪᓗᑎᒍ ᐊᕐᓇᖅ ᑕᐃᓐᓇ ᐅᖃᓪᓛᕐᔪᓚᐅᕐᒪᑦ ᑕᒪᒃᑯᐊ ᐱᓕᕆᔾᔪᑎᖏᓐᓂ 
ᐃᓚᐅᓂᐊᖅᑐᒡᒎᖅ. ᑭᓯᐊᓂ ᑐᓵᑦᑎᐊᓚᐅᖏᓇᒃᑯ ᐅᖃᓪᓚᑎᓪᓗᒍ ᑖᓐᓇ ᑲᑎᒪᔨᐅᔪᖅ ᖃᓄᖅ 
ᐅᖃᐅᓯᐅᓚᐅᖅᑐᓂᒃ ᑭᐅᔪᓐᓇᖏᑕᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓕ ᐊᐱᖅᑯᑎᒐ, ᐊᐱᕆᔭᕋ ᒥᓂᔅᑕ ᑭᐅᔾᔪᑎᖏᓐᓂ ᖃᐅᔨᒪᓐᖏᑉᐸᑦ 
ᓲᕐᓕ ᑐᓴᓚᐅᕐᓂᕋᑦᖢᓂ ᓂᕆᑎᓪᓗᒋᑦ ᑭᐅᔾᔪᑎᖓᓄᑦ, ᑐᑭᖃᖅᑑᔮᓐᖏᒻᒪᑦ ᑕᒪᓐᓇ.  
 
ᑐᑭᓯᓇᖅᑰᔨᒻᒪᓪᓕ ᐅᕙᓐᓄᑦ ᑐᓴᒐᔅᓴᖅ ᑕᒪᓐᓇ ᖃᐅᔨᒪᓇᔭᕐᓂᕐᓗᓂᐅᒃ ᒐᕙᒪᐅᖃᑕᐅᒪᑦ ᐊᒻᒪᓗ ᒥᓂᔅᑕᐅᓪᓗᓂ, 
ᑕᐃᒪᓕ ᐊᐱᕆᕙᕋ ᓱᒻᒪᑦ ᐅᕙᑦᑎᓐᓂᒃ ᑐᓂᓯᔪᒪᓐᖏᒻᒪᖔᑕ ᑐᓴᕈᑎᓂᒃ. ᖁᔭᓐᓇᒦᒃ, ᐅᖃᖅᑏ.   
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒃᑐᐊᓗᒃᑖᒻᒪᑕ ᐋᓐᓂᐊᖅᑐᓕᕆᓂᕐᒧᑦ, 
ᐋᓐᓂᐊᖅᕕᓕᐊᖅᑐᓄᑦ ᐃᖏᕐᕋᔭᖅᑐᓕᕆᓂᕐᒧᑦ ᑳᑦᑐᓛᒍᑏᑦ ᑐᓂᔭᐅᓯᒪᔪᑦ, ᑭᐅᔪᓐᓇᓐᖏᓐᓇᒃᑯ ᒫᓐᓇ ᐊᔪᕋᒃᑯ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᓱᕋᑖᖏᑦᑐᖓ ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᐅᕙᑦᑐᓂᒃ. 
ᐅᖃᖅᑲᐅᒻᒪᓪᓕ ᓂᕆᐅᓐᓂᕋᖅᑐᓂ ᑕᐃᒫᑦᓴᐃᓐᓇᖅ ᐱᑎᑦᑎᓂᐊᖅᑐᒋᓪᓗᑎ ᕿᑭᖅᑖᓗᒻᒧᑦ 
ᖃᐅᔨᒪᕈᔪᑦᑐᔅᓴᐅᒐᓗᐊᕐᖓᑦ ᑭᓲᒻᒪᖔᖅ - ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᓅᒻᒪᖔᑕ. ᓱᒻᒪᓪᓖᓐᓇ ᐅᕙᑦᑎᓂᑦ 
ᑐᓴᖅᑎᑎᑦᑕᐃᓕᒪᕙ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᑖᓐᓇ ᑐᕌᖓᔪᖅ ᐊᑦᑐᐊᔪᖅ 
ᐋᓐᓂᐊᕕᓕᐊᖅᑐᓄᑦ ᐊᑐᖅᑕᐅᖃᑦᑕᓂᐊᖅᑐᓄᑦ ᖃᖓᑦᑕᐅᑎᖏᓐᓄᑦ. ᐋᖅᑭᒋᐊᖅᑕᐅᓛᖅᑐᒃᓴᐅᔪᖅ  

 ᕿᑭᖅᑖᓗᒻᒨᖓᔪᑦ ᑳᓐᑐᕌᒃ ᑐᓂᔭᐅᓯᒪᓕᖅᐸᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑭᒡᒐᑐᖅᑐᖅ ᐊᑯᓪᓕᕐᒧᑦ, ᒥᔅᑕ ᒪᑉᓴᓚᒃ. 
 
ᐊᐱᖅᑯᑦ 473 - 2(4): ᓴᓇᔭᐅᓯᒪᓂᖓᓄᑦ ᑎᑎᕋᐅᔭᒐᐃᑦ ᐸᕐᓇᑕᐅᓯᒪᔪᖅ ᓇᐅᔮᑦ ᐋᓐᓂᐊᕕᒃᓴᖓᓄᑦ 

(ᒪᑉᓴᓚᒃ) 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᕋ ᑖᓐᓇ ᑐᕌᖅᑎᓐᓂᐊᖅᑕᕋ ᐋᓐᓂᐊᖅᑕᐃᓕᓕᕆᔨᒃᑯᑦ 
ᒥᓂᔅᑕᖓᓐᓄᑦ. 
 
ᐅᖃᖅᑎᑦᑎᔩ, ᑮᓇᐅᔭᓕᕆᔨ ᒪᑐᐃᖅᓯᔾᔪᑎᒥᓂᒃ ᐊᑐᕈᒫᖅᑐᒃᓴᓄᑦ ᐅᖃᓪᓚᑎᓪᓗᒍ ᐅᖃᓚᐅᖅᓯᒪᒻᒪᑦ ᓇᐅᔮᑦ 
ᐋᓐᓂᐊᕕᒃᓴᖓ ᖃᓪᓕᒋᐊᖅᑕᐅᓂᐊᖅᑐᖅ ᓴᓇᔭᐅᔪᒫᕐᓂᖓᓂᑦ. ᑕᐃᒪᓕ ᑐᑭᓯᕗᖓᖃᐃ ᑖᓐᓇ 
ᖃᓄᐃᑦᑑᓂᐊᕆᐊᒃᓴᖓᓂᑦ ᐋᓐᓂᐊᖅᕕᒃᓴᐅᓂᐊᖅᑐᖅ ᓇᐅᔮᓂᑦ ᐋᖅᑭᐅᒫᓂᑉᐳᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒪᑉᓴᓚᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐱᓕᕆᖃᑎᖃᖅᐸᓪᓕᐊᔪᑦ ᑕᐃᒃᑯᐊ 
ᑎᑎᕋᐅᔭᕐᐸᓪᓕᐊᔪᑦ ᐱᖓᓱᓂᑦ ᐋᓐᓂᐊᕕᐅᔪᓂᑦ. ᐅᖃᖃᑎᖃᖅᐸᑦᑐᑎᑦ ᑖᒃᑯᓂᖓ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐋᖅᑭᒋᐊᕆᓂᕐᒧᑦ ᑖᔅᓱᒧᖓ ᑎᑎᕋᐅᔭᖅᑕᐅᓂᖓᓄᑦ ᑕᐅᕙᓂ ᓇᐅᔮᓂᑦ, 
ᑕᓗᕐᔪᐊᒥᑦ ᐃᑉᐱᐊᕐᔪᒻᒥᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᓚᐅᖅᓯᒪᒐᒪ ᑕᐃᔅᓱᒪᓂ ᑕᐃᒃᑯᐊ ᐋᓐᓂᐊᕕᒃᓴᖅ 
ᐋᖅᑭᓱᖅᑕᐅᓂᐊᖅᑎᓪᓗᒋᑦ ᑎᑎᕋᐅᔭᖅᑕᐅᔪᖅᓴᐅᔪᒫᖅᑎᓪᓗᒋᑦ ᑖᒃᑯᐊ ᓴᓇᔪᑦ ᑕᐃᑲᓂ ᓇᔭᓐᖑᐊᑦ, 
ᓇᔭᓐᖑᐊᓚᓲᕆᔭᕗᓪᓕ ᓄᓇᑦᑎᓐᓂᑦ. ᓇᔪᕋᔭᖅᑕᖏᑦ ᑕᐃᑲᓂᒃᓴᐃᓐᓇᐅᓂᐊᖅᐹᑦ ᑕᐃᒪᓐᓇ ᒫᓐᓇ 
ᖁᓕᕇᓕᓐᓃᒻᒪᑕ ᑕᐃᒃᑲᓂᓗ apartments-ᖃᖅᖢᑎᑦ ᑕᐃᒪᓐᓇᐃᑦᑑᒐᔭᕐᒪᖔᑦ ᖃᐅᔨᒪᕙᐅᒃ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒪᑉᓴᓚᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ 
ᐅᖃᐅᕼᐃᕆᔭᐃᑦ ᑕᐃᒪᓐᓇᐃᖁᓐᓇᐅᒐᓗᐊᖅ ᑖᒃᑯᐊ ᓄᑖᖑᓂᐊᖅᑐᑦ ᒧᓇᖅᕼᐃᖃᕐᕕᖅᕼᐃᑦ ᖁᓛᓂ 
ᐃᒡᓗᖃᕈᓐᓇᕈᑦᑕ ᑕᐃᒪᓐᓇᐃᑎᓐᓇᕼᐊᖅᑕᒃᑯ ᑕᓗᕐᔪᐊᓂᓗ, ᓇᐅᔮᓂᓗ ᐃᒃᐱᐊᕐᔪᒻᒥᓗ 
ᐃᖢᐊᕐᓂᖅᓴᐅᓇᓱᒋᓪᖢᑎᒍᑦ. ᑖᓐᓇ ᐃᕼᐅᒪᕼᐃᒐᑦᑎᒍᑦ, ᐃᓪᓗᑉᐸᖃᕌᖓᑕ ᖄᖓᓂ ᐋᓐᓂᐊᕐᕕᓐᓂ or 
ᒧᓇᕐᕼᐊᖃᕐᕕᒻᒥ ᐱᓗᐊᖅᑐᒥ ᐱᖅᕼᐃᓕᕌᖓᑦ ᑕᐃᑯᓐᖓᐅᖁᔭᐅᒑᖓᑕ ᐃᖢᐊᕐᓂᖅᓴᖃᕐᒪᑦ.  
 
ᑕᐃᒪᓐᓇ ᐃᓱᒫᓗᒋᓪᓗᑎᒍᑦ, ᐃᓗᐊᖅᕼᐊᐃᓇᕼᐅᐊᖅᑕᒃᑯᑦ ᕼᐅᓕ. ᐃᓪᓗᓕᕆᔨᕐᔪᐊᑯᓐᓂ 
ᐃᖅᑲᓇᐃᔭᖃᑎᖃᕆᐊᖃᕋᑦᑕ ᑖᒃᑯᐊ ᐃᓗᒃᕼᐊᐅᓂᐊᖅᑐᑦ ᕼᐊᓇᓕᕆᕕᒃ, ᕼᐊᓇᕕᒃᑎᓐᓄᑦ ᑮᓇᐅᔭᕋᖏᑦ 
ᑖᒃᑯᓄᖓ ᐊᐅᓚᑕᐅᒻᒪᑕ. ᑕᐃᒪᓐᓇᐃᑦᑎᓇᕼᐊᖅᑕᕋᓗᐊᒃᑲ ᕼᐅᓕ ᐱᐊᓂᑦᑕᐅᕼᐃᒪᖏᒻᒪᑦ, ᑭᓯᐊᓂᓕ ᑖᓐᓇ 
ᑎᑎᕋᐅᔭᖅᓯᒪᔪᖅ ᑐᕌᖓᔪᖅ ᒧᓂᖅᕼᐃᖃᕐᕕᕐᕼᐅᑉ ᒥᒃᕼᐊᓄᑦ ᐃᓚᒋᐊᓂᐊᖅᐸᑦ 
ᑐᕼᐊᖅᑎᑕᐅᓂᐊᖅᑑᒍᒐᓗᐊᖅᑐᒍᑦ ᕼᐅᓕ ᐅᑕᖅᑭᒐᑦᑕ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ ᒥᓂᔅᑕ. ᖃᑯᒍᑭᐊᖅ ᑕᐃᒪ ᓇᓗᓇᕈᓐᓃᕋᔭᖅᐸ ᑕᒪᓐᓇ 
ᖃᓄᐃᑦᑑᓂᐊᕆᐊᒃᓴᖏᓐᓂ ᑖᒃᑯᐊ ᐃᓪᓗᖁᑎᒋᔭᐅᓂᐊᖅᑐᑦ ᑕᐃᑲᓂ ᐱᓕᕆᔪᑦ ᑕᐃᑲᓃᓐᓇᔭᕐᒪᖔᑕ, ᖃᑯᒍᑭᐊᖅ 
ᓇᓗᓇᐃᕈᓐᓇᕋᔭᖅᐸᖓ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒪᑉᓴᓚᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓪᓗᓕᕆᔨᕐᔪᐊᑯᓐᓂ ᑖᒃᑯᐊ ᑐᕼᐊᕈᒪ 
ᑐᕼᐊᖅᑎᓂᐊᕐᐸᕋ ᑖᓐᓇ ᑐᐊᕕᕐᓇᔮᕐᒪᑦᑕᐅᖅ ᑖᒃᑯᐊ ᐱᖓᕼᐅᑦ ᒧᓇᖅᕼᐃᑲᖃᖅᕕᒃᓴᐃᑦ ᐱᐊᓂᒐᕼᐅᐊᕋᑦᑎᒍᑦ 
ᑎᑎᕋᐅᔭᖅᕼᐃᒪᓃᑦ ᐱᒋᐊᖅᑎᑕᐅᓇᕼᐅᐊᕐᒪᑕ ᐅᕙᓂ ᐊᕐᕋᒍᒥ ᐊᑐᖅᑐᒥᑦ. ᑕᐃᒪᓐᓇᐃᒻᒪᑦ ᑐᕼᐊᑲᐅᑎᒋᒍᒪ 
ᑐᕼᐊᖅᑎᓐᓂᕐᐸᕋ ᕼᐃᕗᖕᓂᐊᕐᐸᑦ ᕼᐃᕗᒃᐹᓪᓕᕈᑎᒋᔭᐅᕚᓪᓕᕐᓂᐊᕋᕼᐅᒋᕐᓗᕈ ᑖᓐᓇ ᐃᓗᒃᑕᖃᕐᐸᑦ 
ᐃᖢᐊᕐᓂᖃᐅᓇᐅᒋᒃᓗᒍᓗ ᑐᕼᐊᕈᒪ ᑐᕼᐊᕐᑎᑲᐅᑎᒋᓂᐊᕐᐸᕋ ᑖᓐᓇ ᒪᓕᒐᓕᐅᖅᑎ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. ᐃᓛ ᑕᐃᒪ ᑕᒡᕙᓂ ᐊᐅᔭᐅᔪᒫᖅᑐᒥᒃ ᑕᐃᓐᓇ ᑐᑭᓯᕗᖓ 
ᑐᑭᓯᓚᐅᖅᐳᖓᖃᐃ ᑕᐃᒪ ᑕᒡᕙᓂ ᐊᐅᔭᕆᔪᒫᖅᑕᑎᓐᓂ ᑕᐃᓐᓇ ᓴᓇᔭᐅᔪᒃᓴᐅᑕᐅᔪᒫᖅᑳ ᐋᓐᓂᐊᕐᕕᒃᓴᖅ 
ᑖᒃᑯᓂᙵᑦ ᓄᓇᓕᓐᓂ ᐱᖓᓱᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓛᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐱᒋᐊᕐᐸᓪᓕᐊᒐᓱᐊᕐᓂᐊᖅᑐᑦ ᑕᒫᓂ 
ᐊᐅᔭᐅᓂᐊᖅᑐᒥ ᐊᔅᓱᕈᑦᑎᐊᕋᓱᐊᖅᑐᒍᑦ ᑕᒪᒃᑯᐊ ᐱᖓᓱᑦ ᐋᓐᓂᐊᕐᕕᐅᔪᑦ ᓴᓇᔭᐅᒋᐊᕋᓱᓐᓂᐊᕐᓗᑎᒃ 
ᐅᒥᐊᕐᔪᐊᒃᑯᓪᓗ ᐅᓯᓗᑎᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑭᒡᒐᑐᖅᑐᖅ 
ᐃᖃᓗᑦᑑᑦᑎᐊᒧᑦ, ᐲᑕᓴᓐ. 
 
ᐊᐱᖅᑯᑦ 474 - 2(4): ᓇᓗᓇᐃᖅᑕᐅᓂᖏᑦ ᓴᓇᖑᐊᒐᒃᓴᑖᖅᕕᒃᓴᐃᑦ ᐅᔭᕋᓐᓂᑦ (ᐲᑕᓴᓐ)  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ.  
 
ᐅᖃᖅᑏ, ᑕᑯᖃᑦᑕᕐᓯᒪᓕᕋᑦᑕ ᐱᓇᓱᐊᕈᓰᑦ ᒪᕐᕉᓐᓂᒃ ᑕᒪᓐᓇ ᑮᓇᐅᔭᓕᐅᕋᓱᐊᕐᓂᒃ ᐱᒻᒪᕆᐅᒻᒪᑦ 
ᐅᔭᕋᓐᓂᐊᕐᕕᐅᔪᓪᓗ ᒪᑐᕙᓪᓕᐊᔪᖅ ᖃᖓᑦᑕᐅᑏᓪᓗ, ᐋᓐᓂᐊᕐᕕᓕᐊᖅᑐᓄᑦ, ᐃᓚᖏᓪᓗ ᐃᓛ 
ᖃᓄᐃᓕᐅᕈᓘᔭᕐᓯᒪᒻᒪᑦ.  

ᑖᓐᓇ ᐃᑉᐱᒋᔭᐅᕙᓪᓚᐃᕙᓐᖏᒻᒪᑦ ᓴᓇᙳᐊᒐᓕᐅᕐᓂᖅ ᓴᓇᙳᐊᕐᓂᖅ ᒥᕐᓱᖃᑦᑕᕐᓂᖅ ᒥᓂᔅᑕᐅᔪ ᐱᓕᕆᓂᕐᒧᑦ 
ᐸᕐᓇᒍᑎᖏᓐᓂᒃ ᓴᓇᙳᐊᒐᔅᓴᐅᔪᒥᒃ ᐊᑐᐃᓐᓇᖃᑦᑎᑦᑎᓂᕐᒧᑦ ᑕᐅᕙᙵᑦ ᐃᓛ ᓴᓇᙳᐊ ᐅᒃᑯᓯᔅᓴᐅᔪᓂ ᑕᐅᕙᓂ 
ᐃᖃᓗᑦᑑᑦᑎᐊᒥ ᐊᒥᒐᕐᓰᓇᕐᒥᒐᑦᑕ ᓴᓇᙳᐊᒐᔅᓴᐅᔪᒥᒃ.  
 
ᐊᐱᕆᔪᒪᔭᕋ ᒥᓂᔅᑕᐅᔪᖅ: ᐅᖃᐅᑎᔪᓐᓇᖅᐹ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᓴᓇᙳᐊᒐᔅᓴᐅᔪᒥᒃ ᐅᔭᒻᒥᒃ 
ᐱᑕᖃᕐᒪᖔᖅ ᕿᓂᕈᓐᓇᕋᔭᕐᒫᖓᑕ ᓴᓇᙳᐊᖅᑎᓄᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᓇᙳᐊᒐᔅᓴᐅᔪᖅ ᐃᒪᐃᓕᖓᓇᓱᐊᖅᑐᖅ ᐃᓛ 
ᐊᔪᕐᓇᕈᔪᖃᑦᑕᕐᖓᑦ ᓇᒥ ᓴᓇᙳᐊᒐᔅᓴᖅᑕᖃᕐᒪᖔᖅ ᐱᓕᕆᔨᖃᑎᒋᓂᐊᕐᐸᕕᓪᓗ ᑕᐃᒃᑯᐊ 
ᓇᓗᓇᐃᕐᓯᒍᓐᓇᓛᖅᑲᑕ ᓴᓇᙳᐊᖅᑎᐅᔪᑦ ᓇᒥ ᓴᓇᙳᐊᒐᔅᓴᒥ ᐅᔭᕋᑦᑕᖃᕐᒪᖔᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᒥᓂᔅᑕ. ᐅᖃᖅᑏ, ᕿᑎᕐᒥᐅᓂ, ᓇᓂ ᐃᓛ 
ᕿᓂᕋᓱᐃᓐᓇᕋᓗᐊᕐᖓᑕ ᐅᑭᐅᑦ 25 ᑕᐃᒪᙵᑦ ᓄᓇᑦᓯᐊᖅ ᒐᕙᒪᒃᑰᓚᐅᖅᑎᓪᓗᒋᑦ ᓇᒥ 
ᓴᓇᙳᐊᒐᔅᓴᖅᑕᖃᕐᒪᖔᑦ ᒐᕙᒪᒃᑯᑦ ᐱᑕᖅᑲᖅᑎᑦᑎᖃᑕᐅᓚᐅᖅᓯᒪᒻᒪᑕ ᑮᓇᐅᔭᓂᒃ ᓇᒥ 
ᓴᓇᙳᐊᒐᔅᓴᑦᑕᖃᕐᒪᖔᖅ.  
 
ᑕᐃᒪᓕ ᕿᓂᕆᐊᖃᕋᔭᕐᖓᑕ ᓴᓇᙳᐊᒐᖃᕐᕕᔅᓴᐅᒐᔭᖅᑐᒥᒃ ᐱᔭᕇᕈᒫᕐᓂᐊᕐᓗᑎᒃ 2007 ᑕᐃᒪᓕ ᒥᓂᔅᑕᐅᔪᖅ 
ᐊᒻᒪᓗ ᐃᖅᑲᓇᐃᔭᖅᑎᒋᔭᖏᑦ ᓈᓚᑦᑐᓴᐅᒐᓗᐊᖅᑯᑦ ᓴᖅᑮᔪᓐᓇᓗᑎᑦ.  
 
ᑕᐃᒪᓕ ᐊᐱᕆᔪᒪᔭᕋ” ᐅᖃᐅᑎᒍᓐᓇᖅᐹ ᖃᓄᖅ ᐅᓯᔭᐅᖃᑦᑕᕋᔭᕐᒪᖔᑕ ᑕᐃᒃᑯᐊ ᓴᓇᙳᐊᒐᔅᓴᖃᕐᕕᐅᔪᒥ ᐅᔭᕋᒥ 
ᓇᓂᓯᑉᐸᑕ ᑕᐅᕗᖓ ᐃᖃᓗᑦᑑᑦᑎᐊᒧᑦ ᓴᓇᙳᐊᖅᑎᐅᔪᑦ ᖃᓄᖅ ᐅᓯᔭᐅᖃᑦᑕᓛᖅᑲ ᓇᐅᒃᑯᑦ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᒋᐊᕈᑎᔅᓴᐅᔪᓂᑦ ᖃᐅᔨᒪᔭᐅᔪᓂᒃ 
ᓴᓇᙳᐊᒐᖃᕐᕕᐅᔪᓂᑦ ᑖᒃᑯᐊᓗ ᐱᕙᓪᓕᐊᔪᓕᕆᔨᒃᑯᑦ ᐊᖏᕐᓯᒪᑦᑎᐊᖅᑐᑦ ᐊᑐᓕᖅᑎᑕᐅᓂᖓᓄᑦ ᑕᐃᔅᓱᒧᖓ 
ᖃᓄᐃᓕᐅᕈᑕᐅᔪᒫᕐᓂᐊᖅᑐᖅ ᓴᓇᙳᐊᒐᔅᓴᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ. ᐄ, ᑖᓐᓇ 
ᖃᓄᐃᓕᒋᐊᖅᑕᐅᓛᖅᑐᔅᓴᐅᒐᓗᐊᖅᑯᑦ ᑕᐃᒃᑯᐊ ᑭᒡᒐᑐᖅᑕᒃᑲ ᐃᐊᑦᒪᓐᑕᓐᒥᓪᓘᓐᓂᑦ ᓴᓇᓐᖑᐊᒐᔅᓴᒥᒃ 
ᐳᕋᓯᐅᓪᒥᓪᓘᓐᓃᑦ, ᐱᓲᖑᒻᒪᑕ ᐅᖓᓯᑦᑐᐊᓗᒻᒥᑦ ᓄᓇᕗᒦᖔᓐᖏᑦᑐᓂᑦ.  
 
ᐅᖃᖅᑏ, ᓴᓇᓐᖑᐊᖅᑎᐅᔪᑦ, ᐃᓛᒃ ᒪᑯᓄᖓ ᒪᓐᓇ ᐳᔪᕈᔪᖓ ᐊᑦᑕᓇᕐᓂᖓᓄᑦ ᐊᓄᕌᕈᑎᐅᔪᓂᓪᓘᓐᓃᑦ ᐃᒫᒃ 
ᓯᓚᒥᓘᓐᓃᑦ ᑕᖅᑮᒃ ᒪᕐᕉᔫᓐᓂᒃ. 
 
ᐊᐱᖅᑯᑎᒋᔭᕋ ᒥᓂᔅᑕᒧᑦ: ᓯᓚᒦᒎᓐᓇᖏᒐᐃᒻᒪᑕᐃᓛᒃ ᓴᓇᒍᓐᓇᕐᒪᖔᑕ ᓄᓇᕗᒻᒥ ᐃᒫᒃ ᐃᓪᓗᑕᖃᕈᓐᓇᕐᒪᖔᑦ 
ᓴᓇᓐᖑᐊᖅᑎᓄᑦ ᓇᔪᖅᑕᐅᖃᑦᑕᕋᔭᖅᑐᒥᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᑦᑎᐊᕚᓗᒃ ᑖᓐᓇ 
ᖃᐅᔨᒋᐊᕆᐊᖃᑦᑕᕗᑦ ᖃᓄᐃᑦᑐᓄᒃ ᐸᕐᓇᒍᑎᓂᒃ ᐱᑕᖃᕐᒪᖔᑦᑕ ᑕᒪᒃᑯᓂᖓ ᐃᓪᓗᕋᓛᖅᑕᖃᕈᓐᓇᕐᒪᖔᑦ 
ᓴᓇᓐᖑᐊᖅᕕᐅᖃᑦᑕᕈᓐᓇᕋᔭᖅᑐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ. ᑖᓐᓇ ᓄᑖᖑᖏᒻᒪᓐᓂᓛᒃ ᓄᓇᑦᑎᐊᑉ 
ᒐᕙᒪᒃᑯᖏᓐᓂᒃ ᑮᓇᐅᔭᓂᒃ ᐊᑐᐃᓐᓇᖅᑕᖃᓚᐅᖅᓯᒪᔫᒐᓗᐊᖅ ᒥᑭᔪᑯᓗᒻᒥᒃ ᐃᓪᓗᕋᓛᒥᒃ ᓯᓚᑖᓂ 
ᓴᓇᓐᖑᐊᖅᕕᒃᓴᐅᒐᔭᖅᑐᒥᒃ ᐅᑭᐅᒃᑯᑦ ᓂᓪᓚᓱᓗᐊᖅᑐᐊᓘᖃᑦᑕᕐᖓ ᐊᓄᕌᕈᑎᖃᓪᓗᓂᓗ ᒫᓐᓇ 
ᐊᑑᑎᖃᑦᑎᐊᕐᕋᔭᖅᑐᖅ ᑕᒪᒃᑯᓄᖓ ᓴᓇᓐᖑᐊᖅᑎᓄᑦ. 
 
ᐅᖃᖅᑏ, ᓴᓇᓐᖑᐊᖅᑎᐅᔪᑦ ᓴᓇᕐᕈᑎᖃᕆᐊᖃᒻᒥᒻᒪᑕ. ᑕᒪᒃᑯᐊ ᓴᓇᕐᕈᑎᐅᔪᓂᓛᒃ ᐊᑭᑐᔪᐊᓘᒻᒪᑕ 
ᑎᑭᓴᐃᔭᕆᐊᖃᑦᑐᑎᓪᓗ ᑕᐅᓇᓐᖓᑦ ᖃᓪᓗᓈᑦ ᓄᓇᖓᓐᓂᒃ.  
 
ᒥᓂᔅᑕ ᐊᐱᕆᔪᒪᔭᕋ: ᐅᖃᕈᓐᓇᖅᑳ ᖃᓄᐃᑦᑐᓂᒃ ᐱᓕᕆᐊᕐᖑᔪᓂᒃ ᐊᕙᒃᑯᑎᖃᕈᓐᓇᕐᒪᖔᑕ ᑕᒪᒃᑯᓄᖓ, ᐃᓛ 
ᓴᓇᕐᕈᑎᐅᔪᓂᒃ ᖃᓄᖅ ᐃᑲᔪᕈᑕᐅᒍᓐᓇᖅᑐᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 

ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᒥᑭᑦᑐᓄᑦ ᐱᓕᕆᕕᐅᔪᓄᑦ ᐃᑲᕈᑎᐅᔪᓂᒃ 
ᐱᑕᖃᒻᒥᔪᒍᑦ ᑕᒪᒃᑯᓄᖓ. ᑕᐃᒃᑯᐊᓗ ᐱᓇᓱᐊᕈᓐᓇᕆᓪᓗᑎᒃ ᓴᓇᕐᕈᑎᔅᓴᓂᒃ ᐃᑲᔪᖅᑕᐅᔪᒪᓐᓂᕈᑎᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᕐᖠᓂᐅᑉ 
ᐅᐊᓐᓇᖓᓄᑦ, ᒥᔅᑕ ᑰᓕ. 
 
ᐊᐱᖅᑯᑦ 475 - 2(4): ᑐᓴᖅᑎᑕᐅᓂᖏᑦ ᓄᓇᕗᒻᒥᐅᑕᐃᑦ ᐅᖅᓱᐊᓗᒻᒥᒃ ᐊᑭᑦᑐᕆᐊᖅᑕᐃᓕᔾᔪᑎᐅᑉ 

ᒥᒃᓵᓄᑦ (ᑰᓕ)  
 
ᑰᓕ: ᖁᔭᓐᓇᒦᒃ. ᒥᓂᔅᑕ ᑖᔅᓱᒧᖓ, ᐅᖃᖅᑏ ᐊᐱᕆᔪᒪᔭᕋ Energy, ᐊᐱᖅᓱᓚᐅᕐᒥᔭᕋᓗᐊᕋ 
ᑐᑭᓯᓇᓗᐊᓚᐅᖏᒻᒪᓐᓂᓐᓇ ᑭᐅᔭᐅᑦᑎᐊᖁᒐᓗᐊᕋᒃᑯ.  
 
ᐅᓇ ᓯᕗᓪᓕᖅᐹᒥᒃ ᐅᖃᐅᓯᕆᓗᒍ, ᐅᖃᖅᑏ, ᐅᖅᓱᐊᓗᒃ ᑲᑉᐱᐊᓇᖅᓯᓕᕐᒪᑦ ᐊᑭᖓ ᐅᓪᓗᒥ, ᒥᓂᔅᑕ 
ᖃᐅᔨᒪᖅᑰᒻᒪᒍ ᑕᒪᓐᓇ. ᑖᓐᓇ ᐱᔾᔪᑎᒋᓪᓗᒍ ᒥᓂᔅᑕᐅᔪᖅ ᑖᓐᓇ ᐊᐱᖅᓱᕆᐊᓚᐅᖅᓯᒪᒐᓗᐊᕋᒃᑯ ᒫᓐᓇᒧᑦ 
ᑎᑭᖦᖢᒍ ᓱᓕ ᑐᓴᖅᑎᓚᐅᖏᒻᒪᒋᑦ ᓄᓇᕗᑦᒥᐅᑦ ᖃᓄᐃᒻᒪᒃᑭᐊᖅ.  
 
ᒥᓂᔅᑕᐅᔪᖅ ᑲᔪᓯᖁᔨᓪᓗᓂ Cabinet-ᒥᓄᑦ ᐊᖏᖅᑕᐅᓚᐅᕐᒪᑦ ᑖᓐᓇ Fuel Stabilization Rider, ᐅᑐᐱᕆ 23-
ᖑᑎᓪᓗᒍ 2007 ᑐᒃᓯᕋᒻᒪᑦ ᐊᖏᖅᑕᐅᓪᓗᓂ Cabinet-ᒧᑦ. ᑖᓐᓇ ᐅᓪᓗᖅ ᑭᓯᐊᓂ ᐅᓪᓗᒥᒧᑦ 
ᑲᔪᓯᓂᐊᓕᖅᑎᓪᓗᒍ ᐅᑭᐅᓕᒫᖅ 6.5 cents per kilowatt-hour, ᐊᑭᒋᓇᔭᖅᑕᖏᑦ, 6.4-ᐳᓴᓐᑎᑦ. ᒥᓂᔅᑕ 
ᓲᑭᐊᖅ ᑖᓐᓇ ᓄᓇᕗᑦᒥᐅᓄᑦ ᖃᖓ ᐅᖃᐅᓯᕆᔪᒫᖅᐸᐅᒃ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑭᐅᕈᓘᔭᖃᑦᑕᕋᒃᑯ ᖃᓄᕈᓘᔮᓗᒃ 
ᐊᔾᔨᒌᖏᑦᑐᓂᒃ ᐊᒻᒪᓗ ᐅᖃᖅᓯᒪᓪᓗᖓ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ ᑕᐃᒃᑯᐊ ᑐᓴᐅᒪᔾᔪᑏᑦ 
ᑕᖅᑲᐅᖓᖅᑕᐅᓯᒪᓕᖅᑐᑦ.  
 
ᐊᒻᒪᓗ ᓱᕐᕋᓗᐊᔾᔭᐃᑯᒻᒥᒃ ᐱᑕᖃᓕᖅᑐᖅ ᑕᐃᒃᑯᐊ ᓱᕐᕋᓗᐊᕐᓂᐊᓐᖏᒻᒪᑕ, 6.55-ᓴᓐᓯᒥᒃ 6.40-ᓴᓐᓯᒧᑦ 
ᐋᖅᑭᒃᓯᒪᓕᖅᑐᑦ ᑕᖅᑲᐅᙵᖅᑕᓯᒪᓕᕐᖢᑎᒡᓗ, ᑕᖅᑲᐅᖓᕐᓯᒪᓕᕇᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᐅᔾᔪᑎᓯ ᐃᑦᓯᕙᐅᑕᒃᑯᑦ ᐅᖃᖅᑎᒃᑯᓪᓘᓐᓃᑦ ᐊᖅᑯᓵᖅᑎᖃᑦᑕᕐᓗᒋᒃ 
ᐱᒋᐊᖃᕋᕕᒋᑦ ᐃᖅᑲᐃᑎᑉᐸᒋᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓇᖓᓄᑦ, ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ 
ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑏ, ᐱᖑᐊᕈᑎᒋᔪᒪᙱᓐᓇᑦᑎᒃᑯᓂᒃᑯᐊ ᓄᓇᕗᒻᒥᐅᑦ ᖃᓄᐃᓕᖓᓂᑦ 
ᒪᕐᕈᐃᓕᖓᒻᒪᑕᐃᒃᑯᐊ ᐊᑭᓕᕐᓱᖅᑕᐅᔪᑦ ᐆᒻᒪᖅᑯᑎᓕᕆᓂᕐᒧᓪᓗ ᐊᑭᖏᑦ ᐊᑭᓕᕐᓱᖅᑕᐅᕙᓪᓕᐊᔪᓐᓃᓛᓪᓕᓕᕐᒪᑕ 
ᑕᐃᒃᑯᓄᖓ ᓇᖕᒥᓂᖃᖅᑐᓄᑦ.  
 
ᐅᖃᖅᑏ, ᑕᒪᓐᓇᓗ ᐱᑐᐃᓐᓇᐅᓇᓂ ᐱᙳᐊᕈᑎᐅᙱᒻᒪᑦ ᐅᕐᓱᐊᓗᖕᓄᑦ ᐊᑭᓕᕐᓱᐃᖃᑦᑕᖅᑐᒍᑦ 
ᑕᖅᑲᐅᖓᖅᑕᐅᖃᑦᑕᖏᒃᖢᑎᒃᓗ ᑕᐃᒃᑯᐊ ᐊᑭᖏᑦᑕ ᐋᖅᑭᒃᑕᐅᓯᒪᓂᖏᑦ ᑐᑭᓯᐅᒪᔪᖓ ᑐᑭᓯᐅᒪᓂᕋ ᒪᓕᒃᖢᒍ 
ᐅᑐᐱᕆ 31, 2007 ᐃᖢᓕᒃᖢᒍ ᑕᐃᒃᑯᐊ ᑎᑭᒃᖢᒍ ᑐᓴᐅᒪᔾᔪᑏᑦ ᒥᒃᓕᒋᐊᖅᑎᑕᐅᓚᐅᕐᓯᒪᔪᑦ. ᑭᓯᐊᓂᑦᑕᐅᖅ, 
ᑕᕝᕙᓂᒃᓴᐃᓐᓇᖅ ᒥᓂᔅᑕᐃ ᑲᑎᒪᔨᖏᓐᓄᑦ ᑐᒃᓯᕋᓚᐅᕐᓯᒪᔪᖅ ᑖᓐᓇ ᐅᐃᒍᓕᖅᑕᐅᓯᒪᔪᖅ 2008-ᒧᑦ ᑎᑭᓪᓗᒍ 
ᐃᓚᔭᐅᒃᑲᓐᓂᖁᓪᓗᒍ ᐅᑐᐱᕆ 31-ᒧᑦ ᑎᑭᓪᓗᒍ. ᑖᓐᓇ ᑕᖅᑲᐅᖓᑦ ᓂᓪᓕᐅᑎᒋᓯᒪᙱᒻᒪᒍᑦ ᓱᒻᒪᑦ, ᐅᖃᖅᑏ?  

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᖅᑲᐅᖔᓯᒪᔫᒐ ᐱᙳᐊᕆᙱᓐᓇᑦᑎᒃᑯ 
ᐊᑕᐅᓯᐅᙱᖢᑎᒃ ᐊᑕᐅᓯᐊᕐᓇᒍᓗ ᑕᒪᓐᓇ ᐱᓕᕆᐊᕆᓯᒪᓕᕐᖢᑎᒃᑯᑦ ᐃᓐᓇᐃᑦ ᐊᑭᓪᓗᒋᐊᕈᑎᖏᓐᓂᒃ ᑕᒪᔾᔭ 
ᐱᑕᖃᐅᓕᖅᑐᑦ ᐊᒻᒪᓗ, ᐅᕐᓱᐊᓗᖕᓄᑦ ᐊᑭᖏᑦ ᐊᑦᑎᒃᓯᒋᐊᕐᓯᒪᔭᕗᑦ ᐊᑭᖏᑦ. ᑕᒪᓐᓇ ᒪᓕᒐᓕᐅᖅᑎᐅᑉ 
ᐅᖃᐅᓯᕆᔭᖓ ᐱᔾᔪᑎᒋᓪᓗᒍ.  
 
ᐅᖃᖅᑏ, ᐱᕙᓪᓕᐊᓂᕆᔭᕗᑦ ᑕᕝᕙᓂ ᐊᑕᐅᓯᐊᕐᓇᒍ ᓂᓪᓕᐅᑎᒋᓯᒪᓕᖅᑕᕋ ᐆᒻᒪᖅᑯᑎᓕᕆᔨᒃᑯᑦ 
ᐅᒃᓱᐊᓗᒃᑖᕌᖓᒥᑦ ᐅᖃᓲᑦ ᓇᓗᓇᐃᕐᓯᓲᑦ ᖃᔅᓯᓂᒃ ᑮᓇᐅᔭᐃᕈᑎᒋᓚᐅᕐᒪᖔᑦ ᓱᕐᕋᓗᐊᔾᔭᐃᒃᑯᓯᖅᖢᒍᓗ.  
 
ᑕᐃᒪᐃᓕᐅᕈᓐᓇᕐᓯᓚᐅᙱᓐᓂᖓᓂ ᒥᓂᔅᑕᒨᖅᑳᕆᐊᓖᑦ ᐅᕙᓐᓃᕐᒪᑕ ᑕᐃᒃᑯᐊ ᑐᒃᓯᕌᕆᔭᖏᑦ ᐆᒻᒪᖅᑯᑏᑦ 
ᐊᑭᖏᓐᓂᑦ ᕿᒥᕐᕈᔨᖏᓐᓄᑦ ᐊᐅᓪᓚᖅᑎᑦᑎᓲᑦ. ᐊᒻᒪᓗ ᐅᓄᕐᓂᖏᑦ ᖃᔅᓯᑐᕐᓂᐊᕐᓂᖏᓪᓗ 
ᐱᕙᓪᓕᐊᔪᒃᑰᖅᑎᑕᐅᖦᖤᖅᐳᑦ ᐊᒻᒪᓗ ᑐᓴᐅᒪᔾᔪᑎᓂᒃ ᐊᐅᓪᓚᖅᑎᑦᑎᓪᓗᒃ ᓇᖕᒥᓂᖅ ᐱᓕᕆᕕᓪᓖ 
ᑲᑐᔾᔨᖃᑎᒌᖏᓐᓄᑦ ᐊᒻᒪ ᐃᓱᒪᓕᐅᖦᖤᓕᖅᐳᑦ. ᑐᑭᑖᕌᖓᑕ ᑕᐃᒪ ᑕᖅᑲᐅᖓ ᑐᓴᐅᒪᔾᔪᑏᑦ ᑕᖅᑲᐅᖓᖦᖤᖅᐳᑦ. 
 
ᓂᐱᓕᐅᖅᑕᐅᓯᒪᒐᒪ ᐅᖃᕐᓯᒪᔪᒍᑦ ᓱᕐᕋᓗᐊᔾᔭᐃᒃᑯᑏᑦ 6.40-ᓴᓐᓯᒧᑦ ᐋᖅᑭᒃᓯᒪᓪᓗᒋᑦ ᑖᖅᑳᓃᓕᖅᑐᑦ, ᐊᒃᑑᕙ 31 
2008-ᒧ ᑎᑭᓪᓗᒍ. ᐊᑭᓪᓕᒋᐊᕐᓯᒪᔪᑦ 6.5-ᓴᓐᓯᒦᓚᐅᕐᓯᒪᒐᓗᐊᕐᒪᑕ ᑭᖑᓂᐊᓂ 2006-ᒥ 7.87-
ᓴᓐᓯᖑᓚᐅᕐᓯᒪᓪᓗᑎᒃ. ᐄ, ᐅᓄᙵᕐᐸᓪᓕᐊᔪᖅ ᐊᑭᖓ.  
 
ᐊᒻᒪᓗ ᐆᒻᒪᖅᑯᑎᓕᕆᔨᒃᑯᖏᓪᓗ ᑕᐃᒪᐃᑦᑐᓂᒃ ᓱᕐᕋᓗᐊᔾᔭᐃᒃᑯᑎᓂᒃ ᐊᑐᑐᐃᓐᓇᕈᒪᙱᒻᒪᑕ 
ᐋᖅᑭᒃᓯᒪᐅᑎᖏᓐᓂᒃ ᐱᑕᖃᐅᕆᐊᖃᕐᒥᖕᒪᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᐋᖅᑭᐅᒪᔾᔪᑏᑦ ᐱᑕᖃᐅᖅᐸᑕ ᐃᓚᐃᓐᓈᕆᙱᑉᐸᑕᓗ, 
ᓱᒻᒪᓕᑭᐊᖅ ᐊᑐᙱᓚᑦ.  
 
ᐃᒪᐃᓕᖓᖕᒪᑦ ᐅᓪᓗᒥ ᑕᒪᒃᑯᐊ ᐊᑭᓕᕐᓱᖅᑕᐅᕙᓪᓕᐊᔪᑦ ᐅᓄᕐᓂᖏᑦ ᐊᒻᒪᓗ ᐅᕐᓱᐊᓗᖕᓄᑦ ᓱᕐᕋᓗᐊᔾᔭᐃᒃᑯᑏᑦ 
ᐊᑭᖏᑦ ᐊᖏᖅᑕᐅᓯᒪᓕᖅᑐᑦ ᒥᓂᔅᑕᐃ ᑲᑎᒪᔨᖏᓐᓄᑦ. ᑕᖅᑭᑕᒫᕐᓯᐅᑎᓂᓪᓗ ᐊᑭᓕᕐᓱᖅᑐᓄᑦ 
ᐊᑭᓕᕐᓱᖅᑕᐅᕙᒃᖢᑎᒃ ᓅᕙᐃᕝᕙ 1, 2007-ᒥ ᐱᒋᐊᕐᖢᓂ, ᐊᒻᒪᓗ ᐄ, ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔪᐃᑦ, 
ᕿᒥᕐᕈᓲᑦ ᑭᓯᐊᓂᑦᑕᐅᖅ ᐊᑭᖓ ᐊᑐᓕᖅᑕᐅᓯᒪᓕᕇᖅᑐᖅ ᑕᖅᑲᒃᑯᓄᖓ. ᐃᓄᐃᑦ 
ᐃᓚᐅᑎᑕᐅᔪᓐᓇᓚᐅᕐᓯᒪᙱᒻᒪᑕ, ᖃᓄᕐᓕ ᐃᓱᒫᕖᖅᑕᐅᓚᐅᕐᓯᒪᙱᑦᑐᑯᓗᐊᐲᑦ.  
 
ᑕᐃᒃᑯᐊ ᐅᖅᓱᐊᓗᖕᓂᒃ ᓂᐅᕕᖅᐸᒃᑐᑦ ᓇᖕᒥᓂᖅ ᐃᒡᓗᓖᑦ ᐊᑭᓕᕐᓱᐃᔪᓐᓇᐃᓕᖕᒪᑕ ᐅᕐᓱᐊᓘ ᐊᑭᖏᓐᓂᒃ ᒫᓐᓇ 
ᐅᕐᓱᐊᓘᑉ ᐊᑭᖏᓐᓂᒃ ᒫᓐᓇ ᐅᕐᓱᐊᓘᑉ ᓄᓇᕐᔪᐊᓕᒫᒥ ᐅᕐᓱᐊᓗᐃᑦ ᐊᑭᖏᑦ ᒪᓕᒡᓗᒋᑦ ᓱᕐᕋᓗᐊᔾᔭᐃᒃᑯᑏᑦ 
ᐅᓄᕐᓯᒋᐊᖅᑕᐅᒃᑲᓐᓂᕐᓂᐊᖅᑐᒃᓴᐅᔪᖅ. ᐊᑭᑐᓗᐊᕐᓂᖏ ᐱᔾᔪᑎᒋᓪᓗᒋ. ᑖᓐᓇᖃᐃ ᒥᓂᔅᑕᕆᔭᐅᔪᖅ 
ᓇᓗᓇᐃᖅᓯᔪᓐᓇᖅᐹ ᑖᓐᓇ ᓱᕐᕋᓐᖏᓚᐅᑲᒡᓗᒍ ᑭᓯᐊᓂ ᐊᑭᓪᓕᒋᐊᕈᑏᑦ ᒐᕙᒪᒃᑯᓐᓄᑦ ᓴᖅᑭᔮᖅᑎᑕᐅᕙᒃᑐᑦ 
ᓇᓗᓇᐃᔭᖅᑕᐅᓯᒫᓂᓕᖅᐸᑕ? ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑖᓐᓇ ᑕᒪᑐᒥᖓ ᓂᓪᓕᐅᑎᖃᕐᒪᑦ. 
ᑭᓯᐊᓂᑦᑕᐅᖅ ᒪᕐᕈᐃᕐᓂᒃ ᓇᓗᓇᐃᖅᓯᔭᕆᐊᖃᕋᑦᑕ, ᐅᖅᓱᐊᓗᐃᑦ ᐊᑭᖏᑦ ᐊᑭᓕᖃᑦᑕᖅᑕᕗᑦ ᐅᖅᓱᖅᑖᕐᕕᓐᓂᑦ 
ᐃᒡᓗᑦᑎᓐᓂᓗ ᐅᖅᓱᐊᓗᐃᑦ ᐊᑭᓕᖅᓱᖃᑦᑕᖅᑕᕗᑦ ᐊᔾᔨᒌᖏᒻᒪᑕ. ᐊᑭᑦᑐᕆᐊᕐᓂᕈᑦᑎᒃᑯᑦ ᐊᑭᒋᓪᓗᐊᖅᑕᖏᓐᓄᑦ 
ᑕᕝᕙ ᐊᑭᒡᓕᒋᐊᕈᑎᓕᖅᓯᒪᔪᖅ. ᐊᒻᒪᓗ ᐊᕐᕌᓂ ᐃᑲᔪᖅᓱᖅᑕᐅᓪᓗᑕ ᐃᓕᔅᓯᓐᓄᑦ 801,000 ᑭᓗᕚᑦᔅ 
ᐊᑭᓪᓕᒋᐊᖅᑎᑕᐅᓯᒪᔪᑦ ᒐᕙᒪᒃᑯᓐᓄᑦ ᓇᖕᒥᓂᖅ ᐃᒡᓗᖃᕈᕕᑦ.  
 
ᐊᒻᒪᓗ ᐅᖅᓱᐊᓗᐃᑦ ᓱᕐᕋᓗᐊᔾᔭᐃᒃᑯᑎᖏᑦᑕ ᐊᑭᖏᑦ, ᐅᖃᖅᑏ, ᐆᒻᒪᖅᑯᑎᓕᕆᔨᒃᑯᑦ ᐅᖅᓱᐊᓗᓐᓄᑦ 
ᐊᑭᓕᖅᓱᐃᔭᕌᖓᒥᒃ ᐊᑭᑦᑐᕆᐊᖅᑎᑦᑎᖃᑦᑕᓐᖏᑦᑐᑦ. ᒫᓐᓇ $0.16 ᐋᖅᑭᒃᓯᒪᖕᒪᑦ ᑭᓗᕚᑦ ᐊᑕᐅᓯᖅ 
ᓱᕐᕋᓗᐊᔾᔭᐃᒃᑯᒻᒥᖔᖅ ᐃᓕᓯᓲᖑᔪᒍᑦ. ᐅᖓᑕᐅᔾᔨᒃᐸᑕ ᑕᐃᒃᑯᐊ ᐅᖓᑕᐅᑎᔭᐅᔪᕕᓃᑦ ᐅᑎᖅᑎᑕᐅᔭᕆᐊᓖᑦ 
ᐊᑭᓕᖅᓱᐃᔪᕕᓂᐅᔪᓄᑦ.  
 
ᑭᓯᐊᓂ ᐊᑭᓕᒃᑲᓐᓂᕈᑎᖏᓐᓄᑦ ᐅᑎᖅᑎᑦᑎᓇᓱᒃᖢᑎᒃ ᑕᐃᒪᓐᓇᐃᓕᖓᓲᑦ. ᕿᒥᕐᕈᓇᒃᑕᐅᓲᖑᕗᑦ ᑕᐃᒪ 
ᐆᒻᒪᖅᑯᑏᑦ ᐊᑭᖏᑦᑕ ᕿᒥᕐᕈᔨᖏᓐᓂᑦ, ᒐᕙᒪᒃᑯᓐᓅᓐᖏᑦᑐᖅ, ᑕᐃᒃᑯᐊ ᕿᒥᕐᕈᔩ ᐊᑐᓕᖁᔭᓕᐅᓲᖑᒻᒪᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐱᐅᔪᐊᓘᔮᖅᑑᒐᓗᐊᖅ ᑕᐃᒪᓐᓇ ᐅᖃᐅᓯᕆᔭᖏᑦ, ᑭᓯᐊᓂ 
ᒥᓂᔅᑕᕆᔭᐅᔪᖅ ᓯᕗᒧᓗᐊᕌᓗᒃ ᐃᓱᒪᓯᒪᖕᒪᑦ. ᓲᕐᓗ ᖃᒧᑎᖏᑦ ᓯᕗᓕᖅ ᕿᒥᖏᑦ ᑭᖑᓪᓕᐅᓪᓗᑎᒃ. ᑖᓐᓇ 
ᒥᓂᔅᑕᕆᔭᐅᔪᖅ ᑕᒪᒃᑯᓄᖓ ᐊᑭᑦᑐᖅᐸᓪᓕᐊᔪᓂᒃ ᐊᐅᔭᑕᒫᖅ ᐅᑭᐊᒃᓵᓕᒫᖅ ᑕᐃᒃᑯᓄᖓ ᓂᐅᕕᖅᐸᒃᑐᓄᑦ 
ᐊᑭᓕᖅᓱᐃᑎᑦᑎᖕᒪᑦ.  
 
ᕿᒥᕐᕈᔭᐅᒐᓗᐊᖅᐸᑕ ᐊᑭᑦᑐᕆᐊᖅᑕᐅᒍᓗᐊᖅᐸᑕᓘᓐᓃᑦ ᑕᐃᒃᑯᐊ ᕿᒥᕐᕈᔩᑦ ᐊᖅᑯᑎᒋᖃᖅᑕᖅᑕᖏᑦ 
ᐊᑐᐊᒐᓕᐊᖅᑎᐅᓇᑎᒡᓗ ᑕᐃᒃᑯᐊ. ᑖᓐᓇ ᒥᓂᔅᑕᕆᔭᐅᔪᖅ ᓄᖅᑲᖅᑎᑦᑎᔭᕆᐊᓕᒃ ᐊᑭᑦᑐᖅᐸᓪᓕᐊᓂᓕᒫᓂᒃ 
ᐅᖅᓱᐊᓗᐃᑦ ᓱᕐᕋᓗᐊᔾᔭᐃᒃᑯᑎᖏᑕ ᐊᑭᖏᑦ ᐃᓚᒋᔭᐅᓗᒋᑦ. ᐃᓗᓐᓈᓗᖏᑦ ᕿᒥᕐᕈᓇᒃᑕᐅᓂᐊᕐᒪᑕ ᐊᒻᒪᓗ 
ᓄᖅᑲᖅᑎᑕᐅᓗᑎᒃ ᑕᐃᒃᑯᐊ ᐊᑭᑦᑐᕆᐊᕈᑏᑦ ᐃᓚᒋᔭᐅᖃᓯᐅᑎᓗᓂ ᐅᖅᓱᐊᓗᐃᑦ ᐊᑭᖏᑦᑕ ᓱᕐᕋᓗᐊᔾᔭᐃᒃᑯᑎᖏᑦ 
ᓴᖅᑭᒃᑲᓐᓂᑐᐃᓐᓇᕆᐊᖃᕐᒪᑦ ᐅᑭᐊᒃᓵᒥᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᐃᖅᑲᐃᑎᒍᒪᓪᓗᓯ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂᑦ 
ᑎᒃᑯᐊᖅᑑᑎᓂᕐᒧᑦ ᐅᓪᓗᒥ ᑕᒪᒃᑮᖕᓂᑦ both sides ᑕᑯᖃᑦᑕᕋᒪ. ᑕᒪᓐᓇ ᑕᐃᒪᐃᓕᐅᕐᓂᐅᒋᐊᖃᖏᒻᒪᑦ 
ᐃᖅᑲᐃᑎᑉᐸᔅᓯ. ᐊᐱᖅᓲᑎᒋᔭᔅᓯᓐᓄᑦ ᐃᓚᓕᐅᑎᓯᒪᕕᐅᑎᒻᒪᑦ ᐊᒻᒪᓗ ᑲᓐᖑᓵᕐᓂᕆᓂᐅᓗᓂ ᐃᓕᕋᓵᕐᓂᕆᓂᐅᓗᓂ 
ᑕᑯᔅᓴᐅᔭᕆᐊᖃᖏᒻᒪᑦ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᖃᓄᖅᑑᕈᑎᒃᓴᓕᐅᕈᑎᒋᔪᒪᕙᕋ ᑖᓐᓇ 
ᒥᓂᔅᑕᕆᔭᐅᔪᖅ ᐊᑏ, ᖃᒧᑏᖕᓄᑦ ᐃᑭᓚᐅᕐᓗᒃ ᑕᐃᑯᖓ ᐊᑕᐅᓯᕐᒧᑦ ᑐᕌᒐᖃᕐᓂᐊᕋᓐᓄᒃ. ᐊᒻᒪᓗ ᑕᐃᒃᑯᐊ 
ᐊᑭᓪᓕᒋᐊᕈᑏᑦ ᓇᐅᒃᑯᑦ ᐃᓕᓯᒪᒃᐸᑕ ᐊᖏᕋᖃᖅᑐᓄᑦ ᓇᖕᒥᓂᖅ ᓂᕈᐊᖅᑎᑦᑎᓐᓄᑦ ᕗᐊᑦᔅᓕᒫᑦ 
ᐃᓚᔭᐅᓂᐊᖅᐸᑕ ᐅᖅᓱᐊᓗᓐᓄᑦ ᐊᓯᖏᓐᓄᓪᓗ $400,000 ᐊᑭᓖᒃᑲᓐᓂᕆᐊᖃᕋᔭᖅᑐᑦ ᒐᕙᒪᒃᑯᑦ. 

ᐊᖏᖅᓯᔪᓐᓇᓐᖏᑦᑐᖓ ᓱᕐᕋᓗᐊᔾᔭᐃᒃᑯᒻᒥᑦ ᓱᕐᕈᐃᔾᔮᖏᓐᓂᓐᓂ ᑖᓐᓇ ᓄᓇᕗᒻᒧᑦ ᑐᕌᖓᑐᐃᓐᓇᓐᖏᒻᒪᑦ. 
ᑲᓇᑕᓕᒫᒧᑦ, ᓱᕐᕋᓗᐊᔾᔭᐃᒃᑯᑎᒋᔭᐅᖃᑦᑕᕐᒪᑕᐃᒃᑯᐊ ᐅᖅᓱᐊᓗᓐᓄᑦ ᐊᕐᕌᒍᑕᒫᖅ ᑕᐃᒪᐃᑦᑑᖕᒪᑦ 
ᐊᑭᓪᓕᒋᐊᕈᑎᖃᖅᑎᑦᑎᕗᒍᑦ. ᐆᒻᒪᖅᑯᑎᓕᕆᔨᒃᑯᑦ ᓇᓖᕌᕐᕕᒃᓴᖃᕈᓐᓇᕐᓂᐊᕐᒪᑕ ᐊᑭᓕᖅᓱᐃᕙᓪᓕᐊᑎᓪᓗᒋᑦ 
ᐅᖅᓱᐊᓗᓐᓂᑦ.  
 
ᑕᐃᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᓱᕐᕋᓗᐊᔾᔭᐃᒃᑯᑎᓂᒃ ᐃᓕᓯᓯᒪᓐᖏᑉᐸᑕ ᐅᖅᓱᐊᓗᖕᓂᑦ ᓂᐅᕕᖅᐸᒃᑐᑦ ᒐᕙᒪᒃᑯᓪᓗ 
ᖄᒃᑲᓐᓂᐊᒍᑦ ᐊᑭᓕᖅᓱᒃᑲᓐᓂᕆᐊᖃᕋᔭᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒪᓕᒐᓕᐅᖅᑏᑦ, ᐅᔾᔨᕆᓂᐊᖅᐸᓯ ᐊᐱᖅᓱᕐᓇᐅᑉ ᓯᕿᓐᖑᔭᖓ ᓄᖑᓯᒪᓕᕐᒥᒻᒪᑦ. 
ᑲᑎᒪᔾᔪᑎᔅᓴᑦᑎᓐᓄᑦ. ᑲᑎᒪᔾᔪᑎᔅᓴᑦᑕ 7-ᖓᑦ. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᕗᑦ 8. ᑭᐅᔾᔪᑏ ᑎᑎᖅᑲᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 9. ᑭᐅᔾᔪᑏᑦ ᒪᑐᐃᖅᓯᒋᐊᕐᖓᐅᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 10. 
ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᔅᓴᕗᑦ 11. ᑐᓴᖅᑎᑦᑎᔾᔪᑎᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ. 
ᑲᑎᒪᔾᔪᑎᔅᓴᕗᑦ 12. ᑐᓴᖅᑎᑎᔾᔪᑎᖏ ᑲᑎᒪᔨᓛᑦ ᕿᒥᕐᕈᔭᐅᓂᖏᓐᓄᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 13. 
ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᔅᓴᕗᑦ 14. ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᒧᑦ. ᑲᑎᒪᔾᔪᑎᔅᓴᕗᑦ 15. 
ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᒧᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᔅᓴᖏᓐᓄᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 16. 
ᐱᖁᔨᕗᖔᕈᑏᑦ. ᑭᒡᒐᑐᖅᑐᖅ ᐊᕐᕕᐊᓄᑦ, ᒪᓕᒐᓕᐅᖅᑎ ᐊᓚᕋᓚᒃ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 028 - 2(4): ᐅᖓᕝᕙᕆᐊᕆᓂᖅ ᒪᓕᒐᒃᓴᖅ 20 ᕿᒥᕐᕈᔭᐅᓂᒃᓴᖓ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐱᖁᔭᔅᓴᖅ 20 ᕿᒥᕐᕈᓇᒃᑕᐅᓂᖓ ᐅᖓᕙᕆᐊᖅᑕᐅᓂᖓ:  
 
ᐃᒪᐃᒻᒪᑦ ᐱᖁᔭᔅᓴᖅ 20, ᐃᕐᓂᓱᒃᓰᓂᕐᒧᑦ ᐱᖁᔭᕐᔪᐊᖅ, ᑐᒡᓕᐊᓂ ᐅᖃᓕᒫᖅᑕᐅᓚᐅᖅᓯᒪᒻᒪᑦ ᓄᕕᐱᕆ 6, 
2007-ᖑᑎᓪᓗᒍ; 
 
ᐊᒻᒪᓗ ᐃᒪᐃᒻᒪᑦ ᐱᖁᔭᔅᓴᖅ 20 ᑐᓐᓂᖅᑯᑕᐅᓯᒪᔪᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓕᓐᓂᐊᖅᑐᓕᕆᔨᒃᑯᓪᓗ 
ᑲᑎᒪᔨᕋᓛᖏᓐᓄᑦ;  
 
ᒪᓕᒃᖢᒍ ᒪᓕᒐᖅ 68(2), ᑕᐃᒃᑯᐊ ᐱᖁᔭᔅᓴᐃᑦ ᑲᑎᔨᕋᓛᓄᑦ ᑐᓐᓂᖅᑯᑕᐅᓯᒪᔪᑦ ᒪᓕᒐᓕᐅᕐᕕᒻᒧᑦ 
ᐅᖅᑎᑕᐅᓂᐊᓐᖏᓚᑦ ᐅᓂᒃᑲᐅᓯᐅᓚᐅᓐᖏᓐᓂᖏᓐᓂ ᐅᕝᕙᓘᓐᓂᑦ 120 ᐅᓪᓗᖅᓯᐅᑏᑦ ᐅᓪᓗᖏᑦ ᒪᓕᓪᓗᒋᑦ 
ᑐᒡᓕᐊᓂ ᐅᖃᓕᒫᑕᐅᓚᐅᖅᑎᓪᓗᒍ;  
 
ᐊᒻᒪᓗ ᐃᒪᐃᒻᒪᑦ, ᑲᑎᒪᔨᕋᓛᑦ ᕿᒥᕐᕈᓇᑦᑎᐊᕐᓚᐅᕐᒪᑕ ᑖᒃᓱᒥᖓ ᐱᕐᔪᐊᕐᒥᒃ ᐱᖁᔭᔅᓴᖑᖅᑎᑕᐅᓯᒪᔪᒥᒃ; 
 
ᐊᒻᒪᓗ ᐃᒪᐃᒻᒪᑦ ᑲᑎᒪᔨᕋᓛᑦ ᐃᓱᒪᖃᖅᑐᑦ ᑖᓐᓇ ᐱᖁᔭᔅᓴᖅ ᑐᑭᓯᓇᖅᓯᑎᑕᐅᒃᑲᓐᓂᕆᐊᖃᕋᓱᒋᔭᐅᓪᓗᓂ 
ᐋᖅᑭᓱᖅᑕᐅᑲᓐᓂᕐᓗᓂᓗ ᑐᖏᓕᐊᓄᑦ ᒪᓕᒐᓕᕆᓂᐅᑉ ᐃᓗᐊᓂ ᑕᐃᑯᓐᖓᖅᑕᐅᓚᐅᖏᓐᓂᖓᓂ.  
 
ᑕᐃᒪᐃᒻᒪᑦ ᐱᖁᔨᕗᖓ, ᑐᖏᓕᖅᑕᐅᓪᓗᖓ ᐃᖃᓗᐃᑦ ᕿᑎᐊᓄᑦ, ᑲᑎᒪᔨᕋᓛᑦ ᐅᓂᒃᑲᐅᓯᕆᓂᐊᖅᑕᖏᑦ 
ᐱᖁᔭᔅᓴᖅ 20 ᒪᓕᒐᓕᐅᕐᕕᐅᑉ ᐃᓗᐊᓄᑦ ᐅᖓᕙᕆᐊᖅᑕᐅᑲᓐᓂᖁᓪᓗᒍ 120 ᐅᓪᓗᑲᓐᓂᕐᓄᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐱᖁᔨᕗᖔᕈᑦ ᓂᓪᓕᐅᑎᒋᓗᒍ ᑐᑭᓯᓇᖅᓯᑎᑦᑎᐊᕐᕈᒪᔭᕋ. ᐃᓛᒃ 
ᑖᓐᓇ ᐱᓕᕆᐊᕆᔪᒪᑦᑎᐊᕐᕋᓗᐊᖅᑐᒍ ᐱᖁᔭᔅᓴᖅ 20-ᒥᒃ, ᑭᓯᐊᓂ ᒪᕐᕈᐊᖅᑎᒃ ᑖᒃᑯᐊ ᑲᑎᒪᔨᕋᓛᑦ ᒥᓂᔅᑕᒧᑦ 
ᑎᑎᕋᖃᑦᑕᖅᓯᒪᔪᑦ. ᓱᓖᓛᒃ ᑭᐅᔭᐅᓚᐅᖅᓯᒪᖏᑦᑐᑦ ᑖᒃᓱᒧᖓ ᑐᑭᓯᑲᓐᓂᕈᒪᓂᕆᔭᒥᓐᓄᑦ.  
 
ᐊᒻᒪᓗ ᑖᓐᓇ ᖃᐅᔨᒃᑲᐃᒻᒪᑦ ᒪᓕᒐᓕᐅᖅᑎᐅᖃᑎᒐ ᑖᒃᓱᒥᖓ ᐱᒋᐊᕐᓂᐊᕐᓂᕐᒥᓂᒃ, ᑭᖑᓂᐊᒍᑦ ᑭᓯᐊᓂ 
ᒐᕙᒪᒃᑯᓐᓂᑦ ᑎᑎᖅᑲᑦᑖᓚᐅᖅᑐᒍᑦ ᐅᓇ ᐱᓕᕆᐊᕐᕆᔪᒪᖏᑕᐃᑲᐃᓐᓇᖅᑕᕗᑦ ᒫᓐᓇ.  
 
ᑲᑎᒪᔨᕋᓛᑦ ᐃᖅᑲᓇᐃᔭᓐᖏᓐᓂᖏᓐᓅᓐᖏᑦᑐᕐᖑᓇ ᐅᖓᕙᕆᐊᖅᑎᑦᑐᒪᔭᕗᑦ. ᐅᖓᕙᕆᐊᖅᑎᑦᑐᒪᔭᕗᑦ 
ᑭᐅᔭᐅᓚᐅᖅᓯᒪᖏᓇᑦᑕ ᑕᐃᒃᑯᓇᓐᖓᑦ ᑐᑭᓯᒋᐊᕈᑎᒋᔭᐅᔪᒪᓚᐅᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐱᖁᔨᕗᖔᕈᑎᐅᑉ ᐱᔾᔪᑎᒋᔭᖓᓄᑦ. ᒪᓕᒐᓕᐅᖅᑎ ᐃᖃᓗᐃᑦ 
ᑲᓇᓐᓇᖓᓄᑦ, ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᐅᒋᐊᓵᕈᒪᓪᓗᖓ ᐱᖁᔨᕗᖔᒧᑦ.  
 
ᐄ, ᑖᓐᓇ ᐱᖁᔭᔅᓴᖅ ᐃᓚᓕᐅᔾᔨᓯᒪᔪᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. ᐃᕐᓂᓱᒃᓰᓂᕐᒥᒃ ᐅᖃᐅᓯᖃᕈᓘᔭᖅᓯᒪᒐᑦᑕ. 
ᑭᓯᐊᓂᑦᑕᐅᖅ ᑐᑭᓯᓇᕈᑎᓂᒃ ᐃᓕᐅᖅᑲᐃᑲᓐᓂᕆᐊᖃᓚᐅᖅᑐᒍᑦ ᐊᒻᒪᓗ ᖁᔭᓐᓇᒦᖅᖢᑎᒃᑯᑦ ᑖᒃᑯᐊ ᑲᑎᒪᔨᕋᓛᑦ 
ᑖᒃᑯᓂᖓ ᐱᖁᔨᕗᖔᕈᑎᔅᓴᓕᐅᕈᒪᓂᐊᕐᒪᑕ ᑲᑎᒪᒃᑲᓐᓂᓕᕈᑦᑕ.  
 
ᐃᓗᓕᖃᐅᓪᓗᑎᒃ ᓂᓪᓕᐅᑎᒋᒃᑲᓐᓂᕈᓐᓇᓚᖅᖢᑎᒃᑯᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᐱᖁᔨᕗᖔᕈᒻᒧᑦ. (ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᔅ 
ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᑎᓪᓗᖓ 
ᐋᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ, ᐅᕙᖓᑦᑕᐅᖅ ᑕᑯᔪᒪᓚᐅᕋᓗᐊᖅᑐᖓ ᑖᓐᓇ ᐱᖁᔭᔅᓴᖅ 
ᐱᓕᕆᔭᐅᑎᓪᓗᒍ ᒪᓕᒐᓕᐅᕐᕕᒻᒥ. 
 
ᑭᓯᐊᓂ ᒪᓕᒐᓕᐅᖅᑏᑦ ᐊᐱᖅᑯᑎᒋᖃᑦᑕᖅᑕᖏᑦ ᑕᐃᒃᑯᐊ ᐊᒃᓱᑲᓪᓛᓗᒃ ᖃᐅᔨᓴᖅᑕᐅᔭᕆᐊᖃᒻᒪᑕ. ᑖᓐᓇ 
ᐱᔾᔪᑎᒋᓪᓗᒍ ᐅᖓᕙᕆᐊᖅᑕᐅᖁᔨᓕᖅᐳᒍᑦ ᐊᒻᒪ ᐃᓚᐅᓯᒪᓪᓗᑕ ᑐᓴᕋᓱᐊᒃᑲᓐᓂᕆᐊᖃᓚᐅᕐᕋᑦᑕ. ᐃᕐᓂᓱᒃᓰᔨᒃᑯᑦ 
ᑲᑐᔾᔨᖃᑎᒌᖏᓐᓄᑦ ᑐᙵᕕᒃᑯᓪᓗ ᐸᐅᒃᑑᑎᒃᑯᓐᓄᓪᓗ ᐊᐱᖅᓱᑲᑕᒋᐊᖃᓚᐅᕋᑦᑕ ᐊᑯᓂᒃᑲᓐᓂᐅᓂᖅᓴᖅ 
ᐱᓕᕆᓕᕋᑦᑎᒍᑦ. 

ᑕᐃᒪᓐᓇ ᑭᐅᔪᓐᓇᖁᓪᓗᒋᑦ ᑕᐃᒃᑯᐊ ᑲᑎᒪᔨᕋᓛᖑᔪᓄᑦ ᐊᐱᖅᑯᑎᒋᔭᐅᔪᖅ ᑭᐅᓇᓱᔅᓲᔭᕐᓂᐊᕋᑦᑎᒍᑦ 
ᓄᐊᓐᓂᐊᕋᑦᑎᒍᑦ ᑕᐃᒃᑯᐊ ᑐᓴᒐᒃᓴᐃᑦ, ᑐᓴᕐᕕᒋᓚᐅᕐᓗᒋᑦ ᑕᐃᒃᑯᐊ ᐊᒃᑐᖅᑕᐅᓯᒪᔪᑦ. ᑐᓴᕆᐊᕐᕕᐅᓇᓱᖕᒪᑕ 
ᐅᓪᓗᒥ ᑭᐅᓇᓱᖁᓪᓗᒋᑦ ᑖᒃᑯᐊ ᐊᐱᖅᑯᑎᒋᔭᐅᓯᒪᔪᑦ.  
 
ᐃᒻᒪᖃ ᒪᐃᒥ ᑲᑎᒪᕐᔪᐊᓕᕈᑦᑕ ᐱᖁᔭᒃᓴᒧᑦ ᑭᐅᔪᓐᓇᖅᓯᓂᐊᖅᑐᖓ ᐊᐱᖅᑯᑎᒋᔭᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᐅᑉ ᐱᔾᔪᑎᒋᔭᖓᓄᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᓗᓇᐃᖅᓯᒪᑦᑎᐊᕋᓱᖃᑦᑕᓚᐅᕈᓗᐊᕐᒪᑕ ᑲᑎᒪᔨᕋᓛᑦ. ᐅᑯᐊ 
ᕿᒥᕐᕈᐊᕈᑦᑎᒍᑦ ᐋᓐᓂᐊᓯᐅᖅᑏᑦ ᓇᔭᖑᐊᑦ, ᑎᑎᕋᖅᓯᒪᑦᑎᐊᕐᒪᑦ ᖃᓄᖅ ᓴᐳᒻᒥᔭᐅᓯᒪᔪᓐᓇᕐᒪᖔᑕ 
ᐃᖅᑲᖅᑐᐃᕕᖕᒥ ᓵᑕᐅᓐᓂᕈᑎᒃ. ᑖᔅᓱᒧᖓ ᐃᕐᓂᓱᒃᑐᒧᑦ ᐃᓚᖏᓐᓄᓪᓘᓐᓃᑦ ᑭᓯᐊᓂ, ᐃᓄᑐᐃᓐᓇᐃᑦ 
ᐃᕐᓂᓱᒃᓰᕙᒃᑐᑦ ᑎᑎᕋᖅᓯᒪᖏᑦᑎᐊᕐᒪᑕ ᒪᓕᒐᐃᑦ ᐃᓗᐊᓂ ᖃᓄᖅ ᓴᐳᒻᒥᔭᐅᔾᔪᑎᒃᓴᖃᕋᔭᕐᒪᖔᑕ 
ᓵᑕᐅᓇᔭᕐᓂᕈᑎᒃ ᐃᖅᑲᖅᑐᐃᕕᒃᑯᑦ.  
 
ᑕᕝᕙᑐᐊᑦᑎᐊᖅ ᐊᐱᖅᓱᕋᓱᒃᑐᖓ. ᐅᓂᒃᑳᓚᐅᕆᑦᑎ ᑖᒃᑯᐊ ᐃᕐᓂᓱᒃᓰᕙᒃᑐᑦ ᐃᓄᐃᑦ ᐃᓄᓪᓚᕇᑦ ᐃᕐᓂᓱᒃᓰᕙᒃᑐᑦ 
ᓵᑕᐅᓇᔭᕐᓂᖅᐸᑕ ᖃᓄᖅ ᓴᐳᒻᒥᔭᐅᓯᒪᓇᓱᒃᑲᔭᕐᒪᖔᑕ. ᑕᕝᕙ ᑐᓴᕈᒪᔭᕗᑦ ᒥᓂᔅᑕᒥᑦ ᑎᑎᖃᑎᒍᑦ 
ᕿᒥᕐᕈᐊᒃᑲᓐᓂᕈᒪᓪᓗᑎᒍᑦ. ᑖᓐᓇ ᐱᒋᐊᖅᑎᑕᖅ ᐃᑲᔪᖅᑐᕐᓂᐊᕋᒃᑯ ᑕᒃᖠᒋᐊᒃᑲᓐᓂᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᕐᕚᕐᓗᒃ. (ᑐᓵᔨᑎᒍᑦ) ᐱᖁᔨᕗᖔᕈᒻᒧᑦ. (ᑐᓵᔨᑎᒎᕈᓐᓃᖅᑐᖅ) 
ᓂᕈᐊᕈᒪᓕᕐᖓᑕ. ᓈᒻᒪᓴᖅᑐᑦ ᐱᖁᔨᕗᖔᕈᒻᒥᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑎ ᑲᔪᓯᔪᖅ.  
 
ᑲᑎᒪᔾᔪᑎᔅᓴᕗᑦ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
ᑲᑎᒪᔾᔪᑎᔅᓴᕗᑦ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 19. ᐃᓱᒪᒋᔭᐅᓂᖏᑦ 
ᑲᑎᒪᑐᐃᓐᓇᑎᓪᓗᒋᑦ ᐱᖁᔭᔅᓴᐃᑦ ᐊᒻᒪᓗ ᐊᓯᖏᑦ. ᐱᖁᔭᒃᓴᖅ 23, 24, ᐊᒻᒪ 25. ᐊᒻᒪᓗ ᒪᓕᓪᓗᒍ 
ᐱᔪᓐᓇᖅᑎᑦᑎᓂᖅ ᑐᓂᔭᐅᓯᒪᔪᖅ ᐅᕙᓐᓄᑦ ᐱᖁᔨᕗᖔᕈᑎᒃᑯᑦ 4 - 2 (4), ᑖᒃᑯᐊ ᑲᑎᒪᑐᐃᓐᓇᖅᑐᑦ 
ᑲᑎᒪᐃᓐᓇᕐᓂᐊᖅᑐᑦ ᑭᓯᐊᓂ ᓇᒻᒥᓂᖅ ᓄᖃᖅᑎᒃᑯᑎᒃ. ᑲᑎᒪᑐᐃᓐᓇᖅᑐᓅᓚᐅᖏᓐᓂᑦᑎᓐᓂ, ᒥᔅᑕ ᐃᕝᔭᕈᑕᐃᓚᒃ 
ᐃᔅᓯᕙᐅᑕᐅᓂᐊᕐᓗᓂ, 20 ᒥᓂᑦᔅ ᓂᖃᖓᑲᐃᓐᓇᕐᓂᐊᖅᑐᒍᑦ.  
 
ᐃᖅᓱᒃᑎ.  
 
>>ᑲᑎᒪᓂᖅ ᓄᖅᑲᑲᐃᓐᓇᖅᑐᑦ 15:28ᒥ ᑲᔪᓯᒃᑲᓐᓂᖅᑐᑎᓪᓗ 15:57ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐃᕝᔭᕈᑕᐃᓚᒃ)(ᑐᓵᔨᑎᒍᑦ): ᑐᓐᖓᓱᓚᐅᕐᒥᒋᑦᑎ. ᒫᓐᓇ ᑲᑎᒪᑐᐃᓐᓇᕆᐊᓚᐅᕐᒥᑕ. 
ᑲᑎᒪᑐᐃᓐᓇᑎᓪᓗᑕ ᐅᑯᓂᖓ ᐱᓕᕆᐊᔅᓴᖃᕋᑦᑕ ᐱᖁᔭᒃᓴᖅ 23, 24, 25. ᖃᓄᐃᓕᐅᕈᒪᓕᖅᐱᓯ? ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓇᐃᓐᓇᕈᒪᔪᒍᑦ ᐱᖁᔭᒃᓴᖅ 23-ᒥᑦ, ᕿᒥᕐᕈᓇᓪᓗᑎᒍ 
ᐊᑐᕈᒫᖅᑐᑦ ᐱᓕᕆᕝᕕᖓᓄᑦ ᐃᖅᑲᓇᐃᖅᑐᓕᕆᔨᒃᑯᑦ, ᐱᔭᕇᖅᐸᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓ 
ᕿᒥᕐᕈᓇᕐᓂᐊᕐᓗᑎᒍ ᐊᑐᕈᒫᖅᑕᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᖏᖅᐱᑖ ᑖᓐᓇ ᕿᒥᕐᕈᓇᓐᓂᐊᕋᑦᑎᒍ ᐊᑐᕈᒫᖅᑕᖏᑦ 
ᐊᐅᓚᔾᔪᑎᓄᑦ ᐱᓕᕆᕕᖓᑕ ᐃᖅᑲᓇᐃᔭᖅᑐᓕᕆᔨᒃᑯᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 23 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2008-2009 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ - ᐃᖅᑲᓇᐃᔭᖅᑐᓕᕆᔨᒃᑯᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ ᐊᐱᕆᔪᒪᔭᕋ ᒥᓂᔅᑕ ᑕᐹᖅᔪᒃ ᐱᖃᑎᖃᕈᒪᒻᒪᖔᑦ ᑕᑲᓄᖓ ᐊᐱᖅᓱᖅᑕᐅᕕᒻᒧᑦ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᑎᒍᑦ): ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ, ᐅᑯᐊ ᐃᑲᔪᓚᐅᒃᑭᑦ ᐃᖅᑲᓇᐃᔭᖅᑎᖏᑦ ᒥᓂᔅᑕᐅᑉ ᑕᑲᓄᖓ 
ᐊᐱᖅᓱᖅᑕᐅᕕᒻᒧᐊᖅᑎᓪᓗᒋᑦ.  
 
ᒥᓂᔅᑕ, ᖃᐅᔨᒪᓂᐊᕋᑦᑕ, ᐊᑏ ᑭᓇᒃᑰᒻᒪᖔᑕ ᑖᒃᑯᐊ ᐅᖃᐅᓯᕆᒃᑭᑦ ᐃᖅᑲᓇᖅᔭᖅᑎᑎᑦ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓃᑦᑐᖅ ᐹᑉ ᓗᐊ, ᑖᓐᓇ ᐊᐅᓚᑦᑎᔨᒋᔭᐅᔪᖅ 
Corporate Services ᐊᒻᒪᓗ ᑕᓕᖅᐱᓃᑦᑐᖅ ᑖᓐᓇ ᑐᖏᓕᕆᔭᕋ ᐊᓗᑭ ᕈᐊᔅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕈᐊᔅ ᐊᒻᒪ ᒥᔅᑕ ᓗᐊ, ᑐᓐᖓᓱᒋᑦᑎ. ᖁᔭᓐᓇᒦᒃ, ᒥᓂᔅᑕ. D-4. ᐊᑐᕈᒫᖅᑐᑦ. 
ᐊᖏᔪᖅᑳᒃᑯᕕᒻᒥ. ᒥᔅᑕ ᐊᕐᕚᕐᓘᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2005-06 ᐊᕐᕌᒍᑕᒫᖅᓯᐅᑎᖓ ᐅᓂᒃᑳᖓ ᐅᖃᖅᓯᒪᒻᒪᑕ 
ᐱᓕᕆᕕᐅᖃᑎᒌᑦ ᑖᒃᑯᐊ ᓴᖅᑭᖅᓯᒪᓕᕐᒪᑕᒎᖅ ᕿᒥᕐᕈᓇᑦᑎᓪᓗᒋᑦ. ᖁᔭᓐᓇᒦᕈᓯᐊᖅᑖᖃᑦᑕᖅᑐᓐ ᐅᖃᐅᓯᖃᑦᑐᑦ 
ᐊᑕᐅᓯᐅᖏᑦᑐᒥᒃ ᖃᓄᕐᓗ ᑕᒪᒃᑯᐊ ᖁᔭᓐᓇᒦᕈᓯᐊᖅᑖᖃᑦᑕᖅᑐᑦ ᐱᓕᕆᔭᐅᔭᕆᐊᖃᒻᒪᖔᑕ ᓄᓇᕘᑦ 
ᒐᕙᒪᒃᑯᖏᓐᓄᑦ.  
 
2006-07 ᐱᓕᕆᐊᒃᓴᖏᓐᓂᒃ ᓄᑖᓂ ᐅᖃᐅᓯᓕᕆᓂᕐᒧᑦ ᐊᑐᐊᒐᖓ ᐱᔭᕇᖅᑕᐅᓯᒪᓕᕐᒪᓐ. ᐊᒻᒪ ᑭᖑᓐᖓᒍᑦ 
ᒥᓂᔅᑕᐃᑦ ᑎᑎᖅᑲᖏᑦ ᑲᑎᒪᔨᕋᓛᓄᑦ ᐱᑦᔪᑎᒋᔭᖏᑦ ᓄᑖᓂᒎᖅ ᐱᒋᐊᕈᑎᑕᖃᔾᔮᖏᒻᒪᑦ ᑕᕝᕙᓂ 
ᐊᖏᖅᓯᓯᒪᖏᒻᒪᑕ ᓄᓇᕘᑦ ᒐᕙᒪᒃᑯᖏᑕ ᑮᓇᐅᔭᖁᑎᒋᔭᖏᓐᓄᑦ. 
 
2004-05 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᖏᓐᓂᒃ 421-ᖑᔪᑦ ᓄᓇᕘᑦ ᒐᕙᒪᒃᑯᖏᑦ ᑐᓂᔭᐅᓚᐅᕐᒪᑕ $1,500-ᓂᒃ 
ᖁᔭᓐᓇᒦᕈᓯᐊᖅᑕᐅᓪᓗᑎᒃ. 2006-07-ᕙᓂ ᐅᓂᒃᑳᖏᓐᓂᒃ 787-ᖑᔪᑦ ᐃᖅᑲᓇᐃᔭᖅᑎᖏᑦ ᓄᓇᕘᑦ ᒐᕙᒪᒃᑯᖏᑦ 
ᒪᕐᕉᓐᓂᒃ ᐅᖃᐅᓯᖃᕐᓂᖏᓐᓄᑦ ᖁᔭᓐᓇᒦᕈᓯᐊᓚᐅᖅᑐᖅ - 777 ᐃᓄᒃᑎᑑᕈᓐᓇᖅᑐᑦ ᐊᒻᒪ ᖁᓖᑦ 
ᐅᐃᕖᑎᑑᕈᓐᓇᖅᑐᑦ - ᒫᑦᓯ 31, 2007 ᑎᑭᓪᓗᒍ. 
 
ᐃᒃᓯᕙᐅᑖᖅ, ᓄᓇᕘᑦ ᒐᕙᒪᒃᑯᖏᑕ ᓯᕗᓪᓕᐅᑎᓯᒪᔭᖏᓐᓂᒃ ᐃᖅᑲᓇᐃᔭᖅᑎᒋᖃᑦᑕᖅᑕᖏᑦ ᑖᒃᑯᐊ 
ᐅᖓᕙᕆᐊᖅᓯᒪᓕᒻᒪᑕ 2010-ᒧᑦ ᑎᑭᑦᑐᒍ ᓄᓇᑖᕈᑏᓐ. ᓄᓇᑖᖃᑕᐅᓯᒪᔪᑦ ᑕᐃᒃᑯᐊ ᐱᖃᑕᐅᔪᓐᓇᖅᑐᑦ 
ᐃᖅᑲᓇᐃᔭᕐᓂᕐᒧᑦ ᓯᕗᓪᓕᐅᔾᔭᐅᓯᒪᖃᑦᑕᕐᓂᐊᕐᒪᑕ ᐃᖅᑲᓇᐃᔭᖅᑎᑖᕆᔭᐅᓇᓱᒃᑐᓄᑦ ᐱᓇᓱᒃᑎᓪᓗᒋᑦ.  
 
ᒐᕙᒪᒃᑯᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᑐᐊᒐᖏᑦ ᑲᓇᑕᐅᑉ ᒐᕙᒪᒃᑯᖏᓐᓂ ᓯᕗᓪᓕᐅᔾᔨᖃᑦᑕᕐᓗᑎᒃ ᓄᓇᕗᒻᒥᐅᓂᒃ. 
ᑕᐃᒃᑯᐊ ᓄᓇᕗᒻᒥ ᑭᓯᐊᓂ  

ᐊᕐᕌᒎᒧᑦ ᐊᑕᐅᓯᑯᓗᒻᒧᑦ ᓄᓇᕗᒻᒥᒥᐅᑕᐅᓕᕐᓗᑎᒃ ᓄᓇᕗᒻᒥᐅᑕᐅᓕᕈᓐᓇᕐᓂᕋᖅᑕᐅᒻᒪᑕ. ᑲᑎᒪᔨᕋᓛᑦ 
ᐅᖃᓯᓯᒪᒻᒪᑕ ᐃᓗᓐᓄᑦ ᐊᕐᕌᓂ ᑖᓐᓇ ᑕᐃᒪᓐᓇᐃᑦᑐᖅ ᐊᕐᕌᒍᓄᑦ ᑕᓪᓕᒪᓅᓐᖔᖅᑎᑕᐅᓕᕈᓐᓇᖅᑐᖅ ᓄᓇᕘᑦ 
ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ ᓯᕕᑐᔪᒧᑦ ᐃᖅᑲᓇᐃᔭᖅᑎᐅᓕᖅᑎᓪᓗᒋᑦ ᐃᓕᓴᕆᔭᐅᔾᔪᑎᒋᔪᑦ.  
 
ᖃᓄᐃᒻᒪᑦ ᑲᑎᒪᔨᕋᓛᑦ ᐱᔪᒪᔭᖓᓐᓂᒃ ᐃᒃᓯᓐᓇᐃᓯᒪᓐᓂᕐᐱᓐ ᐱᔪᒪᔭᖏᑦ ᐊᕐᕌᒍᒧᑦ ᐊᑕᐅᓯᑯᓗᑐᐃᓐᓇᕐᒧᑦ 
ᓯᕕᑐᔪᒧᑦ ᑕᒫᓂᕐᒥᐅᑕᐅᓂᕋᖅᑕᐅᓲᔭᓕᖅᖢᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᒃᑯᐊᖏᓛᒃ ᐊᑐᐊᒐᐃᑦ 
ᓯᕗᓪᓕᖅᐸᐅᔾᔭᐅᔭᕆᐊᖃᓐᓂᖏᓐᓂᒃ ᐃᖅᑲᓇᐃᔮᖅᑖᕋᓱᒃᑐᑦ ᑭᒃᑯᑦ ᐃᓱᒪᒋᔭᐅᔭᕆᐊᖃᒻᒪᖔᑕ ᑖᒃᑯᓂᖓ 
ᐊᑐᐊᒐᕐᓂᒃ ᐃᓛᒃ ᐊᑐᖅᓯᒪᒐᑦᑕ.  
 
ᐅᓇ ᒪᕐᕉᓐᓂᒃ ᐅᖃᐅᓯᖃᓵᕐᒪᓐ ᑖᒃᑯᐊᓗ ᐅᖃᐅᓯᕐᒥᒃ ᖁᔭᓐᓇᒦᕈᑎᖅᑲᐃ ᐃᓄᒃᑑᕈᓐᓇᖅᑐᐊᓐᓅᖓᕕᑦ ᐅᕝᕙ 
ᖁᔭᓐᓇᒦᕈᓯᐊᖅᐳᑦ, $1,500 ᐊᕐᕌᒎᑕᒫᒧᑦ. ᐊᒻᒪ ᑖᒃᑯᐊ ᐊᐱᖅᑯᑎᒋᔭᑎᑦ ᑭᖑᓪᓕᖅ ᐊᑐᐅᒐᑦᑎᓐᓂ ᑕᕝᕙᓂ 
ᐅᖃᖅᓯᒪᔪᖅᑕᖃᒻᒪᑦ ᐃᓛᒃ ᓇᓗᓇᐃᖅᓯᒪᑦᑎᕐᒪᑕ ᐅᖃᐅᓯᕆᑦᑎᐊᓵᖅᑕᖓ. ᓄᓇᑖᖅᓯᒪᔪᓄᑦ 
ᐊᑎᖃᖃᑦᑕᐅᑐᐊᖅᐸᑦ ᑖᓐᓇ ᐃᓱᒪᒋᔭᐅᔭᕆᐊᓕᒃ ᓯᕗᓪᓕᖅᐸᐅᓗᓂ ᐃᖅᑲᓇᐃᔮᒃᓴᒧᑦ. ᑖᓐᓇ ᑖᒃᑯᓇᓐᖓᑦ ᓲᕐᓗ 
ᐊᔪᖅᑕᐅᔪᖃᕋᔭᖅᐸᑦ, ᑕᐃᒪᓕ ᑖᑯᐊ Northerners ᐅᕝᕙᓘᓐᓃᑦ ᐅᑭᐅᑦᑕᖅᑐᒥᐅᑦ ᐃᓱᒪᒋᔭᕆᐊᖃᕋᔭᕋᑦᑎᒍᑦ.  
 
ᐊᒻᒪᓗ ᑖᓐᓇ ᓱᓕᔪᖅ ᑕᕝᕙᓂ ᐊᑐᐊᒐᑦᑎᓐᓂ ᓇᓗᓇᐃᖅᓯᒪᒻᒪᑦ ᐊᕐᕌᒍᒥ ᐊᑕᐅᓯᕐᒥᒃ ᓄᓇᕗᒻᒦᑐᐊᕈᕕᑦ 
ᐅᕝᕙᓘᓐᓃᑦ ᐋᓐᓂᐊᖅᕕᓕᐊᕈᓐᓇᐅᑎᒥᒃ Health Care Card ᓄᓇᕘᒥ ᓴᓇᔭᐅᓯᒪᔪᒥᒃ ᑕᐃᒪᓐᓇᐃᑦᑐᖃᑐᐊᕈᕕᑦ 
ᑕᐃᒪ ᓄᓇᕗᒻᒥᐅᑕᐅᓕᕋᔭᖅᐳᑎᑦ. ᑖᒃᑯᐊ ᐊᕐᕌᒍᒧᑦ ᐊᑕᐅᓯᐅᓪᓗᓂ ᐊᒻᒪ ᑕᐃᒃᑯᐊ ᐱᖓᔪᖏᑦ ᑖᒃᑯᐊ 
ᓄᓇᕗᒻᒥᐅᑦ ᓯᓚᑖᓃᑦᑐᑦ ᐅᖃᖅᓯᒪᓪᓗᑎᒃ. 
 
ᐃᒪᓐᓇᐃᑎᑦᑎᔾᔪᑎᒋᒻᒪᒍ ᑕᕝᕙᓂ ᑭᓪᓕᓯᓂᐊᖅᑎᒃᑯᑦ ᑲᓇᑕᒥ ᐅᖃᖅᓯᒪᒻᒪᑕ 96-ᐳᓴᓐᖑᔪᒡᒎᖅ ᐃᒪᓐᓇ 
ᐃᓅᖏᑦᑐᑦ, ᐃᓛᒃ ᖃᓪᓗᓈᑦ, ᐃᖅᑲᓇᐃᔮᖃᑉᐸᒌᖅᑐᑦ ᑕᒫᓂ. ᐊᒻᒪᓗ ᐅᖃᐅᔾᔭᐅᓯᒪᖏᑎᐊᖅᖢᑕ ᑕᕝᕙᓂ 
ᐃᖅᑲᓇᐃᔭᖅᑐᓕᕆᔨᐅᔪᑎᒍᑦ ᑎᑎᖅᑲᑎᒍᓪᓘᓐᓃᑦ ᓇᐅᒃᑯᑐᐃᓐᓇᓕᒫᕐᓘᓐᓃᑦ ᐅᖃᐅᔾᔭᐅᓯᒪᓐᖏᓚᒍᑦ ᑖᒃᑯᐊ 
ᓄᓇᕗᒻᒥᐅᑕᐅᔪᑦ ᐊᕐᕌᒍᓂᑦ ᐅᓄᖅᓯᒋᐊᕈᑎᔅᓴᓂᑦ ᑕᐃᒪᐃᓐᓇᐃᑦᑐᒥᑦ ᑐᒃᓯᕋᐅᑎᖃᕐᑎᓐᓇᒋᑦ ᐱᓯᒪᖏᑦᑎᐊᖅᖢᑕ.  
 
ᐅᓇ ᑖᓐᓇ ᐊᕐᕌᒍ ᐊᑕᐅᓯᖅ ᐅᖓᑖᓂ ᐊᕐᕌᒍ ᐊᑕᐅᓯᕐᒥ ᓄᓇᕗᒻᒥᐅᑕᐅᓕᕈᓂ ᐊᑎᖃᖃᑕᐅᓐᖏᓪᓗᓂᓗ, ᑖᒃᑯᐊ 
ᑕᕝᕙ ᐃᖅᑲᓇᐃᔮᖅᑖᕋᓱᒃᑎᓪᓗᒋᑦ ᐊᑎᖃᖃᑕᐅᔪᑦ ᑭᖑᓂᑦᑎᐊᖓᓃᓐᓇᔭᕐᒪᑕ. ᑖᒃᑯᐊ ᓱᕐᕋᔅᓯᒪᓐᖏᒃᖢᑎᒍ 
ᑕᒪᒃᑯᐊᓗ ᓱᓕ ᕿᒥᕐᕈᔭᐅᑎᒃᑲᓐᓂᖅᓯᒪᓐᖏᑐᑎᒍ Cabinet-ᑯᓐᓄᑦ ᑖᒃᑯᓂᖓ ᐱᐅᒋᔭᐅᕌᓪᓚᓚᐅᑎᓪᓗᒍ ᑖᓐᓇ 
ᐊᑐᐊᒐᕆᔭᕗᑦ ᓱᓕ ᑕᐃᒪᓐᓇ ᐃᖏᕐᕋᔪᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔮᔅᓴᐃᑦ ᐅᖃᖅᓯᒪᒻᒪᑕ ᑖᒃᑯᐊᒎᖅ ᐱᓇ 
ᓄᓇᕗᒻᒥᐅᑕᐅᓐᖏᑦᑐᑦ ᓄᓇᕗᒻᒥᐅᑕᑐᖃᐅᔪᑦ ᐅᕝᕙᖃᐃ ᓄᓇᖃᖅᑳᖅᓯᒪᔪᓄᑦ ᐃᓚᐅᓐᖏᑐᑦ ᐱᓗᐊᖅᑐᒥ 
ᐊᖓᔪᖅᑳᒃᑯᕕᓐᓂ ᐃᖅᑲᓇᐃᔭᑲᐃᓐᓇᖃᑦᑕᓂᐊᖅᑐᑦ ᐃᓱᓕᕝᕕᔅᓴᖃᕐᓗᑎᑦ.  
 
ᐊᐱᕆᔪᒪᔪᖓ ᖃᓄᖅ ᑕᒪᓐᓇ ᐊᑐᖅᑕᐅᑎᒋᕙ ᖃᐅᔨᒪᔭᖃᕇᕋᒪ ᓄᓇᑦᑎᓐᓂ ᑕᐅᕗᖓᓕᒫᖅ 
ᐃᖅᑲᓇᐃᔭᕈᓐᓇᖅᑎᑎᑕᐅᕋᑖᓚᐅᖅᑐᒥ ᐊᕐᕌᓂ ᓄᓇᖃᖅᑳᖅᓯᒪᔫᖃᑕᐅᓐᖏᑦᑐᖅ. ᖃᓄᖅ ᑕᒪᓐᓇ 
ᐊᑐᑦᑎᐊᖅᑎᒋᕙ ᐃᓱᓕᕝᕕᔅᓴᖃᕐᑐᓂᑦ ᐃᖅᑲᓇᐃᔭᖅᑎᑦᑎᖃᑦᑕᕐᓂᖅ ᓄᓇᖃᖅᑳᖅᓯᒪᖃᑕᐅᓐᖏᑦᑐᓂᑦ? ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑭᐅᔪᓐᓇᑎᐊᕐᓂᐊᕋᑦᑎᒍ ᑐᑭᓯᓇᖅᓯᑎᑦᑎᒋᐊᑲᓐᓂᕈᓐᓇᖅᐸ 
ᐃᓱᓕᑦᑕᖏᓐᓃᓂᕋᐃᔪᒥᑦ. ᑖᓐᓇ ᑐᑭᓯᓇᖅᓯᑎᒃᑲᓂᐊᓪᓚᓚᐅᕐᓕᐅᒃ ᑭᐅᑦᑎᐊᕐᓂᐊᕋᑦᑎᒍ? ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᐊᕐᕚᕐᓗᒃ, ᐊᐱᖅᑯᑎᑦ ᓇᓗᓇᐃᑦᑎᐊᕐᓗᒍ ᑭᐅᑦᑎᐊᕈᒪᒻᒪᑎᑦᑕᐅᖅ. 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓲᕐᓗ ᓄᓇᕗᑖᖃᑕᐅᓯᒪᓐᖏᑦᑐᖅ ᐃᖅᑲᓇᐃᔮᖅᑖᖅᐸᑦ 
ᐃᓕᓐᓂᐊᑎᑦᑎᔭᕆᐊᖃᕐᒪᒡᒎᖅ ᓄᓇᕗᑦᑖᖃᑕᐅᓯᒪᔪᒥᑦ ᑖᓐᓇ ᐃᓂᖓᓅᖅᑐᔅᓴᒪᐅᑕᐅᓪᓗᓂ. ᑖᓐᓇ ᐊᔪᕈᓐᓃᖅᐸᑦ 
ᓄᓇᕗᒻᒥᐅᑕᖅ ᐃᓚᐅᓯᒪᔪᖅ ᑖᓐᓇ ᐃᓱᓕᕝᕕᔅᓴᖓ ᓱᕐᓗ Term ᐃᓱᓕᕝᕕᔅᓴᖓ ᓈᒻᒪᓯᑉᐸᑦ ᑖᓐᓇ 
ᐃᓇᖏᖅᑕᐅᔪᒫᕐᓗᓂ. ᑕᑯᖃᑦᑕᓕᕋᒪ ᑕᐃᒪᐃᑦᑑᓚᐅᕋᓗᐊᖅᖢᑎᑦ ᑕᐅᕗᖓᓕᒫᕈᓐᓇᖅᓯᑎᑕᐅᖃᑦᑕᖅᑐᓂᑦ. 
ᑕᒪᓐᓇ ᖃᓄᖅ ᑲᔪᓯᑦᑎᐊᑎᒋᒐᓗᐊᖅᐸ ᑐᕌᒐᕆᔭᓯ ᐃᓱᓕᑦᑎᔭᕆᐊᖃᖃᑦᑕᖅᑐᐃᑦ ᐱᔭᐅᑎᓪᓗᒋᑦ 
ᑕᐃᒪᐃᓕᖓᔭᐅᑎᓪᓗᒋᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᕙᕗᑦ ᖁᔭᓐᓇᒦᒃ. ᑖᒃᑯᐊ ᐱᓕᕆᕝᕕᐅᔪᑦ 
ᐊᔾᔨᒌᓐᖏᑦᑐᑦ ᑕᒪᒃᑯᓂᖓ ᑐᒃᓯᕋᓲᖑᒻᒪᑕ ᑖᒃᑯᐊ ᐃᖅᑲᓇᐃᔭᖅᑎᑖᓚᐅᐱᓪᓚᒍᒪᓇᔭᖅᖢᑎᑦ ᐱᓗᐊᖅᑐᒥ 
ᐃᓕᓴᐃᔨᓪᓗ ᐊᒻᒪᓗ ᐋᓐᓂᐊᕐᕕᒻᒥ ᐃᖅᑲᓇᐃᔭᖅᑎᐅᔪᑦ.  
 
ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᑕᒪᓐᓇ ᐃᓕᓐᓂᐊᖅᑎᑦᑎᔨᐅᑕᐅᔭᖃᑦᑕᖅᓯᒪᔪᖅ ᑕᒪᒃᑯᓄᖓ ᐊᐅᓚᑦᑎᔨᐅᔪᓄᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑕᒪᒃᑯᓂᖓ ᐱᓕᕆᕝᕕᐅᔪᓄᑦ. ᑕᒪᒃᑯᐊ ᓱᕐᓗ ᐊᑐᐊᒐᖃᕐᐸᒌᕋᑦᑕ ᑕᒪᒃᑯᐊᓗ 
ᐊᑐᐊᒐᖅᐳᑦ ᐊᑐᖅᑕᐅᑦᑎᐊᕆᐊᖃᕐᓂᖏᓐᓂᑦ ᑕᐃᒪᓐᓇᐃᑦᑑᑎᓪᓗᒍ ᑕᒪᒃᑯᐊ ᐱᓕᕆᕝᕕᐅᔪᑦ ᐅᕝᕙᓘᓐᓃᑦ 
ᐊᕕᑦᑐᖅᓯᒪᔫᔪᑦ ᐃᖅᑲᓇᐃᔭᖅᑎᖏᑦ ᑕᒪᒃᑯᓂᖓ ᑐᑭᓯᐅᒪᑎᓇᓱᐊᓪᓚᕆᑉᐸᑦᑕᕋᓗᐊᕗᑦ ᐊᑐᐊᒐᖃᕐᓂᑦᑎᓐᓂᑦ. 
ᑖᒃᑯᐊᑦᑕᐅᖅ ᓲᖃᐃᒻᒪ ᐃᒻᒥᒍᖓᖃᑦᑕᕐᒥᒻᒪᑕ ᐃᓛᓐᓂᒃᑯᑦ. ᑕᐃᒪᓐᓇ ᑭᐅᔪᓐᓇᖅᖢᒋᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᒻᒪᒃᑭᐊᖅ ᑖᒃᑯᐊ ᐱᓕᕆᕕᐅᔪᑦ ᐊᑐᓂ ᑕᐃᒪᓐᓇ 
ᐃᓕᖅᑯᓯᖃᖅᑎᑕᐅᕙᑦ. ᑐᓴᐅᒪᓇᓱᒋᓚᐅᕈᓗᐊᕋᒪᓕ ᒐᕙᒪᓕᒫᑦ, ᓄᓇᕗᑦ ᒐᕙᒪᓕᒫᑦ ᑐᕌᒐᖃᖅᑎᑕᐅᓪᓗᑎᒃ 
ᑖᒃᑯᐊ ᐃᓄᐃᑦ ᓄᓇᕗᒻᒥᐅᑦ ᐱᔪᓐᓇᑲᐅᑎᒋᖏᑦᑐᖅᑕᖃᖅᐸᑦ ᐃᓕᓐᓂᐊᖅᑎᑕᐅᓗᑎᒃ. ᑖᓐᓇ 
ᓄᓇᕗᒻᒥᐅᑕᐅᖏᑦᑐᖅ ᐃᓱᓕᕝᕕᒃᓴᖃᕐᓗᓂ ᐅᕝᕙᓘᓐᓃᑦ ᓄᓇᒥ ᓇᖕᒥᓂᖃᖃᑕᐅᓯᒪᖏᑦᑐᖅ ᐃᓱᓕᕝᕕᒃᓴᖃᕐᓗᓂ 
ᖃᓄᐃᒻᒪᑦ ᐊᑐᓂᑯᓗᒃ ᐱᓕᕆᕖᑦ ᐃᓱᒪᖅᓱᖅᐸᑦ ᑖᔅᓱᒥᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᐊᕐᕚᕐᓘᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔪᓐᓇᐅᑎᒃᑲ ᐃᖅᑲᓇᐃᔭᖅᑐᓕᕆᓂᕐᒧᑦ 
ᑐᓐᓂᖁᑎᒋᓯᒪᓪᓗᒋᑦ ᑖᔅᓱᒧᖓ ᒥᓂᔅᑑᔪᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑐᖓ 
ᑕᒪᒃᑯᓂᖓ ᐃᖅᑲᓇᐃᔭᖅᑎᑖᖃᑦᑕᖅᑐᒃᓴᐅᑕᐅᓪᓗᓂ ᐃᓕᓴᐃᔨᓂᒃ ᐅᕝᕙᓘᓐᓃᑦ ᑕᒪᒃᑯᐊ ᐱᔪᒃᓴᐅᑕᐅᔪᓂᒃ. 
ᐱᔪᓐᓇᐅᑎᒋᖕᒥᔭᒃᑲᑦᑕᐅᖅ ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ ᐃᖢᐊᖅᓴᐃᔨᒃᑯᓐᓄᑦ ᓘᒃᑖᓄᑦ ᐊᒻᒪᓗ 
ᐋᓐᓂᐊᓯᐅᖅᑎᒃᑯᓐᓄᑦ ᐃᖅᑲᓇᐃᔭᖅᑎᑖᕋᓱᐊᕈᑏᑦ ᐱᔪᓐᓇᐅᑎᒋᔭᒃᑲ ᑐᓐᓂᖁᑎᒋᓯᒪᖕᒥᒐᒃᑭᑦ ᒥᓂᔅᑑᔪᒧᑦ 
ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ. ᑖᒃᑯᐊ ᒪᕐᕉᔪᒃ  

ᐱᓕᕆᕝᕕᐅᔫᒃ ᑕᒪᒃᑯᓂᖓ ᐊᐅᓚᑦᑎᖕᒪᑕ ᐊᒻᒪᓗ ᑐᓴᐅᒪᑎᓐᓇᓱᐊᖅᐸᒃᑕᕗᑦ ᐊᑐᐊᒐᑦᑎᓐᓂᒃ ᐅᑯᐊ 
ᐊᑐᖅᑕᐅᔾᔫᒥᔭᕆᐊᖃᖅᖢᑎᒃ.  
 
ᑕᒪᒃᑯᐊᓕ ᐊᓯᖏᑦ ᐃᖅᑲᓇᐃᔭᕐᕕᓖᑦ ᑕᒪᒃᑯᓂᖓ ᐃᖅᑲᓇᐃᔮᒃᓴᓂᒡᓗ ᐆᒃᑑᒪᔭᖅᑐᖃᓕᕌᖓᑦ ᐃᑲᔪᖅᓱᖅᐸᒃᑕᕗᑦ 
ᑖᔅᓱᒧᖓ ᐱᓕᕆᕝᕕᒻᒧᑦ ᐃᖅᑲᓇᐃᔮᖅᑖᕋᓱᒃᑎᓪᓗᒍ ᒪᑯᐊ ᒪᓂᓴᐅᑏᓪᓘᓐᓃᑦ ᐅᕝᕙᓘᓐᓃᑦ ᑖᒃᑯᐊ ᐆᒃᑑᒪᔭᒃᑐᑦ 
ᐊᐱᖅᓱᖅᑕᐅᔭᕆᐊᖃᓲᖑᖕᒪᑕ ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒪᑐᒥᖓ ᐃᑲᔪᐃᓐᓇᖅᐸᒃᑐᑦ ᐊᒻᒪᓗ ᐊᓯᖏᓐᓂᒃ 
ᑕᒪᒃᑯᓂᖓ ᐃᖅᑲᓇᐃᔭᕐᓂᐅᑉ ᒥᒃᓵᓅᖓᔪᓂᒃ ᑕᒪᒃᑯᓄᖓᐃᓛᒃ ᐱᓕᕆᖃᑦᑕᖅᑐᒍᑦ 
ᐃᖅᑲᓇᐃᔭᖅᑎᑦᑎᕙᓪᓕᐊᓪᓗᑕ ᑭᓯᐊᓂ ᑖᒃᑯᐊ ᐊᑐᐊᒐᖅᐳᑦ ᑕᒪᐃᓐᓄᑦ ᐊᑐᖅᑕᐅᑎᓐᓇᓱᒃᖢᑎᒍᑦ 
ᑕᐃᒪᓐᓇᐃᓕᖓᖃᑦᑕᖅᐳᒍᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ ᐅᖃᖅᑲᐅᒐᒪ ᑖᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ ᐅᓂᒃᑳᖏᓐᓂᑦ 
421-ᖑᖕᒪᑕᒎᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ ᐃᓄᒃᑎᑐᑦ ᐅᖃᕈᓐᓇᕆᐊᓖᑦ ᐅᕝᕙᓘᓐᓃᑦ ᒪᕐᕉᖕᓂ 
ᐅᖃᐅᓯᖃᕐᓂᒃᑯᑦ 2004-05-ᒥ ᐊᒻᒪ ᐅᖃᖅᑲᐅᖕᒥᒐᒪ 787-ᒎᖅ 2006-07-ᒥ ᐱᓲᖑᖕᒪᑕ. ᑖᒃᑯᐊ ᐃᓄᒃᑎᑐᑦ 
ᐅᖃᕈᓐᓇᕐᓂᖏᑦ, ᒪᕐᕉᖕᓂ ᐅᖃᐅᓯᖃᕐᓂᕋᖅᑐᑦ ᖃᐅᔨᓴᖅᑕᐅᓲᖑᕙᑦ ᖃᓄᖅ ᐊᔪᖏᑎᒋᖕᒪᖔᑕ 
ᐅᖃᕈᓐᓇᑦᑎᐊᕋᓗᐊᕐᒪᖔᑕ ᐃᖅᑲᓇᐃᔭᕐᓂᕐᒧᑦ ᐊᑐᕈᓐᓇᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᐊᕐᕚᕐᓘᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑖᓐᓇ ᑐᖏᓕᕐᒪ ᑖᓐᓇ ᑭᐅᓂᐊᕐᒪᒍ ᑖᒃᑯᐊ ᖃᓄᖅ ᒪᕐᕉᖕᓂ ᐅᖃᐅᓰᖕᓂ 
ᐊᑐᕆᐊᓕᑦ ᑖᔅᓱᒧᖓ ᑐᖓᓕᕆᔭᐅᖕᒪᑦ ᑭᐅᓂᐊᖅᑕᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅ ᕉᕼᐋᔅ. 
 
ᕉᕼᐊᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᖅᑲᓇᐃᔭᕐᓂᐊᖅᑐᐃᑦ ᒐᕙᒪᒃᑯᓐᓄᑦ ᐃᓄᒃᑎᑑᕈᓐᓇᑦᑎᐊᕋᓗᐊᕐᒪᖔᑕ 
ᖃᐅᔨᓴᖅᑕᐅᖃᑦᑕᖅᑐᐃ ᐊᐱᖅᓱᖅᑕᐅᓪᓗᑎᒃ ᐃᓄᒃᑎᑐᑦ ᐅᕝᕙᓘᓐᓃᑦ ᑎᑎᕋᕈᓐᓇᕐᒪᖔᑕ ᖃᐅᔨᓴᖅᑕᐅᓪᓗᑎᒃ 
ᑭᓯᐊᓂ ᓇᓗᓇᐃᖅᓯᒪᑦᑎᐊᕌᖓᒥᒃ ᐃᖅᑲᓇᐃᔮᕆᓂᐊᖅᑕᖓᑕ ᓇᓗᓇᐃᒃᑯᑕᖓᓂ. ᓇᓗᓇᐃᖅᓯᒪᑦᑎᐊᕌᖓᒥᒃ 
ᑭᓯᐊᓂ ᖃᐅᔨᓴᖅᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓐᓇᖅᑯᑎᑦ, ᒥᔅ ᕈᕼᐊᔅ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᒥᒃ ᐊᐱᕆᓚᐅᑲᖕᓂᐊᖅᑐᖓ. ᐅᑯᐊ ᐃᓄᒃᑎᑑᕈᓐᓇᕆᐊᓖᒡᒎᖅ. 
ᐃᓄᒃᑎᑑᕈᓐᓇᕆᐊᖃᖅᐸᑕ ᑭᓯᐊᓂ ᑮᓇᐅᔭᖅᑖᖅᑎᑕᐅᔾᔪᑦ ᑖᒃᑯᓂᖓ $1,500-ᒥ ᐅᕝᕙᓘᓐᓃᑦ ᖃᓪᓗᓈᑎᑑᕈᓂ 
ᒪᕐᕉᖕᓂ ᐅᖃᐅᓯᖃᕈᓐᓇᕆᐊᖃᖅᐸᑦ ᑭᓯᐊᓂ.  
 
ᖃᐅᔨᒪᖕᒥᔪᒍᑦ ᐱᓗᐊᖅᑐᒥ ᓄᓇᑦᑎᓐᓂ. ᑖᒃᑯᓂᖓ ᐅᖃᐅᓰᓐᓂᒃ ᒪᕐᕉᓐᓂᒃ ᐊᑐᕆᐊᖃᓪᓗᓂ 
ᑮᓇᐅᔭᖅᑖᖅᑎᑕᐅᖃᑦᑕᖏᑦᑑᒐᓗᐊᑦ ᖃᐅᑕᒫᑦ ᐊᑐᖅᑕᐅᕙᒻᒪᑕ ᐃᓄᒃᑎᑐᑦ ᐅᖃᕈᓐᓇᖏᑦᑐᖃᐅᓗᐊᒧᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓂᒃ. ᐊᑐᖅᑕᐅᒥᐊᑐᐃᓐᓇᖅᖢᑎᒃ Bilingual Bonus ᑖᓐᓇ ᐊᑐᓐᖏᖦᖢᒍ.  
 
ᐊᐱᕆᓇᓱᒃᑐᖓ ᒥᓂᔅᑕᒧᑦ ᖃᖓᑭᐊᖅ ᐋᖅᑭᒃᓯᓛᖅᑭᓯ ᒫᕐᕉᓐᓂᒃ ᐅᖃᐅᓯᖃᑦᑐᓕᒫ ᐱᓗᐊᖅᑐᒥᒃ ᖃᓪᓗᓈᑎᑐᓪᓗ 
ᐃᓄᒃᑎᑐᓪᓗ ᒪᕐᕉᓐᓂᒃ ᐅᖃᐅᓯᖃᕈᓐᓇᑦᑎᐊᑐᐊᖅᐸᑦ ᑖᒃᓱᒥᖓ Bilingual Bonus-ᒥᒃ ᐊᑐᕈᓐᓇᖁᓪᓗᒋᑦ. 
ᖃᐅᔨᓐᖏᑎᓪᓗᒋᑦ ᐊᑐᖅᑕᐅᖃᑦᑕᕐᒪᑕ. ᖁᔭᓐᓇᒦᒃ. 
 



ᐱᖓᑦᓯᖅ, ᒫᑦᓯ 5, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᓇᓗᓇᐃᖅᓯᒪᔪᖁᑎᖃᕋᑦᑕ ᓇᓕᐊᒃ ᑕᐃᒪ 
ᐃᖅᑲᓇᐃᔮᒃᓴᖅ ᑕᐃᒪᓐᓇᐃᑦᑐᒥᒃ ᒪᕐᕉᓐᓄᑦ ᐅᖃᐅᓰᓐᓄᑦ ᖁᔭᓐᓇᒦᕈᓯᖅᑕᐅᖃᑦᑕᓂᐊᕐᒪᖔᑕ ᐅᕝᕙᓘᓐᓂᑦ ᐄ, 
ᐊᔪᓐᖏᑐᐊᓐᓅᒐᕕᑦ ᐅᐱᒋᔭᐅᔾᔪᑎᔅᓵᔪᒻᒥᒃ ᑖᒃᓱᒥᖓ. ᓇᓗᓇᐃᖅᓯᒪᖃᑦᑕᕐᒪᑕ ᒪᑯᐊ ᐱᔨᑦᑎᕋᖅᑎᐅᔪᑦ ᐃᓄᓐᓂᒃ 
ᖃᐅᑕᒫᓪᓘᓐᓃᑦ ᐊᐱᖅᓱᖅᑕᐅᖃᑦᑕᕆᐊᓖᑦ ᐊᒻᒪᓗ ᑭᓯᐊᓂ ᐃᓄᒃᑐᓐ ᐅᖃᕈᓐᓇᕐᓗᑎᒃ ᐅᕙᓂ 
ᐃᖅᑲᓇᐃᔭᕆᐊᖃᑉᐳᑏᓚᓯᒪᐅᖅᑐᓂᒃ. ᑕᒪᒃᑯᓂᖓᕈᔪᒃ ᑖᒃᑯᓇᓂ ᐃᖅᑲᓇᐃᔮᒃᓴᓂᒃ ᓴᖅᑮᓛᕋᑦᑕ Nunatsiaq 
News-ᑯᓪᓘᓐᓃᑦ News/North-ᑯᓘᓐᓃᑦ ᐊᓯᖏᑦᑎᒍᑦ ᑕᕝᕙᓂ ᓇᓗᓇᐃᖅᓯᒪᖃᑦᑕᕐᒪᑕ ᑖᒃᑯᐊ ᓲᕐᓗ ᐃᓄᒃᑐᓐ, 
ᐃᓛᒃ ᐅᖃᕈᓐᓇᕆᐊᓕᒃ, ᐅᕝᕙᓘᓐᓃᑦ ᑖᒃᑯᐊ ᓇᓗᓇᐃᖅᓯᒪᖃᑦᑕᖅᑐᑎᒃ.  
 
ᑭᓯᐊᓂ ᒪᑯᐊ ᐃᖅᑲᓇᐃᔮᒃᓴᒧᑦ ᐊᑕᔪᑦ, ᓲᕐᓗ ᑐᓵᔨᑦ. ᐃᖅᑲᓇᐃᔮᒃᓴᖅᑖᕋᓱᓕᕋᒥᒃ ᖃᐅᔨᒫᓂᑲᐅᑦᑐᕐᒪᑦ 
ᑐᓵᔨᐅᓂᐊᕐᕋᒥ ᑕᐃᒪ ᑭᓯᐊᓂ ᐃᓄᒃᑐᓪᓗ ᖃᓪᓗᓈᑎᑐᓪᓗ ᖃᐅᔨᒪᑦᑎᐊᕐᓗᓂᐅᔭᕆᐊᖃᒻᒪᑦ ᐊᒻᒪᓗ 
ᐊᑭᓕᖅᓱᖅᑕᐅᔾᔪᑎᒋᓂᐊᖅᑐᓂᐅᒃ ᑖᓐᓇ ᑕᐃᒪᐃᓕᐅᕈᑖ. ᑖᓐᓇᓕ ᑕᕝᕙ Bilingual Bonus-ᑖᔾᔮᖏᒻᒪᑦ. 
ᐃᖅᑲᓇᐃᔮᖓᓄᑦ ᑖᓐᓇ ᐱᓕᕆᒻᒪᑦ ᑭᓯᐊᓂ ᐊᓯᖏᑦ ᑕᒪᒃᑯᐊ ᐃᓄᒃᑑᕈᓐᓇᕆᐊᓖᑦ ᓇᓗᓇᐃᖅᑕᐅᓯᒪᒻᒪᑕ ᑭᓱ 
ᑕᐃᒪ Bilingual Bonus-ᑖᕈᑕᐅᔪᓐᓇᖅᐸᑦ. ᑕᐃᒪᓐᓇᐃᑦᑑᑎᓪᓗᒍ ᒫᓐᓇ ᑕᐃᒪᓐᓇ ᐊᑐᐊᒐᖃᑉᐳᒍᑦ.  
 
ᑭᓯᐊᓂ ᑕᒪᓐᓇᐃᓛᒃ ᕿᒥᕐᕈᕙᓪᓕᐊᑎᓪᓗᑕ ᑖᒃᓱᒥᖓ Public Service Act, ᓲᕐᓗ ᐱᔨᑦᑎᕋᐅᑎᓄᑦ 
ᒪᓕᒐᒃᓴᐅᓇᔭᖅᑐᓄᑦ ᑕᐃᒪᓐᓇᐃᑦᑐᓄᑦ ᑕᒪᒃᑯᐊ ᕿᒥᕐᕈᕙᓪᓕᐊᑎᓪᓗᑕ ᑖᓐᓇ ᕿᒥᕐᕈᖃᓯᐅᑎᔪᓐᓇᖅᖢᑎᒍᑦ. 
ᑭᓯᐊᓂ ᒫᓐᓇ ᑕᒪᒃᑯᐊ ᐋᖅᑭᓱᖅᑕᐅᕙᓪᓕᐊᖏᓐᓇᕐᒪᑕ ᒫᓐᓇᓕ ᑕᕝᕙ ᑕᐃᒪᓐᓇᐃᑦᑐᒥᒃ 
ᐊᑐᕆᐊᖃᓚᐅᐱᓪᓚᒃᑐᒍᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑐᑭᓯᓇᑎᑎᔾᔪᒻᒥᒃ ᐊᐱᕆᔪᖓ. ᐅᖃᕋᑖᕐᒪᓐ ᕿᒥᕐᕈᒍᓐᓇᖅᑕᕘᓚᑐᐃᓐᓇᕐᒪᑦ. 
ᐃᒪᓐᓇ ᑐᓂᓯᓂᕐᒥᒃ ᑖᒃᑯᓂᖓ ᑐᓂᓯᓂᕐᒥᒃ ᖁᔭᓐᓇᒦᕈᑎᓂᒃ ᒪᕐᕉᓐᓄᑦ ᐅᖃᓪᓚᒍᓐᓇᓂᕐᒧᑦ ᐊᑭᓕᐅᓯᐊᒥᒃ.  
 
ᐅᓇ ᑐᑭᒐ ᑖᓐᓇ ᐃᖅᑲᓇᐃᔮᖅ ᑕᐃᒪᓐᓇ ᒪᕐᕉᓐᓂᒃ ᐅᖃᐅᓯᖃᑦᑐᒥᒃ ᐱᔪᒪᖏᒃᑲᓗᐊᖅᑎᓪᓗᒋᑦ ᐅᖃᕈᓐᓇᓂᕐᒥᒃ, 
ᒪᕐᕉᓐᓂᒃ ᐅᖃᐅᓯᖅᑖᓐᓂᒃ ᐃᖅᑲᓇᐃᔭᖅᑎᒥᒃ ᐊᑐᖅᑕᐅᖃᑦᑕᒪᑕ ᑕᐃᒪᓐᓇ. ᐊᑐᖅᑕᐅᑐᐃᓐᓇᖅᖢᑎᒃ 
ᐅᓂᒃᑳᑎᑦᑎᔨᐅᓪᓗᑎᒃ, ᐱᑦᔪᔾᔨᔩᑦ ᓂᐅᕕᕋᓱᒃᑐᓂᒃ ᐅᕝᕙ ᐃᑲᔪᖅᑕᖏᓐᓂᒃ ᐅᖃᓪᓚᒍᓐᓇᖏᑦᖢᑎᒃ ᒪᕐᕉᓐᓂᒃ. 
ᑕᐃᒪ ᐊᑭᖃᖏᑦᑐᒥᒃ ᓲᕐᓗ ᐱᓕᕆᓕᖃᑦᑕᕐᒪᑕ ᒐᕙᒪᒃᑯᓐᓄᑦ. ᑕᐃᒪ ᒥᓂᔅᑕ ᐅᖃᐅᔾᔨᔪᓐᓇᖅᐸ ᐅᕙᓐᓂᒃ, ᑖᓐᓇ 
ᐸᕐᓇᐅᑎᖃᖅᓯᒪᕚ ᐃᓚᐅᑎᓪᓗᒋᑦ ᒪᕐᕉᓐᓂᒃ ᐅᖃᐅᓯᓖᑦ ᐱᓕᕆᔩᑦ, ᐃᖅᑲᓇᐃᔭᖅᑏᑦ ᒐᕙᒪᒃᑯᓐᓄᑦ 
ᑐᓂᔭᐅᔪᓐᓇᖅᐸᑕ ᖁᔭᓐᓇᒦᕈᓯᐊᖑᖃᑦᑕᖅᑐᓂᒃ ᒪᕐᕉᓐᓂᒃ ᐅᖃᐅᓯᖃᕐᓂᖏᓐᓄᑦ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐸᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑖᓐᓇ ᑐᖏᓕᕐᒪ ᑭᐅᓂᐊᖅᑕᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅ ᕉᕼᐋᔅ. 
 
ᕉᕼᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᓇᖅᓯᑦᑎᐊᕈᒪᔭᕋ ᐱᑎᑕᐅᔪᓐᓇᕋᑎᒃ ᒪᕐᕉᓐᓂᒃ ᐱᓕᕆᐊᕐᓂᒃ 
ᖁᔭᓐᓇᒦᕈᓯᐊᖑᖃᑦᑕᖅᑐᑦ ᒪᕐᕉᓐᓄᑦ ᐅᖃᐅᓯᓕᓐᓄᑦ ᐊᒻᒪᓗ ᑖᒃᑯᓇᓐᖓᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ 
ᐊᑐᐃᓐᓇᐅᑎᑕᐅᖃᑦᑕᖅᑐᑦ ᐃᖅᑲᓇᐃᔭᖅᑎᓄᑦ ᐊᓯᐊᓄᑦ ᐅᖃᐅᓯᖃᑦᑐᒥᑦᑕᐅᖅ ᖄᖓᒍᑦ ᓇᓗᓇᐃᖅᓯᒪᔪᖅ 
ᐱᓕᕆᐊᒃᓴᖏᑦᑕ ᐃᓗᐊᓂ ᐊᒻᒪ ᐅᖃᐅᓯᖅ ᑖᓐᓇ ᐊᑐᖅᑕᐅᓚᑦᑖᕆᐊᓕᒃ ᐃᓕᖓᑎᓪᓗᒍ $1,500 ᐊᕐᕌᒍᑕᒫᑦ.  

ᐊᒻᒪ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐊᓯᖏᓐᓂᑦᑕᐅᖅ ᐱᓕᕆᕕᐅᔪᓂᑦ ᒐᕙᒪᒃᑯᓐᓂ ᑕᐅᑐᑦᑕᕗᑦ 
ᐊᑐᐃᓐᓇᕈᐃᔪᓐᓇᖁᓪᓗᒋᑦ ᑕᐃᒃᑯᓄᖓ ᐃᓄᑦᑎᑐᑦ ᐅᖃᕈᓇᖅᑐᑦ ᐃᓄᐃᓐᓇᑐᓪᓗ ᐅᖃᕈᓐᓇᖅᑐᑦ ᐱᓕᕆᕕᖏᓐᓂ 
ᒐᕙᒪᒃᑯᓐᓄᑦ. ᐅᕙᒍᑦ ᑐᓂᓯᒪᒐᑦᑎᒍ ᐃᓄᑦᑐᓪᓗ ᐃᓄᐃᓐᓇᑐᓪᓗ ᐅᖃᐅᓯᕆᓗᓂᐅᒃ ᒐᕙᒪᒃᑯᓐᓂ ᐱᓕᕆᑎᓪᓗᒋᑦ 
ᐊᒻᒪ ᑕᐃᒪ ᐱᓕᕆᐊᕆᓯᒪᔭᕗᑦ ᑕᒪᓐᓇ ᐃᓚᖓ ᐊᒻᒪ ᑖᒃᑯᐊ ᑐᓂᔭᐅᖃᑦᑕᖅᑐᑎᑦ ᐊᑭᓕᖅᑑᑎᓂᑦ $1,500 
ᐊᕐᕌᒍᑕᒫᖅ ᐅᖃᕈᓐᓇᖅᑐᑎᑦ ᑎᑎᕋᕈᓐᓇᖅᑐᑦ $2,500 ᑕᐃᒪᓐᓇ ᑖᓐᓇ ᐅᖃᐅᓯᓕᕆᓂᕐᒧᑦ ᖃᐅᔨᒪᔩᖁᔨ 
$5,000-ᑖᖃᑦᑕᕋᔭᖅᑐᖅ ᐊᕐᕌᒍᑕᒫᑦ.  
 
ᑕᐃᔅᓱᒪᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑭᖃᕋᔭᓚᐅᕐᖓᑦ $1.4-ᒥᓕᐊᓐ ᐊᕐᕌᒍᑕᒫᑦ ᐊᑐᖃᑦᑕᕋᔭᓚᐅᖅᑐᒍᑦ ᒫᓐᓇ 
ᓱᓕ ᐋᖅᑭᓯᒪᖏᓐᓇᑦᑎᒍ ᐊᔾᔨᒌᓐᖏᑦᑐᑦ ᐱᓕᕆᐊᔅᓴᐃᑦ ᐃᓕᖓᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕉᕼᐋᔅ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ. ᑕᐃᒪ.  
 
ᐃᒃᓯᕙᐅᑕᖅ: ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐊᐱᖅᑯᑎᒋᒃᑲᓐᓂᕈᒪᒐᒃᑯᑦᑕᐅᖅ ᑭᐅᖃᐅᖏᒻᒪᒍᒎᖅ 
ᒥᓂᔅᑕ ᑖᓐᓇ ᐊᐱᖅᑯᑎᒋᖅᑲᐅᔭᖓ ᒪᓕᒐᓕᐅᖅᑎᐅᖃᑎᒻᒪ ᓴᓂᑦᑎᐊᓃᑦᑑᑉ. ᐅᑭᐅᓄᑦ ᑕᓪᓕᒪᓄᑦ ᓲᖅ ᐊᕐᕌᓂ 
ᑐᒃᓯᕋᒃᑲᓐᓂᓚᐅᖅᓯᒪᒐᑦᑕ ᓲᖅ ᑕᓕᒻᒪᓂᑦ ᐃᓱᒪᒋᔭᐅᒍᓐᓇᖏᒻᒪᖔᑕ Long Term Northerners-ᖑᒐᓚᐅᖅᐸᑕ 
ᐃᓅᒍᑎᑦ ᐃᓅᓐᖏᒃᑯᑎᓪᓘᓐᓃᑦ. ᑖᓐᓇ ᐊᑐᓐᖏᓪᓚᕆᒻᒪᑦ ᐃᓚᖏᓐᓄᑦ ᑕᐃᒃᑯᐊ Civil Service 
ᓴᓇᓂᑯᕕᓂᐅᓐᖏᑦᑐᑦ ᑕᒫᓂ ᐊᒥᓲᓕᖅᑐᑦ ᐃᓚᖏᑦ ᓄᑕᕋᖃᓕᖅᖢᑎᑦ ᐃᕐᖑᑕᖃᐅᓕᖅᖢᑎᓪᓗ 
ᐊᔪᓕᐅᖅᑲᓪᓚᕆᖃᑦᑕᖅᑐᑦ.  
 
ᓲᖅ ᓄᓇᕗᒻᒥᐅᖑᔮᖅᑐᓄᑦ ᑖᓐᓇ ᓲᖅ ᒪᓕᒐᖅ ᐃᖅᑲᓇᐃᔭᕕᒃ Human Resources 
ᑕᐃᒪᓐᓇᐃᓕᒋᐊᕈᒪᓐᖏᒻᒪᖔᕐᒥ ᓴᓕᒪᓇᓚᐅᖅᑲᐅᖏᒻᒪᑦ ᑖᓐᓇ ᐊᔪᕈᑎᑎᑦ ᑖᓐᓇ ᐊᔪᕐᓇᖅᑰᖏᒃᑲᓗᐊᕐᒪᑦ ᑖᓐᓇ 
ᐊᐱᖅᑯᑎᒋᒃᑲᓐᓂᕈᒪᔭᕋ ᒥᓂᔅᑕᒧᑦ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇᐃᓛᖅ ᐊᑐᐊᒐᕆᔭᕗᑦ ᑕᐃᒪ 
ᕿᒥᕐᕈᔭᔅᓴᐅᑎᒋᑲᓐᓂᓕᒑᒐᑦᑎᒍ ᑕᒪᑐᒪᓂ ᒫᑦᓯ 2010-ᒧᑦ ᑖᓐᓇ ᐅᐃᒍᒋᐊᒃᑲᓐᓂᓚᐅᖅᓯᒪᒐᑦᑎᒍᑦ ᑖᓐᓇ 
ᕿᒥᕐᕈᔭᔅᓴᐅᒋᓂᐊᖅᖢᑎᒍ ᑭᓯᐊᓂ ᑕᒪᒃᑯᐊ. ᐅᖃᕈᓐᓇᖅᐳᖓ ᑕᒪᓐᓇ ᐅᖃᐅᓯᕆᓯᒪᔭᓯ ᒫᓐᓇ 
ᕿᒥᕐᕈᔭᐅᕙᓪᓕᐊᓪᓚᕆᑦᑐᖅ ᑖᒃᑯᐊ ᒫᑦᓯ 31, 2010 ᐅᓪᓗᒥ 2008 ᐊᕐᕌᒍ ᐱᖓᓱᖅᑲᐃᓱᓕ ᑕᒪᓐᓇ 
ᐃᓅᓯᖃᕐᓂᐊᕐᒪᑦ ᐊᑐᐊᒐᕆᔭᕗᑦ. 
 
ᑭᓯᐊᓂ ᑖᓐᓇ ᐃᓱᓕᓚᐅᖅᑎᓐᓇᒍ ᐃᓛ ᐅᖃᐅᔾᔭᐅᓯᒪᕗᖓ ᑕᒪᒃᑯᐊ ᐊᑎᖃᖃᑕᐅᓐᖏᑦᑐᑦ ᑭᖑᓕᑦᑎᐊᖓᓃᑦᑐᑦ 
ᐅᑭᐅᖅᑕᖅᑐᒥᐅᑕᐃᑦ ᐃᓛ ᒫᓐᓇ ᐃᓕᓴᕆᓯᒪᒐᑦᑎᒍ ᐊᕐᕌᒍᒧᑦ ᐊᑕᐅᓯᕐᒧᑦ ᑭᓯᐊᓂ ᐊᕐᕌᒍᓄᑦ ᑕᓪᓕᒪᓄᑦ ᑕᒪᓐᓇ 
ᑐᓴᖃᑦᑕᖅᓯᒪᒐᑦᑎᒍ. ᑕᒪᓐᓇ ᕿᒥᕐᕈᔭᐅᕙᓪᓕᐊᔪᖅ ᐅᖃᕈᓐᓇᖅᐳᖓ ᐊᒻᒪᓗ ᖃᓄᒋᐊᓪᓚᑲᓐᓂᖅ 
ᐋᖅᑭᒋᐊᖃᕈᓐᓇᕋᔭᕐᒪᖔᑦ ᑖᒃᑯᓄᖓ ᐱᔭᕆᐊᖅᓴᓕᕆᔨᔨᒋᔭᑦᑎᓐᓄᑦ ᑕᒪᓐᓇ ᕿᒥᕐᕈᔭᐅᒃᑲᓐᓂᓚᐅᕐᓗᓂ Cabinet-
ᒧᐊᖅᑕᐅᔭᕆᐊᖃᓛᖅᖢᓂ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᐊᓇᖅᑯᑎᑦ ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᖁᔭᓐᓇᒦᖅᑕᕋ ᑖᓐᓇ ᒥᓂᔅᑕ. ᑕᐃᒃᑯᐊ ᐊᔪᕈᑎᐊᓗᐃᑦ ᑲᓇᑕ ᒐᕙᒪᒃᑯᖏᑦ ᑕᐃᒃᑯᐊ 
ᑕᐃᔭᐅᖃᑦᑕᖅᑑᒐᓗᐊᑦ ᑭᓯᐊᓂ ᑲᓇᑕ ᒐᕙᒪᖏᓐᓂ ᐅᖃᖅᓯᒪᔪᖃᕐᒥᒻᒪᑦ ᐃᓄᓐᓄᓪᓕ ᑐᕌᓪᓚᕆᑉᐸᑕ ᐅᑭᐅᓄᑦ 
ᑕᓪᓕᒪᓄᑦ ᑕᒪᒃᑯᐊ ᑕᒫᓂᕐᒥᐅᑕᐅᓂᖏᑦ ᐊᑐᓕᕋᔭᕐᓂᖏᓐᓄᑦ Affirmative Action Program-ᖑᔫᓪᓗᐊᖅᑐᒥ 
ᐊᒻᒪ Resident. ᒪᓕᒐᖅᑕᖃᖅᑰᖏᒻᒪᑦ ᑲᓇᑕᒥ ᐅᑭᐅᒥ ᐊᑕᐅᓯᕐᒥᑦ ᑕᒫᓃᒃᑯᕕᑦ 
ᐃᒪᐃᑦᑐᓐᖑᕆᐊᖃᖅᐳᑎᓚᑦᑖᖅᑐᒥᑦ ᐱᑕᖃᖅᑰᖏᑦᑐᑦ Residents-ᒥᑦ ᒥᒃᓵᓄᑦ ᒪᓕᒐᖅ. ᑖᓐᓇ 
ᐃᓱᒪᖅᓲᑎᒋᖅᑰᖅᑕᕗᑦ ᑖᓐᓇ ᐱᔾᔪᑎᒋᓪᓗᒍ ᑲᔪᖏᖁᓪᓚᕆᑦᑕᕋ.  
 
ᐆᒥᖓᓕ ᐊᐱᕆᔪᒪᔾᔪᑎᖃᖅᑐᖓ ᑕᐃᒃᑯᐊ ᑕᒡᕙᓂ ᐃᓕᖅᑯᓯᑦᑎᓐᓂ ᒪᓕᒃᖢᒍ ᐃᓛᒃ ᖃᓪᓗᓈᑎᑑᖏᖢᓂ 
ᓇᓗᓇᓐᖏᓐᓂᖅᓴᐅᒍᓗᐊᖅ ᐅᓇ ᑭᓯᐊᓂ ᖃᓪᓗᓈᑎᑐᑦ. ᑭᓯᐊᓂ ᑐᑭᓯᓇᕐᒪᑦ term jobs-ᖑᔭᕌᖓᑕ, ᖃᓄᕐᖑᓇ 
ᑐᑭᖃᖅᑐᖅ? ᖃᓄᖅ ᐊᔾᔨᒌᓐᖏᑎᒋᕙᐅᒃ casual position-ᑐᐃᓐᓇᐅᑉ? ᖃᓄᐃᑦᑑᓂᖏᓐᓂᑦ ᑖᒃᑯᐊᖃᐃ 
ᑐᑭᓯᑎᑕᐅᒃᑲᓐᓂᐊᕐᔪᒍᓐᓇᖅᐳᖓ ᑖᔅᓱᒧᖓ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᓐᓇ ᑐᖏᓕᕐᒪ ᑭᐊᓂᐊᖅᑕᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅ ᕉᕼᐋᔅ. 
 
ᕉᕼᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᖏᔾᔪᑎᒋᔭᖏᑦ ᐃᖅᑲᓇᐃᔭᑲᐃᓐᓇᖅᑐᑦ ᐃᓱᓕᕝᕕᓖᓪᓗ ᑖᓐᓇ 
ᐃᓱᓕᕝᕕᖓᓕ ᓇᓗᓇᐃᖅᓯᒪᒻᒪᑦ ᐅᓪᓗᖓ ᖃᖓ ᑎᑭᒐᓱᓐᓂᖓᓂ. ᑖᒃᑯᐊ ᐃᖅᑲᓇᐃᔮᖃᐃᓐᓇᖅᑐᑦ ᐊᒻᒪᓗ 
ᐃᖅᑲᓇᐃᔭᖅᑎᐅᔪᖅ. . .  
 
ᐃᖅᑲᓇᐃᔭᐃᓇᖅᑐᑦ ᐊᒻᒪ ᐃᓱᓕᕝᕕᖃᓐᖏᑦᑐᒥᑦ ᐱᖃᑦᑕᕐᖓᑕ ᑕᐃᒃᑯᐊᓕ ᐃᖅᑲᓇᐃᔭᑲᐃᓐᓇᖅᑐᑦ ᐃᒫᒃ 
ᐃᓱᓕᑦᑕᕐᕕᓖᑦ ᓇᔾᔨᓕᕐᓂᖅᑲᑦ ᕿᑲᖅᑎᑕᐅᒍᓐᓇᓐᖏᑦᑐᖅ. ᑭᓯᐊᓂᓕ ᐊᑭᓕᖅᓱᖅᑕᐅᖏᓪᓗᓂ ᓄᖃᖓᒐᔭᖅᑐᖅ 
ᐊᒻᒪᓗ ᓱᓕ ᑕᐃᒃᑯᐊ ᐃᓱᒪᖅᓱᕈᓐᓇᕐᒥᔪᖅ ᐊᑭᓕᖅᑕᐅᒍᒪᒍᑎᒃ ᑕᐃᒃᑯᐊ ᐊᑕᐅᑦᑎᒃᑯᑦ ᐅᑭᐅᖅᑕᖅᑐᒦᒍᑎᖏᑦ 
ᐱᔪᒪᒍᑎᒃ ᐱᒍᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅ ᕉᕼᐋᔅ. ᒥᔅᑕ ᑰᓕ 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᑐᑭᓯᕚᓪᓕᖅᑖᒃᑲ. ᑖᒃᑯᐊ ᒪᓕᒃᖢᒋᑦ ᐊᔾᔨᒌᖏᓐᓂᖏᑦ ᖃᐅᔨᒪᕐᓚᒃᐱᑕ 
ᓇᓕᐊᒃ ᐊᒥᓲᓂᖅᓴᐅᖕᒪᖔᑕ ᑖᒃᑯᐊ 2 categories-ᖑᔪᓂ ᒐᕙᒪᒃᑯᓐᓂ. ᐃᓛᒃ ᒫᓐᓇᑯᓘᖏᒃᑲᓗᐊᕐᐸᑦ 
ᑭᐅᓇᔭᕈᔅᓯᐅᒃ ᐱᐅᒋᔭᕋᓗᐊᕋ ᑕᒡᕙᓂ information ᒫᓐᓇ ᐊᔪᕐᓇᕐᓂᖅᐸᑦ ᑭᓯᐊᓂ ᑕᐃᒃᑯᐊ ᐃᓄᐃᑦ 
ᑕᑕᑎᖅᑕᐅᓵᓕᔪᒪᓪᓗᑎᒃ ᑖᒃᑯᐊ 2 categories-ᖑᔫᒃ ᐊᑐᖅᑕᐅᒐᔪᒃᑑᔮᕐᒪᑎᒃ. ᑭᓇᒃᑯᓐᓄᑦ ᑕᐃᒃᑯᓄᖓ 
ᐱᓕᕆᕕᒻᒥᐅᓄᓪᓘᕝᕙ ᐃᓕᔅᓯᖔᕐᓘᕝᕙ ᑕᒪᒃᑯᓂᖓ ᐃᓂᓂ ᑐᒃᓯᕋᖃᑦᑕᖅᐱᓯ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᐊᕕᒃᑐᖅᓯᒪᓂᐅᔪᑦ ᐱᓕᕆᕝᕕᐅᔪᑦ ᑖᒃᑯᐊᖔᖅ 
ᑐᒃᓯᕋᖃᑦᑕᖅᑐᑦ ᑖᓐᓇ ᐃᖅᑲᓇᐃᔮᒃᓴᖅ ᖃᓄᑎᒋᐅᔭᕆᐊᖃᕐᓂᐊᕐᒪᖔᑦ 
ᐃᓐᓄᒃᑕᐅᓚᐅᐱᓪᓚᑐᐃᓐᓇᕐᓂᐊᕐᒪᖔᓪᓗᓐᓃᑦ ᐃᑲᕐᕋᑎᒎᖅᑕᐅᓂᐊᕐᒪᖔᓪᓘᓐᓃᑦ ᑖᒃᑯᓂᖓ ᐱᓕᕆᕝᕕᐅᔪᓂᑦ 
ᑐᒃᓯᕌᖑᖃᑦᑕᖅᑐᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑰᓕ. 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᑐᑭᓯᑦᑎᐊᕐᓂᐊᕋᒪ ᑕᐃᒪᓕ ᓲᕐᓗ term job-ᒥ ᐱᔪᖅ 
ᐱᓕᕆᕕᒃ ᑐᒃᓯᕋᕐᓂᖅᐸᑦ ᑕᐃᒃᑯᐊ ᐱᓕᕆᕕᐅᔪᑦ ᓇᓕᐊᑐᐃᓐᓇᖅ ᐃᓕᔅᓯᓐᓄᑦ ᑐᒃᓯᕋᕈᓐᓇᖅᐸ ᐅᓇ ᑕᖅᑭᓄᑦ 6-
ᓂ ᓴᓇᖃᑦᑕᕈᒪᔪᖅ ᐅᕝᕙᓘᕝᕙ ᐊᑕᐅᓰᖅᖢᓂ ᐊᑐᖅᑕᐅᓲᖑᕗᖅ ᐅᕝᕙᓘᕝᕙ ᐅᕙᖓ ᖃᐅᔨᒪᖏᓐᓇᒪ ᖃᓄᖅ 
ᐃᓱᖃᕐᒪᖔᑦ term job-ᖑᓂᐊᖅᐸᑦ ᐅᑭᐅᓕᒫᒧᑦ ᐃᓱᓕᑐᐃᓐᓇᕐᓗᓂ ᐅᕝᕙᓘᕝᕙ ᐅᑭᐅᓄᑦ ᒪᕐᕉᓄᑦ 
ᖃᓄᐃᓕᖓᓪᓚᑦᑖᖃᑦᑕᖅᐸ? ᑕᖅᑭᓄᑦ 6-ᓄᑦ ᐊᑐᕈᓐᓇᕆᕙ? ᖁᓕᓄᓪᓘᕝᕙ ᑖᓐᓇ ᑐᑭᓯᔪᒪᔭᕋᓗᐊᕋ? (ᑐᓵᔨᑎᒍᑦ) 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᑖᒃᑯᐊ casuals ᓲᕐᓗ ᐃᑲᕐᕋᑎᒍᑦ 
ᐃᖅᑲᓇᐃᔭᖅᑎᑕᐅᓚᐅᐱᓪᓚᖕᓂᐊᖅᑐᑦ ᓲᕐᓗ ᓇᓗᓇᐃᖅᑕᐅᖃᑦᑕᕐᒪᑕ ᖃᓄᖅ ᐊᑯᓂᐅᑎᒋᔪᖅ ᑕᒡᕙᓂ 
ᐃᓐᓄᒃᑕᐅᓯᒪᓂᐊᕐᒪᖔᑦ ᐅᕝᕙᓘᓐᓃᑦ ᐃᖅᑲᓇᐃᔭᓚᐅᐱᓪᓚᖕᓂᐊᖅᑐᖅ ᐃᓇᖏᖅᑎᒃᓴᖓ ᑖᓐᓇ 
ᐊᔪᕈᓐᓃᖅᓴᖅᑕᐅᓂᖓᓂ ᐃᓛᓐᓂ ᑕᐃᒪᓐᓇᐃᓲᖑᓪᓗᓂ.ᐊᕐᕌᒍ ᐊᑕᐅᓯᐅᑉ ᐅᖓᑖᓄᑦ ᑕᐃᒪᐃᓐᓇᐃᑎᑕᐅᓂᐊᖅᐸᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ HR-ᑯᓐᓄᑦ ᐱᓕᕆᕝᕕᐅᔪᖅ ᑐᒃᓯᕋᕆᐊᓖᑦ ᐊᒻᒪᓗ ᐅᓂᒃᑳᖅᓯᒪᑦᑎᐊᕆᐊᓖᑦ 
ᖃᓄᐃᒻᒪᑦ ᑕᐃᒪᐃᑦᑕᕆᐊᖃᖅᐱᓯ? ᑕᐃᒪᓐᓇᐃᖁᔨᖏᓐᓇᑦᑕ ᑕᐅᕗᖓ ᑕᐅᕗᖓ ᐃᓱᖃᖏᑦᑐᒧᑦ ᓲᕐᓗ 
ᐱᓕᕇᓐᓇᐅᔭᕐᓗᓂ. ᐊᕐᕌᒍᖅ ᐊᑕᐅᓯᖅ ᐅᖓᑖᓅᕐᓂᐊᑐᐊᖅᐸᑦ ᐅᕙᑦᑎᓐᓄᑦ ᐊᖏᖅᑕᐅᔾᔪᑎᓂᒃ ᐅᕝᕙᓘᓐᓃᑦ 
ᑐᒃᓯᕋᕆᐊᓖᒃ ᑕᒪᓐᓇ ᑲᔪᓯᑎᑕᐅᒃᑲᓐᓂᕈᓐᓇᕐᒪᖔᑦ ᑖᒃᑯᓇᖓᓪᓕ ᑖᓐᓇ ᐱᓕᕆᕝᕕᐅᔪᓂ 
ᐊᐅᓚᑕᐅᓗᐊᕐᓂᖅᓴᐅᓪᓗᓂ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᐅᓕᓵᖅᑎᓪᓗᖓ ᐅᖃᐅᑎᔭᐅᓚᐅᖅᓯᒪᒐᒪ ᑕᐃᒃᑯᐊ Term Job-ᖑᔪᑦ 
ᑮᓇᐅᔭᓕᕆᔨᖃᑦᑎᐊᖏᒻᒪᒎᖅ ᑮᓇᐅᔭᓕᕆᔨᖃᕐᑐᑎᑦ ᐊᕐᕌᒍᑎᑑᖁᓚᐅᒻᒪᕆᑦᑐᖅ ᐊᑕᐅᓯᐅᓐᖏᑦᑐᒥᑦ 
ᑕᐃᒪᐃᑦᑐᖃᑐᐃᓐᓇᕆᐊᓕᒃ ᓱᓕ.  
 
ᓲᕐᓗ ᑕᖅᑭᓂᑦ ᖁᓕᓂᓪᓘᓐᓃᑦ ᐃᖅᑲᓇᐃᔭᕋᒥ ᑕᖅᑮᓐᓂᒃ ᒪᕐᕉᓐᓂᒃ Holiday-ᖢᓂ. ᑕᒫᓂ ᐅᖓᓯᓗᐊᓐᖏᒪᑦ 
ᖃᖓᑕᓲᒃᑯᑦ ᐅᑎᖅᐸᑦᑐᓂ ᐱᐅᔪᐋᓗᒃ, ᐱᐅᔪᓪᓚᕆᐋᓗᒃ. ᑕᐃᒪᐃᑦᑐᖅᑕᖃᓚᐅᖅᑐᖅ Qualified-ᑐᖃᓐᖏᒻᒪᒡᒎᖅ 
ᑮᓇᐅᔭᓕᕆᔨᑕᖃᓐᖏᒻᒪᑦ.  
 
ᑖᓐᓇ ᑕᐃᒪᓐᓇᐃᓕᐅᖅᑕᐅᕋᐅᔭᖅᑐᓂᑦ, ᒐᕙᒪᒃᑯᓐᓄᑦ Hotel-ᒦᓐᓂᖓ ᐊᑭᓕᖅᑕᐅᔪᓐᓇᖅᑐᓂᑦ. ᑕᒪᒃᑯᓄᖓ 
ᑕᒪᓐᓇ ᐱᔾᔪᑎᒋᓗᒍ ᒥᓂᔅᑕ ᐅᖃᖃᑦᑕᖅᑲᒍᑦ ᐅᑭᐅᓄᑦ ᑕᓪᓕᒪᓄᑦ qualify-ᒍᓐᓇᖅᓯᑎᑕᐅᑉᐸᑕ ᑕᒪᒃᑯᐊ 
ᐊᑐᖅᑕᐅᑐᐃᓐᓇᕐᓂᖏᑦ Full time job-ᑖᕈᒪᓐᖏᒻᒪᑕ ᐃᓚᖏᑦ ᑕᐃᒃᑯᐊ ᖃᐃᑲᐃᓐᓇᕈᓐᓇᖅᑐᑦ 
ᐊᐅᓪᓚᑲᐃᓐᓇᕐᓗᑎᑦ ᐊᐅᔭᐅᓂᖓᓂ ᐅᖅᑰᓇᖅᑐᒦᑲᐃᓐᓇᖅᖢᑎᑦ.  
 
ᑕᒪᒃᑯᐊ ᐊᓂᒍᕐᔫᒥᒍᓐᓇᕋᔭᖅᑰᕐᒪᑕ ᑖᒃᑯᐊ ᖃᐅᔨᓴᖅᑎᓪᓗᓯᐅᒃ ᑕᒪᒃᑯᐊᖃᐃ ᐃᓱᒪᒋᔪᓐᓇᖅᐱᐅᒃ 
ᐋᖅᑭᒋᐊᒃᑲᓐᓂᕋᔭᕐᒪᖔᖅ ᑕᒪᓐᓇ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᐃᓱᒪᒋᔪᓐᓇᓂᐊᖅᑕᕗᑦ ᖃᓄᖅ 
ᐋᖅᑭᒋᐊᕐᕕᖃᒃᑲᓐᓂᒍᓐᓇᕐᒪᖔᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑰᓕ. 

ᑰᓕ: ᖁᔭᓐᓇᒦᒃ. ᒥᓂᔅᑕ ᐊᐱᕆᒃᑲᓐᓂᕈᒪᓪᓗᒍ ᐃᓱᒪᒋᑐᐃᓐᓇᖏᓪᓗᒍ ᐋᖅᑭᒋᐊᓛᖅᐱᓯᐅᒃ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑕᒪᓐᓇ ᖃᐅᔨᓴᓚᐅᕐᓗᒍ ᐃᓱᒪᔅᓴᖅᓯᐅᕈᑎᒋᓗᒍ ᐋᖅᑭᒋᐊᕆᐊᖃᕐᐸᑦ ᐄ 
ᐋᖅᑭᒋᐊᓛᖅᐸᕗᑦ ᑭᓯᐊᓂ ᓯᕗᓪᓕᕐᒥ ᑐᑭᓯᐅᒪᑦᑎᐊᕆᐊᖃᕋᑦᑕ ᓇᒧᓐᖓᐅᑎᓕᕋᓗᐊᕐᒪᖔᑦᑕ ᐅᕙᒍᑦ 
ᒐᕙᒪᒃᑰᔪᑎᒍᑦ ᑕᒪᓐᓇ ᐅᖃᐅᓯᕆᓂᐊᖅᑎᓪᓗᑎᒍ. ᐋᖅᑭᒋᐊᕈᓐᓇᓛᖅᑕᕗᑦ ᖃᐅᔨᓴᕐᓗᑎᒋᓗᒍ 
ᐃᓱᒪᔅᓴᖅᓯᐅᕈᑎᒋᓗᒍᓗ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᕐᕉᒃ ᐅᖃᐅᓯᖅᑲᐅᔫᒃ ᑕᐃᒃᑯᐊ Bilingual Program ᐅᖃᕈᓐᓇᕐᓂᖅ. 
ᐃᓄᓐᓄᑐᐃᓐᓇᐅᖏᑦᑐᖅ ᑐᕌᐹᖅᑲᐃ ᐅᕝᕙᓘᕝᕚ French Language-ᑯᓐᓄᑦ ᑐᕌᕆᕚ? ᑖᓐᓇ ᑕᐃᒪᐃᓐᓂᖅᐸᑦ 
ᓇᓕᐊ ᐊᑐᖅᑕᐅᓂᖅᓴᐅᕙ French-ᓄᓪᓘᕝᕙ ᐃᓄᓐᓄᓘᕝᕙ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᒃ: ᐄ, ᑕᐃᒃᑯᐊ ᐅᐃᕖᑐᑦ ᐅᖃᐅᓰᑦ ᑕᐃᒃᑯᐊ ᑕᐃᒪᓐᓇᐃᔾᔪᑎᐅᖃᑦᑕᕐᒥᔪᑦᑕᐅᖅ 
ᓲᖃᐃᒻᒪ ᐊᒻᒪ ᐃᓄᐃᑦ ᐅᓄᕐᓂᖅᓴᒻᒪᕇᑦ ᑕᒪᑐᒥᖓ ᐊᑐᖅᑐᑦ. ᑭᓯᐊᓂ ᐅᓇ ᐅᖃᐅᓯᕆᔪᒪᓪᓗᒍ ᑕᐃᒃᑯᐊ 
ᐅᐃᕖᑐᑦ ᐅᖃᓪᓚᒋᐊᖃᕐᑐᓄᑦ ᐅᖃᕈᓐᓇᕆᐊᓕᖏᑦ ᐃᓚᖓᒍᑦ ᐊᑭᓕᖅᓱᖅᑕᐅᒻᒪᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᓱᕐᓗ ᐱᔭᕆᐊᖃᕐᓂᖏᓐᓂ ᐅᐃᕖᑐᑦ ᐅᖃᕈᓐᓇᕆᐊᖃᕐᓂᖏᑦ. ᑕᐃᒪᓕ ᑭᓯᐊᓂ ᐊᐱᖅᑯᑎᖓ ᑖᓐᓇ ᑭᐅᓗᒍ 
ᐃᓄᐃᑦ ᐅᓄᕐᓂᓴᒻᒪᕇᑦ ᑕᐃᒪᓐᓇᐃᑦᑐᒥᑦ ᑐᓂᔭᐅᖃᑦᑕᖅᑐᑦ ᐅᐃᕖᑐᑦ ᖃᓰᓐᓇᑯᓗᐃᒃᑭᐊᖅ ᐅᓄᓐᖏᒃᖢᑎᑦ 
ᑕᐃᒪᐃᓕᖓᕗᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑰᓕ.  
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᒃᑲᓐᓂᖅᑕᕋ ᒥᓂᔅᑕ ᐃᖅᑲᓇᐃᔭᖅᑏᑦ ᒥᔅᓵᓄᑦ ᒥᓂᔅᑕᐅᑎᓪᓗᑎᑦ. 
ᐅᓇ ᒫᓂᖔᕐᓕ ᐃᒃᓯᕙᓪᓗᓂ ᑐᑭᓯᑦᑎᐊᕈᓐᓇᐃᓕᒐᑦᑎᒍ ᖃᓄᖅ ᑐᑭᖃᕐᒪᖔᑦ ᒪᓕᒐᖃᓐᖏᒃᖢᑕ. 
 
Policy-ᖃᖅᑰᖏᓐᓇᑦᑕ ᐃᓄᑦᑎᑐᑦ ᐅᖃᕈᓐᓇᖅᓯᒋᐊᖃᖅᐳᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ. 
ᑕᐃᒪᐃᓕᖓᔪᖃᖅᑑᔮᕋᓗᐊᖅᖢᓂᓗ ᑖᒃᑯᐊ ᐅᖃᐅᓯᕆᖅᑲᐅᔭᑎᑦ ᐃᓚᖏᑦ. ᑭᓯᐊᓂ Policy ᑕᐃᓐᓇ 
ᓯᕗᓕᖅᑎᑉᐳᑦ ᐅᖃᖅᓯᒪᔫᒐᓗᐊᖅ ᑖᓐᓇ policy-ᖑᓪᓚᖅᑖᖅᖢᒍ ᐋᖅᑭᔅᓯᒪᕚ ᐅᕝᕙᓘᕝᕙ ᑐᕌᒐᑐᐃᓐᓇᕆᕕᓯᐅᒃ?  
 
Policy-ᒥᑦ ᐊᐅᓚᔨᔫᔮᓐᖏᓐᓇᒪ ᓯᕗᓕᖅᑎ ᑐᓴᖅᓯᒪᔭᕋᓗᐊᕋ ᑕᒪᒃᑯᐊ Senior Civil Servants 
ᐅᖃᕈᓐᓇᖅᓯᒋᐊᓖᑦ ᐃᓄᑦᑎᑐᑦ. ᑕᐃᒪᐃᑦᑑᑎᓪᓗᒍ ᑖᓐᓇ ᐃᖅᑲᓇᐃᔭᕐᓂᐅᑉ ᒥᔅᓵᓂ Public Service 
Agreements-ᓯᓐᓃᑉᐸᓘᕝᕙ Union-ᒧᑦ ᓇᓕᐊᓐᓃᑦᑐᑭᐊᕈᓇ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐃᓛ ᑐᒑᕋᒋᔭᐅᓗᐊᕐᓂᕐᓴᐅᖕᒪᑦ ᐊᑐᐊᒐᕐᒥᒃ, Policy-
ᒥᒃ ᑖᑦᓱᒪᓪᓚᕆᐊᓐᓄᒃ ᑐᕌᖓᔪᒥᒃ ᑕᐃᒪᓐᓇᐃᑦᑐᒥᒃ ᐃᓛ ᐱᑕᖃᙱᖢᑕ ᑭᓯᐊᓂ ᐅᓇ ᑐᕌᒐᕆᔭᐅᖕᒪᑦ ᑕᐃᑲᓂ 
ᑭᓲᓚᐅᖅᑐᓂᒃᑯᐊ ᐱᓇᓱᐊᖅᑕᕗᖅᑲᐃ ᐅᖃᕐᓯᒪᒐᑦᑕ  

2020-ᐅᓕᖅᐸᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓕᒫᖏᑦ ᐃᓄᒃᑐᑦ ᐅᖃᕈᓐᓇ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦ ᐃᓄᒃᑐᑦ 
ᐊᐅᓚᑕᐅᔭᕆᐊᖃᕐᓂᐊᖅᑐᑦ 2020-ᐅᓕᕐᐸᑦ. ᑖᓐᓇ ᓇᓗᓇᐃᖅᑕᐅᓯᒪᖕᒪᑦ ᓯᕗᓪᓕᕐᐹᒥ 
ᓂᕈᐊᖅᑕᐅᕌᓪᓚᓚᐅᖅᑎᓪᓗᒋᑦ 1999-ᒥ. ᑕᐃᒪᓐᓇ ᑐᕌᒐᖃᓕᓚᐅᕐᓯᒪᖕᒪᑕ. ᐃᓄᒃᑐᑦ ᐅᖃᕈᓐᓇᕆᐊᖃᕐᓂᐊᖅᑐᑦ 
ᐊᕐᕌᒍ ᐅᓇ ᓇᓪᓕᖅᐸᑦ. ᑖᔅᓱᒥᖓ ᑐᙵᕕᖃᓗᐊᕐᖢᑎᒃ ᑭᓯᐊᓂ ᐊᑐᐊᒐᓪᓚᑖᒥᒃ ᒫᓐᓇᒧᑦ ᑐᕌᖓᔪᒥᒃ ᒐᕙᒪᒃᑯᑦ 
ᓴᓇᕝᕕᖏᑦ ᐃᖅᑲᓇᐃᔭᕐᕕᖏᑦ ᐃᓄᒃᑐᑦ ᑭᓯᐊᓂ ᐅᖃᐅᓯᕐᒧᑦ ᐊᐅᓚᑕᐅᔭᕆᐊᖃᕐᓂᐊᕐᐴᓚᓯᒪᔪᓂᒃ ᐊᑐᐊᒐᕐᒥᒃ 
ᐱᑕᖃᙱᖢᑕ.  
 
ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ ᐃᓕᓐᓂᐊᖅᑎᑦᑎᖃᑦᑕᖅᑐᒍᑦ ᐃᖅᑲᓇᐃᔭᖅᑎᑦᑎᓐᓂᒃ ᐃᓄᒃᑐᑦ ᐃᓕᓐᓂᐊᕈᒪᔪᓂᒃ 
ᑖᒃᑯᐊ ᐃᓕᖅᑯᓯᓕᕆᔨᒃᑯᓪᓗ ᐊᒻᒪᓗ, ᓯᓚᑦᑐᕐᓴᕐᕕ ᐊᑐᕐᖢᑎᒍ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒪᑐᒥᖓ 
ᐊᐅᓚᑦᑎᖃᑦᑕᖅᑐᑦ ᐃᓕᓐᓂᐊᕐᐸᓪᓕᐊᔪᒪᒧᑦ ᐃᓕᓐᓂᐊᖅᑎᑦᑎᕙᓪᓗᐊᔪᒪᒧᑦ ᐃᓄᒃᑐᑦ ᐃᖅᑲᓇᐃᔭᕐᕖᑦ 
ᐊᐅᓚᑕᐅᔪᓐᓇᕐᓯᓛᕈᓐᓇᖁᓪᓗᒋᑦ. ᑖᔅᓱᒥᖓ ᑐᕌᒐᖃᖅᑐᒍᑦ ᐊᑐᐊᒐᓪᓚᕆᐊᓐᓄᖕᒥᒃ ᐱᑕᖃᙱᒃᖢᑕ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᑕᐃᒪᐃᑦᑑᔭᕇᕐᓇᕐᖢᒍ ᓲᕐᓗ ᐅᐊᑦᑎᐊ ᐃᓚᖓ ᐅᖃᖅᑲᐅᖕᒪᑦ 
ᑕᐅᕙᓂ ᐃᑦᓯᕚᖅᑐᖅ. ᑕᐃᒃᑯᐊᒎ strategies ᐃᖢᐊᖅᑐᓪᓚᕆᐅᖕᒪᑕ ᐱᓪᓚᕆᐊᓘᖕᒪᑕ ᑐᕌᒐᖃᓕᕈᑕᐅᖕᒪᑕᒎᖅ, 
Strategies and goals, ᑕᐃᒪᐃᓕᐅᖅᑲᐅᖕᒪᑦ ᑕᐃᓐᓇ, Government House Leader. ᑭᓯᐊᓂ, 
ᒪᓕᒐᖃᙱᑦᑎᓪᓗᒍ ᑕᒪᓐᓇ ᐅᖃᐅᓯᖅ ᐅᕙᒃᑯᓪᓕ ᐅᓗᕆᐊᓇᖅᑐᓪᓚᕆᐊᓗᒃ.  
 
ᓲᕐᓗ Political Interference-ᖃᕐᓂᖅ ᖃᓂᑦᑐᓚᕆᐊᓗᒃ ᐃᖅᑲᓇᐃᔭᖅᑎ ᐅᓇ ᐃᓄᒃᑎᑐᑦ 
ᐃᓕᓐᓂᐊᖅᑎᑕᐅᒋᐊᓕᒃ Program-ᑕᖃᙱᖢᓂᓗ Policy guidelines-ᑕᖃᙱᖢᓂᓗ. ᑖᓐᓇ ᐱᔾᔪᑎᒋᓪᓗᒍᖃᐃ 
ᒥᓂᔅᑕ Colleagues-ᑎᑦ ᑕᐃᒃᑯᐊ ᑕᒪᕐᒥᒃ ᐅᖃᐅᑎᒍᓐᓇᖅᑲᑎ ᑕᒪᓐᓇ ᓄᖅᑲᑲᓚᐅᕐᓕ Policy guidelines-
ᖃᑦᑎᐊᓕᕈᑦᑕ ᒪᓕᒐᕐᒥᒡᓘᓐᓃᑦ ᐅᒡᕙᓘᓐᓃᑦ language policy ᒥᒃᓵᓄᑦ? ᓴᓇᓯᒪᔪᖃᖅᑎᓪᓗᒍ 
ᐱᐅᓂᖅᓴᐅᒐᓗᐊᕐᒪᑦ.  
 
ᖃᓄᐃᓕᐅᕐᒪᖔᖅᐱᑦ ᑐᑭᓯᓇᙱᒻᒪᕆᖕᒪᑦ ᐃᖅᑲᓇᐃᔭᖅᑐᓕᕆᔨᐅᓪᓗᑎᓪᓗ ᐅᕙᒍᓪᓗ ᐃᓄᒃᑎᒍ ᐅᖃᕈᓐᓇᖅᑐᑎᒍ 
ᐊᑐᙱᖢᓂ ᓴᓇᕝᕕᖕᒥ qualification-ᒋᖏᑦᑎᐊᓪᓚᕆᒃᖢᒍ, ᑕᐃᒪᐃᑎᓪᓗᒍ ᓇᓗᓇᖅᑐᓪᓚᕆᐊᓘᖕᒪᑦ. ᑖᓐᓇᖃᐃ 
ᓯᕗᓪᓕᕐᐸᐅᑎᓗᒍ ᐋᖅᑭᒋᐊᕋᓱᒍᓐᓇᖅᐱᐅᒃ language policy ᑕᐃᓐᓇ legislation ᐱᓛᑐᐃᓐᓇᕋᓗᐊᖅᑎᓪᓗᒍ 
ᐋᖅᑭᒃᐸᓪᓕᐊᔭᐃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᑰᓕ. ᒥᓂᔅᑕ ᑕᐹᖅᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑕᒪᓐᓇ ᐃᓱᒪᒃᓴᕐᓯᐅᕈᑎᒋᔪᓐᓇᖅᑕᕗᑦ ᑭᓯᐊᓂ ᑕᐃᓐᓇ ᐅᖃᐅᓯᓕᕆᓂᕐᒧᑦ 
ᒪᓕᒐᖅ ᒪᓕᒐᙳᓚᐅᓱᖓᖅᑎᓪᓗᒍ ᐃᓄᐃᓪᓗ ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᒃᓴᖏᑦ ᓴᑉᐳᒻᒥᔭᐅᓕᖅᑎᓪᓗᒋᑦ 
ᒪᓕᒃᑲᓄᒃ ᑕᒫᓂ ᓄᓇᕘᒥ ᑕᐃᒃᑯᓄᖓ ᑭᓯᐊᓂ ᓴᒃᑯᑖᕈᓐᓇᕐᓂᐊᕋᑦᑕ. ᓴᒃᑯᒋᓗᑎᒍᑦ ᑕᒪᒃᑯᐊ ᒐᕙᒪᒃᑰᒐᑦᑕ 
ᑕᐃᒃᑯᐊ ᒪᓕᒐᙳᕐᐸᑕ ᐃᓄᐃᑦ ᐅᖃᐅᓯᖏᑦᑕ ᓴᐳᒥᔭᐅᔾᔪᑎᒃᓴᖓᑦ. ᑖᓐᓇᒻᒪᕆᖑᓕᖅᐸ ᐊᓱᐃᓛᒃ ᑕᒪᒃᑯᐊ 
ᐱᕚᓪᓕᕈᑎᒃᓴᑦᑎᓐᓂ ᓴᒃᑯᖃᓕᕈᑦᑕ ᑕᒪᓐᓇ ᐊᒃᓱᕉᑕᐅᒃᑲᓐᓂᕈᓐᓇᖅᑐᖅ.  
 
ᐊᒻᒪ ᑖᓐᓇ ᐅᖃᐅᓯᕆᓵᖅᑕᖓ, ᐄ, ᐃᓱᒪᒃᓴᕐᓯᐅᕈᑎᒋᓂᐊᕐᐸᕗᑦ ᐊᒃᓱᕉᑎᒋᓯᒪᒐᑦᑎᒍ. ᑭᓯᐊᓂ, ᒪᓕᒐᕐᒥᑦ ᑖᔅᓱᒥᖓ 
ᐅᖃᐅᓰᑦ ᓴᐳᒻᒥᔭᐅᔭᕆᐊᖃᕈᑎᖏᑦ ᒪᓕᒐᖅᑕᖃᓕᕐᐸᑦ ᒐᕙᒪᒃᑯᑦ ᑖᓐᓇ ᐊᑐᕐᓗᑎᒍᑦ ᓴᒃᑯᒋᓗᑎᒍᑦ ᑕᒪᒃᑯᐊ 
ᐱᕚᓪᓕᕈᓐᓇᕐᓂᐊᕐᒪᑕ ᑕᒪᓐᓇ ᐊᖏᕈᑎᒋᓯᒪᔪᓐᓇᖅᑕᕋ ᒪᓕᒐᕐᐳᑦ ᐅᖃᐅᓯᕐᒥᑐᐃᓐᓇᖅ ᓲᕐᓗ ᐃᑲᔪᖅᑎᒋᓗᑎᒍ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑕᐃᒪᐃᓐᓂᐊᖅᑑᒐᓗᐊᖅ ᑭᓯᐊᓂᑦᑕᐅ ᒫᓐᓇᒧᑦ ᐱᒋᐊᕐᖢᒍ ᐅᖃᐅᓯᐅ ᒥᒃᓵᓄᑦ Policy-
ᖃᕐᓂᕋᕐᖢᑎᑦ Bilingual Assistance bonus-ᑕᖃᖅᖢᓂ, ᑕᒪᒃᑯᐊ ᒪᓕᒐᖃᖏᑎᓪᓗᒍ.  

ᐊᒻᒪ ᐃᓕᓐᓂᐊᖅᑎᑕᐅᒋᐊᓖᒡᒎᖅ ᐃᒃᑯᐊ ᐃᓚᖏᑦ ᒐᕙᒪᒃᑯᑦ ᐃᓄᒃᑎᑐᑦ ᐃᓕᓐᓂᐊᖅᑎᑕᐅᒋᐊᓖᑦ. 
ᒪᓕᒐᖃᖏᑎᓪᓗᑕ ᑭᓇᒃᑯᑦ ᐃᓕᓐᓂᐊᕐᑎᑦᑎᔪᒪᔫᒐᓗᐊᑦ ᓄᓇᓕᓐᓂ ᐅᕙᓂ ᓲᕐᓗ, Headquarters-
ᑐᐃᓐᓇᕐᒥᐅᖏᑦᑐᖅ. ᐊᔪᓐᓇᕐᓚᕆᒻᒪᑦ ᒥᓂᔅᑕᒧᑦ ᐊᖏᖅᑕᐅᕈᓗᓚᐅᕐᓂᕈᓂ ᑭᓯᐊᓂ ᑕᐃᒪᓐᓇ ᓂᕆᐅᒍᓐᓇᕐᒪᑕ 
ᑕᒪᓐᓇ ᐱᑦᔪᑎᒋᓪᓗᒍ, Policy, Policy-ᖑᓐᖓᓱᒋᐊᖃᓐᓂᖓᓂᒃ ᑖᒃᑯᐊᖃᐃ Cabinet collegue-ᑎᑦ 
ᐅᖃᐅᑎᓇᓱᒍᓐᓇᕋᔭᖅᐱᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᑰᓕ. ᒥᓂᔅᑕ ᑕᐸᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᐃᓱᒪᒋᕙᓪᓕᐊᖏᓐᓇᑦᑕᕗᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᓪᓗ ᑲᑎᒪᔨᓄᑦ ᐃᑲᔪᖅᑕᐅᕙᓪᓕᐊᖏᓐᓇᖅᑐᒍᑦ ᑕᒪᒃᑯᐊ ᐊᑐᐊᒐᐃᑦ 
ᐃᓄᒃᓯᐅᑎᓐᖓᐸᓪᓕᐊᑎᓪᓗᒋᑦ ᐊᒻᒪᓗ ᐃᖅᑲᓇᐃᔭᖅᑏᑦ, ᐱᔨᑦᑎᕋᖅᑏᑦ ᑕᒪᒃᑯᓂᖓ 
ᑎᒍᓯᕙᓪᓕᐊᔪᔅᓴᐅᑕᐅᑎᓪᓗᒋᑦ ᐃᓄᒃᑐᓐ ᐅᖃᓪᓚᒋᐊᖃᕈᓐᓇᓛᖅᑐᓐ ᓇᓗᓇᓐᖏᒻᒪᑕ.  
 
ᑕᐃᒪᐃᑦᑑᒻᒪᑦ ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᔅᓴᖓᓄᑦ ᒪᓕᒐᒃᓴᖅ ᑖᓐᓇ ᓴᒃᑯᒋᓪᓗᑎᒍᑦ 
ᓴᓐᖏᑎᖅᐹᓪᓕᕈᓐᓇᓂᐊᕐᕋᑦᑕ. ᑖᓐᓇᓗ ᐱᔭᕆᐊᑐᓗᐊᖅᑰᖏᒻᒪᑦ ᐊᓂᒍᖅᑐᒥᓂᐅᓐᓂᖅᐸᑦ ᐅᐱᓐᖔᖅ 
ᒪᓕᒐᓐᖑᖅᑐᒥᓂᐅᓐᓂᖅᐸᑦ. ᑕᐃᒪᓕ ᑖᒃᑯᓄᖓ ᓲᕐᓗ ᒥᓂᔅᑐᖃᓕᖅᐸᑦ ᐅᖃᐅᓯᓕᕆᓂᕐᒧᑦ ᑖᓐᓇ ᓇᓗᓇᓐᖏᑦᑐᖅ 
ᑕᒪᑐᒧᖓ ᐸᕐᓇᕕᔾᔪᐊᕋᔭᕐᒪᑦ.  
 
ᐊᒻᒪᓗ ᑕᐃᒎᓯᓕᐅᖅᑎᒃᑯᑦ ᐃᖏᕐᕋᓕᖅᐸᑕ ᑕᒪᒃᑯᓄᖓ ᐅᖃᐅᓯᕐᓂᒃ ᐋᖅᑭᒃᓱᕆᐊᓕᑦᑎᓐᓂᒃ 
ᑕᒪᒃᑯᐊᖑᔭᕆᐊᖃᕐᓂᐊᕐᓂᖏᑦ ᐱᑦᔪᑎᒋᓪᓗᒋᑦ ᐊᖏᖅᓯᒪᔪᓐᓇᖅᑐᖓ ᑖᒃᑯᐊ ᐅᖃᐅᓯᓕᕆᓂᕐᒧᑦ ᒪᓕᒐᒃᓴᖅ 
ᑖᓐᓇᐅᓕᖅᐸᑦ ᓴᒃᑯᑖᕆᓕᕈᑦᑎᒍ ᑖᒃᑯᐊ ᐅᖃᐅᓯᕆᔭᖏᑦ ᑕᐃᒪ ᐱᔭᕆᐊᖅᖠᕚᓪᓕᕕᔾᔪᐊᕐᓂᐊᕐᒪᑕ ᑖᒃᓱᒧᖓ 
ᐸᕐᓇᒃᓯᒪᓂᕐᒧᑦ ᐃᓱᒪᔅᓴᖅᓯᐅᕈᑎᒋᔪᓐᓇᖅᑕᕗᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ ᐃᓱᓕᒃᑲᕕᑦ. ᐊᑎᖁᑎᓐᓃᑐᖅᑕᖃᒃᑲᓂᕐᒪᑦ. ᖁᔭᓐᓇᒦᒃ, 
ᒥᔅᑕ ᑰᓕ ᐊᒻᒪ ᒥᔅᑕ ᐊᓚᕋᓚᒃ. 
 
ᖁᔭᓐᓇᒦᒃ ᖃᐃᒻᒥᒐᑦᓯ. ᐊᓂᓂᐊᓕᕌᖓᑦᓯ ᖃᑦᓯᑦ ᐃᒃᓯᕚᒻᒪᖔᑦ ᓇᐃᓴᐃᔾᔫᒥᖃᑦᑕᓂᐊᖅᐳᓯ 
ᐅᓄᓐᖏᓗᐊᓕᖅᖤᓐᓂᐊᕋᑦᑕ ᑲᑎᒪᑎᓪᓗᑕ. D-4. ᐊᐅᓚᑦᑎᕕᒃ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᑎᒍᑦ): ᐊᓱ, ᑕᕝᕙᓃᑦᑐᒍᑦ? ᐊᐱᕆᔪᒪᖅᑲᐅᒐᒃᑭᓐ ᑕᐃᒃᑯᐊ ᐅᖃᓪᓚᒋᐊᖅᑐᖅᓯᒪᔪᑦ 
ᐃᖅᑲᓇᐃᔭᕐᓂᓕᕆᓂᕐᒥᒃ ᐅᖃᐅᓯᖃᕈᓘᔭᖅᑲᐅᒐᒪ, D-5-ᒦᓐᓇᓱᒋᓕᖅᑲᐅᒐᓗᐊᕐᕋᒪ. D-5-ᒧᑦ 
ᐊᐱᖅᑯᑎᔅᓴᖃᑦᑐᖓᐅᒐᓗᐊᖅ D-4 ᑖᓐᓇ ᐱᒋᐊᕈᑎᒋᖔᓐᓂᐊᕐᕋᒃᑯᑦ ᑕᕝᕙᓃᓐᓂᕋᑦᑕ. 
ᐃᖅᑲᓇᐃᔭᖅᑎᓕᕆᓇᓱᒋᓕᖅᑲᐅᒐᓗᐊᕐᕋᒪ. ᐊᑏ, ᓇᓗᓇᐃᖅᓯᖃᑦᑕᓚᐅᕐᕆᑦ ᓇᓃᒻᒪᖔᑦᑕ. D-5-ᒧᑦ 
ᐃᓵᖓᖅᑲᐅᔪᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐄ, D-4-ᒦᑦᑐᒍᑦ. ᑖᓐᓇ ᐱᔭᕇᓚᐅᓐᖏᓐᓇᑦᑎᒍ ᐃᑉᐸᔅᓴᖅ, 
D-4-ᒦᑉᐳᒍᑦ. ᓇᐃᓈᖅᓯᒪᔪᑦ. ᐊᐅᓚᑦᑎᕕᒃ. ᑲᑎᓕᒫᖅᖢᒍᑦ ᐊᐅᓚᑦᔪᑏᑦ ᒪᑭᒪᐅᑏᓪᓗ, ᓂᕈᐊᖅᑕᐅᔪᔅᓴᐅᔪᔅᓴᐃᑦ. 
$2,243,000 ᐊᖏᖅᐱᑖ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. D-5. ᓇᐃᓈᖅᓯᒪᔪᑦ. ᐃᖅᑲᓇᐃᔭᖅᑐᓕᕆᓂᖅ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᐃᒃᓯᕙᐅᑖᖅ, ᐊᐱᖅᓱᒐᓛᒍᒪᓪᓗᖓ ᑖᒃᓱᒥᖓ ᑕᐃᓐᓇ ᑐᑭᓯᑦᑎᐊᓪᓚᕆᒃᓯᒪᓚᐅᖏᓇᒃᑯ ᑖᓐᓇ 
ᓴᓇᔪᔅᓴᐃᑦ ᒪᑯᐊ ᐊᒥᓱᐊᓘᒐᓗᐊᖅᖢᑎᒃ ᓲᓗ ᓄᓇᕘᑦ ᐃᓗᐊᓂ ᓴᓇᔪᒪᔪᑦ ᐊᒥᓲᓪᓗᑎᒃ ᐊᒻᒪᓗ 
ᑕᐃᒪᓐᓇᑎᐊᑦᑕᐅᖅ ᐊᒥᓲᑎᒋᔫᔭᖅᑐᑦ ᐊᖑᑏᑦ  



ᐱᖓᑦᓯᖅ, ᒫᑦᓯ 5, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᓴᓇᔪᒪᒐᓗᐊᖅᖢᑎᒃ ᓲᕐᓗ ᓈᒻᒪᐅᑎᓐᖏᒧᓪᓗ ᐅᕝᕙ ᑕᐃᒃᑯᓄᖓ ᐱᔪᒪᔭᐅᔪᓄᑦ ᓴᓇᕝᕕᒃᓴᓄᑦ ᐅᒃᑯᐃᖅᑐᓄᑦ 
ᐊᒥᓲᖏᓂᖅᓴᒻᒪᕆᐊᓘᖃᑦᑕᕐᒪᑕ. ᑕᐃᒪ 2007-ᖑᑎᓪᓗᒍ ᑕᐃᑲᓂ fiscal year-ᖑᑎᓪᓗᒍ ᐅᑭᐅᕆᑎᓪᓗᑎᒍᑦ 
934-ᖑᓚᐅᖅᓯᒪᖕᒪᑕ ᓲᕐᓗ ᐊᕐᓇᐃᑦ ᓴᓇᔪᐃᑦ 35-ᐳᓴᓐᑎᑦ ᐊᖑᑏᓪᓗ 13-ᐳᓴᓐᑎᑦ ᓲᕐᓗ 360-ᑐᐃᓐᓇᐅᓪᓗᑎᒃ. 
 
ᒥᓂᔅᑕᖃᐃᑦ ᐅᓂᒃᑳᒐᓛᒍᓐᓇᖅᐳᖅ ᓱᓇ ᐱᔾᔪᑕᐅᓗᐊᖅᖢᓂ ᐊᖑᑏᑦ, ᐊᖑᑏᓪᓗ ᐅᕝᕙ 
ᐊᒥᓲᐃᓐᓇᐅᓂᖅᓴᐅᓗᐊᕐᓂᒪᑕ ᓄᓇᕗᒥ ᐊᕐᓇᐃᓐᓇᕈᓕᖅᐱᑕᓘᕝᕙ ᓄᓇᒥ ᐊᒻᒪᓗ ᑕᒪᒃᑯᐊᓗᖀᑦ ᓲᕐᓗ 
ᖃᐅᔨᒪᓪᓚᕆᖏᓐᓇᑦᑎᒍᑦ ᐅᕝᕙ ᐃᓕᓐᓂᐊᖅᓯᒪᖏᓐᓂᖅᓴᐅᓗᐊᖅᐸᓪᓗ ᐅᕝᕙ ᐊᖑᑏᑦ, ᐅᕝᕙᓗ ᓴᓇᕝᕕᒃᓴᐃᑦ 
ᑕᒪᒃᑯᐊ ᐊᕐᓇᖅᓯᐅᑕᐅᔪᑦ ᐊᒥᓲᓂᖅᓴᐅᕙᑦ? ᑕᐃᒪᓐᓇᒐᓚᖃᐃ ᐅᓂᒃᑳᒐᓛᓚᐅᐱᓪᓚᒍᓐᓇᖅᐱᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᐊᓚᕋᓚᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑕᒪᓐᓇᐃᓛᒃ, ᐃᓛᒃ ᐊᐱᕆᔾᔪᑕᐅᖃᑦᑕᖅᓯᒪᔪᖅ ᖃᓄᐃᒻᒪᑦ 
ᐊᖑᑎᐅᖏᓐᓂᖅᓴᐅᕙᑦ ᐊᕐᓇᓂ ᐃᖅᑲᓇᐃᔭᖅᑎᓂᒃ. ᑕᒪᓐᓇ ᐃᓛᒃ ᑕᒪᒃᑭᕈᔪᖕᒪᑦ ᐊᒡᓛᓪᓘᓐᓃᑦ ᐃᓕᓐᓂᐊᕐᕕᖕᓂ 
ᐃᓕᓐᓂᐊᖅᑐᑦ ᑕᒪᒃᑯᐊ ᐊᓂᒍᐃᕙᓪᓕᐊᔪᑦ ᐊᕐᓇᐃᑦ ᐅᓄᕐᓂᖅᓴᐅᕕᒡᔪᐊᖃᑦᑕᕐᒪᑕ ᓲᕐᓗ ᐃᓕᓐᓂᐊᕐᕕᒡᔪᐊᒥ 
ᐊᒻᒪᓗ ᒪᑯᓄᖓ, ᐃᓛᒃ ᐊᔪᖏᓐᓂᖅᓴᐅᖁᔨᖃᑦᑕᕐᒪᑕ ᓈᓴᐅᓯᕆᓃᓪᓗ ᐃᒡᓘᑉ ᐃᓗᐊᓃᑦᑐᓂᒃ.  
 
ᑭᓯᐊᓂᓕ ᑕᒪᓐᓇᐃᓛᒃ ᖃᓄᐃᓐᓄᒃ ᐋᖅᑭᒡᕕᖃᕈᓐᓇᕋᔭᕐᒪᖔᑦ ᐊᔪᕐᓇᕈᔪᒃᖢᓂ. ᐅᑯᐊ ᓲᕐᓗ ᑕᐅᑐᒃᑲᔭᕈᑦᑎᒍᑦ 
ᐆᒪᔪᓕᕆᔩᑦ ᑕᒫᓂ ᓄᓇᕘᒻᒥ ᑕᒪᕐᒥᑲᓴᑦᑎᐊᖅ ᐊᖑᑕᐅᓪᓗᑎᒃ. ᐊᑕᐅᓯᕐᒥᖃᐃ ᐊᕐᓇᖃᖅᖢᑎᖓᐃ? 
ᐃᖅᑲᓇᐃᔮᒃᓴᐃᑦ ᑖᔅᓱᒧᖓ ᑐᕌᒐᓂᖅᓴᐅᓪᓗᓂ ᐃᖅᑲᓇᐃᔭᖅᑕᐅᕙᒃᑐᓂ ᓴᓇᔭᐅᕙᒃᑐᓄᑦ ᐃᓛᒃ ᖃᓄᖅ ᑕᒪᓐᓇ, 
ᐃᓛᒃ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᖃᐃ ᑎᑎᕋᕐᕕᖕᒥᐅᑕᐅᓗᐊᕐᓂᖅᓴᐅᖕᒪᑕ ᓇᓗᓇᖁᔨᖏᔾᔪᑎᒋᓪᓗᓂᐅᒃ ᒪᑯᐊ 
ᐊᓯᖏᑦ ᓴᓇᕝᕕᒋᔭᐅᕙᒃᑐᑦ ᓲᕐᓗ ᐃᖃᓗᒐᓱᒃᑏᑦ ᑭᖑᒐᓱᒃᑏᑦ ᑕᒪᒃᑯᐊ ᐊᖑᑕᐃᓐᓇᕐᓄᑦ ᑲᒪᒋᔭᐅᓲᖑᖕᒪᑕ ᐊᒻᒪᓗ 
ᐊᓯᖏᑦ ᒪᒃᑯᐊ ᐃᒡᓗᓕᐅᖅᑏᑦ ᑭᓱᓕᕆᔨᑦ ᐊᖁᑏᑦ ᐊᖑᑕᐃᓐᓇᕐᓄᑦ ᑲᒪᒋᔭᐅᕙᒃᖢᑎᒃ.  
 
ᑭᓯᐊᓂ ᒐᕙᒪᒃᑯᑦ ᑕᒡᕙᓂ ᓴᓇᕝᕕᖓᑦᑕ ᐃᓗᐊᓐᓂ, ᑕᒪᒃᑯᐊ ᐊᔪᖏᓐᓂᖅᓴᐅᖃᑦᑕᕐᒪᑕ ᐊᕐᓇᐃᑦ 
ᐃᖅᑲᓇᐃᔮᖅᑖᕋᓱᒃᑐᑦ ᐊᖑᑎᓂᐅᖓᓂᑦ ᑕᒪᓐᓇ ᐃᓱᒫᓗᑎᒋᔭᕋᓗᐊᕗᑦ ᑭᓯᐊᓂ ᖃᓄᒃᑲᓐᓂᐊᓐᓄᒃᑐᖅ ᒪᓐᓇ 
ᐋᖅᑭᒃᑲᓐᓂᓚᐅᕐᓕ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓕᖓᑐᐃᓐᓇᕐᒪᓂᓛᒃ ᑕᒪᓐᓇ ᓲᕐᓗ ᑐᓴᕈᑕᐅᒋᐊᔫᔭᕋᓂ ᐃᓄᖕᓄᑦ 
ᑕᒫᓂ ᓄᓇᕘᑉ ᐃᓗᐊᓂ ᐃᒻᒪᖄ ᖃᓄᑭᐊᖅ ᑐᓴᓚᐅᖅᓯᒪᒋᓪᓗᖓ ᑕᒪᒃᑯᐊ ᓴᓇᕝᕖᑦ ᓄᓇᕗᑦ ᒐᕙᒪᒃᑯᓐᓂ 
ᓴᓇᕝᕕᐅᔪᐃᑦ ᓇᓕᐊᖕᓄᑐᐃᓐᓈᖓᓪᓚᕆᒃᑲᓗᐊᕐᒪᑕ ᐊᖑᑎᓪᓗ ᑎᑎᕋᖅᑎᐅᔪᓐᓇᖅᖢᑎᒃ ᐊᒡᓛᑦ ᑕᒡᕙᓂ ᐃᒡᓗᒥ 
ᒐᕙᒪᖃᕐᕕᐅᔪᒥ ᐊᖑᒻᒥᒃ ᐱᓕᕆᔪᒥᒃ ᑎᓕᔭᒐᖃᕋᑦᑕ ᑕᐃᒪᓐᓇᑦᑎᐊᖅᑕᐅᖅ ᐊᑲᐅᑎᒋᓪᓗᓂ 
ᐱᓕᕆᔪᓐᓇᑦᑎᐊᖅᖢᓂᓗ. 
 
ᒫᓐᓇᐅᓕᖅᑐᖅ ᐊᑯᓂᑲᓪᓛᕐᔪᒃ ᒐᕙᒪᐅᓕᕐᒪᑦ ᑕᖃᒃᑯᐊ ᐃᓕᓐᓂᐊᕌᓂᒃᐸᓪᓕᐊᔪᑦ ᐊᒻᒪᓗ ᐃᓕᓐᓂᐊᕇᖅᐸᓪᓕᐊᔪᑦ 
ᑐᓵᔭᕆᐊᓕᖅᑰᖅᑑᒐᓗᐊᑦ ᒐᕙᒪᑦᑎᓐᓂᒃ ᑕᒪᒃᑯᐊ ᓴᓇᕝᕖᑦ ᐊᕐᓇᖅᓯᐅᑕᐅᔫᔮᕋᓗᐊᖅᖢᑎᒃ ᐊᖑᑎᓄᑦᑕᐅᖅ 
ᓴᓇᕝᕕᐅᔪᓐᓇᕐᓂᖏᓐᓂᒃ ᐊᒻᒪᓗ ᒐᕙᒪᒃᑯᑦ ᐅᑯᐊ, ᓄᓇᕗᑦ ᒐᕙᒪᒃᑯᖏᑦ ᐊᖑᑎᓂᒃᑕᐅᖅ 
ᓴᓇᔪᖁᑎᖃᕈᓐᓇᖅᑐᒎᓚᔭᕆᐊᖃᖁᓕᕋᓗᐊᕋᑦᑕ. ᐃᓛᒃ ᑖᒃᑯᐊ ᒐᕙᒪᒋᔭᕗᑦ ᐅᖃᕆᐊᖃᓕᖅᑰᕐᒪᑕ ᑕᖅᑲᐅᖓ.  
 
ᒪᑯᐊ ᑕᑯᓐᓇᖅᓯᕙᓪᓕᐊᑐᐃᓐᓇᓕᖅᑑᔭᕐᒪᑕ ᐊᕐᓇᐃᑦ ᐊᖏᕐᕋᒥᖕᓂ ᖃᓄᖅ ᐃᖏᕐᕋᑎᑦᑎᔪᑦ ᓱᓇᖃᖅᑎᑦᑎᔪᑦ 
ᑮᓇᐅᔭᖃᖅᑎᑦᑎᔪᑦ ᓂᕿᖃᖅᑎᑦᑎᔪᑦ ᓄᑕᖅᑲᒥᖕᓂᒡᓗ ᐊᓐᓄᕌᖃᖅᑎᑦᑎᔪᑦ ᐅᐃᖏᑦ ᓴᓇᕝᕕᒃᓴᐊᖏᒧᑦ 
ᐊᖏᕐᕋᖅᓯᒪᑐᐃᓐᓇᖅᑎᓪᓗᒋᑦ. ᑖᓐᓇ ᑕᑯᕋᓃᓕᕙᓪᓕᐊᑐᐃᓐᓇᖅᑑᔭᕐᒪᓪᓕ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᐃᓕᖅᑯᓯᖏᓐᓄᓪᓗ.  

ᒥᓂᔅᑕᖃᐃ ᑕᐃᒪᓐᓇ ᐃᓄᖕᓄᑦ ᓄᓇᕗᒥᐅᑕᓄᑦ ᓂᓪᓕᐊᔾᔪᑎᖃᒃᑲᓐᓂᕈᓐᓇᖅᐳᖅ, ᓇᐅᒃᑯᑭᐊᖅ 
ᓈᓚᐅᑎᑯᓪᓘᓐᓃᑦ, ᑐᓴᒐᒃᓵᕐᔪᑯᓗᒃᑎᒍᓘᓐᓃᑦ ᐊᖑᑏᑦ, ᐊᖑᑎᓄᑦᑕᐅᖅ ᓴᓇᕝᕖᑦ ᐊᖑᑎᓂᒃᑕᐅᖅ 
ᓴᓇᔪᖁᑎᑖᕈᒪᒐᓗᐊᕆᕗᒍᑦ ᑕᒡᕙᓂ ᓄᓇᕗᑦ ᒐᕙᒪᒃᑯᓐᓂᑦ? ᔪᓐᓇᓐᖏᓚᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᐊᓚᕋᓚᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑕᒪᓐᓇᐃᓛᒃ ᐃᓛ ᑲᒪᒋᕙᓪᓕᐊᓇᓱᒃᖢᑎᒍ ᑕᐃᒪ ᐃᓛᓐᓂᒃ ᖃᑯᑎᒃᑯᐃᓛᒃ ᒪᑯᐊ 
ᑲᑎᑐᐊᓘᖃᑦᑕᕐᒪᑕ ᓴᓇᕝᕕᓖᑦ ᐊᑕᐅᓯᕐᒧᑦ ᑕᒡᕗᖓ ᐃᒡᓗᐊᓗᖕᒧᑦ ᐊᔾᔨᒌᖏᑦᑐᑦ ᐱᓕᕆᕕᓖᑦ, ᖃᓄᐃᓕᐅᕐᕕᓖᑦ. 
ᒪᑐᐃᖓᓚᐅᐱᓪᓚᖃᑦᑕᕐᒪᑕ ᒪᑯᓄᖓ ᓴᓇᔭᒃᓴᓄᑦ ᕿᒥᕐᕈᔪᖃᕈᒪᔪᕕᓂᐊᓐᓂᕐᐸᑦ ᐱᔪᖕᒥᒃᓴᐅᑏᑦ, ᓲᕐᓗ ᒪᑯᐊ 
ᑭᓲᓂᕋᖅᑕᐅᖃᑦᑕᖅᑐᓂᒃᑯᐊ. ᑕᐃᒃᑯᐊ ᓴᓇᔭᒃᓴᓂ ᓴᖅᑭᔮᖅᑎᑦᑎᖃᑦᑕᕐᒪᑕ ᐊᔾᔨᒌᙱᕈᓘᔭᕐᖢᓂ ᑲᒻᐸᓂᐅᔪᑦ 
ᒪᓂᓴᖅᑐᓪᓘᑯᐊ ᐃᖕᒥᓄᒡᓗ ᑕᑯᔭᐅᔪᒪᓪᓗᑎᒃ ᐅᕙᒍᑦᑕᐅ ᓴᓇᕝᕕᑦᑎᐊᕚᓗᕗᑦ, ᒪᑯᓂᖓᕈᔪᖅ Trade show 
ᐅᕝᕙᓘᓐᓃᑦ Job Fair.  
 
ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒪᑐᒧᖓ ᐊᒃᓱᕈᕆᐊᓪᓚᒃᑲᓐᓂᖅᓯᒪᓂᐊᖅᑐᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑐᓕᕆᔨᒃᑯᖏᑦ ᑕᒪᒃᑯᐊ ᓴᓇᔭᒃᓴᖅᓯᐅᖅᐸᓪᓕᐊᔪᑦ ᐃᓱᒪᒃᓴᖅᓯᐅᖅᑐᑦ 
ᑭᓱᓕᕆᔨᙳᓛᕈᒪᔭᕆᐊᒃᓴᒥᖕᓂᒃ ᑕᒪᒃᑯᓂᖓ ᐊᒃᓱᕈᖅᐹᓪᓕᕋᓱᓪᓚᕆᓐᓂᐊᖅᑐᒍᑦ. ᑕᒪᓐᓇᓗ 
ᑕᑯᔭᐅᑎᑉᐹᓪᓕᕋᓱᖕᓂᐊᖅᑕᕗᑦ. ᐊᒻᒪᓗ ᑕᒪᒃᑯᐊ ᒐᕙᒪᒃᑯᑦ ᐃᖅᑲᓇᐃᔭᖅᑎᑦᑎᓯᓐᓈᑦ ᐃᓕᓐᓂᐊᖅᑎᑦᑎᖃᑦᑕᕐᒪᑕ 
ᓯᕗᓕᑎᒃᓴᐅᓂᕋᖅᑕᐅᔪᑦ ᑕᐃᒃᑯᐊ ᐊᐅᓚᒃᑎᔨᒃᓴᐅᓂᐊᖅᑐᑦ. ᐊᒻᒪ ᒫᓐᓇ ᑕᑯᒃᓴᕈᖅᑎᑦᑎᓇᓱᓪᓚᕆᒃᐳᒍᑦ 
ᑭᓇᑐᐃᓐᓇ ᐅᑯᐊᑦᑕᐅᖅ ᐱᔪᒪᔭᐅᔪᓐᓇᑦᑎᐊᖅᑐᐊᓗᐃᑦ. ᑕᒪᒃᑯᓂᖓ ᐱᓕᕆᕙᓪᓕᐊᓇᓱᒃᐳᒍᑦ ᑭᓯᐊᓂ ᑕᒪᒃᑯᐊ 
ᐃᖅᑲᓇᐃᔮᖅᑖᕈᒪᔪᑦ ᓲᖃᐃᒻᒪ ᐆᒃᑐᖃᑦᑕᕐᒪᑕ.  
 
ᑭᓇᑐᐃᓐᓇᖅ ᐆᒃᑐᕐᐸᑦ ᐊᖑᑕᐅᙱᓐᓇᕕᑦ ᐆᒃᑐᕆᐊᖃᙱᓚᑏᓚᕈᓐᓇᖏᓐᓇᑦᑕ. ᐊᓯᖏᑎᒍᑦ ᕿᒥᕐᕈᓇᓱᐊᕐᐳᒍᑦ 
ᑖᓐᓇ ᐃᓱᒫᓗᑕᐅᓯᒪᔪᖅ ᐅᖃᐅᓯᐅᖃᑦᑕᕐᓯᒪᔪᑦ ᐃᒃᐱᒋᔭᕗᑦ ᑭᓯᐊᓂ ᐊᖑᑏᑦ ᐱᓕᕆᔪᒪᓲᖑᖕᒥᖕᒪᑕ 
ᐱᔪᓐᓇᖅᑕᒥᒍ ᖁᕕᐊᒋᔭᒥᑦᑎᒍᑦ, ᑎᓕᐅᒻᒪᕆᒍᓐᓇᖏᒃᖢᑎᒍᑦ ᐱᓕᕆᔪᒪᙱᑦᑕᒥᑦᑎᒍᑦ. ᑭᓯᐊᓂ 
ᑐᑭᓯᑎᑦᑎᓇᓱᓐᓂᐊᖅᑐᒍᑦ ᑕᒪᒃᑯᓂᖓ ᐱᔭᒃᓵᓘᖃᑦᑕᕐᓂᖏᓐᓂᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᑦ, ᐃᓛᒃ ᑐᓴᖅᑎᑦᑎᒃᑲᓐᓂᕆᐊᖃᕋᓱᒋᓪᓚᑖᓕᕋᒪᓕ ᑕᒪᑐᒥᖓ. 
ᑐᓐᓂᐊᓱᖏᒃᑲᓗᐊᕐᒪᖔᑕ ᐊᖑᑕᐅᓂᕐᒥᖕᓄᓪᓘᓐᓃᑦ ᑕᒪᒃᑯᓄᖓ ᑲᙳᓱᑐᐃᓐᓇᕋᓗᐊᖏᒃᑲᓗᐊᕐᒪᖔᑕᓘᓐᓃᑦ, 
ᑕᒪᒃᑯᓂᖓ ᓴᓇᕝᕕᖕᓂ ᒪᓂᒪᑎᑕᐅᔪᓂᒃ ᒐᕙᒪᒃᑯᓐᓂᒃ.  
 
ᐊᔾᔨᒋᙱᒐᓚᒃᑕᖓᓂᒡᓗ ᑕᕝᕙᓂᑦᓴᐃᓐᓇᖅ ᐊᐱᕆᒐᓛᒍᒪᓪᓗᖓ ᐆᒥᖓ ᐃᓱᒫᓘᑎᖃᒐᓚᐃᖕᓇᕋᒪ, ᑕᐃᒃᑯᐊ 
Public Service ᓴᓇᔪᓗᒃᑖᓄᑦ ᑐᓴᒐᒃᓴᐅᑎᑕᐅᓚᐅᖅᑐᖅ ᖃᓄᐃᓕᖓᓕᕋᓗᐊᕐᒪᖔᑕ ᑕᒪᒃᑯᐊ ᓴᓇᔪᐃᑦ ᓄᓇᕗᑦ 
ᒐᕙᒪᒃᑯᓐᓂᑦ ᓴᓇᓕᕐᐸᓪᓕᐊᔪᓪᓗ ᓄᖅᑲᕐᐸᓪᓕᐊᔪᓪᓗ ᑕᐃᒃᑯᐊ ᑎᑎᕋᕐᓯᒪᔪᑦ ᐅᓂᒃᑳᖑᓯᒪᔪᑦ.  
 
ᑕᐃᒃᑯᐊ ᐱᔾᔪᑎᒋᓪᓗᒋᑦ, ᓲᕐᓗ ᑖᒃᑯᐊ ᓴᓇᔨᖁᑎᓗᒃᑖᖏᑦ ᑕᐅᑐᙳᐊᖅᖢᒋᑦ ᐊᖏᔪᒃᑲᓪᓚᖕᒥᒃ ᓲᕐᓗ ᑕᐃᒪᖓ 
2006-07-ᒥ ᑕᒫᓂ 15-ᐳᓴᓐᑎᒻᒪᕆᐊᓗᖕᒥ ᓴᓇᔪᑦ ᓄᖅᑲᕐᓯᒪᓕᓚᐅᕐᒪᑕ. ᓄᖅᑲᖃᑦᑕᐅᔭᖅᖢᑎ ᑕᐃᒪᓐᓇ ᐊᒻᒪᓗ, 
ᐃᓇᖏᖅᑕᐅᕙᓪᓕᐊᔭᕆᐊᖃᕋᓗᐊᕐᖢᑎᒃ. ᑕᐃᓐᓇᓕ ᓲᕐᓗ ᐊᒥᓱᑲᓪᓛᓘᒻᒪᑦᑕᐅ 400 ᑕᒫᓂ ᐅᖔᑖᓂᓘᓐᓃᑦ 
ᓄᖅᑲᖅᑐᕕᓂᐅᓐᓂᕐᐸᑕ ᑕᐃᒪᓐᓇ, ᓲᕐᓗ ᑐᓴᐅᒪᓇᖅᖢᑎᒃ ᓱᓇᒥᒃᑭᐊᖏᒃᑯᐊ ᐱᔾᔪᑎᖃᓗᐊᖅᖢᑎᒃ 
ᓄᖅᑲᖃᑦᑕᖅᑐᕕᓂᐊᕙᑦ, ᓇᓗᓇᖏᑦᑑᒐᓗᐊᖅ ᐃᓚᖓ, ᓲᕐᓗ ᐃᒡᓗ ᐊᑭᑐᓗᐊᕐᒪᑕ ᐅᕝᕙᓘᓐᓃᑦ 
ᐃᑮᕐᓇᓗᐊᖃᑦᑕᕐᒪᓗ? ᐅᕝᕙᓗ ᖃᓄᑭᐊᖅ ᐱᔾᔪᑎᓪᓚᑦᑖᒥᒃ ᑐᓴᐅᒪᒃᑲᓐᓂᕆᐊᖃᖅᑰᕋᑦᑕ ᒪᓕᒐᓕᐅᖅᑎᑦᑎᒍᑦ. 
ᑕᒪᓐᓇ ᐱᓪᓗᒍ ᐅᓂᒃᑳᒐᓛᒍᓐᓇᕐᒪᖔᑦ ᒥᓂᔅᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᐊᓚᕋᓚᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑕᒪᓐᓇ ᓄᖅᑲᐸᓪᓕᐊᔪᓪᓗ ᑕᒪᓐᓇ 16-ᐳᓴᓐᑎ ᐅᓄᕐᓂᖅᓴᐅᒻᒪᑦ ᖃᓪᓗᓈᖅᑲᐃ 
ᓄᓇᖓᓐᓂ ᐃᖅᑲᓇᐃᔭᖅᐸᑦᑐᓄᑦ. ᑕᒫᓂ ᓄᓇᕗᒻᒥᑐᐃᓐᓇᐅᖏᑦᑐᖅ ᓄᓇᑦᓯᐊᖅᑕᐅᖅ ᑕᐃᒪᓐᓇᐃᑕᒻᒥᕐᒪᑦ 
ᓄᓇᑦᓯᐊᕐᒥᐅᑦ ᐅᖃᖅᓯᒪᒻᒪᑕ 14-ᐳᓴᓐᑎᒥᒎᖅᑕᐅᖅ ᑕᐃᒪᓐᓇ 2006-ᒥ ᑕᐃᒪᐃᓐᓇᐃᔾᔪᑎᖃᓚᐅᖅᑐᑦ ᐅᕙᒍᑦ 
16-ᐳᓴᓐᑎᖑᓚᐅᖅᑐᑎᑦ.  
 
ᒪᑯᐊ ᖃᓄᖅᑐᖅ ᒐᕙᒪᒃᑰᔪᑎᒍᑦ ᐱᓯᒪᔪᕐᓇᓂᖅᓴᐅᓚᐅᕐᓚᕗᑦ ᐃᖅᑲᓇᐃᔭᖅᑎᒋᕙᑦᑕᕗᑦ ᓄᖅᑲᑲᑕᓐᖏᓪᓗᑎᑦ. 
ᑕᒪᓐᓇᐃᓛᒃ ᐊᑭᑐᔪᕈᓘᖃᑦᑕᕐᒪᑦ ᐃᓇᒌᓇᓱᒋᐊᔅᓴᖅ ᓄᖅᑲᖅᑐᖃᕌᖓᑦ ᑕᕝᕙ ᐃᓇᒌᒋᐊᖃᓕᕐᒥᒻᒪᑦ ᑕᐃᒪ 
ᑮᓇᐅᔭᖅᑐᕐᓗᓂ ᑭᓯᐊᓂᐅᓂᐊᕐᒪᑦ ᑕᒪᓐᓇ ᐃᓱᒫᓘᑎᒋᒐᑦᑎᒍ ᓲᖃᐃᒻᒪᑦ. ᑕᐃᒪᐃᑦᑑᓂᖓᓄᑦ ᖃᓄᖅᑐᖅ 
ᐃᖅᑲᓇᐃᔭᖅᑎᕗᑦ ᐊᐅᓪᓚᖏᔾᔫᒥᓚᐅᕐᓕᑦ ᐅᕝᕙᓘᓐᓃᑦ ᐱᓯᒪᔾᔫᒥᓚᐅᕐᓚᕗᑦ ᑕᒪᓐᓇ ᐸᕐᓇᐸᓪᓕᐊᓪᓗᑎᒍ 
ᓄᓇᕗᒻᒥᐅᑦ ᑕᒫᓂ ᓄᓇᖃᖅᑐᑦ ᑕᒫᓂᓗ ᓄᓇᖃᐃᓐᓇᓂᐊᖅᑐᑦ ᑕᒫᓂᓗ ᐃᑦᑐᕈᖅᓴᓂᐊᖅᑐᑦ ᑕᒪᒃᑯᐊ 
ᐃᓱᒪᒋᓪᓗᑎᒍ ᑕᒫᓂ ᐃᖅᑲᓇᐃᔭᕆᐊᖃᕐᓂᖏᓐᓄᑦ ᐃᓕᓐᓂᐊᑎᑦᑎᕙᓪᓕᐊᓂᕐᒥᑦ ᑕᒪᑐᒥᖓ ᐊᒃᓱᕉᑎᖃᒻᒪᕆᒃᑲᑦᑕ.  
 
ᑖᒃᑯᐊᓗ ᒫᓐᓇ ᐃᖅᑲᓇᐃᔭᖅᑐᓕᕆᔨᒃᑰᔪᑎᒍᑦ ᑕᐃᓐᓇ ᐅᖃᐅᓯᕆᖅᑲᐅᔭᕋ ᐃᓄᐃᑦ ᐃᖅᑲᓇᐃᔭᖅᑏᑦ ᓴᓇᔨᐅᔪᑦ 
ᒐᕙᒪᒃᑯᓐᓄᑦ ᑕᐃᒪ ᑲᑎᑕᕐᒥᒻᒪᑕ ᓇᐅᒃᑯᑦ ᐃᖢᐃᓪᓕᐅᕈᑎᖃᕐᒪᖔᒥᓐᓂ ᓴᓇᕝᕕᖓᑦᑕ ᐃᓗᐊᓂ. ᑖᒃᑯᐊ 
ᐋᖅᑭᐹᓪᓕᖅᐸᑕ ᓄᖅᑲᐸᓪᓕᐊᔪᑦ ᐅᓄᕈᓐᓃᖅᐹᓪᓕᕈᓐᓇᕋᔭᕐᒪᖔᑕ ᐃᓂᓪᓚᑎᐊᕐᓗᑎᑦ ᐃᓄᐃᑦ ᐃᖅᑲᓇᐃᔭᖅᑏᑦ 
ᖁᕕᐊᓱᓪᓗᑎᓪᓗ ᐃᖅᑲᓇᐃᔮᒥᓐᓂᑦ. ᑕᒪᒃᑯᐊ ᑐᑭᓯᒍᒪᑦᑎᐊᕋᑦᑎᒍᑦ ᐊᑲᐃᓪᓕᐅᕈᑏᑦ ᐊᒥᓲᒻᒪᑕ ᖃᐅᔨᒪᑦᑎᐊᖅᑐᒍᑦ 
ᑕᒪᒃᑯᐊ ᐊᑲᐃᓪᓕᐅᕈᑏᑦ ᐋᖅᑭᐸᓪᓕᐊᕈᑎᔅᓴᖏᓐᓄᑦ ᑕᒪᓐᓇ ᕿᒥᕐᕈᓪᓗᑎᒍ ᑕᒪᓐᓇ ᓄᖅᑲᑕᕐᓂᖅ 
ᐃᓇᒌᓇᓱᖃᑦᑕᕆᐊᖃᕐᓂᖅ ᑕᒪᓐᓇ ᐅᓄᕈᓐᓃᖅᑎᓇᓱᓪᓚᕆᑦᑕᕗᑦ ᑕᒪᒃᑯᑦᑎᒎᓇᖅ ᑕᐅᑐᓚᑦᑎᒍ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ ᐃᒃᓯᕙᐅᖅ. ᐄᓚ ᑕᐃᒪᓐᓈᓗᒃ ᐊᒥᓲᑎᒋᑎᓪᓗᒋᑦ ᓱᕐᓗ ᑕᒫᓂ $4,000-$10,000-
ᖑᖃᑦᑕᕐᒪᑕ ᐃᓚᖏᑦ ᓴᓇᓕᒋᐊᖅᑎᑕᐅᒍᓂ ᓱᓇᒐᓚᖏᓐᓄᑦ ᑖᒃᑯᐊᓗ ᖃᖓᑕᔾᔪᑎᒐᓚᖏᑦ ᐊᒻᒪ ᓄᖅᑲᖅᐸᑦ 
ᐅᑎᖅᑎᑕᐅᔭᕆᐊᖃᓕᖅᖢᓂᑦ ᓈᒻᒪᐅᑎᓐᓂᖅᐸᑦ ᑖᒃᑯᓄᖓ ᐊᑐᐊᒐᒃᓴᖏᓐᓄᑦ ᒐᕙᒪᒃᑯᑦ. ᐃᒪᓐᓇ ᐊᒥᓲᑎᒋᔪᑦ 
ᑕᖅᑭᓂᑦ ᓴᓇᓚᐅᕐᓂᕈᓂ ᐊᑭᓕᖅᑕᐅᔪᓐᓇᖅᓯᓲᖑᒻᒪᑕ ᑕᒪᕐᒥᖓᓂᓪᓘᕝᕙ ᐃᓚᖏᓐᓂᓘᕝᕙ. ᑕᒪᓐᓇ ᐱᓪᓗᒍ 
ᐊᑭᑐᔪᐋᓘᖃᑦᑕᕐᒪᑦ ᐊᒻᒪᓗ ᐅᑭᐅᒥᑦ ᐊᑕᐅᓯᕐᒥᑦ ᓲᕐᓗ ᐅᖓᑎᑦᑎᐊᑯᓗᐊᓄᑦ ᑕᐃᒪᓐᓈᓗᑦ ᐊᒥᓱᑦ 
ᓄᖅᑲᖃᑦᑕᑎᓪᓗᒋᑦ ᐱᔾᔪᑎᑕᐃ ᑖᒃᑯᐊ ᐋᖅᑭᒋᐊᖅᑕᐅᔪᓐᓇᑎᓪᓗᒋᑦ ᒐᕙᒪᒃᑯᓐᓄᑦ.  
 
ᑕᐃᒃᑯᐊ ᓄᖅᑲᖃᑦᑕᓚᐅᖅᑑᓚᐅᖅᑐᑦ ᐅᓂᒃᑳᖅᓯᒪᓂᖏᑦᑎᒍᑦ ᓲᕐᓗ ᐋᖅᑭᒋᐊᕈᑎᔅᓴᑕᓕᓚᐅᖅᑐᔅᓴᐅᒻᒪᑦ 
ᓇᓗᓇᓐᖏᒻᒪᑦ. ᑕᒪᓐᓇᖃᐃ ᓄᖅᑲᐸᓪᓕᐊᔪᑦ ᐊᖑᒻᒪᑎᓇᖃᑦᑕᖅᐳᑦ ᐃᓇᖏᐅᑎᕙᓪᓕᐊᔪᓂᑦ ᑕᐃᒃᑯᓄᖓ 
ᓄᖅᑲᕐᕕᐅᔪᑦ ᓴᓇᕝᕖᑦ ᐃᓄᖃᐅᑎᔅᓴᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᐊᓚᕋᓚᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᐃᓛᓐᓂ ᐃᓛᒃ ᓴᓇᔭᒃᓴᖅ ᑖᓐᓇ ᐱᔭᕆᑐᕌᖓᑦ ᐅᕝᕙᓘᓐᓃᑦ 
ᖃᓰᓐᓇᕐᓄᑦ ᐊᔪᖅᑕᐅᖏᑦᑐᒥᑦ ᓴᓇᔭᒃᓴᖅᑐᖃᖅᑐᕕᓂᐅᓂᖅᐸᑦ ᓄᖅᑲᕈᔾᔨᑳᓪᓚᑯᑦᑕ ᑕᒪᓐᓇ 
ᐃᓇᖏᑦᑕᐅᓇᓱᒋᐊᒃᓴᖅ ᐊᑯᓂᕈᓘᖃᑦᑕᖅᑐᖅ ᐃᓛ ᐃᓴᖅᑯᐊᖅᑕᐅᖃᑦᑕᖅᑐᖅ ᒐᕙᒪᒃᑯᓐᓄᑦ ᑕᒪᒃᑯᐊ ᓲᕐᓗ 
ᐱᔪᓐᓇᕐᓂᖃᓪᓚᕆᑦᑐᑦ ᓄᖅᑲᑳᓪᓚᒃᑳᖓᑕ. ᓲᕐᓗᖃᐃ ᑖᒃᑯᐊ ᒐᕙᒪᓕᕆᔨᒃᑯᑦ ᓲᕐᓗ ᕿᓐᖑᕐᒥᒐᖅᑎᒥᑦ ᑕᐃᒪ 
ᐃᖅᑲᓇᐃᔭᖅᑎᑖᕆᐊᖃᖅᑐᑎᐅᒐᓗᐊᖅ ᑭᓯᐊᓂ ᑕᒫᓂ ᐱᑕᖃᓗᐊᓐᖏᒻᒪᕆᑦᑐᓂᑦ ᐊᑯᓂᕈᓗᒃ ᑕᐃᓐᓇ 
ᐃᓐᓄᑦᑕᐅᓇᓱᒋᐊᖃᕐᒪᑦ. ᑕᐃᒪ ᐊᓯᖏᑦᑎᒍᑦ ᕿᒥᕐᕈᔭᕆᐊᖃᕋᔭᕋᑦᑕ ᑕᒪᒃᑯᐊ ᐃᓐᓄᑦᑕᐅᔭᕆᐊᓖᑦ. ᐊᒻᒪ 
ᐱᓗᐊᖅᑐᒥ ᑕᒪᒃᑯᐊ ᖃᓄᖔ, ᓴᓇᔭᒃᓴᐃᑦ ᐃᓕᓐᓂᐊᖅᑕᐅᓯᒪᑦᑎᐊᕐᓗᑎᒃ ᑭᓯᐊᓂ ᐱᓕᕆᐊᖑᒍᓐᓇᕋᔭᖅᑐᑦ.  
 
ᐃᓚᖏᑦ ᐊᔪᖅᑕᐅᒻᒪᑕ ᓱᓕ ᐃᓄᓐᓄᑦ ᐃᓕᓐᓂᐊᖅᓯᒪᓪᓚᕆᑦᑐᓄᑦ ᑕᒪᒃᑯᓂᖓ ᓲᕐᓗ ᒪᓕᒐᓕᕆᓃᑦ ᒪᑯᐊ 
ᒪᓕᒐᐃᑦ ᑐᓐᖓᕕᒃᓴᖏᓐᓄᑦ ᐋᖅᑭᒃᓱᐃᔩᓪᓗ, ᐊᓯᖏᓪᓗ ᑕᒪᒃᑯᐊ. ᑕᒪᒃᑯᐊ ᐊᔪᕐᓇᒐᓚᖃᑦᑕᖅᖢᑎᒃ ᐃᓛᓐᓂᓪᓗ  



ᐱᖓᑦᓯᖅ, ᒫᑦᓯ 5, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐆᑦᑐᖅᑐᖃᕋᓗᐊᕐᕌᖓᓐ ᓈᒻᒪᓐᖏᓗᐊᒧᑦ ᐅᕝᕙᓘᓐᓂᑦ ᐊᔪᓗᐊᕐᒪᑦ ᒪᑐᐃᖅᓯᖅ ᑖᓐᓇ ᐃᖅᑲᓇᐃᔮᒃᓴᖅ 
ᒪᑐᓚᐅᕋᓗᐊᖅᖢᓂ ᐃᓐᓄᖏᓗᐊᕐᒪᑦ ᒪᑐᐃᒃᑲᓐᓂᕆᐊᖃᓯᑳᓪᓚᑦᖢᓂ ᐅᖓᓯᒃᓯᒋᐊᓪᓚᑲᓐᓂᖅᖢᓂ.  
 
ᑕᒪᒃᑯᐊ ᐊᑲᐃᓪᓕᐅᕈᑎᓄᑦ ᐊᖅᑯᓵᖅᑕᐅᖃᑦᑕᖅᖢᑕᐅᒐᓗᐊᖅ ᑭᓯᐊᓂ ᑖᓐᓇ 16-ᐳᓴᓐᑎ ᑕᒪᑐᒪᓂ ᐊᕐᕌᓂ 
ᐊᑐᓚᐅᖅᑕᑎᓐᓂ ᓱᕐᕋᓐᖏᑦᑐᖅ. ᐊᕐᕌᓂ ᐅᖓᓪᓕᕐᒥ ᑕᐃᒪᓐᓇᑕᐃᓐᓇᖅ ᓱᓕ ᐅᓄᖅᑎᒋᔪᓂᒃ ᑕᐃᒪᓐᓇᐃᑦᑐᒥᒃ 
ᒐᕙᒪᒃᑯᑦ ᕿᒪᑦᑕᐅᓯᒪᔪᑦ ᐊᒻᒪᓗ ᐃᓇᖐᔭᕆᐊᖃᖅᓯᒪᔪᒍᑦ. ᑕᒪᓐᓇ ᐊᑦᔨᒌᐸᓘᖏᓐᓇᖅᖢᓂ ᑭᓯᐊᓂ 
ᐃᓱᒫᓗᓐᓇᖅᑐᖅ ᐊᒻᒪᓗ ᑲᒪᒋᓇᓱᐊᖅᑕᕗᑦ ᖃᓄᖅ ᐃᖅᑲᓇᐃᔭᖅᑎᕗᑦ ᐱᓯᒪᔾᔫᒥᔪᓐᓇᕐᒪᖔᑦᑎᓐᓂ ᑕᕝᕙᓂ 
ᒐᕙᒪᒃᑯᓐᓂ.  
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑐᑭᓯᓯᒪᓪᓚᕆᖏᑦᖢᒍ ᑐᓴᒃᑲᓐᓂᕈᒥᓇᖅᑑᓪᓗᓂ ᑖᓐᓇ 2005-06-
ᖑᑎᓪᓗᒍ ᑕᐃᒃᑯᐊ ᐃᒪᓐᓇᐃᓕᐅᕈᑎᒋᖃᑦᑕᓂᐊᖅᑕᕗᑦ ᑖᒃᑯᐊ ᐅᖃᐅᓯᖅ ᐅᓂᒃᑳᕆᓚᐅᖅᑕᓯ ᐅᑭᐅᒻᒧᑦ 
ᐊᑐᕐᓂᐊᖅᑐᑦ, ᑮᓇᐅᔭᓪᓗ ᐊᑐᕐᓂᐊᖅᑕᓯ ᐱᑦᔪᑎᒋᓪᓗᒋᑦ. ᑕᐃᒃᑯᐊ ᓴᓇᕝᕕᒻᒥᓂᒃ ᓲᕐᓗ ᕿᒪᐃᖃᑦᑕᖅᑐᑦ, 
ᕿᒪᕉᑎᓯᒪᖃᑦᑕᑐᓪᓗ ᑖᒃᑯᐊ ᐊᐱᖅᑯᑕᐅᖃᑦᑕᓚᐅᕐᒪᑕ ᒪᓕᒐᓕᐅᖅᑎᓄᑦ. ᑕᐃᒃᑯᐊ ᐃᓄᖃᖏᒐᔪᓗᐊᓕᖅᖢᑎᒃ 
ᓲᕐᓗ ᓯᕙᓂᖅᑕᐅᕙᒃᑲᓗᐊᖅᖢᑎᒃ or ᑕᐃᑲᓃᓐᖏᓕᖅᑐᒥᓂᐅᑎᓪᓗᒋᑦ ᑕᒪᒃᑯᐊ 
ᐊᒥᓱᓐᖑᕈᓘᔭᖅᓯᒪᐃᓐᓇᖅᑐᐊᓘᓕᓚᐅᖅᓯᒪᒻᒪᑕ.  
 
ᐊᒻᒪᓗ ᐋᖅᑭᒋᐊᕈᑎᔅᓴᓂᒃ ᐸᕐᓇᒍᑎᖃᓕᓚᐅᖅᓯᒪᓪᓗᓯ ᐋᖅᑮᕙᓪᓕᐊᔪᒪᓕᓚᐅᖅᓯᒪᓪᓗᓯᓗ ᑕᐃᒪᓕ ᓲᕐᓗ 2003-
04, ᓲᕐᓗ ᑕᐃᒪᓐᓇᐃᓐᓂᐅᓚᐅᖅᑐ double-ᑐᐊᓗᒃᑲᓂᐅᓪᓗᓂ ᐊᒥᓱᕈᕆᐊᒃᑲᓂᖅᑐᐊᓗᑐᐃᓐᓇᐅᓪᓗᑎᒃ ᑕᒪᒃᑯᐊ 
ᓴᓇᒃᕖᑦ ᐃᓄᖃᖏᑦᑐᑦ ᐃᓐᓄᖃᖏᖃᑦᑕᖅᑐᑦ ᐃᓚᖏᓪᓗ ᓴᓇᔪᑦ. ᑕᐃᑲᓂ ᐃᓂᖃᑦᖢᑎᒃ ᐃᒻᒪᖄ 
ᕼᐋᓚᑕᐅᖅᑐᓘᓐᓃᑦ ᓇᒧᑦ ᖃᓄᖅ ᓄᖅᑲᖓᑎᑕᐅᓚᐅᐱᓪᓚᒃᑐᑦ ᐊᒥᓱᓐᖑᕈᓘᔭᕆᐊᒃᑲᓐᓂᑐᐃᓐᓇᓚᐅᖅᓯᒪᑎᓪᓗᒋᑦ. 
ᐸᕐᓇᒍᑎᒋᓯᒪᓚᐅᖅᑕᓯ ᑕᐃᒃᑯᐊ ᐋᖅᑭᒋᐊᕈᒪᓂᕆᓚᐅᖅᓯᒪᔭᓯ ᐸᕐᓈᓂᓚᐅᖅᓯᒪᔪᔅᓴᐅᒐᑦᓯᐅᒃ ᐊᒻᒪᓗ 
ᑐᑭᐊᓕᑦᑎᐊᖅᔫᒥᓗᑎᒃ ᖃᖓ ᑕᒪᓐᓇ ᐊᖅᑭᒋᐊᖅᑐᔅᓴᐅᓇᔭᕐᒪᖔᓐ ᖃᓄᐃᓕᖅᐸᓕᑭᐊᖅ ᐅᓪᓗᒥ. 
ᐋᖅᑭᐅᒪᑦᑎᐊᓂᖅᓴᐅᓕᖅᐸ ᐅᕝᕙᓗ ᐅᕝᕙ ᑕᐃᒪᓐᓇᐃᕈᔪᑉᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᐊᓚᕋᓛᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᑭᓯᑦᑎᐊᖏᕈᔪᕈᓗᑲᓪᓚᒃᖢᒍ 
ᐊᐱᕆᔪᓐᓇᖅᐸᕋᖃᐃ ᐅᖃᒃᑲᓂᐊᕐᔪᒍᓐᓇᕐᒪᖔᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᐊᓚᕋᓛᒃ, ᑐᑭᖃᑦᑎᐊᕈᑦ ᐊᐱᖅᑯᑎᖕᓂᒃ ᒥᓂᔅᑕ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᖅᑲᐅᔪᖓ ᐃᖅᑲᓇᐃᔮᒥᓄᑦ ᐅᐸᖃᑦᑕᖏᑦᑎᐊᕐᒪᕆᑦᑐᑦ 
ᓄᓇᕘᑦ ᒐᕙᒪᒃᑯᖏᓐᓂᒃ. ᒪᓕᒃᖢᒋᑦ ᒐᕙᒪᒃᑯᑦ ᑭᒡᒍᓯᕆᖃᑦᑕᖅᑕᖓᑦ, ᑕᐃᒃᑯᐊ ᑎᑎᖅᑲᑎᒍᑦ ᐊᐱᕆᖃᑦᑕᑎᓪᓗᒋᑦ 
ᒪᓕᓕᐅᖅᑏᑦ ᐅᐸᖃᑦᑕᖏᑦᑐᑦ ᐃᖅᑲᓇᐃᔮᒥᓄᑦ ᓄᓇᕗᒻᒥ ᒪᕐᕈᐊᑎᓪᓗᐊᖅ ᐅᓄᖅᓯᒋᐊᓚᐅᕐᒪᑕ 2002-04. 
(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ ᐅᖃᐅᓯᕆᖅᑲᐅᔭᕋ ᓲᕐᓗ ᐋᖅᑭᒋᐊᕈᑎᔅᓴᖏᓐᓂᒃ.  
 
ᐃᓛᒃ ᐋᖅᑭᒋᐊᕈᒪᓂᕆᓕᓚᐅᕋᑦᓯᐅᒃ ᑕᒪᓐᓇ ᓲᕐᓗ ᓴᓇᕝᕕᒻᒥ ᑕᒪᒃᑯᓇᓂ ᐃᓄᖃᓐᖏᓗᐊᖅᑕᖅᑐᑦ ᐅᕝᕙᓘᓐᓂᑦ 
ᓴᓇᕝᕖᑦ ᐃᓄᖃᓐᖏᓗᐊᖅᑐᑦ ᖃᓄᖅᑑᕈᑎᒋᒃᑲᓂᕐᓂᐊᕐᓂᕋᓚᐅᖅᓯᒪᒐᒃᑭᑦ. ᑕᒪᓐᓇ ᐅᖃᐅᓯᕆᓇᓱᖅᑲᐅᕙᕋ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᐊᓚᕋᓚᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑐᑭᓯᓇᖅᓯᑎᐊᒻᒪᑦ. ᑖᒃᓱᒪ ᑐᖏᓕᒻᒪ 
ᑖᓐᓇ ᑭᐅᓚᐅᕐᓂᐊᕐᒪᒍᐃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅ ᕉᕼᐋᔅ. 
 
ᕉᕼᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓪᓗᒋᑦ ᐅᐸᖃᑦᑕᖏᑦᑐᑦ ᓄᓇᕘᑦ ᒐᕙᒪᒃᑯᑦ ᐃᓕᓴᖅᓯᓯᒪᔪᑦ 
ᑖᓐᓇ ᐱᔾᔪᑎᒋᔭᖓ ᒐᕙᒪᒃᑯᑦ ᐃᓗᐊᓂᓕᒫᖅ. ᐱᓕᕆᕕᑉᐳᑦ ᐃᓕᓴᖅᓯᓯᒪᔪᖅ ᑕᒪᑐᒥᖓ. ᐊᒻᒪ  
ᐃᖅᑲᓇᐃᔭᖃᑎᖃᕐᓂᐊᖅᑐᖅ ᐱᓕᕆᕕᕗᑦ ᐃᖅᑲᓇᐃᔭᖅᑎᑖᖅᓯᒪᔪᖅ ᖃᐅᔨᒪᔨᑕᐅᓂᐊᖅᑐᒥᒃ ᐅᐸᖃᑦᑕᓐᖏᑦᑐᓄᑦ 
ᖃᐅᔨᓴᐃᖃᑦᑕᕐᓂᐊᖅᑐᒥᒃ ᑖᓐᓇ ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᒪᑦ ᐅᐸᒃᐸᓪᓕᐊᔪᓄᑦ ᑎᑎᕋᖅᑎᐅᖃᑦᑕᖅᑐᓄᑦ 
ᒐᕙᒪᒃᑯᑦ ᐃᓗᐊᓂ.  
 
ᐊᒻᒪᓗ ᐊᖓᔪᖃᐅᑎᐅᔪᑦ ᐃᓕᓐᓂᐊᖅᑎᑕᐅᓂᐊᖅᑐᑦ ᐃᖅᑲᓇᐃᔭᖅᑐᓕᕆᕝᕖᑦ ᐱᓕᕆᕝᕕᖓᑦᑕ ᐃᓗᐊᓐᓂ 
ᓱᖏᐅᓴᐃᖃᑦᑕᕐᓂᐊᕐᒪᑕ ᐃᖅᑲᓇᐃᔭᖅᑎᓂᒃ ᖃᓄᐃᑦᑐᓕᕆᔨᓂᒃ ᑭᓱᓂ ᐱᓕᕆᔨᐅᖕᒪᖔᑕ ᑕᐃᒃᑯᐊ 
ᐃᖅᑲᓇᐃᔮᒥᒃ ᐅᐸᒃᓯᓯᒪᖏᑦᑐᑦ ᑲᒪᕙᒃᑐᓪᓗ ᐅᐸᒃᐸᓪᓕᐊᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅ ᕉᕼᐋᔅ. ᖁᐊᓇᖅᑯᑎᑦ, ᐊᓚᕋᓚᒃ. ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᖅᑐᖓ ᒪᒃᐱᒐᕐᒥ ᑕᕝᕙᓂ D-5ᒥ. ᒪᓕᒃᖢᒋᑦ 
ᐱᓕᕆᕝᕕᓯ ᐆᒃᑐᕋᐅᑎᓕᐊᕆᓯᒪᔭᖏᑦ 2008-09 ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᓈᓴᐅᓯᓯᒪᓕᕐᒪᑕ 
ᐃᖅᑲᓇᐃᔭᖅᑎᐅᓚᐅᑲᐱᓪᓚᒃᑐᑦ ᑲᒪᒋᔭᐅᖁᓪᓗᒋᑦ ᐊᑐᖁᔭᓕᐊᕆᔭᐅᔪᑦ ᐅᑯᐊ ᐃᓱᓕᓐᓂᐊᕐᒪᑕ ᑭᓯᐊᓂ ᑕᐃᒃᑯᐊ 
ᐊᖏᖃᑎᒌᒍᑎᑦ ᐱᔭᕇᖅᓯᒪᓕᖅᑎᓪᓗᒋᑦ ᓄᓇᕗᑦ ᐃᖅᑲᓇᐃᔭᖅᑎᖏᑦ ᐊᖏᖃᑎᒌᒍᑎᖃᖅᐸᑕ.  
 
ᖃᓄᐃᑦᑐᓂᒃ ᐱᓕᕆᕕᓯ ᐱᓕᕆᐊᖃᖅᓯᒪᓕᖅᐸᑦ ᐃᖅᑲᓇᐃᔭᖅᑎᐅᓚᐅᑲᐱᓪᓚᒃᑐᑦ ᒥᒃᓵᓄᑦ ᓄᓇᕘᕐᒥᓗ 
ᐃᖅᑲᓇᐃᔭᖅᑐᐃᑦ ᑲᑐᔾᔨᖃᑎᒌᖏᑦ ᐊᖏᖅᓯᓯᒪᓕᖅᐹᑦ ᐊᓯᔾᔨᕈᒪᔭᔅᓯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒪ ᑐᖏᓕᕐᒪ ᑭᐅᓂᐊᖅᑕᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᐊᓇᖅᑯᑎᑦ, ᒥᓂᔅᑕ. ᒥᔅ ᕉᕼᐋᔅ. 
 
ᕉᕼᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᔾᔪᑎᒋᓪᓗᒋᑦ ᐃᖅᑲᓇᐃᔭᖅᑎᐅᓚᐅᐱᓪᓚᖃᑦᑕᖅᑐᑦ 
ᐱᔾᔪᑎᒋᓪᓗᒋᑦ ᐊᑐᓕᖁᔭᓕᐅᖅᑐᑦ ᐃᓚᖓᑦ ᐆᒃᑑᑎᒋᓗᒍ ᐊᑐᓕᖅᑎᑕᐅᔭᕇᖅᓯᒪᓕᖅᑐᖅ ᑕᐃᒃᑯᐊ 
ᐃᖅᑲᓇᐃᔭᖅᑎᐅᓚᐅᐱᓪᓚᖃᑦᑕᖅᑐᑦ ᕿᒥᕐᕈᓇᒃᑕᐅᖃᑦᑕᕐᓗᑎᒃ ᐊᒡᒍᖅᑐᖅᓯᒪᓂᓕᒫᓂ ᖃᐅᔨᓚᐅᕋᑦᑕ ᐃᓛᓐᓂᒃᑯᑦ 
ᑐᑭᓯᑦᑎᐊᕐᓇᕈᓐᓇᓚᐅᖏᒻᒪᑕ ᐸᐃᑉᐹᑦ ᓱᒃᑲᔪᒃᑰᖅᑎᑕᐅᖃᑦᑕᖅᑎᓪᓗᒋᑦ. ᐋᖅᑭᒃᓯᔭᕇᓚᐅᖅᑐᒍᑦ 
ᐊᑐᓕᖅᑎᑦᑎᓪᓗᑕᓗ ᑖᒃᑯᓂᖓ.  
 
ᐊᑐᓕᖅᑎᑦᑐᒪᖃᑦᑕᖅᑕᕗᑦ ᑕᐃᒃᑯᐊ ᐅᑕᖅᑭᒐᑦᑎᒍᑦ ᐊᖏᖃᑎᒌᒐᓱᐊᕐᓂᖅ ᐱᔭᕇᖅᑕᐅᖁᓪᓗᒍ ᒐᕙᒪᒃᑯᓪᓗ 
ᐃᖅᑲᓇᐃᔭᖅᑎᓪᓗ ᑕᐃᒪᓕ ᐅᖃᐅᓯᖅᑕᖓ ᐊᓯᔾᔨᕐᓂᖅᐹᖑᓂᐊᖅᑐᖅ ᐃᖅᑲᓇᐃᔭᖅᑎᐅᓚᐅᑲᐱᓪᓚᒃᑐᖅ 
ᖃᓪᓗᓈᑎᑐᑦ ᑕᐃᒎᓯᖓ ᐊᓯᔾᔨᖅᑕᐅᓂᐊᕐᒪᑦ. ᑕᕝᕙ ᑕᐃᒎᓯᖓ ᖃᓪᓗᓈᑎᑐᑦ ᐊᓯᔾᔨᖅᑕᐅᓂᐊᖅᑐᖅ 
ᐃᖅᑲᓇᐃᔭᖅᑎᐅᓚᐅᐱᓪᓚᒃᑐᓂ ᐃᖅᑲᓇᐃᔭᑲᐃᓐᓇᖅᐸᒃᑐᓄᑦ. ᐃᖅᑲᓇᐃᔭᑲᐃᓐᓇᖅᐸᒃᑐᑦ ᒪᕐᕉᓕᖃᖓᓂᐊᖅᑐᑦ 
ᐊᐃᑉᐸᖓ ᑭᒍᕝᕕᖅᑏᑦ ᐊᐃᑉᐸᖓᓗ ᑭᖑᕝᕕᖅᑎᐅᖕᒥᔪᖅ ᑕᐃᒃᑯᓂᖓ ᑭᖑᕝᕕᖅᓯᖃᑦᑕᖅᖢᓂ ᑖᒃᑯᐊ ᑕᕝᕙ 
ᐊᓯᔾᔨᕈᒪᔭᕗᑦ. ᒫᓐᓇᐅᔪᖅ ᔪᓂᐊᓐᑯᒃ ᐊᖏᖅᓯᓯᒪᖏᑦᑐᑦ ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕉᕼᐋᔅ. ᒥᔅᑕ ᑲᑦᑐᒃ. 

ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᕐᒥᔪᖓ ᑕᒪᒃᑯᐊ ᐃᓚᖏᑦ ᐊᐅᔭᒃᑯᑦ 
ᐃᓕᓐᓂᐊᑲᐃᓐᓇᖃᑦᑕᖅᑐᑦ ᐃᓕᓐᓂᐊᖅᑏᑦ. ᐊᐅᔭᒃᑯᑦ ᐃᖅᑲᓇᐃᔭᖃᑦᑕᖅᑐᑦ ᑕᒪᒃᑯᐊ ᐃᓕᓐᓂᐊᖅᑏᑦ ᑖᒃᑯᐊ 
ᐊᑭᓕᖅᑑᑎᒃᓴᖏᓐᓄᑦ 207 ᓄᓇᕗᒥ ᑭᓯᐊᓂ 170 ᐃᓕᓐᓂᐊᖅᑏᑦ ᐱᓕᕆᐊᒥ 2007-ᒥ ᑖᒃᑯᐊ ᓇᓪᓕᐊᑦ  
ᐊᖏᓂᖅᐹᖑᓚᐅᖅᐸᑦ? ᑖᒃᑯᓇᓂ ᑕᒪᓐᓇ ᐱᓕᕆᐊᖅ ᑕᒪᑦᓱᒧᖓ ᓴᖅᑭᓯᒪᓕᖅᑎᓪᓗᒍ? ᑕᐃᒃᑯᐊ 
ᐃᓚᐅᖃᑦᑕᖅᓯᒪᔪᑦ ᖃᔅᓯᐅᖃᑦᑕᖅᓯᒪᕙᑦ ᑕᐃᒃᑯᐊ ᐃᓕᓐᓂᐊᖃᑦᑕᖅᓯᒪᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᖏᓚᒃ ᐊᐅᔭᒃᑯᑦ ᐃᖅᑲᓇᐃᔭᓚᐅᐱᓪᓚᖕᓂᐊᖅᑐᑦ 
ᐃᓕᓐᓂᐊᖅᓯᓐᓈᑦ. ᐃᓛᒃ ᓄᓇᓕᖕᓂ ᐃᓚᐅᓂᐊᖅᑎᓪᓗᒋᑦ ᑕᒪᓐᓇ ᐃᓚᒋᐊᖅᓯᒪᒐᑦᑎᒍᑦ ᑭᓯᐊᓂ ᑮᓇᐅᔭᒧᑦ 
ᐱᔾᔪᑎᖃᓗᐊᖅᓯᒪᒐᑦᑕ ᐊᕐᕌᓂᐅᓚᐅᖅᑐᕐᖏᓛᒃ. ᑮᓇᐅᔭᐃᑦ ᒪᓂᒪᑦᑕᐅᖏᓐᓂᖅᓴᐅᓚᐅᕐᒪᑕ ᑖᒃᑯᓄ 
ᐱᓕᕆᕕᐅᔪᓂᑦ ᐃᓛ ᐊᕕᑦᑐᖅᓯᒪᔪᓂᑦ ᐊᔾᔨᒌᓐᖏᑦᑐᓂᑦ. ᑕᐃᒪᓕ ᑖᓐᓇ ᐱᔾᔪᑎᒋᓗᐊᖅᑐᒍ ᑮᓇᐅᔭᐃᑦ 
ᓇᓗᓇᐃᖅᑕᐅᓯᒪᔪᑦ ᒪᓕᒃᖢᒋᑦ ᑕᐃᒪ ᑖᒃᑯᐊ ᐅᓄᕐᓂᕆᓇᔭᖅᑕᖏᑦ ᐃᓕᓐᓂᐊᖅᑐᑦ ᓄᖅᑲᖓᓚᐅᐱᓪᓚᓐᓂᖏᓐᓂ 
ᐃᖅᑲᓇᐃᔭᓚᐅᐱᓪᓚᒐᔭᖅᑐᑦ. ᑮᓇᐅᔭᓂᑦ ᐱᔾᔪᑎᖃᓗᐊᖅᑐᑦ ᑮᓇᐃᔭᐃᑦ ᐊᕐᕌᓂ ᓈᒻᒪᖏᓐᓂᖅᓴᐅᓚᐅᕐᒪᑕ 
ᐱᓕᕆᕖᑦ ᐃᓚᖏᓐᓂ ᑕᒪᓐᓇᓗ ᐱᓐᖏᓂᖅᓴᐅᓚᐅᖅᑐᑎᑦ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᒃᑯᑦ ᑖᒃᑯᐊ ᐃᓐᓄᓯᒪᑎᑦᑎᓂᖏᓐᓂᖏᑦ 20-ᐳᓴᓐ 
ᖃᓂᒋᔭᖏᓐᓂ 725-ᖑᓚᐅᖅᓯᒪᔪᑦ ᓱᓕ ᐃᓐᓄᑦᑕᐅᓚᐅᖅᓯᒪᖏᑦᑐᑦ. ᑖᒃᑯᓄᖓ ᖃᓄᖅ ᐃᓕᖓᓂᐊᖅᐸᑦ ᑖᒃᑯᐊ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᐊᐱᕆᓵᖅᑐᖅ ᑖᔅᓱᒧᖓ ᐅᑎᕐᕕᒋᔭᕆᐊᖃᕐᓂᐊᕋᑦᑎᒍ ᓈᓴᐅᑎᖓ ᒫᓐᓇ 
ᐱᓯᒪᓐᖏᓇᑦᑎᒍ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑲᑦᑐᒃ.  
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᖃᖓᑭᐊᖅ ᐅᑎᕐᕕᒋᓛᖅᐸᑎᒍᑦ? ᓇᑯᕐᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑕᕝᕙᓂ ᐃᔅᓯᕙᓂᑦᑎᓐᓂ ᐅᑎᕐᕕᒋᓇᓱᓐᓂᐊᐸᑦᑎᒋ ᑖᒃᑯᓇᓂ ᓈᓴᐅᑎᓂᑦ 
ᐅᑎᕐᕕᒋᓇᓱᓐᓂᐊᖅᐸᑦᑎᒋᑦ. ᑖᒃᑯᐊ ᓈᓴᐅᑏᑦ ᓲᖃᐃᒻᒪᑦ ᐊᑐᕆᐊᖃᕐᓂᐊᕋᑦᑎᒍ ᐃᒻᒪᖃ ᑎᓯᕝᕙ 31 ᓄᓐᖑᐊᓄᑦ 
ᑎᑭᓪᓗᒍ ᖃᓄᐃᓕᖓᒻᒪᒑᑦᑕ. ᐅᑎᕐᕕᒋᔭᕆᐊᖃᕐᓂᐊᖅᑕᕗᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᑦᑐᓂᑦ ᓴᖅᑯᒥᔪᓂᑦ ᐱᔾᔪᑕᐅᔪᓂᑦ ᑖᒃᑯᐊ ᐃᓕᖓᓂᖃᖅᐸᑦ 
ᐊᒃᑐᐋᔪᑦ ᑖᒃᑯᐊ ᐊᒥᓲᖏᓗᐊᖅᓯᒪᓕᕐᓂᖏᑦ ᐊᑦᑎᓗᐊᖅᑐᑦ ᐃᓄᐃᑦ ᐃᖅᑲᓇᐃᔭᖅᑐᑦ ᐃᖃᓗᐃᑦ ᑕᕝᕙᓂ 
ᐃᖃᓗᓐᓂ ᐃᖅᑲᓇᐃᔮᑦ ᐱᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᔅᑕ ᑕᐹᖅᔪᒃ. 
 



ᐱᖓᑦᓯᖅ, ᒫᑦᓯ 5, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3352 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᑭᐅᕌᓐᓇᔮᔅᓴᖅ ᐊᔪᕐᓇᕈᔪᒃᑐᐋᓗᒻᒥᑦ ᐊᐱᕆᕗᑎᑦ ᐃᓚ ᐱᔾᔪᑎᖏᑦ 
ᐊᒥᓲᓗᐊᕐᓂᒃᑯᖏᑦ ᐱᔾᔪᑎᒋᓪᓗᒋᑦ. ᑖᓐᓇ ᖃᓄᖅ ᐃᖅᑲᓇᐃᔮᖅᑎᑖᕋᓱᓐᓂᖅ ᐊᒻᒪ ᑖᒃᑯᐊ ᐱᓯᒪᔭᕆᐊᖃᕐᓂᑎᓐᓂ 
ᑕᕝᕙᓂ ᒐᕙᒪᒃᑯᓐᓂ ᐃᓚ ᐃᓱᒪᑕᖃᕐᕕᒻᒥ. ᑕᒪᒃᑯᐊ ᐊᔪᓐᖏᓐᓂᖏᑦ ᐊᒥᒐᕆᖃᑦᑕᕋᑦᑎᒍ 
ᐊᓂᕈᓚᐅᑎᔮᓗᒋᖃᑦᑕᕋᑦᑎᒍ ᓄᓇᕗᑦ ᑐᓐᖓᕕᒃᑯᓪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓪᓗ ᑕᕝᕙᓂᓗ 
ᐃᖅᑲᓇᐃᔭᖅᑐᑦ ᐃᖅᑲᓇᐃᔭᖅᕕᓖᑦ ᐊᔾᔨᒌᓐᖏᑦᑐᓂᑦ ᖃᓯᐅᕌᕐᔪᒻᒪᑕ ᑕᐃᒪᓐᓇᑦᑕᐅᖅ ᐃᓄᓐᓂᑦ 
ᐃᖅᑲᓇᐃᔭᖅᑎᑖᕈᒪᖃᑦᑕᖅᑐᑦ ᑖᒃᑯᐊᓗ ᐃᓱᒪᒋᓪᓗᑎᒍ.  
 
ᑕᐃᒪᓕ ᖃᓄᕐᓗ ᐃᓄᐃᑦ ᐃᖅᑲᓇᐃᔭᕈᒪᓇᔭᓐᖑᐊᖅᑑᒐᓗᐊᑦ ᐃᖃᓗᐃᑦ ᓯᓚᑖᓐᓂ ᑕᕝᕗᖓᓗ 
ᓅᑦᑐᒪᖃᑦᑕᖏᑦᑐᑎᑦ ᐃᓚᖏᑦ ᑕᕝᕙᓂ ᐃᖅᑲᓇᐃᔮᖅᑕᕈᓐᓇᑎᐊᖅᑑᒐᓗᐊᑦ ᐊᒻᒪᓗ ᑕᒪᒃᑯᐊ ᐃᓄᑦᑐᓪᓗ 
ᐅᖃᐅᓯᕐᒥᑦ ᐊᑐᓐᖏᓂᖅᓴᐅᓪᓗᑎᐅᔪᔅᓴᐅᔪ ᖃᓪᓗᓈᑐᑦ. ᑖᓐᓇ ᐊᑐᖅᑕᐅᓂᖅᓴᐅᓪᓗᓂ ᐊᒻᒪᓗ ᑕᒪᒃᑯᐊ 
ᐱᓕᕆᐊᔅᓴᐃᑦ ᒐᕙᒪᒃᑯᑦ ᐱᓕᕆᐊᔅᓴᖏᑦ ᐃᓱᒪᑕᖃᕐᕕᒻᒦᑦᑐᑦ ᓲᖃᐃᒻᒪᑦ ᐊᐅᓚᑦᑎᔨᓄᑦ ᑎᒍᒥᐊᕐᓂᖅᓴᐅᒻᒪᑕ 
ᑕᒪᒃᑯᐊ ᐃᓕᓐᓂᐊᖅᓯᒪᒃᑲᓐᓂᕆᐊᖃᕐᓂᖏᓐᓂ ᐃᖅᑲᓇᐃᔮᔅᓴᐃᑦ ᐊᓯᖏᓐᓂ ᑖᔅᓱᒥᖓᓗ ᐱᔾᔪᑎᖃᓗᐊᖅᑐᓂ.  
 
ᑕᐃᒪ ᐊᑕᐅᓯᕐᒧᑦ ᑭᐅᓇᓱᓪᓗᒍ ᐊᔪᕐᓇᕈᔪᒃᑐᓂ ᑭᓯᐊᓂ ᑕᒪᒃᑯᐊᑯᓘᔭᓗᐃᑦ ᐱᔾᔪᑕᐅᒻᒪᑦ ᑕᕝᕙᓂ ᖃᓄᐃᒻᒪᑦ 
ᒐᕙᒪᒃᑯᓐᓂ ᐃᓄᐃᑦ ᐃᖅᑲᓇᐃᔭᖅᑎᖏᑦ ᐅᓄᓐᖏᓂᖅᓴᐅᓚᐅᖅᐸᑦ ᑖᒃᑯᓂᖓ ᐱᔾᔪᑎᖃᕈᓘᔭᖅᑐᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑲᑦᑐᒃ.  
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐊᑕᐅᓯ ᐱᖓᓱᓂ ᐃᖅᑲᓇᐃᔮᓂᑦ ᑖᒃᑯᐊ ᐱᓕᕆᕕᖓ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᓄᖃᙱᒻᒪᑕ. ᑖᒃᑯᐊ ᑕᒡᕙᙵᓪᓚᑖ ᐊᒻᒪᓗ, 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓᓂᑦ, ᑖᓐᓇ ᓱᓇ ᐱᔾᔪᑎᑕᐅᕙ? ᖁᑦᑎᓗᐊᕐᓂᖓᓂ ᐃᓄᖃᙱ 
ᐃᓐᓄᒃᓯᒪᙱᑦᑐᑦ ᐊᒥᓲᓂᖏᑦ ᐊᒻᒪᓗ ᖃᓄᖅ ᑕᒪᓐᓇ ᐊᑲᐅᙱᓕᐅᕈᑕᐅᔪᖅ ᐱᓕᕆᐊᕆᔪᓐᓇᕐᐱᓯᐅᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖓ ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ ᑕᐃᓐᓇ 
ᐅᖃᐅᓯᕆᖅᑲᐅᒐᒃᑯᐃᓛᒃ, ᑖᓐᓇ ᐱᔪᓐᓇᐅᑎᕆᓯᒪᔭᕋ ᐃᖅᑲᓇᐃᔭᖅᑎᑖᕈᓐᓇᕐᓂᕐᒧᑦ, ᑖᔅᓱᒧᖓ ᒥᓂᔅᑕᒧᑦ 
ᑐᓂᓯᒪᒐᒃᑯ ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᒥᓂᔅᑕᖓᑦ.  
 
ᐅᕙᖓ ᐃᓛ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᔪᓐᓇᐅᑎᖃᕋᒪᐃᓛᒃ ᒥᓂᔅᑑᓪᓗᖓ, ᑭᓯᐊᓂ ᑖᓐᓇ ᑐᓂᔪᓐᓇᕋᒃᑯ 
ᐱᔪᓐᓇᐅᑎᒋᔭᕋ ᐃᖅᑲᓇᐃᔮᖅᑎᑖᕋᓱᐊᖅᑎᓪᓗᒍ ᑖᒃᑯᓂᖓ ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ ᑖᒃᑯᐊ ᐃᓛ 
ᑖᒃᑯᓂᖓ ᐃᓛ ᖃᐅᔨᒋᐊᕐᕕᒋᔪᓐᓇᕐᑕᕗᑦ ᑭᓯᐊᓂᓕ ᐃᓕᓴᐃᔨᒃᓴᐃᓪᓗ ᐃᖢᐊᕐᓴᐃᔨᑦᓴᐃᓪᓗ ᓘᒃᑖᑦᓴᐃᓪᓗ 
ᑕᒪᒃᑯᐊ ᐃᓛᒃ ᑖᒃᑯᓄᖓ ᑎᒍᒥᐊᖅᑕᐅᑎᓪᓗᒋᑦ ᓇᐃᓴᐅᑎᓂᒃ ᐱᓯᒪᓗᐊᙱᖢᑎᒃ. ᑭᓯᐊᓂ, ᖃᐅᔨᒋᐊᕈᓐᓇᖅᑕᕗᑦ 
ᑖᓐᓇ ᐊᐱᖅᑯᑎᒋᓵᖅᑕᖓ. ᖃᓄᕐᓗ ᐃᒻᒪᖃ ᑖᑦᓱᒪ ᒥᓂᔅᑕᒋᔭᐅᔪᖅ ᐋᓐᓂᐊᖃᖅᑕᐃᓕᑦᑎᑎᔨᒃᑯᓐᓄᑦ 
ᑭᐅᑦᑎᐊᕈᓐᓇᕐᓂᕐᓴᐅᔪᓐᓇᕋᔭᕐᖢᓂᐅᒃ ᑕᐃᒪᓐᓇᐃᓕᖓᕗᖅ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ ᑕᐹᖅᔪᒃ. ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᕗᑦ ᒐᕙᒪᒃᑯᑦ ᐸᕐᓇᒃᓯᒪᕚᑦ ᐅᓄᕐᓯᒋᐊᖅᑎᑦᑎᓂᐊᕐᓗᑎ 
ᑲᑎᖢᒋ ᐊᖏᓂᖏᓐᓂ ᑖᒃᑯᐊ 175-ᖑᔪᑦ ᐃᖅᑲᓇᐃᔭᖅᑏᑦ 2008-09-ᒥ. ᑖᒃᑯᐊ ᑲᑎᖢᒋ ᐊᒥᓲᓂᖏᑦ 
ᐃᖅᑲᓇᐃᔭᖅᑏ ᒐᕙᒪᒃᑯᓐᓂᑦ ᓄᓇᕗᒥᑦ ᐊᖏᓪᓕᒋᐊᕐᓯᒪᖕᒪᑕ ᐃᒪᓐᓇ 575-ᖑᓪᓗᑎᒃ, ᑕᐃᒪᖓᓐᓂ 2004-05-ᒥ 
ᑮᓇᐅᔭᖏᑦ ᑕᐅᑐᒃᖢᒋᑦ. ᓲ? ᑖᒃᑯᐊ ᐱᓕᕆᕕᓯ ᑕᐃᒪᓐᓇᐃᑦᑎᑦᑎᓯᒪᕙ ᐅᓄᕐᓯᒋᐊᕐᓯᒪᓪᓗᒋᑦ ᐊᒥᓲᓂᖏᑦ 
ᐃᖅᑲᓇᐃᔭᖅᑎᐅᔪᑦ ᑖᒃᑯᓄᖓ ᑎᒥᐅᔪᓂ ᐃᓕᖓᓂᕆᔭᖏᓐᓂ. ᑖᒃᑯᐊ ᐊᑕᐅᓯᐅᔪᑦ ᑖᒃᑯᓇᖓ ᑕᓪᓕᒪᓂᒃ 
ᐃᖅᑲᓇᐃᔭᖅᑎᐅᔪᑦ ᒐᕙᒪᒃᑯᖏᓐᓂ. ᓲ ᐃᓐᓄᒃᓯᒪᙱᓚᑦ ᓱᓕ?  
 
ᑐᑐ (ᑐᓵᔨᑎᒍᑦ): ᐊᐱᖅᑯᑎᑦᑎᐊᕙᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑐᖏᓕᕐᒪ ᑭᐅᓂᐊᖅᑕᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅ ᕉᕼᐋᔅ.  
 
ᕉᕼᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓪᓗᒋᑦ ᑖᒃᑯᐊ ᐃᖅᑲᓇᐃᔭᖅᑏᑦ ᐃᓄᐃᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐃᒪᓐᓇ ᓇᓗᓇᐃᕐᓯᔪᑦ ᐃᒪᓐᓇ ᓴᖅᑭᑎᑕᐅᓯᒪᖕᒪᑕ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐊᑐᐃᓐᓇᐅᑎᑦᑎᔪᒪᓪᓗᑎᒃ ᐊᒥᓱᕐᖑᖅᑎᑦᑎᕙᓪᓕᐊᓂᕐᒥᒃ ᑖᒃᑯᐊ ᐱᓕᕆᐊᒃᓴᐅᔪᐃᑦ ᐃᖅᑲᓇᐃᔮᒃᓵᖑᔪᑦ 
ᓴᖅᑭᑎᑕᐅᑎᓪᓗᒋᑦ ᑕᐃᒪ ᐃᓕᖓᑎᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕉᕼᐋᔅ. ᒥᔅᑕ ᑲᑦᑐᒃ.  
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓪᓗᒋᑦ ᒪᓕᒃᖢᒋᑦ ᒫᓐᓇᓵᖑᔪᖅ ᖃᐅᔨᓴᕈᑕᐅᓯᒪᔪᑦ 
ᐃᖅᑲᓇᐃᔭᖅᑎᐅᔪᓂᒃ ᒐᔭᒪᒃᑯᓐᓂ ᐊᕐᕌᒍᑕᒫᕐᓯᐅᑎᑦ ᐅᓂᒃᑳᓕᐊᖏᑦ. ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ 
ᐊᓯᔾᔨᑭᑕᓗᐊᖃᑦᑕᕐᒪᑕ ᒥᒃᖠᒋᐊᕐᓯᒪᓪᓗᑎᒃ 16-ᐳᓴᓐᑎᒥᒃ 2006-07 ᐊᒻᒪᓗ ᐊᖏᓂᖃᖅᑐᑦ 474 
ᐃᖅᑲᓇᐃᔭᖅᑏᑦ ᓄᖅᑲᓚᐅᕐᒪᑕ ᒐᕙᒪᒃᑯᓐᓂ ᓄᓇᕗᒥ. ᐊᒻᒪᓗ ᑖᓐᓇ ᓱᓇ ᐱᔾᔪᑕᐅᓪᓗᓂ ᕿᒪᐃᖃᑦᑕᖅᑲᑦ 
ᐃᖅᑲᓇᔮᒥᖕᓂᒃ ᐱᐊᓂᓚᐅᕋᑎᒃ ᐃᓱᓕᕕᓴᖓᓂ ᐃᖅᑲᓇᐃᔮᖏᓐᓄᑦ ᑕᒡᕙᖓ ᐊᐱᕐᓱᖅᑕᐅᖃᑦᑕᖅᑐᓂᒡᓗ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᑎᒍᑦ): ᑐᖏᓕᕋ ᑭᐅᑎᓐᓂᐊᕋᒃᑯ ᑖᑦᓱᒧᖓ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅ ᕉᕼᐋᔅ. 
 
ᕉᕼᐊᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥᒧᑦ 59 ᓄᖅᑲᕐᓯᒪᓕᖅᑐᑦ ᐊᐱᕐᓱᖅᑕᐅᓂᐊᕐᓂᕐᒧᑦ ᐊᒻᒪ ᑕᐅᑐᒃᖢᒋᑦ ᓲᖅ 
ᓄᖅᑲᖃᑦᑕᕐᒪᖔᑕ ᐃᖅᑲᓇᐃᔮᖏᓐᓂ ᕿᒪᐃᓪᓗᑎ ᓄᓇᕗᑦ ᒐᕙᒪᒃᑯᖏᓐᓂ. ᐅᓇ ᐱᔾᔪᑎᖓᑦᑕ ᐃᓚᖓᑦ 
ᓇᓗᓇᐃᖅᓯᒪᔪᖅ ᐃᓪᓗᖃᕐᓂᖅ ᐱᔾᔪᑎᒋᓪᓗᒍ ᐊᒃᑐᖅᑕᐅᓯᒪᔾᔪᑎᒋᒻᒪᔾᔪᒃ ᐃᓱᒪᓕᐅᕈᑎᒋᓪᓗᒍ ᓄᖅᑲᑦᖢᑎᒃ 
ᐃᖅᑲᓇᐃᔮᒥᓂᒃ. ᐊᓯᖏᑦᑕᐅᖅ ᐱᔾᔪᑎᖃᑦᑐᔅᓴᐅᔫᒐᓗᐊᑦ ᐊᓯᖏᓐᓂᒃ ᓄᓇᕗᒻᒥ ᕿᒪᐃᔪᒪᓪᓗᑎᓪᓗ, ᐃᓚᖏᑦ 
ᖃᓪᓗᓈᓄᑦ ᐊᖏᕐᕋᐅᔪᒪᓂᕐᒧᑦ.  
 
ᐊᒻᒪ ᑭᓯᐊᓂ ᖃᐅᔨᓴᕈᑎᓂ ᐱᐊᓂᒃᓯᒪᖏᓇᑦᑎᒍ ᓲᖅ ᓄᖅᑲᖃᑦᑕᖅᓯᒪᒻᒪᖔᑕ, ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕉᕼᐋᔅ. ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᔅᓴᖃᕋᒪ ᓱᓕ. ᖃᑦᓯᑦ ᐃᖅᑲᓇᐃᔭᖅᑏᑦ ᕿᒪᐃᓯᒪᒻᒪᑕ 
ᓄᖅᑲᖅᓯᒪᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓂᒃ ᐃᖅᑲᓇᐃᔭᖅᖢᑎᒃ 2007-08 ᐅᑭᐅᖓᓂ ᒫᓐᓇᒧᑦ ᐅᓪᓗᒥᒧᑦ 
ᑖᒃᑯᐊᓗ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᖃᓄᖅ ᐊᓐᖑᒻᒪᑎᖃᑦᑕᖅᐱᓯ ᑕᒪᒃᑯᐊ ᐃᓄᖃᕈᓐᓃᖅᑐᑦ ᐱᔾᔪᑎᒋᓪᓗᒋᑦ 
ᐃᖅᑲᓇᐃᔮᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᒃᑯᐊ ᓇᐃᓴᐅᑏᑦ ᐱᓯᒪᓐᖏᓇᑦᑎᒍ ᑖᒃᓱᒧᖓ ᐅᑎᒃᑲᓐᓂᕆᐊᖃᕐᓂᐊᕐᒥᔪᒍᑦ ᑖᓐᓇ 
ᐊᐱᖅᑯᑎᒋᓵᖅᑲᖓᓄᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑲᑦᑐᒃ. 

ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2005-06-ᒥ ᑖᒃᑯᐊ ᐱᓕᕆᕕᑦᓯ ᐸᕐᓇᐅᑎᖏᑦ ᐱᓕᕆᐊᕐᓄᑦ 
ᓇᓗᓇᐃᖅᓯᒪᒻᒪᑕ ᑕᒪᒃᑯᐊ ᐃᖅᑲᓇᐃᔭᖅᕕᒻᒥᓄᑦ ᐅᐸᓐᖏᒍᑎᖃᑦᑕᖅᑐᑦ ᐊᑲᐅᖏᓕᐅᕈᑎᖃᑦᑎᓪᓗᒋᑦ 
ᐊᑲᐅᖏᓕᐅᕈᑕᐅᒻᒪᑦ ᓄᓇᕗᑦ ᒐᕙᒪᒃᑯᖏᓐᓄᑦ. ᐊᒻᒪᓗ ᐱᓪᓗᒋᑦ ᑖᒃᑯᐊ ᒐᕙᒪᒃᑯᑦ ᑭᐅᔾᔪᑎᒋᖃᑦᑕᖅᑕᖏᑦ 
ᑎᑎᖅᑲᒃᑯᑦ ᐊᐱᖅᑯᑎᒃᑯᑦ. ᓲᖅ ᒪᓕᒐᓕᐅᖅᑏᑦ ᒪᓕᒐᓕᐅᖅᕕᒻᒥ ᐊᐱᖅᑯᑕᐅᓚᐅᖅᑐᖅ ᑖᓐᓇ ᐊᐱᖅᑯᑕᐅᖅᑲᐅᒻᒪᑦ 
ᒪᓕᒐᓕᐅᕐᕕᒻᒧᑦ ᐱᖃᑖᓅᖔᓐᓂᐊᕐᕋᒪ ᐊᐱᖅᑯᑎᒧᑦ. ᒪᒥᐊᓇᖅ, ᐃᒃᓯᕙᐅᑖᖅ, ᐊᑕᐅᓯᕐᒥᒃ ᓱᓕ 
ᐊᐱᖅᑯᑎᔅᓴᖃᑦᑐᖓ ᑭᖑᓪᓕᖅᐹᖅ.  
 
ᐱᓪᓗᒋᑦ ᑖᒃᑯᐊ ᐱᓕᕆᕕᑦᓯᓐᓂ ᑕᑯᔭᔅᓴᐃᑦ ᑖᒃᑯᐊ 2008-09 ᐱᓕᕆᐊᓕᒃ ᐸᕐᓇᐅᑎᐅᔪᑦ, ᒫᓐᓇ 
ᐋᖅᑭᓱᖅᑕᐅᕙᓪᓕᐊᒻᒪᑦ ᑎᑎᕋᖅᑕᐅᕙᓪᓕᐊᒻᒪᑦ ᑖᒃᑯᐊ ᑐᑭᒋᓂᐊᖅᑕᖏᑦᑕ ᓯᕗᓪᓕᖏᑦ ᐊᑐᐊᒐᒃᓴᐅᓪᓗᑎᒃ 
ᑖᒃᑯᓄᖓ ᐃᖅᑲᓇᐃᔭᕆᐊᖃᑦᑕᓂᕐᒧᑦ ᐱᓕᕆᐊᖏᓐᓂᒃ ᐱᓕᕆᐊᖑᔪᑦ. ᑖᒃᑯᐊ ᑎᑭᐅᑎᑦᑎᐊᖁᓪᓗᒋᑦ 
ᐱᓕᕆᐊᒃᓴᖏᓐᓄᑦ ᐃᓂᖃᑦᑎᑕᐅᖁᓪᓗᒋᑦ ᐱᖁᔭᐅᓯᒪᔪᑦ. ᖃᓄᖅ ᐃᓕᖓᕙᑦ ᐱᒋᐊᕈᑕᐅᔪᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᑲᑦᑐᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᓐᓇ ᑐᖏᓕᕐᒪ ᑭᐅᓂᐊᖅᑕᖓ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅ ᕉᕼᐋᔅ. 
 
ᕉᕼᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᖅᑲᓇᐃᔭᖅᑏᑦ ᓄᓇᕗᑦ ᒐᕙᒪᒃᑯᖏᓐᓂ ᒪᓕᒐᑎᒍᑦ 
ᐱᔭᔅᓴᖃᒻᒪᑕ ᐃᖢᐊᖅᑐᓂ ᐊᑐᐊᒐᓂᒃ ᐊᒻᒪᓗ ᐃᓕᖓᓂᖏᑦ ᐱᓕᕆᕕᐅᑉ ᐃᓗᐊᓂ ᑖᒃᑯᐊ 
ᑐᓐᖓᓱᒃᑎᖃᑦᑕᖁᓪᓗᒋᑦ ᐃᖅᑲᓇᐃᔭᖅᑏᑦ ᐱᓕᕆᔩᑦ. ᑖᒃᑯᐊ ᐃᓗᓕᖃᑦᑐᑦ ᐃᒪᓐᓇ, ᑖᓐᓇ ᐃᖅᑲᓇᐃᔭᖅᑎ 
ᐊᔪᓕᕐᓂᖅᐸᑕᓘᓐᓃᑦ ᐱᔪᓐᓇᕈᑎᖃᕈᓐᓃᖅᐸᑕ ᑎᒥᖏᑎᒍᑦ ᐅᕝᕙᓘᓐᓂᑦ ᐃᓅᓂᕐᒧᑦ ᐱᔪᓐᓇᐅᑎᖏᑦ ᐱᓪᓗᒋᑦ 
ᑖᒃᑯᐊ ᑐᓐᖓᓱᑦᑎᑕᐅᔭᕆᐊᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕉᕼᐋᔅ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅᑯᑎᑦ, ᒥᔅᑕ ᑲᑦᑐᒃ. (ᑐᓵᔨᑎᒍᑦ) 
ᓇᐃᓈᖅᓯᒪᔪᑦ. ᒪᑉᐱᒐᖅ D-5. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᒥᓂᔅᑕ ᐊᐱᕆᔪᒪᔭᕋᓗᐊᕐᕋ ᐅᐊᑦᑎᐊᖅ Staffing Policy-
ᒐᓚᖏᑕ ᒥᒃᓵᓄᑦ. Contract-ᖃᕐᓂᕋᖅᑲᐅᓪᓗᑎᐅᒻᒪᑕ, consultants-ᖏᑦ ᐊᑐᕐᓂᕋᖅᖢᑎᒃ. 
ᐊᐱᕆᔪᒪᒐᓗᐊᖅᑐᖓ ᓱᓇᓕᕆᓪᓚᑖᖅᑐᓂᒃ ᐱᓕᕆᕕᖓ consultants-ᓂᒃ ᐊᐱᕆᓯᒪᒻᒪᖔᑦ 
ᐊᑕᐅᓯᐅᔪᔅᓴᐅᖏᒻᒪᑦ ᐱᓕᕆᐊᒃᓴᖅ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑐᖏᓕᕐᒪ ᑭᐅᓂᐊᖅᑕᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅ ᕉᕼᐋᔅ. 
 
ᕉᕼᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖓ ᐅᖃᐅᓯᕆᖅᑲᐅᔭᕋ ᑕᐃᒃᑯᐊ ᓄᓇᕗᑦ ᒐᕙᒪᒃᑯᖏᓐᓂ 
ᐃᖅᑲᓇᐃᔭᖅᑐᑦ ᐅᕙᒍᑦ ᐃᖅᑲᓇᐃᔭᖅᑎᒋᔭᕗᑦ ᑕᐃᒫᒃ ᐊᑎᖃᖅᑎᑕᐅᒻᒥᒻᒪᑕ ᐅᐸᖃᑦᑕᖅᑐᓄᑦ ᐅᐸᖃᑦᑕᙱᑦᑐᓄᑦ 
ᖃᐅᔨᒪᔨᐅᔪᑦ ᓲᕐᓗᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᑕᐃᒫᒃ ᑕᐃᔭᐅᓂᑐᐃᓐᓇᖓᑦ ᐃᖅᑲᓇᐃᔮᖓᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅ ᕉᕼᐋᔅ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐄ, ᑭᖑᓂᐊᒍᑦ: ᑖᒃᑯᐊ ᐱᓕᕆᕕᐅᔪᑦ ᐃᒫᒃ ᖃᐅᔨᒪᔨᐅᔪᓂᒃ ᐱᔭᕆᐊᑭᓪᓕᑎᕆᔨᐅᔪᓂᓪᓘᓐᓃᑦ 
ᐊᑐᖃᑦᑕᖅᓯᒪᕙᑦ ᑕᕝᕙᓂ ᐃᖅᑲᓇᐃᔭᖅᑐᓕᕆᔨᒃᑯᓐᓂ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑕᐃᓐᓇ ᐅᖃᐅᓯᐅᖏᓐᓇᖃᑦᑕᖅᑐᖅ Code of Conduct ᓲᕐᓗ ᐃᖅᑲᓇᐃᔭᖅᑏᑦ 
ᖃᓄᐃᑦᑐᓂᒃ ᓂᕆᐅᒋᔭᐅᒻᒪᖔᑕ ᐃᖅᑲᓇᐃᔭᕐᕕᖓᑦᑕ ᐃᓗᐊᓐᓂ, ᑕᐃᒃᓱᒧᖓ ᑕᒪᓐᓇᐃᓛᒃ 
ᕿᒥᕐᕈᔭᐅᕙᓪᓕᐊᑎᓪᓗᒍ consultant-ᓂᒃ ᐊᑐᖅᑐᒍᑦ ᐃᓛᒃ ᐃᑲᔪᖅᑕᐅᓇᓱᐊᖅᑐᒍᑦ ᖃᐅᔨᒪᔨᑕᕐᒥᒃ ᑕᒪᓐᓇ 
ᖃᓄᖅ ᑲᒪᒋᔭᕆᐊᖃᕐᒪᖔᑦᑎᒍᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᐅᖃᕈᓐᓇᖅᐸ ᑖᓐᓇ ᑳᓐᑐᕌᒃᑦ ᖃᓄᖅ ᐊᑭᑐᑎᒋᒻᒪᖔᑦ ᐊᒻᒪᓗ 
ᖃᓄᖅ ᐊᑯᓂᐅᑎᒋᔪᖅ ᐱᓕᕆᐊᒃᓴᖃᕐᒪᖔᑦ ᑖᓐᓇ ᑳᓐᑐᕌᒃᑕᐅᓯᒪᔪᑦ consultants? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐃᓛᒃ ᑐᑭᒧᐊᖅᑎᑦᑎᔨᒋᔭᕗᑦ Corporate Services-ᒃᑯᓐᓄᑦ ᑖᔅᓱᒥᖓ ᑭᐅᖔᖅᐸᑦ 
ᐱᐅᓂᖅᓴᐅᒐᓗᐊᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᓗᐊ.  
 
ᓗᐊ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᑐᐃᓐᓇᕆᙱᓇᒃᑭᑦ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓗᐊ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᒥᓂᔅᑕᐅᔪᖅ ᐃᖅᑲᓇᐃᔭᖅᑎᖏᓪᓗ ᑖᒃᑯᓄᖓ ᑳᓐᑐᕌᖑᔪᒧᑦ ᑖᒃᑯᐊ ᑳᓐᑐᕌᒃᑖᕋᓱᐊᕈᑕᐅᓚᐅᖅᑳᑦ 
ᑕᐃᒃᑯᐊ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐹᑉᒧᑦ ᐅᖃᐅᓯᕆᓂᐊᖅᑕᖓᑦ ᑖᓐᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᓗᐊ.  
 
ᓗᐊ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒧᖓ ᑳᓐᑐᕌᒃᒧᑦ ᒪᓕᒐᓕᕆᔨᒃᑯᑎᒎᖅᓯᒪᔪᒍᑦ ᑖᒃᑯᐊ 
ᑐᑭᓯᒋᐊᕈᑎᒃᓴᐅᔪᑦ ᑕᐃᑲᙵᑦ ᐱᔭᕆᐊᖃᕐᒥᔭᕗᑦ ᖃᓄᖅ ᑐᓂᔭᐅᓚᐅᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓗᐊ. ᒥᔅᑕ ᑰᓕ. 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓇᙵᑦ ᑐᑭᓯᐊᑎᑕᐅᑦᑎᐊᕈᓐᓃᕋᑦᑕ ᑕᒪᒃᑯᐊ ᑳᓐᑐᕌᖑᔪᑦ 
ᑲᒪᒋᔭᐅᒋᐊᖃᕋᓗᐊᕐᖓᑕ ᑕᕝᕙᙵᑦ ᑳᓐᑐᕌᒃᓯᓯᒪᔪᓂᒃ ᐅᖓᑖᓃᑉᐸᓪᓕ $5,000 ᑕᖅᑲᒃᑯᓄᖓ ᐊᑭᑦᑐᕋᐅᑎᔪᓄᑦ 
ᐱᔭᐅᓇᓱᒋᐊᖃᕐᖓᑕ ᑐᓂᐅᔭᑐᐃᓐᓇᖅᑲᑦ ᐱᔾᔪᑎᖃᕆᐊᖃᕐᒥᒻᒪᑕ. ᑖᒃᑯᐊ ᒥᓂᔅᑕᐅᔪᑦ ᐊᖓᔪᖅᑲᐅᑎᖏᓪᓘᓐᓃᑦ 
ᐃᒫᒃ ᐊᑐᕐᓂᓪᓗᓕᕋᔭᕐᖓᑕ ᑳᓐᑐᕌᖅᑖᖅᑎᑦᑎᓂᕐᒧᑦ. 
 
ᐊᐱᕆᒃᑲᓐᓂᖅᑲᐅᒻᒥᔪᖓᓕ: ᓱᒻᒪᓪᓕ ᐃᓛᒃ, ᖃᑦᑎᓪᓚᕆᐅᕙᑦ ᓱᖅᑯᐃᒋᕈᔪᒃᑯᔅᓯᐅᓘᓐᓃᑦ ᖃᓄᑎᒋᑦ 
ᐊᑭᑐᑎᒋᓚᐅᖅᑲᑦ ᑕᐃᒃᑯᐊ ᑳᓐᑐᕌᒃᑕᐅᔪᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᔅᓱᒪ ᐹᑉ ᓗᐊ ᐅᖃᐅᓯᕆᓂᐊᖅᑕᖏᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᓗᐊ. 
 
ᓗᐊ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $38,000 ᕌᓚᐅᖅᑐᖅ ᑳᓐᑐᕌᖑᔪᖅ. ᐋᖅᑭᓱᖅᑕᐅᓚᐅᕐᖓᑦ 
ᑖᒃᑯᓇᕐᖓᑦ ᒪᓕᒐᓕᕆᔨᒃᑯᓐᓂ ᖃᓄᖅ ᓴᖅᑭᔮᖅᑎᑕᐅᓚᐅᕐᒪᖔᖅ ᓇᓗᔪᖓ ᖃᐅᔨᒋᐊᑦᑎᐊᑲᓐᓂᕆᐊᖃᕋᔭᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓗᐊ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᓄᖓ ᒪᓕᒐᓕᕆᓂᕐᒧᓄᓈ ᑐᕌᖓᓂᖓᓄᑦ ᑖᒃᑯᐊ ᒪᓕᒐᓕᕆᔨᒃᑯᑦ 
ᑲᒪᑦᑎᑕᐅᓚᐅᖅᑲᑦ ᑳᓐᑐᕌᖅᑎᓯᓂᕐᒧᑦ ᑭᒃᑯᓐᓂᖏᒃᑯᐊ ᐱᓕᕆᐊᒧᑦ ᑲᒪᔨᐅᔫᒐᓗᐊᑦ ᑕᐃᓐᓇ ᐃᒫᖅ 
ᐅᖃᖅᑕᕐᕕᐅᔪᓐᓇᖅᑐᖅ ᐊᐱᖅᓱᖅᑕᐅᔪᓐᓇᖅᑐᖅ ᑎᑎᕋᖅᓯᒪᓲᖑᒐᓗᐊᕐᒥᒻᒪᑕ ᑭᓇᒧᑦ ᐅᖃᖅᑎᖃᖅᑲᑦ? ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᐋᕆᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑖᓐᓇ ᐹᑉ ᑭᐅᓂᐊᖅᑕᖏᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓗᐊ. 
 
ᓗᐊ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐅᓚᑦᑎᔨᖓ ᐊᑐᐊᒐᓕᕆᓂᕐᒧᑦ ᐸᕐᓇᓂᕐᒧᓪᓗ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᒐᔭᖅᑐᖅ ᑕᒪᔅᓱᒥᖓ ᑭᓯᐊᓂ ᑳᓐᑐᕌᖅᑕᐅᓯᒪᔪᓄᑦ ᑲᒪᓂᕆᔭᖏᑦ 
ᖃᓄᐃᓕᐅᕐᓂᕆᔭᖏᑦ ᒪᓕᒐᓕᕆᔨᒃᑯᓐᓅᕋᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓗᐊ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ ᐊᖏᕈᓐᓇᖅᐸ ᑐᑭᓯᑎᑦᑎᑲᓐᓂᓂᕐᒧᑦ ᑕᐃᔅᓱᒧᖓ ᑳᓐᑐᕌᖑᔪᒥᑦ 
ᓴᖅᑭᕐᓗᒍ ᐅᕙᓂ ᒪᓕᒐᓕᐅᕐᕕᒻᒥ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᑎᒍᑦ): ᐄ, ᑕᐃᒪᐃᓛᖅᑯᖓ, (ᑐᓵᔨᑎᒎᕈᓐᓃᖅᑐᖅ) ᑭᓯᐊᓂ ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᔨᒃᑯᓐᓄᑦ ᑲᒪᒋᔭᐅᔭᕆᐊᖃᖅᑰᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑖᒃᑯᐊ ᑭᐅᒋᐊᖃᕐᖓᒋᑦ ᒥᓂᔅᑕᐅᔫᑉ. ᐅᖃᖅᑲᐅᒻᒪᑦ ᑳᓐᑐᕌᖑᔪᒧᑦ ᒥᔅᓵᓄᑦ 
ᐱᑕᖃᖅᑲᐅᓐᖏᒻᒪᑕ. ᐅᖃᖅᑐᖃᖅᑲᐅᓪᓗᓂᓗ ᖃᐅᔨᒪᓐᖏᑦᑐᒥᓂᐅᓂᕋᖅᑐᑎᒃ ᐃᓗᓕᖏᓐᓂᑦ.  
 
ᑖᒃᑯᐊ ᑳᓐᑐᕌᒃᑕᐅᓯᒪᔪᑦ ᑐᑭᓯᒋᐊᕈᑎᔅᓴᐅᔪᓃᓛᑦ ᒪᓕᒐᓕᐅᕐᕕᒻᒧᑦ ᑐᓴᖅᑎᑦᑎᔾᔪᑕᐅᔭᕆᐊᖃᕋᓗᐊᕐᖓᑕ ᑕᐃᒃᑯᐊ 
ᐱᓕᕆᔭᕆᐊᖃᖅᑕᒥᓂᑦ ᐱᓕᕆᑦᑎᐊᕋᓗᐊᕐᒪᖔᑕ ᑳᓐᑐᕌᒃᑕᐅᓯᒪᔪᑦ. ᓴᖅᑮᔪᓐᓇᓛᖅᑮᑦ ᑕᒪᔅᓱᒥᖓ 
ᓇᓗᓇᐃᖅᓯᓗᑎᓪᓗ ᑭᓱᒥᑦ ᓂᕆᐅᓚᐅᕐᒪᖔᖅᐱᑦ ᑕᕝᕙᓐᖓᑦ ᑳᓐᑐᕌᖑᔪᒥᑦ ᑕᒫᓂ ᒪᓕᒐᓕᐅᖅᑎᑦ ᑲᑎᒪᓂᖓᑦ 
ᐃᓱᓕᓚᐅᖅᑎᓐᓇᒍ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᐃᒃᓯᕙᐅᑖᖅ. ᑕᒪᒃᑯᐊ Public Service Act ᕿᒥᕐᕈᔭᐅᕙᓪᓕᐊᑎᓪᓗᒍ 
ᑖᓐᓇ ᐊᑐᐊᒐᒃᓴᐅᓂᐊᖅᑐᖅ ᐃᓗᓕᕈᓘᔭᖏᑦ ᑖᒃᑯᐊ ᑕᒪᔾᔭᐅᒻᒪᑕ ᑖᓐᓇ Code of Conduct ᓱᕐᓗ 
ᐃᖅᑲᓇᐃᔭᖅᑏᑦ ᖃᓄᖅ ᓂᕆᐅᒋᔭᐅᒻᒪᖔᑕ ᐃᖅᑲᓇᐃᔭᕐᕕᖓᑦᑕ ᐃᓗᐊᓂ ᖃᓄᐃᓕᐅᖅᑐᔅᓴᐅᑕᒻᒪᖔᑕ ᑖᓐᓇ 
ᐃᓗᐊᓃᖃᑕᐅᓂᖓᓄᑦ ᒪᓕᒐᒃᓴᐅᓂᖓᓄᑦ ᑕᐃᓐᓇ ᑖᒃᑯᓂᖓ ᒪᓕᒐᓕᕆᔨᒃᑯᓐᓄᑦ ᑖᒃᑯᐊ ᐃᑲᔪᖅᑕᐅᕗᒍᑦ 
ᓲᖃᐃᒻᒪᑦ ᑎᑎᕋᖅᐸᓪᓕᐊᒻᒪᑕ ᒪᓕᒐᒃᓴᒥᑦ ᐱᓕᕆᐊᔅᓴᕆᒐᒥᔾᔪᒃ.  
 
ᑖᓐᓇ ᖃᐅᔨᓇᓲᑎᒋᒐᑦᑎᒍ ᑕᒪᒃᑯᓂᖓ ᐊᒃᑐᖅᑕᐅᓇᔭᖅᑐᓄᑦ ᖃᓄᕐᓕ ᐃᓱᒪᓇᔭᕐᒪᖔᑕ ᑖᓐᓇ Public Service 
Act ᐱᔭᐅᕙᓪᓕᐊᓂᐊᖅᑎᓪᓗᒍ. ᐊᒻᒪᓗ Code of Conduct ᖃᓄᖅ ᐋᖅᑭᔅᓯᒪᑉᐸᑦ ᑖᔅᓱᒪ ᐃᓗᐊᓂ 
ᐱᐅᓂᖅᐹᖑᓇᔭᕐᒪᖔᑦ. ᑖᓐᓇ ᐱᔾᔪᑎᒋᓪᓗᒍ ᑖᒃᑯᐊ ᖃᐅᔨᒪᔨᑕᕐᒥᒃ ᖃᐅᔨᒪᔪᒥᒃ ᑕᐅᒪᓐᓇᐃᑦᑐᓕᕆᓂᒃᑰᔪᒥᒃ 
ᐃᑲᔪᖅᑎᖃᕆᐊᖃᓕᕈᑦᑕ ᑕᒪᒃᑯᐊ ᐸᕐᓇᑉᐸᓪᓕᐊᓂᑦᑎᓐᓂ ᑖᒃᑯᐊ ᓇᓗᓇᐃᖅᓯᒪᔪᒥᒃ ᑖᑦᓱᒥᖓᑕᓐᓇᑯᓗᒃ 
ᓵᖅᑮᔪᓐᓇᕐᓂᐊᑐᒃᓴᐅᔪᒍᑦ ᑖᑦᓱᒥᖓ ᑳᓐᑐᕌᖅᑕᐅᓯᒪᔪᒥᒃ. ᑭᓯᐊᓂ ᐃᓗᓕᒃᓴᖏᑦᑕ ᐊᓯᖏᑦ ᐃᒻᒫᓗᖕᒥᖕᒪᑕ ᑕᕝᕙᓂ 
Public Service Act ᐃᓗᐊᓃᒃᑐᒃᓴᐅᑕᐃᑦ ᑕᐃᒃᑯᐊᓗ ᖃᓄᖅᑑᕈᑕᐅᕙᓪᓕᐊᓕᖅᑎᓪᓗᒋᑦ ᑕᒪᓐᓇ 
ᐸᕐᓇᒃᑕᐅᕙᓪᓕᐊᓂᖓᓂ ᑐᓴᐅᒪᑎᑦᑎᖔᕐᓂᐊᖅᑕᕗᑦ, ᐃᒃᓯᕙᐅᑖᖅ, ᒪᓕᒐᓕᐅᖅᑎᐅᖃᑎᕗᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᖃᐃ ᐅᖃᐅᑎᔪᓐᓇᕐᐱᑎᒍ ᑕᒡᕙᓂ ᑭᓇᐅᖕᒪᑦ ᑕᐃᓐᓇ ᑳᓐᑐᕌᒃᑐᒋᔭᓯ? 
(ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᓖᓐ ᔮᓐᓴᓐ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ.  
 
ᑰᓕ: ᖁᔭᓐᓇᒦᒃ. ᒥᓂᔅᑕ ᑖᓐᓇᑐᐊᖅ ᐱᓕᕆᕕᓐᓂ 1 ᑳᓐᑐᕌᖑᕚ ᐊᓯᐊᓄᒡᓘᕝᕙ ᑳᓐᑐᕌᖃᒃᑲᓐᓂᖅᐱᓯ Staffing 
Policy-ᓕᕆᓂᐅᑉ ᒥᒃᓵᓄᑦ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ:ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᐊᓯᐊᓂ ᐱᑕᖃᔮᙱᑦᑐᖅ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑖᓐᓇ ᐅᑭᐅ ᒪᕐᕉᖅᑰᖅᑐᖏᒃᑯᐊ ᐱᓕᕆᓪᓗᑕ ᑳᓐᑐᕌᖅᑕᖃᓚᐅᕐᓯᒪᖕᒪᑦ ᑕᐃᓐᓇ ᒪᑉᐱᒐᖏᑦ 
ᐊᒥᓲᓗᐊᙱᖦᖢᑎᒃ ᐊᑭᑐᔪᑲᓪᓛᓘᓚᐅᕐᓯᒪᖕᒪᑦ $5,000 ᐅᖓᑖᓅᖅᑰᓚᐅᕐᓯᒪᓪᓗᓂ ᒪᑉᐱᒐᖅ ᐊᑕᐅᓯᐅᓪᓗᓂ. 
ᐱᐊᓂᒃᓯᒪᓕᕐᓂᕐᒪᑦ ᐊᑦᓲᓪᓗᓂ.  
 
ᑕᒡᕙᓂ Staffing Policy-ᒥ ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ ᐊᐱᖅᑯᑎᒋᔭᐅᖅᑲᐅᔪᑦ ᐃᓕᓐᓂᐊᖅᑎ ᒥᒃᓵᓄᑦ. ᑕᐃᒃᑯᐊ 
ᐱᐅᒋᔭᐅᓪᓚᕆᒃᑐᐊᓘᖕᒪᑕ ᐃᖅᑲᓇᐃᔭᖅᑐᑦ. ᑭᓯᐊᓂ ᒥᓂᔅᑕ ᐊᐱᕆᔪᒪᒐᓗᐊᖅᑕᒋᑦ ᖃᓄ ᑕᐃᒃᑯᐊ ᐃᓕᓐᓂᐊᖅᑐᑦ 
Jobs-ᑖᕋᓱᒃᑎᓪᓗᒋᑦ Summer student-ᖑᔪᑦ, ᖃᓄᖅ ᑕᐃᒃᑯᐊ ᓂᕈᐊᖅᑕᐅᖃᑦᑕᕐᒪᖔᑕ ᐃᓕᖅᑯᓯᖓᑦ 
ᐊᔾᔨᒋᕙᐅᒃ ᑕᒪᒃᑯᐊ Term jobs ᑕᐃᒃᑯᐊ Staffing interview-ᖃᑦᑕᖅᑐᑦ ᑭᓇᒃᑰᖃᑦᑕᖅᐸᑦ? ᖃᓄᓪᓚᑖᖅ 
ᑕᒪᓐᓇ ᐱᔭᐅᖃᑦᑕᕐᐸ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᐃᓛ ᑐᓴᐅᒪᓪᓗᒍ ᐃᖅᑲᓇᐃᔭᖅᑎᑖᕋᓱᓕᕌᖓᑦᑕ ᑕᒪᒃᑯᐊ ᐆᑦᑑᒪᔭᒍᒪᔪᑦ 
ᑕᑕᑎᕆᐊᓖᑦ ᕿᒥᕐᕈᔭᐅᓪᓗᑎᒡᓗ ᑖᒃᑯᐊ ᐆᒃᑐᕈᒪᔾᔪᑎᖏᑦ ᑕᐃᒪᓐᓇᓴᐃᓐᓇᒍ ᑕᒪᓐᓇ ᐊᐅᓚᑕᐅᖃᑦᑕᖅᑐᖅ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᒥᔅᑕ ᑰᓕ.  
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᑕᐃᒃᑯᐊ ᐃᓕᓐᓂᐊᖅᑐᑦ ᐊᒥᓱᖕᒪᕆᐊᓗᐃᑦ 
apply-ᖃᑦᑕᖅᑐᑦ ᖃᐅᔨᓚᐅᖅᖢᒋᑦ ᑕᐅᕙᓂ ᐊᒥᓲᖕᒪᑕ ᓲᕐᓗ ᑲᖏᖅᖠᓂᕐᒥ ᑖᓐᓇ ᐱᔾᔪᑎᒋᓪᓗᒍ ᐃᓚᖏᑦ 
ᑲᔪᓯᒋᐊᒃᓴᖅ ᓴᐱᓕᐅᖅᑲᔪᓂ ᖃᐅᔨᓚᐅᕐᓯᒪᓪᓗᖓ ᑐᓴᖅᑎᑕᐅᓚᐅᕐᓯᒪᓪᓗᖓᓗ ᓂᕈᐊᖅᑕᐅᔾᔮᙱᒻᒥᒐᒥᒎᖅ. 
ᑕᐃᒃᑯᐊ ᓯᕗᓪᓕᐅᔪᑦ ᑕᐅᑐᑦᑐᖃᓚᐅᕐᒪᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᖏᓐᓂ ᐃᓚᖃᖅᑐᑦ ᑕᒪᕐᒥᑲᓴᐃᑦ 
ᐃᖅᑲᓇᐃᔭᖅᑎᑕᐅᓚᐅᕐᓯᒪᖕᒪᑕ.  
 
ᑕᒪᓐᓇ ᑕᐃᒪᐃᑐᐃᓐᓇᕆᐊᖃᕐᓂᖓᓄᖅᑲᐃ ᑖᒃᑯᐊ ᓂᕈᐊᕋᔭᖅᑐᑦ ᐋᖅᑭᒃᔫᒥᒍᓐᓇᖅᐸᑦ ᑲᑐᔾᔨᖃᑎᒌᓂᒡᓗ ᐃᓄᐃᑦ 
ᓇᑭᖔᖅᑐᓂᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᙱᑦᑐᓂᒃ ᕿᓂᖅᑎᖃᕋᔭᙱᒻᒪᖔᑕ ᑖᓐᓇ ᐃᓱᒪᒋᔫᓪᓗᐊᕐᐱᓯᐅᖅᑲᐃ. 
ᑕᐃᒃᑯᐊ ᑐᓴᐅᒪᓂᕐᓴᐅᑲᐅᑎᒋᖃᑦᑕᕐᒪᑕ ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓂ ᐱᓕᕆᐊᒃᓴᒥ ᓴᖅᑭᑦᑐᖃᓛᕐᒪᑦ 
ᐆᑦᑐᕋᓛᖅᐳᓯ ᑕᐃᒪᓐᓇᐃᓕᐅᖅᑎᓪᓗᒋᑦ ᐅᒃᑯᐃᑦᑎᐊᒻᒪᕆᒃᐸᑦ ᐃᓕᓐᓂᐊᖅᑐᑦ ᓲᕐᓗ 
ᐱᒡᒍᓴᐅᔾᔪᐊᓚᒃᑖᖅᑐᑯᓘᓗᑎᒃ. ᑕᐃᒪᓐᓇᐃᓕᓗᑎᒃ ᓴᓚᒪᔭᓪᓚᕆᖕᒪᑕ ᐃᖅᑲᓇᐃᔭᕈᒪᓕᖅᐹᓪᓕᕈᑎᓪᓚᕆᐅᓪᓗᑎᒡᓗ 
ᐃᓐᓇᕈᖅᐸᓪᓕᐊᓂᕐᒥᓐᓄᑦ.  
 
ᑖᓐᓇ ᐱᓪᓗᒍ ᐋᖅᑭᒋᐊᒃᑲᓐᓂᐊᕐᔪᖁᔫᔮᖅᑕᕋᓗᐊᕋᓕ ᐊᒻᒪ ᐅᓂᒃᑳᕋᔭᕈᕕᑦ ᖃᓄᐃᓕᖓᓗᒍ ᒪᓕᒐᓕᐅᕐᕕᒻᒥ 
ᖃᖓᑐᐃᓐᓇᖅ ᐃᒪᓐᓇ ᐋᖅᑭᒋᐊᕐᐸᕗᑦ ᖃᐅᔨᓚᐅᕋᑦᑕ ᓴᐱᓕᖅᑐᖃᖅᑎᓪᓗᒍᓕ ᖃᓄᐃᓕᒋᐊᒃᑲᓐᓂᕐᓂ 
ᐊᔪᓕᓚᐅᕋᒪ ᐊᒥᓲᖕᒪᑕ ᑕᐃᒃᑯᐊ Constituency-ᖓᓂᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ ᑭᓯᐊᓂ 
ᐱᐅᓯᕚᓪᓕᕆᐊᕐᓗᒍᖃᐃ ᐆᒃᑐᕈᓐᓇᕐᐱᓯ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑕᒪᓐᓇᐃᓛᒃ ᐊᑲᐃᓪᓕᐅᕈᑎᒋᖃᑦᑕᕐᓯᒪᓂᑯᒋᒐᑦᑎᒍᑦ ᑕᐃᒃᑯᓄᖓ 
ᐃᓕᓐᓂᐊᖅᑐᓄᑦᑕᐃᓐᓇᐅᙱᑦᑐᖅ ᑭᓯᐊᓂ ᐃᖅᑲᓇᐃᔮᖅᑖᕋᓱᒃᑐᓪᓗ ᐃᓚᖏᖕᓂᒃ ᐊᒥᓱᓗᐊᑦ 
ᑕᑯᖅᑯᔾᔨᓗᐊᖃᑦᑕᕐᓯᒪᓂᑰᖕᒪᑕ.  
 
ᑕᐃᒪᓐᓇ ᐋᖅᑭᒋᐊᖅᐸᓪᓕᐊᓇᓱᐃᓐᓇᕋᑦᑎᒍ ᐃᓕᓐᓂᐊᑎᑦᑎᓂᒃᑯᓪᓗ ᑐᑭᓯᑎᑦᑎᓂᒃᑯᓪᓗ ᐊᑐᐊᒐᑦᑎᓂᓪᓗ 
ᑕᐃᒪᓐᓇᐃᓕᖓᓪᓗᓂ. ᑖᒃᑯᐊ ᐅᕙᒍᑦ ᐃᖅᑲᓇᐃᔭᖅᑎᖁᑎᑦᑎᓐᓂᒃ ᐃᓚᖃᖃᑦᑕᕐᒪᑕ ᐱᓕᕆᕕᐅᔪᒥᒃ ᑖᒃᓱᒥᖓ 
ᐃᓕᓐᓂᐊᖅᑐᒥᒃ ᐃᖅᑲᓇᐃᔭᖅᑎᑦᑎᓚᐅᐱᓪᓚᓐᓂᖅ.  

ᑖᓐᓇ Staffing Consultants-ᖑᓂᕋᖃᑦᑕᖅᑕᕗᑦ ᑕᐃᒃᑯᐊ ᕿᒥᕐᕈᖃᑕᐅᖃᑦᑕᖅᑐᑦ ᑖᒃᑯᓂᖓ ᐱᓕᕆᕕᐅᔪᓂᒃ 
ᑖᑯᐊ ᕿᒥᕐᕈᓂᖏᓐᓂ ᑕᒪᓐᓇ ᓴᓇᔭᔅᓴᖅᑖᕋᓱᒃᑐᓄᑦ ᑕᐃᒪᓐᓇᑐᐃᓐᓇᖅ ᐊᐅᓚᑕᐅᒐᓗᐊᖅᑎᓪᓗᒍ ᑭᓯᐊᓂ 
ᐃᓱᒫᓘᑎᒋᑯᑖᒻᒥᒐᑦᑎᒍ ᕿᒥᕐᕈᑲᓐᓂᓪᓚᕆᓐᓂᐊᖅᑕᕗᑦ ᓇᓗᓇᓐᖏᑦᑐᖅ. ᑕᒪᓐᓇ ᖁᕕᐊᓇᖃᑦᑕᓐᖏᒻᒪᑦ 
ᑕᐃᒪᓐᓇᐃᑐᓪᓗᒍ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ.  
 
ᑰᓕ: ᖁᔭᓐᓇᒦᒃ. ᒥᓂᔅᑕ ᖁᔭᓐᓇᒦᖅᖢᒍ, ᐃᒃᓯᕙᐅᑖᖅ, ᑖᑦᓱᒧᖓ. ᑕᐃᓐᓇ ᐋᖅᑭᒋᐊᕐᓂᐊᕐᓂᕈᑦᓯᒋᑦ ᐅᕝᕙᓘᓐᓂᑦ 
ᐃᓱᐊᖅᓯᒋᐊᕐᓂᐊᕐᓂᖅᐸᑦ ᐅᕗᖓᖃᐃ ᑲᑎᒪᕝᕕᐅᑉ ᐃᓗᐊᓄᑦ ᖃᖓᑐᐃᓐᓇᖅ ᐅᓂᒃᑳᕈᓐᓇᕈᒫᖅᐱᐅᒃ ᑕᐃᓐᓇ? 
ᑕᐃᒃᑯᐊᓗ ᑲᔪᖏᖅᓵᖅᑕᐅᓗᑎᒃ ᐱᖃᑦᑕᕐᒪᑕ ᓇᓗᓇᓐᖏᒻᒪᑦ, ᐃᑲᔪᕈᑕᐅᕚᓪᓕᓪᓚᕆᒐᔭᕐᒪᑦ ᑕᒪᓐᓇ 
ᐃᖢᐊᕐᓂᖅᓴᒧᑦ, ᐃᖢᐊᕐᓂᖅᓴᒧᒃᑲᓐᓂᖅ ᐋᖅᑭᒋᐊᕐᓂᕈᓂ. ᑐᓴᖅᑎᑕᐅᓛᖅᐱᑖ ᑲᑎᒪᕝᕕᒻᒥ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑕᒪᓐᓇ ᖃᓄᐃᓕᐅᖃᑦᑕᕐᒪᖔᑦᑎᒍ ᖃᓄᕐᓗ 
ᑕᐃᒪᓐᓇᐃᑦᑕᐃᓕᒪᑎᑦᑎᔾᔪᑎᔅᓴᒥᖃᐃ ᐃᒪᓐᓇᐃᓕᐅᕈᑦᑕ ᑕᕝᕙ ᑕᐃᒪᓐᓇᐃᑦᑐᖃᖏᑉᐹᓕᕈᓐᓇᕋᔭᖅᑰᖅᐴᕈᑎᒥᒃ 
ᑖᒃᑯᐊ ᑕᒪᓐᓇᐃᓛᒃ ᖃᐅᔨᓴᖅᑕᐅᑎᓐᓂᐊᖅᐸᕋᓗ ᑐᓴᖅᑎᑎᔾᔪᑎᒋᓂᐊᖅᐸᕗᑦ ᑖᒃᑯᓂᖓ 
ᒪᓕᒐᓕᐅᖅᑎᐅᖃᑎᑦᑎᓐᓂᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᑰᓕ. ᑕᐃᒪ ᒫᓐᓇ ᓄᖅᑲᖓᑲᐃᓐᓇᓂᐊᖅᑐᒍᑦ ᐃᑲᕐᕋᐅᑉ 
ᐊᕐᕙᓪᓗᐊᖓᓂᒃ. ᖁᔭᓐᓇᒦᒃ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:42ᒥ ᐊᒻᒪ ᐱᒋᐊᒃᑲᓐᓂᖅᑐᑎᒃ 18:16ᒥ 
 
ᐃᒃᓯᕙᐅᑕᖅ (ᐃᕝᔭᕈᑕᐃᓚᒃ)(ᑐᓵᔨᑎᒍᑦ): ᑐᓐᖓᓱᒋᑦᓯ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ ᐅᑎᕋᒃᓯ. (ᑐᓵᔨᑎᒍᑦ) D-
5. ᐃᖅᑲᓇᐃᔭᖅᑐᓕᕆᓂᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐊᐱᖅᑯᑎᒋᔭᐅᖅᑲᐅᔪᖅ ᒪᓕᒐᓕᐅᖅᑎᐅᖃᑎᒪ 
ᓂᓪᓕᕐᕕᒋᒃᑲᓐᓂᕈᒪᒐᒃᑯ, ᐊᑕᐅᓯᑯᓗᒻᒥᒎᖅ ᖃᐅᔨᒪᔨᑕᕐᒥᒃ ᑳᓐᑐᕌᒃᑦ-ᑎᑦᑎᓚᐅᕐᒪᑕ ᐃᖅᑲᓇᐃᔭᖅᑐᓕᕆᓂᖅ 
ᐱᔾᔪᑎᒋᓪᓗᒍ ᐊᒻᒪᓗ ᐱᓕᕆᕕᓯ, ᐃᖅᑲᓇᐃᔭᖅᑎᖃᖅᐱᓯ ᑳᓐᑐᕌᒃᑦ-ᑕᐅᓯᒪᔪᓂᒃ ᑳᓐᑐᕌᒃᑦᑕᐅᓯᒪᔪᖃᖅᐸᑦ ᖃᔅᓯᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᓱᒧᖓ ᐹᑉ ᓗᐊ ᑭᐅᓂᐊᖅᑕᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᓗᐊ. 
 
ᓗᐊ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᕐᒥᒃ ᑳᓐᑐᕌᒃᑦ-ᑕᐅᓯᒪᔪᖁᑎᖃᖅᑐᒍᑦ. ᐃᖅᑲᓇᐃᔭᖅᖢᓂᓗ 
ᐋᔩᖃᑎᒌᑦᑎᒋᓪᓗᑎᒃᑯᑦ ᐋᔩᖃᑎᒌᓐᓂᕐᒧᑦ ᐊᖓᔪᖅᑳᕆᔭᐅᔪᖅ ᒪᓕᒐᕐᓂᐊᕐᓂᐅᑉ ᒥᒃᓵᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓗᐊᕐ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᓂᐊᖅᑕᓐᓄᑦ ᑕᕝᕙ ᑎᑭᑦᑕᐅᑎᒋᕗᖅ ᐊᒻᒪᓗ 
ᒐᕙᒪᒃᑯᓂᒃᑯᐊ ᑲᑐᔾᔨᖃᑎᒌᖃᓲᖑᒻᒪᑕ ᐊᒻᒪᓗ ᑭᖑᓪᓕᖅᐹᖅᓯᐅᑏᑦ ᑕᐃᒃᑯᐊ ᑭᐅᓯᓲᖑᓪᓗᑎᑦ. ᒐᕙᒪᒃᑯᑦ 
ᓴᕝᕙᖅᓯᒻᒪᑕ ᑕᐃᒃᑯᐊᓗ ᑲᑐᔾᔨᖃᑎᒌᑦ ᓴᕝᕙᖅᓯᑎᒡᓗᑎᑦ, ᑖᓐᓇᖃᐃ ᒥᓂᔅᑕᕆᔭᐅᔪᖅ ᐊᒻᒪᓗ ᖃᐅᔨᒪᔨᑕᕆᔭᖏᑦ 
ᖃᓄᐃᓕᖓᓕᕐᒪᖔᑦ ᓇᓗᓇᐃᖅᓯᔪᓐᓇᖅᐸᑦ ᐅᕙᑦᑎᓐᓄᑦ ᐊᒻᒪᓗ ᑕᐃᒃᑯᐊ ᑲᑐᔾᔨᖃᑎᒌᑦ ᖃᓄᐃᑦᑐᓂᒃ 
ᓴᕝᕙᐃᓚᐅᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐅᐊᑦᑎᐊᕈᐊᐃ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᐊᖏᖃᑎᒌᒍᑎᒋᔪᓐᓇᐃᓪᓕᐅᖅᑲᔭᕗᑦ ᐅᑯᐊᖑᔪᑦ: ᐃᒡᓗᓕᕆᓂᖅ, ᐊᒻᒪᓗ 
ᖃᓄᖅ ᐊᕐᕌᒍᓄᑦ ᐅᓄᖅᑎᒋᔪᓂᒃ ᐃᖅᑲᓇᐃᔭᕐᓂᖓᑦ ᒪᓕᒡᓗᒍ ᑖᒃᑯᐊ bonus-ᑖᖃᑦᑕᕐᓂᖅ ᐃᖅᑲᓇᐃᔭᖅᑎᓪᓗ 
ᑮᓐᓇᐅᔾᔭᒃᓵᖏᑦ. ᐊᒻᒪᓗ Northern Allowance ᐃᓛᒃ ᐅᑭᐅᖅᑕᖅᑐᒥᐅᑕᐅᓂᖏᑦᑕ ᑮᓐᓇᐅᔾᔭᒃᓵᖏᑦ. ᑖᒃᑯᐊ 
ᑕᕝᕙ ᐊᖏᖃᑎᒌᒍᓐᓇᐃᓪᓕᐅᖃᔾᔪᑎᒋᔭᕗᑦ ᑎᓴᒪᑦ ᐱᓗᐊᖑᐊᖅᑐᒥᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒪᒍᒪ ᑕᒻᒪᕈᒪ ᐅᖃᐅᔾᔭᐅᓂᐊᖅᐳᖓ. ᑕᐃᒃᑯᐊ ᒐᕙᒪᒃᑯᑦ 
ᑮᓐᓇᐅᔾᔭᒃᓵᕆᔭᐅᔪᑦ ᐃᖅᑲᓇᐃᔭᖅᑎᖏᑦᑕ ᒥᒃᓵᓄᑦ 1 ᐳᓴᓐᑎᒧᑦ ᐋᖅᑭᒃᓯᕙᓪᓚᐃᓚᐅᖅᓯᒪᖕᒪᑕ ᒐᕙᒪᒃᑯᑦ ᖃᔅᓯ 
ᐳᓴᓐᑎᒧᑦ ᐋᖅᑭᒃᓯᓚᐅᖅᐸᑦ? ᑭᖑᓪᓕᕐᒥ ᐊᒻᒪᓗ ᑲᑐᔾᔨᖃᑎᒌᑦ ᑭᖑᓪᓕᖅᐹᒧᑦ ᖃᔅᓯ  
ᐳᓴᓐᑎᒧᑦ ᐋᖅᑭᒃᓯᒪᓚᐅᖅᐸ? ᑐᑭᓯᓂᐊᕋᑦᑕ ᖃᓄᖅ ᐅᖓᓯᒌᒃᑎᒋᖕᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᒐᕙᒪᒃᑯᑦ ᑐᓐᓂᖅᑯᑎᒋᓚᐅᖅᑕᖏᑦ 
ᐊᖏᖅᑕᐅᔪᓐᓇᕋᔭᕐᒪᖔᑕ union-ᑯᓐᓄᑦ 1-ᐳᓴᓐᑎᒥ ᐊᑭᑦᑐᕆᐊᕐᓗᑎᒃ ᐅᑐᐱᕆ 1, 2006 ᐃᖅᑲᓇᐃᔭᖅᑐᓕᒫᓄᑦ 
ᑕᐃᔅᓱᒨᓇ ᐊᑎᓕᐅᖅᑕᐅᒃᐸᑦ ᐊᒻᒪᓗ 1-ᐳᓴᓐᑎᒥ ᐊᑭᑦᑐᕆᐊᕋᔭᕆᓪᓗᑎᒍᑦ ᑕᕝᕘᓇ ᐊᑎᓕᐅᕐᕕᐊᑕ ᐅᓪᓗᖓᒍᑦ. 
2-ᐳᓴᓐᑎᒥ ᐊᑭᑦᑐᕆᐊᕋᔭᖅᑕᕗᑦ ᐊᐃᐳᕈ 1, 2008; ᐊᒻᒪ 2.25-ᐳᓴᓐᑎᒥ ᐊᑭᑦᑐᕆᐊᕋᔭᖅᑕᕗᑦ ᐅᑐᐱᕆ 1, 
2008; ᐊᒻᒪᓗ 2.25-ᐳᓴᓐᑎᒥ ᐊᑭᑦᑐᕆᐊᕋᔭᖅᑕᕗᑦ ᐊᐃᐳᕈ 1, 2009; ᐊᒻᒪ 2.5-ᐳᓴᓐᑎ ᐊᑭᑦᑐᕆᐊᕋᔭᖅᑕᕗᑦ 
ᐅᑐᐱᕆ 1, 2009; ᐊᒻᒪ 2.75-ᐳᓴᓐᑎ ᐊᑭᑦᑐᕆᐊᕋᔭᖅᑕᕗᑦ ᐊᐃᐳᕈ 1, 2010.  
 
ᑭᓯᐊᓂ ᑖᒃᑯᐊ union-ᑯᑦ ᑐᒃᓯᕋᐅᑎᒋᓯᒪᓪᓗᓂᐅᒃ 6-ᐳᓴᓐᑎᒥ ᐊᑭᑦᑐᕆᐊᕈᒪᓪᓗᑎᒃ ᑕᒪᒃᑯᐊ ᑮᓇᐅᔾᔭᒃᓴᓂᓖᑦ 
ᓇᓗᓇᐃᒃᑯᑕᓕᖕᒥ 1-ᒥᒃ ᐊᒻᒪᓗ 8.87-ᐳᓴᓐᑎᒥ ᐊᑭᑦᑐᕆᐊᖁᔨᓪᓗᑎᒃ ᑖᒃᑯᐊ ᑮᓇᐅᔾᔭᒃᓴᓂᖏᓐᓄᑦ 
ᓇᓗᓇᐃᒃᑯᑕᓖᑦ 25-ᒥᒃ. ᑕᕝᕘᓇ ᑕᒃᑯᐊ ᑕᕝᕙ ᐊᖏᖃᑎᒌᒍᓐᓇᐃᓪᓕᐅᖃᔾᔪᑎᒋᔭᕗᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᐅᖃᖃᐅᖕᒪᑦ ᐊᖏᖃᑎᒌᒃᐸᑕ 1-ᐳᓴᓐᑎᒥᒃ 
ᐃᓚᒋᐊᒃᑲᓐᓂᕐᓂᐊᖅᖢᑎᒃ ᐅᑐᐱᕆ 1, 2006ᒥ. ᑕᐃᓐᓇ ᐃᓱᓕᑦᑕᕐᕕᒋᓚᐅᕐᒪᒍ ᑭᖑᓪᓕᖅᐹᒥ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᑐᑐ. ᒥᓂᔅᑕ. 
 



ᐱᖓᑦᓯᖅ, ᒫᑦᓯ 5, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3361 

ᐊᖓᔪᖅᑳ ᓗᐃ ᑕᐹᖅᔪᒃ: ᓯᑎᐱᕆ 30, 2006-ᒥ ᑖᒃᑯᐊ ᐃᓱᓕᑦᑎᓚᐅᖅᓯᒪᖕᒪᑕ ᑕᐃᒃᑯᓂᖓ 
ᐋᔩᖃᑎᒌᒍᑎᑦᑎᓐᓄᑦ. ᑕᐃᒪᓐᓇᐃᓕᖓᔪᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᔾᔨᕆᓚᐅᖕᒥᒐᒪ ᑕᒪᓐᓇ ᐋᔩᖃᑎᒌᖕᓂᖅ ᐊᑐᖅᑎᓪᓗᒍ ᒐᕙᒪᒃᑯᑦ 
ᑭᖑᑉᐱᐊᖅᑐᓂᒃ ᑭᖑᒻᒧᖔᖅ ᐃᑲᓂ ᐱᒋᐊᕐᓗᒍ ᐊᑭᓖᕈᒪᓚᐅᓐᖏᒻᒪᑕ. ᖃᓄᐃᒻᒪᒃᑭᐊᖅ ᑕᐃᒪᐃᑦᑐᒥ 
ᐃᓕᓯᖃᓯᐅᔾᔨᕐᓂᖅᐸᑦ. ᑳᓐᑐᕌᖃᓐᖏᓯᒪᓪᓗᑎᖏᒃᑯᐊ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᓚᐅᕐᒪᑎ 2006-ᒥᓂ. 
ᐊᖏᕈᑎᖃᓐᖏᖢᑎᒃ ᓱᒻᒪᑦᑕᐅᑭᐊᖅ ᑭᖑᒻᒧᖔᖅ ᐊᑭᑦᑐᕆᐊᖅᓯᓐᓂᕐᒪᑕ ᐊᑯᓂᐊᓗᒃ ᐊᖏᖃᑎᒌᒐᓱᒃᓯᒪᓕᕐᒪᑕ 
ᒐᕙᒪᒃᑯᑦ? 
 
ᐊᒻᒪᓗ ᑲᑐᔾᔨᖃᑎᒌᑦ ᓲᕐᓗ ᔭᒐᐃᔪᑦ ᑳᓐᑐᕌᖓ ᐱᒋᐊᓪᓗᐊᕐᒪᑦ ᑕᐃᑲᖓᑦ ᐃᓱᓕᕝᕕᖓᑕ ᐅᓪᓗᖓ ᖃᐅᑎᓪᓗᒍ. 
ᑖᓐᓇᖃᐃ ᒥᓂᔅᑕ ᐅᓂᒃᑳᕈᓐᓇᖅᐸ ᓱᖕᒪᑦ ᑕᐃᒪᓐᓇ ᐋᖅᑭᒃᓯᓐᓂᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑖᓐᓇ ᑳᓐᑐᕌᒃ ᐃᓱᓕᓯᒪᖕᒪᑦ ᓯᑎᐱᕆ 30, 2006 ᐊᒻᒪ ᑖᒃᑯᐊ ᐅᖃᐅᑎᓯᒪᔭᕗᑦ 
ᖃᐅᑐᐊᖅᐸᑦ, ᐅᑐᐱᕆ 1, 2006-ᒥ ᐱᒋᐊᕐᓗᒍ. ᐅᑐᐱᕆ 30 ᐃᓱᓕᒻᒪᑦ, ᖃᐅᑉᐸᓐᖑᖅᐸᑦ 1-ᐳᓴᓐᑎᒥᒃ 
ᐊᑭᑦᑐᕆᐊᒃᑲᓂᕐᓂᐊᖅᐸᕗᑦ ᑕᕝᕗᖓ ᐊᑎᓕᐅᖅᑕᐅᓇᓱᖕᓂᖓᓄᑦ ᑖᒃᑯᐊ ᐱᓂᐊᖅᖢᑎᒃ. ᐄ, ᑖᒃᑯᐊ 1-ᐳᓴᓐᑎᒥᒃ 
ᑐᓂᔪᒪᔭᕗᑦ ᑕᐃᑲᓐᖓᓂᒃ ᑳᓐᑐᕌᖓ ᐃᓱᓕᓐᓂᓚᐅᕐᓂᖓᓂᒃ ᐊᒻᒪᓗ 1-ᐳᓴᓐᑎᒃᑲᓐᓂᕐᒥᒃ ᐊᑎᓕᐅᑐᐊᖅᐸᑕ 
ᐅᓄᖅᓯᒋᐊᒃᑲᓂᕐᓂᐊᖅᑐᑎᒍ. ᑕᐃᒪᓐᓇᐃᑦᑐᒥᒃ ᑕᕝᕙ ᑐᓂᓯᒪᔭᕗᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ ᑐᑭᓯᓇᖅᓯᒻᒪᑦ. 
ᑕᐃᓐᓇ 1-ᐳᓴᓐᑎᒃᑲᓐᓂᖅ ᑕᐃᓐᓇ ᓯᑎᐱᕆ 30, 2006-ᒥ ᐱᒋᐊᔾᔮᓐᖏᑦᑐᕐᓖ ᖄᒃᑲᓐᓂᐊᒍᑦ ᑕᐃᓐᓇ. ᓱᓕᕚ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑖᒃᑯᐊ 1-ᐳᓴᓐᒥᒃ ᒪᓂᒪᐃᕝᕕᒋᓯᒪᔭᕗᑦ ᑕᐃᑲᓐᖓᓂᒃ ᑳᑦᑐᓛᖓ 
ᓄᖑᓚᐅᖅᓯᒪᒻᒪᑦ ᑕᕝᕙᓐᖓᓂᒃ ᓄᖑᕝᕕᐊᓂᒃ ᖃᐅᑉᐸᓐᖑᑐᐊᕐᒪᑦ ᑕᕝᕙᖓᓂᒃ ᐱᒋᐊᕐᓗᒍ ᑕᕝᕗᖓ ᑐᖏᒧᑦ 1-
ᐳᓴᓐᑎᒥᒃ ᐊᑭᑦᑐᕆᐊᕐᓂᐊᖅᐸᕗᑦ. ᐊᑎᓕᐅᖅᐸᑕ 1-ᐳᓴᓐᑎᒃᑲᓐᓂᕐᒥᒃ ᖄᒃᑲᓐᓂᐅᒍᑦ ᐊᑭᑦᑐᕆᐊᒃᑲᓂᕐᓂᐊᖅᐸᕗᑦ. 
ᑕᐃᒪᓐᓇ ᐋᖅᑭᒃᓯᓯᒪᔪᒍᑦ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓱᓕᕗᖓ ᐅᖃᕈᒪ ᑕᐃᓐᓇ 1-ᐳᓴᓐᑎᒃᑲᓐᓂᖅ ᐊᑎᓕᐅᕐᕕᖓᓂ 
ᐊᑭᑦᑐᕆᐊᕐᓂᐅᓂᐊᖅᑐᖅ ᐅᑐᐱᕆ 1, 2006-ᒥ ᐱᒋᐊᔾᔮᓐᖏᑦᑐᕐᓖ, ᐊᑎᓕᐅᖅᑕᐅᓐᓂᖅᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐊᑎᓕᐅᖅᐸᑕ 1-ᐳᓴᓐᑎᒥᒃ ᐊᑭᑦᑐᕆᐊᕋᔭᖅᑕᕗᑦ, ᑭᓯᐊᓂ 1-ᐳᓴᓐᑎᒃᑲᓐᓂᕐᒥᒃ 
ᐊᑭᑦᑐᕆᐊᕋᔭᖅᑕᕗᑦ ᑕᐃᑲᓐᖓᓂᒃ  

ᑳᓐᑐᕌᒃ ᓯᑎᐱᕆ 30 ᓄᖑᓚᐅᕐᒫᑦ, ᐅᑐᐱᕆ 1-ᒥᒃ ᐱᒋᐊᕐᓗᒍ ᑕᕝᕗᖓ ᐊᑎᓕᐅᕐᕕᖓ ᑎᑭᓪᓗᒍ, 1-ᐳᓴᓐᑎᒥᒃ 
ᐊᑭᑦᑐᕆᐊᕋᔭᖅᑕᕗᑦ. ᐊᑎᓕᐅᖅᐸᑕ ᐊᒻᒪ ᖄᒃᑲᓐᓂᐅᒍᑦ 1-ᐳᓴᓐᑎᒃᑲᓐᓂᕐᒥᒃ ᐊᑭᒃᑐᕆᐊᒃᑲᓐᓂᕋᔭᖅᑕᕗᑦ. ᑖᒃᑯᐊ 
ᑕᕝᕙ ᑐᓐᓂᖅᑯᑎᒋᓯᒪᔭᕗᑦ ᑖᒃᑯᓄᖓ Union-ᑯᓐᓄᑦ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖅᑎᓪᓗᒍᖃᐃ, ᐋᒡᒑᑎᓪᓗᒍᓘᓐᓃᑦ ᑐᑭᓯᒐᓗᐊᖅᑐᖓ, ᑭᓯᐊᓂ 
ᑐᑭᓯᓪᓗᖓ ᑕᐃᓐᓇ 1-ᐳᓴᓐᑎ ᐅᑐᐱᕆ 1, 2006-ᒧᑦ ᐱᒋᐊᖅᖤᖅᐳᖅ, ᐊᐃᑉᐸᖓ ᐊᑎᓕᐅᕐᕕᖓᑕ ᑭᓯᐊᓂ 
ᐅᓪᓗᖓᓂ. ᑕᒪᓐᓇ ᓱᓕᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᑐᑐ. ᒥᔅᑕ ᑕᐹᖅᔪᒃ. 
 
ᐊᒐᔪᖅᑳᖅ ᓗᐃ ᑕᐹᖅᔪᒃ: ᐄ, ᑖᓐᓇ ᓯᕗᓪᓕᖅ, ᐄ, 1-ᐳᓴᓐᑎ ᑖᓐᓇ ᑕᐃᑲᓐᖓᓂᒃ ᓄᖑᓚᐅᖅᓯᒪᒻᒪᑦ ᑳᓐᑐᕌᒃ, 
ᓄᖑᓐᓂᖓᓂᒃ ᐊᑎᓕᐅᖅᑕᐅᑐᐊᖅᐸᑦ ᑕᐃᑲᓐᖓᓂᒃ ᐃᓱᒋᓗᒍ 1-ᐳᓴᓐᑎᖑᓇᔭᖅᖢᓂ, ᑖᓐᓇ retroactive ᓲᕐᓗ 
ᐊᑭᑦᑐᕆᐊᕈᑎᒋᓇᔭᖅᖢᑎᒍ, ᑭᓯᐊᓂᓕᑦᑕᐅᖅ ᑖᓐᓇ ᐊᑎᓕᐅᖅᑕᐅᑉᐸᑦ ᑳᓐᑐᕌᒃ 1-ᐳᓴᓐᑎᒃᑲᓐᓂᕐᒥᒃ ᖄᒃᑲᓐᓂᐊᒍᑦ 
ᐊᑭᑦᑐᕆᐊᒃᑲᓐᓂᕋᔭᖅᖢᑎᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ.  
 
ᑕᐃᒪᓕ ᑭᓇᑐᐃᓐᓇᖅ 1-ᐳᓴᓐᑎᒥᒃ ᐊᑭᒃᑐᕆᐊᒃᑲᓐᓂᕋᔭᖅᑕᕗᑦ ᐃᓚᖏᑦ ᐃᒻᒪᖃ ᑖᓐᓇ ᐋᔩᖃᑎᒌᓐᓂᑎᓐᓂ 
ᓄᖅᑲᖅᑐᖄᓪᓚᓐᓂᖅᐸᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᐊᖏᖃᑎᒌᓚᐅᓐᖏᓪᓗᑕ ᓱᓕ ᑖᓐᓇ 1-ᐳᓴᓐᑎ 
ᑖᒃᑯᓄᓐᖓᕋᔭᓐᖏᖦᖢᓂ. ᓲᖅ ᒪᕐᕈᐃᔭᓕᕐᒪᓐ; ᑖᓐᓇ ᐊᑎᓕᐅᓕᖅᐸᑕ ᑕᐃᒃᑯᐊ ᐊᑎᓕᐅᖃᑕᐅᔪᑦ 1-ᐳᓴᓐᑎ 
ᐱᓂᐊᖅᖢᑎᒃ ᑭᓯᐊᓂ ᑭᖑᖅᐱᐊᕆᐊᖅᑎᓪᓗᒍ ᑖᒃᑯᓄᖓ ᐅᑐᐱᕆ 1, 2006-ᒧᑦ ᑖᒃᑯᐊ ᑕᕝᕙ 
ᐊᑭᑦᑐᕆᐊᕈᑎᒋᓇᔭᖅᑕᖏᑦ ᑖᒃᑯᐊ ᐊᑎᓕᐅᖅᑐᑦ, ᓱᓕ ᐃᖅᑲᓇᐃᔭᖅᑐᖅ ᒐᕙᒪᒃᑯᑦ ᑕᕝᕘᓇ ᐊᑎᓕᐅᖅᑕᐅᕕᖓᑕ 
ᐅᓪᓗᖓᒍᑦ, ᑖᒃᑯᐊ ᑕᕝᕙ 1-ᐳᓴᓐᑎᑖᒃᑲᓐᓂᕋᔭᖅᑐᑦ ᑖᒃᑯᓄᖓ ᐋᔩᖃᑎᒌᒐᓱᐊᓐᓂᑎᓐᓂ ᑕᒫᓂ 
ᐃᖅᑲᓇᐃᔭᐃᓐᓇᖅᖢᑎᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᖃᕋᑖᕋᕕᑦ ᓄᖅᑲᑦᑐᖃᕋᓗᐊᖅᐸᑦ ᖃᐅᑉᐸᑦ ᐅᖓᓕᐊᒍ 
ᐊᑎᓕᐅᖅᑕᐅᓂᐊᖅᑎᓪᓗᒍ ᑕᖅᑭᓘᓐᓃᑦ ᓯᕗᓂᐊᓂ ᐃᖅᑲᓇᐃᔭᖅᓯᒪᓪᓗᓂ ᐊᕐᕌᒍᓕᒫᖅ ᓇᑉᐸᖓᓄᓪᓗ 1-
ᐳᓴᓐᑎᑖᒃᑲᓐᓂᕋᔭᓐᖏᑦᑑᖅ ᐃᖅᑲᓇᐃᔭᖅᑐᐋᓘᓐᓂᕋᓗᐊᖅᐸᑦ.  
 
ᑕᐃᒪᐃᓕᕖᑦ, ᓄᖅᑲᖅᓴᕋᐃᓗᐊᓚᐅᕋᕕᑦ ᒪᒥᐊᓇᐅᒐᓗᐊᖅ ᐱᔾᔮᓐᖏᑦᑐᑎᑦ ᑕᕝᕙᓕ ᓄᖅᑲᓚᐅᓐᖏᒃᑯᕕᑦ 1-
ᐳᓴᓐᑎᒥᑦ ᑮᓇᔾᔭᓵᑎᑦ ᐃᓚᔭᐅᒃᑲᓂᕐᓂᐊᖅᐳᑦ, ᑕᐃᒃᑯᐊ ᐃᖅᑲᓇᐃᔭᖅᑐᕕᓂᐅᒐᓗᐊᑦ ᐱᑎᑕᐅᒃᑲᓂᔾᔮᖏᑦᑑᑦ 
ᓄᖅᑲᖅᓴᕋᐃᓗᐊᖅᑲᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑕᐃᒪᓐᓇ ᐱᔾᔪᑎᒋᔭᕗᑦ ᑭᓯᐊᓂ Mediation-
ᒦᒃᑲᑦᑕ ᑖᒃᑯᐊ Mediator ᑖᒃᑯᐊ ᐊᖏᖃᑎᒌᒍᓐᓇᐃᓕᐅᖅᑲᑎᒋᒐᑦᑎᒍ ᑖᓐᓇ ᖃᑎᑲᓪᓚᓂᑭᐊᖓᐃ 
ᐊᖏᖃᑎᒌᒍᓐᓇᐃᓕᐅᖅᑲᒐᑦᑎᒍ. ᑖᒃᑯᐊ ᐃᑲᔪᖅᑎᒋᔭᕗᑦ ᐊᖏᖃᑎᒌᒍᓐᓇᐃᓕᐅᖃᔾᔪᑎᑎᓐᓄᑦ 
ᐃᑲᔪᖅᑎᒋᓂᐊᖅᑕᕗᑦ ᓇᓕᖅᐳᑦ ᓱᓕᓂᖅᓴᐅᒻᒪᖔᑦ. ᑖᓐᓇ ᑕᑎᒋᓂᐊᕋᑦᑎᒍ ᐅᓂᒃᑳᕆᔭᖓ ᑕᐃᔅᓱᒨᓇ 
ᓇᓗᓇᕈᓐᓃᑐᐊᖅᐸᑕ ᑕᒪᒃᑯᐊ ᐊᖏᖃᑎᒌᒍᓐᓇᐃᓕᔾᔪᑎᒋᔭᕗᑦ ᑕᕝᕘᓇ ᑐᑭᑖᕈᑎᒋᑦᑎᐊᓂᐊᖅᑕᕗᑦ ᑭᓯᐊᓂ ᒫᓐᓇ 
Mediation-ᒦᑎᓪᓗᑕ ᑕᒪᓐᓇ ᐱᒋᐊᓪᓚᕝᕕᖃᒃᑲᓂᓐᖏᓇᑦᑕ ᑖᔅᓱᒪ.  
 
ᑭᓯᐊᓂ ᐅᓂᒃᑳᖏᓐᓂ ᖃᐃᑦᑎᔭᐅᒍᑦᑕ ᑕᐃᒪ ᐱᒋᐊᓪᓚᒍᑎᖃᒃᑲᓐᓂᕈᓐᓇᕋᔭᖅᑐᑕ. ᒫᓐᓇ ᓱᕐᕋᓗᐊᕈᓐᓇᓐᖏᑦᑕᕗᑦ 
ᑖᓐᓇ Mediator ᐅᓂᒃᑳᓚᐅᖅᑎᓪᓗᒍ ᑕᕝᕘᓇ ᖃᓄᖅᑑᕈᑎᒋᒃᑲᓐᓂᕈᓐᓇᓂᐊᖅᑕᕗᑦ, ᐃᒃᓯᕙᐅᑖᖅ. 
 



ᐱᖓᑦᓯᖅ, ᒫᑦᓯ 5, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᔾᔨᕆᒐᓗᐊᖅᑐᖓ ᐃᓱᒪᑐᐃᓐᓇᓵᕋᒪ ᑕᐃᒪᓐᓇ ᐃᓱᒪᓐᓇ 
ᒐᕙᒪᐅᓪᓗᑕ ᐃᖅᑲᓇᐃᔭᖅᑎᕗᑦ ᐅᑯᐊ ᖁᕕᐊᒋᔮᓗᒃᐳᖅ ᐃᒪᐃᓕᐅᕋᓗᐊᖅᑎᓪᓗᒋᑦ ᑕᐃᒪᓐᓇ 
ᐅᖃᖅᑐᐋᓘᒐᓗᐊᕐᓗᓯ ᐃᓪᓗᖔᖓᓄᑦ ᐱᓂᐊᕐᓂᖃᕐᓗᓯ ᐃᖢᐊᖏᓐᓂᕐᒪᑦ.  
 
ᐅᑯᓂᖓ ᐸᕐᓇᐅᑏᑦ ᐃᓗᓕᖏᓐᓂ ᐃᖅᑲᓇᐃᔭᖅᑎᑖᕋᓱᓐᓂᖅ ᐊᒻᒪᓗ ᐊᑭᑦᑐᕋᐅᑎᓂᑦ ᐊᓯᖏᓐᓂ ᒐᕙᒪᐅᔪᑦ 
ᐅᕝᕙᓘᓐᓃᑦ ᑎᒥᓐᖑᖅᑎᑕᐅᔪᓂᑦ ᐊᑭᑭᓐᓂᖅᓴᐃᑦ ᐃᓪᓗᑦ ᐃᓄᔾᔪᑏᑦ ᐱᕐᔪᐊᕌᓘᒥᒻᒪᑦ ᑖᓐᓇ ᐊᒻᒪᓗ 
ᐱᕐᔪᐊᖑᓂᖅᐹᖅ ᐃᓗᓕᖏᑎᒍᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᑖᕈᓐᓇᖏᓐᓂᖏᓐᓂ 
ᐱᔪᓐᓇᕐᓂᖃᑦᑎᐊᖅᑐᓂᑦ.  
 
“ᒫᓂᑦᑐᓐᓇᓐᖏᓐᓇᕕᑦ ᐊᑭᑐᓗᐊᕐᒪᑦ ᐅᑎᖅᑐᓴᖅᑖᓐᖏᕈᓗᒃᖢᑎᒡᓗ.” ᖃᓄᖅ ᑕᐃᒪ ᑕᖅᑲᒃᑯᓂᖓ ᑐᑭᓯᑎᑦᑎᕕᑕ? 
ᖁᔭᓇᐅᓐᓃᓚᔭᐅᑐᐃᓐᓇᖅᑰᔨᖕᒪᑕ ᑕᐃᒃᑯᐊ ᓄᖅᑲᖅᓴᕋᐃᖅᑐᒥᕕᓃᑦ. ᖃᓄᕐᓚᕆᒃ ᒐᕙᒪᒃᑯᑦ ᐊᖏᖅᓯᒪᕙᑦ 
ᐃᖅᑲᓇᐃᔭᖅᑎᒥᖕᓄᑦ ᑕᐃᒪᓐᓇ ᐃᓱᒪᓕᐅᕈᓐᓇᖅᑎᓪᓗᒋᑦ ᐃᖅᑲᓇᐃᔭᖅᑏᑦ ᓲᕐᓗ ᐆᒃᑐᖅᓯᒪᓪᓗᑎᑦ 1-ᐳᓴᓐᑎᒥ?  
 
1-ᐳᓴᓐᑎ ᐅᖓᖅᑎᕐᔪᐊᒻᒪᕆᐊᓘᓂᖏᑦ ᐃᓅᔾᔪᑎᑐᐃᓐᓇᐃᑦ ᐊᑭᑦᑐᕆᐊᖅᓯᒪᑎᓪᓗᒋᑦ. 6-ᐳᓴᓐᑎᒥ 
ᑕᐃᓯᖅᑲᐅᒻᒥᒐᕕᑦ ᐊᕐᕌᒍᒐᓵᓗᖕᓄᑦ ᐊᓂᒍᖅᓯᒪᓕᕋᓗᐊᖅᑎᓪᓗᒋᑦ. ᐃᖅᑲᓇᐃᔭᖅᑎᓯ ᐅᐱᒋᒍᔅᓯᐅᒃ ᑭᓱᓂᒡᓗ 
ᐱᔾᔪᑎᔅᓴᖃᕐᒪᖔᑦ ᖃᐅᔨᒪᓗᒋᑦ ᒫᓃᖏᓐᓇᕈᓐᓇᓐᖏᖦᖢᑎᒡᓗ ᐱᔾᔪᑎᔅᓴᖃᐅᕋᒥ, ᑕᐃᒪ ᒐᕙᒪᒃᑯᑦ ᖃᓄᑎᒋ 
ᐊᖏᖅᓯᒪᕙᑦ ᐃᖅᑲᓇᐃᔭᖅᑎᒥᖕᓄᑦ ᑕᒪᓐᓇ ᐊᑲᐅᓐᖏᓕᐅᕈᑦ ᐊᓂᒍᕈᑕᐅᔪᓐᓇᓂᐊᕐᒪᑦ 
ᑐᓐᖓᐅᑦᑎᔪᕐᔪᐊᒻᒪᕆᐊᓘᔭᕐᒪᑕ ᒐᕙᒪᒃᑯᑦ 5-ᐳᓴᓐᑎᒥ ᐅᖓᓯᓐᓂᒋᐊᖅᖢᑎᑦ ᑖᒃᑯᐊ ᑲᑐᔾᔨᖃᑎᒌᑦ ᒐᕙᒪᒃᑯᓪᓗ 
ᐋᔩᖃᑎᒌᓐᓂᒃᑰᕐᓂᐊᖅᖢᓂ? ᐃᒃᑯᐊ ᖁᑦᑎᑦᑐᓄᑦ ᐱᒋᐊᖅᑕᖅᐳᑦ ᐅᑯᐊ ᐊᑦᑎᓂᖅᐹᖓᓂ ᐊᑯᓐᓂᖓᓄᑦ ᑕᒡᕗᖓ 
ᑎᑭᓐᓇᓱᕈᓘᔭᖅᖢᑎᑦ ᐊᖏᖃᑎᒌᓕᓲᖑᒻᒪᑕ ᑕᐃᒪᐃᓕᖓᔪᖅ.  
 
ᑕᒪᒃᑯᐊ ᓱᓕᔪᑦ ᓴᖅᑭᔮᓪᓚᕆᑦᑐᑦ ᐃᓱᒪᒋᔭᐅᖃᓯᐅᔾᔭᐅᔭᕆᐊᓖᑦ ᐊᒻᒪᓗ ᖃᐅᔨᒪᓇᖅᓯᔪᖅ ᓱᒻᒪᑦ ᒐᕙᒪᒃᑯᑦ 
ᓄᖅᑲᖃᑦᑕᕐᒪᖔᖏᑦ ᑕᐃᒪᐃᑦᑐᓕᕆᔪᖅᑕᖃᐅᕐᑎᓪᓗᒍ. ᒥᓂᔅᑕᖃᐃ ᑖᒃᓱᒪᐅᑉ ᒥᒃᓵᓄᑦ ᐅᖃᐅᓯᖃᕈᓐᓇᖅᐳᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᓐᓇ House Leader ᑭᐅᔪᒪᖅᑰᖅᑕᖓ.  
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐊᐱᖅᑯᑎᑦᑎᐊᕚᓗᓐᓂᒃ 
ᓂᓪᓕᐅᑎᖃᕐᒪᑦ ᐋᔩᖃᑎᒌᓐᓂᒃᑰᕋᓱᖃᑎᖃᕆᐊᖃᙱᑦᑐᒍᑦ ᐅᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ. 
ᐋᔩᕈᑎᒋᔭᕆᖃᐊᙱᑕᕗᑦ ᒐᕙᒪᒃᑯᓪᓗ ᑲᑐᔾᔨᖃᑎᒌᓪᓗ ᐊᖏᖃᑎᒌᙱᒻᒪᑎᒃ ᑭᓱᓗᑦᑖᑦ ᑐᒃᓯᕌᕆᔭᖏᑦ 
ᓴᕝᕙᖅᑕᐅᓯᒪᔪᑦ ᑕᖅᑲᒃᑯᓄᖓ ᒪᑐᐃᖓᓪᓗᑎᑦ ᒥᓂᔅᑕ ᑕᐹᕐᔪᒃ ᐅᓂᒃᑳᑦᑎᐊᓵᖅᑐᖅ ᖃᓄᐃᓕᖓᓚᐅᕐᒪᖔᑦ 
ᒐᕙᒪᒃᑯᑦ.  

ᐋᔩᖃᑎᒌᓐᓂᒃᑰᕐᒪᑎᒃ ᑖᒃᑯᐊ ᒪᕐᕉᒃ, ᑖᓐᓇ ᒪᓕᒃᖢᒍ ᐋᔩᖃᑎᒌᓐᓂᖅ ᓄᖅᑲᕐᒪᑦ ᐊᑯᓐᓂᖅᓱᖅᑎᒥᒃ ᐃᓕᓯᒃᖤᖅᐳᖅ 
ᐋᖅᑭᒃᑕᐅᓂᐊᕐᒪᑕ ᑕᐃᒃᑯᐊ ᓴᕐᕙᖅᑕᐅᓯᒪᔪᑦ ᐊᖏᕈᑎᒋᔭᐅᔪᓐᓇᐃᓕᔪᑦ. ᐅᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ 
ᐋᔩᕈᑎᒋᔭᕆᐊᖃᙱᓐᓇᑦᑎᒃᑯᑦ. ᐊᓯᖔᖓᒍᓪᓕ ᑲᒪᒋᔭᐅᒻᒪᑕ. ᐊᑎᓕᐅᖃᑎᒋᓯᒪᙱᑕᕗᑦ ᑕᐃᒃᑯᐊ 
ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ.  
 
ᖃᓄᖅᑑᕈᑎᒃᓴᓕᐅᑐᐃᓐᓇᕐᓗᖓ ᒫᓐᓇ ᒐᕙᒪᐅᓪᓗᑕ ᐋᔩᖃᑎᒌᒐᓱᒍᒪᙱᑦᑐᖓ ᐃᖅᑲᓇᐃᔭᖅᑏᑦ ᐱᔾᔪᑎᒋᓪᓗᒋᑦ 
ᓴᕝᕙᖅᓯᓯᒪᒐᑦᑕ ᒐᕙᒪᐅᓪᓗᑕ ᑕᐃᒃᑯᐊᓗ ᑲᑐᔾᔨᖃᑎᒌᑦ ᓴᕝᕙᖅᓯᓯᒪᓪᓗᑎᑦ ᒪᓕᒐᓕᐅᕐᕕᐅᑉ ᐃᓗᐊᓂ ᑕᒪᓐᓇ 
ᐱᓕᕆᐊᕆᙱᓐᓇᑦᑎᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒪᓕᒐᓕᐅᖅᑎ ᐊᐱᖅᓱᑲᑕᕋᑖᕐᒪᑦ ᒥᓂᔅᑕ ᐊᐱᖅᑯᑕᐅᔪᓐᓇᕐᒪᑦ 
ᑭᓯᐊᓂ ᐊᐱᖅᑯᑕᐅᓐᖏᓐᓇᕈᓐᓇᖅᑐᖅ ᑭᓯᐊᓂ ᒥᓂᔅᑕᐅᑉ ᑭᐅᔪᒪᔪᓐᓃᖅᐸᒍ. ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᑦᑎᐊᑲᐃᓐᓇᕐᓚᖓ ᒪᓕᒐᓕᐅᖅᑎᐅᖃᑎᒐ ᐊᕙᓂ 
ᐊᑭᑦᑎᐊᓐᓃᑦᑐᖅ ᖃᐅᔨᒪᑦᑎᐊᕐᓂᐊᕐᒪᑦ ᐊᖏᖃᑎᒌᒐᓱᐊᙱᑦᑐᖓ ᖃᐅᔨᓇᓱᑐᐃᓐᓇᖅᑐᖓ ᑕᖅᑲᒃᑯᐊ 
ᑐᓴᕈᒪᖕᒪᑕ. ᖃᓄᐃᒻᒪᑦ ᑕᐃᒪᓐᓇ ᓂᕈᐊᕐᓂᕐᒪᖔᑕ.  
 
ᐊᖏᖃᑎᒌᒐᓱᐊᕐᓂᕐᒧᑦ ᐅᖃᐅᓯᖃᙱᑦᑐᖓ. ᒐᕙᒪᒃᑯᑦ ᑐᓴᖅᓴᐅᓯᖃᑦᑕᖅᓯᒪᖕᒪᑕ ᑕᐃᒪᙵᓂᑦ 
ᐊᓐᓂᕈᓱᒃᑐᐊᓘᒻᒪᑕᒎᖅ ᐃᖅᑲᓇᐃᔭᖅᑎᖁᑎᒥᓐᓂᒃ ᖃᓄᕐᓕ ᑕᐃᒪᓐᓇᐃᓕᐅᓚᐅᖅᑎᓪᓗᒋᑦ ᓴᖅᑭᑦᑎᓇᓱᒍᓐᓇᖅᐸᑦ 
ᐱᓂᐊᕐᓂᕆᓚᐅᖅᑕᖏᓐᓂᒃ? ᑐᓴᕈᒪᔭᕋ ᑕᒪᔾᔭ. ᐱᓪᓚᑦᑖᕋᓗᐊᖅᐸᑦ ᐅᖃᐅᓯᕆᖃᑦᑕᖅᑕᒥᖕᓂᒃ? ᐃᒪᓐᓇ 
ᐱᓂᐊᕐᓂᕆᖃᑦᑕᖅᑕᖏᑦ ᑕᐃᒪᓐᓇᐃᑉᐸᓚᑦᑎᖅᑰᔨᙱᒻᒪᑕ ᖃᓄᐊᓗᒡᓕ ᑕᒪᓐᓇ ᑕᐃᒪᓐᓇᐃᑦᑐᓐᓇᕐᓂᕋᖅᑕᐅᕙ? 
ᕿᓂᙱᑦᑐᖓᓕ ᐊᖏᖃᑎᒌᒐᓱᐊᕐᓂᕐᒥᒃ. 
 
ᑭᓯᐊᓂ ᒥᓂᔅᑕᐅᔪᖅ ᑖᓐᓇ ᑲᒪᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᓂᔅᑕᕆᔭᐅᓪᓗᓂ ᑮᓇᐅᔭᓕᕆᔨᒃᑯᓐᓄᑦ 
ᑮᓇᐅᔭᓕᕆᔨᒃᑯᓐᓄᓪᓗ ᑲᑎᒪᔨᐅᖃᑕᐅᒡᓗᓂ ᑖᓐᓇ ᐊᖏᖃᑎᒌᒐᓱᐊᕐᓂᕐᒥᒃ ᑲᒪᖕᒪᑦ. ᑭᐅᔪᓐᓇᕆᐊᓕᐅᒍᓗᐊᖅ 
ᑖᔅᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᑐᑐ. ᑭᐅᔪᒪᒍᕕᑦ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᑖᓐᓇᐃᓛᒃ ᓱᓕᑦᑎᐊᕐᒪᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦ ᐊᓐᓂᕆᒐᑦᑎᒍ ᐃᖅᑲᓇᐃᔭᖅᑎᒋᔪᒪᒐᑦᑎᒍᓪᓗ. ᐊᒻᒪᓗ ᐃᓛᒃ ᖁᕕᐊᓱᖃᑎᒌᒡᓗᑕ 
ᖃᐅᔨᒪᖃᑎᒌᑦᑎᐊᕐᓗᑕ ᐃᖅᑲᓇᐃᔭᖅᑎᐅᓪᓗᑕᓗ ᐃᖅᑲᓇᐃᔭᖅᑎᓪᓗ. ᑕᐃᒪᐃᑦᑑᔭᕆᐊᖃᕐᓂᖏᓐᓄᑦ ᑕᒪᓐᓇ 
ᖃᐅᔨᒪᑦᓯᐊᖅᖢᑎᒍ ᐊᒻᒪᓗ ᐊᒃᓱᕉᑎᒋᓪᓗᒍ.  
 
ᐅᓇ ᑐᑭᓯᐅᒪᔭᐅᔭᕆᐊᖃᕐᒪᑦ ᑕᐃᒪᓐᓇ ᑮᓇᐅᔭᑲᓪᓚᖕᓂᒃ ᑐᓂᔪᒪᔮᓗᒋᑐᐃᓐᓇᖅᑕᕗᑦ ᐃᓛᒃ 
ᐱᔪᒪᑐᐃᓐᓇᑦᓯᐊᖅᑐᒍᑦ ᑭᓯᐊᓂ ᐅᓇ ᖃᐅᔨᒪᔭᐅᔭᕆᖃᐊᕐᒪᑦ ᑮᓇᐅᔭᐃᑦ ᐅᕙᑦᑎᓐᓄᑦ ᑐᓂᔭᐅᓯᒪᔪᑦ FMB-ᒃᑯᓐᓂᑦ 
Cabinet-ᒃᑯᓐᓂᒡᓗ ᐃᓱᖃᕐᒪᑦ ᐅᕗᖓ ᑕᕝᕙ ᐃᓱᖃᕐᓗᓂ ᐋᔩᖃᑎᒌᒍᓐᓇᖅᐳᓯ.  
 
ᑖᒃᑯᐊ mediator-ᒦᑎᓪᓗᒍ ᑕᒪᓐᓇ ᓲᕐᓗ ᐃᑲᔪᖅᑕᐅᓇᓱᐊᖅᑎᓪᓗᑕ ᖃᓄᐃᓕᐅᖅ-ᓇᓕᖅᐳᑦ ᓅᑦᑕᕆᐊᖃᕐᒪᖔᑦ 
ᔫᓂᐊᓐᓘᓐᓃᑦ ᐱᔪᒪᔭᖏᑦ ᒥᒃᖠᒋᐊᖅᑕᐅᔪᓐᓇᖅᑐᑦ ᐅᕝᕙᓘᓐᓃᑦ ᒐᕙᒪᒃᑯᖏᑦ ᑐᓂᔪᒪᔭᖏᑦ 
ᐊᖏᓪᓕᒋᐊᖅᑕᐅᑐᐃᓐᓇᕆᐊᓖᑦ ᑖᒃᑯᐊ ᕿᒥᕐᕈᔭᐅᒃᐸᓪᓕᐊᖕᒪᑕ ᑖᒃᑯᐊ, ᐊᓱᐃᓛᒃ ᐅᖓᑖᓄᕈᑎᔪᕕᓂᐅᓐᓂᕈᑦᑕ  

ᐋᔩᖃᑎᒌᓐᓂᑦᑎᒍᑦ ᑮᓇᐅᔭᖅ ᐊᖏᖅᑕᐅᓯᒪᔪᑦ ᐅᖓᑖᓅᓂᖅᐸᑦ ᐅᑎᕆᐊᖃᕐᓂᐊᕐᒥᒐᑦᑕ FMB-ᒃᑯᓐᓄᓪᓗ 
Cabinet-ᒃᑯᓐᓄᓪᓗ ᑖᒃᑯᐊ ᐊᖏᖅᑕᐅᓯᒪᔪᑦ ᓲᕐᓗ ᐊᖏᓪᓕᒋᐊᖅᑕᐅᒃᑲᓐᓂᕈᓐᓇᕆᐊᖃᖁᓪᓗᒋᑦ.  
 
ᑕᐃᒪᐃᑦᑑᒻᒪᑦ ᑖᒃᑯᐊ ᖃᐃᑕᐅᓯᒪᔪᑦ ᐃᓗᐊᓐᓂ ᐱᓕᕆᒐᑦᑕ ᑕᐅᕗᖓᒃᑲᓐᓂᖅ ᑐᓂᔪᒪᑐᐃᓐᓇᕋᔭᕋᓗᐊᕐᒥᔭᕗᑦ 
ᑭᓯᐊᓂᑦᑕᐅᖅ ᑮᓇᐅᔭᐅᑉ ᐃᓱᒪᖅᓲᑕᐅᖏᓐᓂᖓ ᑖᓐᓇ ᐃᖅᑲᓇᐃᔭᖅᑎᑦᑎᓪᓅᓐᖓᓂᐊᖅᑎᓪᓗᒍ ᐱᔾᔪᑎᒋᓪᓗᒍ. 
ᑖᒃᑯᐊ ᑐᓐᓂᖅᑯᑎᒋᓯᒪᔭᕗᑦ ᑕᐃᒪᓐᓇᐃᖏᓐᓇᕐᓂᐊᖅᖢᑎᑦ ᑖᓐᓇ mediator ᐅᕙᑦᑎᓐᓄᑦ ᐅᓂᒃᑳᓕᖅᐸᑦ 
ᑕᐃᑰᓇ ᑐᑭᓯᑦᑎᐊᕐᓂᐊᖅᐳᒍᑦ ᓇᓕᖅᐳᑦ ᐃᓚ ᓇᓕᐊᒃᑯᑦ ᐃᖏᕐᕋᒋᐊᕈᑦᑕ ᐱᐅᓂᖅᓴᐅᓇᔭᕐᒪᖔᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᒪᔪᖓ ᒥᓂᔅᑕ ᓇᓗᓇᐃᖅᓯᖅᑲᐅᒻᒪᑦ ᖃᐅᔨᒪᔭᐅᖏᑦᑐᓂᒃ 
ᑮᓇᐅᔭᖅᑕᖃᕐᒪᑦ ᓇᓗᓇᐃᖅᓯᔪᓐᓇᖏᓐᓇᑦᑕ ᖃᔅᓯ ᑕᐃᒃᑯᐊ ᓴᓂᕐᕙᐃᑕᐅᓯᒪᔪᑦ ᓇᑦᑎᐅᒪᑎᑕᐅᔪᓂ ᑕᐅᑲᓂ.  
ᑳᓐᑐᕌᒃᒧᑦ ᑖᔅᓱᒧᖓ ᐊᑐᕈᒫᖅᖢᑎ.  
 
ᐱᓪᓚᖅᑖᕐᓗᖓ ᐃᕝᕕ ᐊᒻᒪᓗ ᒥᓂᔅᑕᐅᖃᑎᑎ ᐅᖃᓕᕐᒪᑕ ᖃᓂᓪᓕᔪᓐᓇᐃᓕᒻᒪᑕᒎᖅ ᑲᑯᔾᔨᖃᑎᒌ ᐱᔪᒪᔭᖏᑦ 
ᐃᖅᑲᓇᐃᔭᖅᑐᕐᓗ ᕿᒫᖃᑦᑕᓕᖅᖢᑎᒃ ᐅᓂᒃᑳ ᑕᑯᓪᓗᒋᑦ ᐃᖅᑲᓇᐃᔮᒥᓐᓂ ᕿᒪᐃᓯᔪᑦ. ᐃᖅᑲᓇᐃᔭᖅᑎᑦ 
ᑕᒫᓂᕐᒥᐅᑕᐅᒋᐊᒃᓴ ᐊᑭᑐᓗᐊᓕᕐᒪᒡᒎᖅ. ᐅᖃᖃᑎᖃᖅᓯᒪᓕᕇᖅᑐᖓ ᐱᖓᓱᓂᒃ ᐋᓐᓂᐊᓲᒃᑎᓂᖅ ᐅᓐᓄᒃ 
ᕿᒪᐃᓕᖅᑐᒎᖅ ᐃᖅᑲᓇᐃᔮᒥᓐᓂ ᐊᑭᓖᔪᓐᓇᐃᓕᒐᒥ. ᐊᒻᒪᑦᑕᐅ ᐊᓯᖏᓐᓂ ᖃᐅᔨᒪᔪᖓ ᒐᕙᒪᒃᑯᓐᓄᑦ 
ᐃᖅᑲᓇᐃᔭᑦᑎᓄᑦ ᑕᐃᒪᓇᐃᓕᐅᓕᓐᒥᔪᑦᑕᐅ.  
 
ᑖᓐᓇ ᓄᒫᓇᕐᒪᑦ ᑕᑯᓪᓗᒍ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑦ ᑕᑯᓪᓗᒋᑦ ᓂᖅᑲᐃᓱᖅᑎᑐᐃᓐᓇᕈᖅᑎᕕᓃᑦ. 
ᑕᐃᒪᓐᓇᐃᑦᑐᖃᖅᑎᓪᓗᒍ ᐊᐃᑦᑖᖑᒻᒪᑦ. ᐊᑭᓕᖅᑕᐅᔾᔪᑎᖏᓐᓂᒃ ᐊᖑᒻᒪᑦᑎᔪᓐᓇᐃᓕᒻᒪᑕ ᐊᑭᓕᒃᓴᖏᓐᓄ 
ᐃᖅᑲᓇᐃᔭᖅᑎᓪᓗᒋᑦ ᑕᐃᒪᓐᓇ ᐱᔾᔪᑎᒋᓪᓗᒍ ᒐᕙᒪᐅᓪᓗᑕ ᐊᓯᔾᔨᕈᒪᒍᑦᑎᒍ ᑕᒪᓐᓇ ᐊᒃᓱᕈᕐᓗᑕ 
ᐃᔨᒋᑦᑎᐊᕆᐊᖃᖅᑐᒍᑦ ᕿᒥᕐᕈᓇᖅᑎᐊᕐᓗᑕ ᓈᓴᐅᑎᖁᑎᖏᓐᓂ ᑖᒃᑯᐊ. 
ᐃᖅᑲᓇᐃᔭᖅᑎᖃᕉᓐᓃᑐᐃᓐᓇᕆᐊᖃᓕᕋᑦᑕ. ᑕᐃᒪᓐᓇ ᕿᒥᕐᕈᒍᔅᓯᐅᑉ ᐆᑦᑑᑎᐅᔪᓐᓇᖅᑐᑦ ᑕᒪᒃᑯᐊ 
ᐊᑲᐅᓐᖏᓕᐅᕈᑏᑦ ᐊᒃᑐᐊᓂᖃᖅᑐᑦ ᐊᑭᓕᖅᑕᐅᔾᔪᑎᖏᓐᓄ ᐃᑲᔫᓯᐊᓄᓪᓗ ᑕᐃᒃᑯᐊ NBCC-ᑯᑦ ᑕᑯᓚᐅᖅᓯᐅ 
ᓄᓇᕗᒻᒥᑦ ᓇᒻᒥᓂᖃᖅᑐᓄᑦ ᑮᓇᐅᔭᓄᑦ ᐊᑐᖅᑐᐊᕐᕕᑦ ᑕᐃᓐᓇ. ᐊᑲᐅᓐᖏᓕᐅᕐᒪᑦ ᑕᐃᒪᓐᓇ ᐱᓕᕆᔪᓐᓇᖅᑐᒥᑦ 
ᐃᖅᑲᓇᐃᔭᖅᑎᑖᕈᓐᓇᓚᐅᖏᒻᒪᑕ. ᐃᖅᑲᓇᐃᔮᒃᓴᒥᑦ ᑎᒍᓯᔪᒪᖃᑦᑕᕈᓐᓃᕐᒪᑕ.  
 
ᒥᓂᔅᑕ ᑖᓐᓇ ᑐᓴᒐᒃᓴᖅ ᑐᓂᔭᕆᐊᖃᖅᑰᖅᑕᖓ ᒪᓕᒐᓕᐅᖅᑎᐅᖃᑎᖏᓐᓄᑦ ᐃᓪᓛ ᒥᓂᔅᑕᐅᖃᑎᒋᔭᖏᓐᓄ 
ᑕᐃᓐᑯᐊ ᒐᕙᒪᒃᑯᑦ ᐃᖅᑲᒪᔭᕆᐊᖃᓕᕐᒪᑕ ᐅᔾᔨᕈᓱᓕᕐᓗᑎᓪᓗ ᖃᓄᐃᓕᐅᓕᕐᒪᖔᑕ ᐱᓪᓚᑦᑖᕈᑎ ᑕᒪᒃᑯᓂᖓ. 
ᑭᐅᓯᔭᕆᐊᒃᓴᖅ ᐋᖅᑭᒃᓯᔭᕆᐊᒃᓴᖅ ᐱᔾᔪᑎᐅᔪᒥ ᐃᒪᓐᓇ ᐱᓪᓚᑦᑖᑦᑎᐊᓐᓂᖅᓴᐅᓪᓗᑎᒃ ᒫᓐᓇ ᐱᔭᖏᑕ ᐊᓯᐊᒍᑦ.  
 
ᑕᐃᒪᓕ ᐱᔾᔪᑎᒋᓪᓗᒍ ᑖᓐᓇ ᒥᓂᔅᑕ ᐊᖏᕈᓐᓇᖅᐸ ᓴᖅᑭᑦᑎᓛᕐᒪᖔᖅ ᑖᔅᓱᒥᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᒥᓂᔅᑕᐅᑎᓪᓗᒍ ᑲᒪᓪᓗᓂᓗ ᐊᖏᖃᑎᒌᒐᓱᐊᕐᓂᕐᒥᑦ ᑕᒪᒃᑯᓄᖓ ᐃᖅᑲᓇᐃᔭᖅᑎᑖᖅᐸᓪᓕᐊᓂᖏᓐᓄᓪᓗ 
ᒐᕙᒪᒃᑯᑦ - ᕿᒥᕐᕈᓇᓚᐅᒃᑭᑦ ᓈᓴᐅᑏᑦ - ᕿᒥᕐᕈᓇᓚᐅᕐᓗᒋᑦ ᑐᓴᖅᑕᐅᑎᓛᕋᕕᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. (ᑐᓵᔨᑎᒍᑦ) ᐄ, ᐊᒃᓱᕈᕐᓗᖓ ᓈᓴᐅᑎᖏᓐᓂ 
ᐱᓕᕆᔪᓐᓇᖅᑐᖓ ᐅᓂᒃᑳᓂᑦ ᐱᓚᐅᕐᓗᖓ ᐊᑯᓐᓇᖏᖅᓯᓕᖓ ᑕᐃᔅᓱᒪᓂ ᐊᑯᓐᓇᖏᖅᓯᔨ ᑕᐃᓐᓇ 
ᐅᓂᒃᑳᓕᐅᕆᐊᖃᖅᑐᖅ ᐊᖏᖁᑎᒌᒐᓱᐊᕐᓂᐅᑉ ᒥᒃᓵᓄᑦ ᐃᒻᒪᖃ ᑕᐃᔅᓱᒪᓂᐅᓕᖅᑎᓪᓗᒍ, 
ᖃᐅᔨᒪᓂᖅᓴᐅᓕᕈᒫᖅᐳᖓ ᖃᓄᖅ ᓯᕗᒧᐊᕐᓂᐊᕐᒪᖔᑦᑕ ᑕᒪᒃᑯᓄᖓ ᐱᔾᔪᑎᐅᔪᑦ ᐱᓪᓗᒋᑦ.  

ᑕᐃᒪᓕ ᐅᓂᒃᑳ ᐱᔭᕇᕈᒃᑯ ᐅᓄᖅᑐᑲᓪᓚᐃᑦ ᐱᔾᔪᑏᑦ ᑕᐃᒃᑯᐊ ᐊᑯᓐᓂᖏᖅᓯᔨᐅᑉ ᑲᒪᒋᔭᕆᐊᖃᖅᑕᖏᑦ. ᑕᐃᒃᑯᐊ 
ᐅᓂᒃᑳᑦ ᐱᒍᒃᑭᑦ ᐊᒻᒪ ᐱᔭᕆᐊᖃᖅᐸᑦ ᐱᔭᕆᐊᖃᕐᓂᐊᖅᑐ ᓇᓗᓇᓐᖏᑦᑐᖅ. ᒥᓂᔅᑕᐅᖃᑎᒃᑕ ᑲᑎᒪᖃᑎᒋᓪᓗᒋᑦ 
ᐱᔭᕆᐊᖃᖅᐸᑦ ᐊᒻᒪ ᐱᓕᕆᔭᕆᐊᖃᖅᑕᕗᑦ ᐱᓕᕆᓗᑎᒍ.  
 
ᒫᓐᓇᐅᓂᖓᓂᓕ ᒐᕙᒪᒃᑯᓐᓄᑦ ᑲᑐᔾᔨᖃᑎᒌᓐᓄᑦ ᐃᖅᑲᓇᐃᔭᖅᑏᑦ ᒪᓂᒻᒪᒃᓯᓯᒪᒐᑦᑎᒍ ᒪᓂᒻᒪᐃᕕᒋᓯᒪᒐᑦᑎᒍ 
ᒫᓐᓇ ᐊᖏᖃᑎᒌᒐᓱᐊᕐᓂᖅ ᓄᖅᑲᖔᕐᒪᑦ. ᑕᐃᒪᓐᓇ ᑕᕝᕙ ᐊᑯᕐᓇᖏᖅᓯᔨᒥᑦ ᑎᑭᑎᑦᑎᓯᒪᓕᖅᑐᒍᑦ ᑕᐃᒃᑯᐊ 
ᐊᑯᕐᓇᖏᖅᓯᔪᑦ ᐅᕙᓐᓄᑦ ᐅᓂᒃᑳᓕᐅᕐᓂᐊᕐᒪᑦ ᐅᖃᐅᓯᕆᓛᕋᑦᑎᒍ ᐱᔾᔪᑎᐅᔪᑦ ᑕᐃᒃᑯᓂᖓ ᑕᐃᔅᓱᒪᓂ ᑎᑭᑉᐸᑦ 
ᐋᖅᑭᒍᓐᓇᖅᓯᓂᐊᕐᒪᑕ ᐱᔾᔪᑎ ᐃᓚᒋᔭᖏᑦ ᐋᖅᑭᒍᓐᓇᖏᑉᐸᑕ ᐃᖏᕐᕋᓂᒃᑯᑦ ᑕᒪᐅᓇ ᐊᑐᕐᓂᐊᖅᑕᕗᑦ.  
 
ᐃᖏᕐᕋᓂᖅᑕᖃᕐᒪᑦ ᑎᑎᕋᖅᓯᒪᔪᓂᑦ ᐃᖅᑲᓇᐃᔭᓕᕆᓂᕐᒧᑦ ᐊᒻᒪ ᑕᒪᓐᓇ ᓱᕐᕋᑕᐅᔾᔮᖏᑦᑐᖅ 
ᐊᖏᖃᑎᒌᑦᑎᐊᕋᓱᒍᒪᒐᑦᑕ ᐅᖃᐅᓯᕆᓗᑎᒍ ᑕᒪᒃᑯᐊ ᐱᔾᔪᑏᑦ ᐊᖏᖃᑎᒌᒐᓱᐊᕐᓂᐅᑉ ᓯᓚᑖᒍᑦ ᐅᖃᐅᓯᐅᓗᑎᑦ. 
ᐃᒃᓯᕙᐅᑖᖅ, ᐱᔾᔪᑎᒋᓪᓗᒍ ᐊᑯᕐᓇᖏᖅᓯᔨ ᑕᐃᔅᓱᒪ ᐅᓂᒃᑳ ᐱᓚᐅᕐᓗᑎᒍ ᐋᖅᑭᓯᔪᓐᓇᖅᓯᓛᕋᑦᑕ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. D-5-ᒦᓐᓇᑦᑕ. (ᑐᓵᔨᑎᒍᑦ) ᐃᖅᑲᓇᐃᔭᖅᑎᖃᖅᐸᓪᓕᐊᓂᖅ. ᓇᐃᓈᖅᓯᒪᔪᑦ. 
ᑲᑎᓪᓗᒋᑦ ᐊᑐᕈᒫᖅᑐᑦ ᐊᐅᓚᔾᔪᑏᑦ, ᓂᕈᐊᕈᑕᐅᔭᕆᐊᓖᑦ. $4,982,000. ᑲᑎᒪᔾᕋᓛᑦ ᐊᖏᖅᐹᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐋᓘᒃ. ᒪᒃᐱᕐᓗᒍ. ᓇᐃᓈᖅᓯᒪᔪᑦ. ᓄᓇᓖᑦ ᐊᐅᓪᓚᔾᔪᑎᖏᑦ. D-6 
ᒪᒃᐱᒐᖓ. ᑲᑎᓪᓗᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᑦ, ᓂᕈᐊᕈᑕᐅᔭᕆᐊᓖᑦ. $2,804,000. ᑲᑎᒪᔨᕋᓛᑦ 
ᐊᖏᖅᐹᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. D-7 ᒪᒃᐱᒐᖓ. ᓇᐃᓈᖅᓯᒪᔪᖅ. ᐃᖅᑲᓇᐃᔮᑦ ᕿᒥᕐᕈᓇᖅᑕᐅᓂᖏᑦ 
ᐋᖅᑭᓱᖅᓯᒪᓂᖓ ᐃᖅᑲᓇᐃᔮᑦ ᑎᑎᕋᖅᑕᐅᓂᖏᑦ. ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, 
ᓂᕈᐊᕈᑕᐅᔭᕆᐊᓖᑦ. $806,000. ᑲᑎᒪᔨᕋᓛᑦ ᐊᖏᖅᐹᑦ? ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᔾᔨᕆᓚᐅᖅᑕᕋ ᑖᓐᓇ ᓴᖅᑭᑕᐅᓚᐅᖅᓯᒪᔪᖅ ᑭᖑᓂᑦᑎᓐᓂ 
ᕿᒥᕐᕈᓇᖅᖢᒋᑦ ᑕᐃᒃᑯᐊ ᓈᓴᐅᑏᑦ ᔮᓐᓄᐊᕆ 2000-ᒥ ᐅᓄᑲᓪᓚᑦᑐᑦ ᐊᐅᓚᑦᑎᔩᑦ ᐊᖓᔪᖅᑲᐅᑏᓪᓗ 
ᐃᖅᑲᓇᐃᔮᖏᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐅᓄᖅᓯᒋᐊᖅᓯᒪᒪᑕ 62-ᐳᓴᓐᑎᒥ ᑭᓯᐊᓂ ᐅᓄᕐᓂᕆᔭᖏᑦ 
ᐃᖅᑲᓇᐃᔮᔅᓴᐃᑦ ᓇᓗᓇᐃᖅᑕᐅᔪᑦ ᐸᐃᐹᓕᕆᔩᑦ ᐃᑲᔪᖅᑎᒋᔭᖏᑦ ᐅᓄᕈᓐᓃᖅᐹᓪᓕᖅᖢᑎᑦ 15-ᐳᓴᓐᑎᑲᓴᒻᒥᑦ. 
ᐃᒻᒪᖃ 600 ᐅᖓᑖᓂᑦᑐᑦ ᐊᐅᓚᑦᑎᔩᑦ ᐊᑯᕐᓂᓱᖅᑐᒃᑯᑦ ᐊᖓᔪᖅᑳᖑᔪᑦ ᒐᕙᒪᒃᑯᑦ ᐃᓗᐊᓂ ᐃᖅᑲᓇᐅᔭᖅᑐᑦ. 
2000-ᖑᑎᓪᓗᒍ ᐊᕐᕌᒍᒥ ᑐᖔᓃᓚᐅᖅᑐᑦ 400 ᐃᖅᑲᓇᐃᔮᔅᓴᐃᑦ ᑕᐃᒪᐃᓐᓇᐃᑦᑐᑦ.  
 
ᓇᓗᓇᐃᖅᓯᔪᓐᓇᕐᒪᖔᖅᐱᑦ ᒐᕙᒪᒃᑯᑦ ᐅᓄᖅᓯᒋᐊᖅᓯᓯᒪᕙᑦ ᐊᖓᔪᖅᑲᐅᑏᑦ ᐃᖅᑲᓇᐃᔮᔅᓴᖏᓐᓂ ᐊᖏᔪᐋᓗᓐᓂᑦ 
ᕿᓚᒥᑯᓗᒃ? ᐊᒻᒪᓗᑦᑕᐅᖅ ᐱᓕᕆᕕᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒪᓐᓇ  

ᐱᐅᔪᕆᕙᐅᒃ ᐱᐅᓯᕆᔭᐅᔪᖅ ᒐᕙᒪᒃᑯᑦ ᐋᖅᑭᓱᖅᓯᒪᓂᕆᔭᖓᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᑐᑐ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᖃᐅᔨᒪᒐᑦᑕ ᑕᐃᒪᓐᖓᓂᑦ 2000-ᒥ 
ᐱᒋᐊᓕᖅᑎᓪᓗᒍ, ᒫᑦᓯ 2000-ᒥ, ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐅᓄᖅᓯᕚᓪᓕᖅᓯᒪᕕᒡᔪᐊᕐᒪᑕ ᐃᓛᒃ ᒫᓐᓇᒧᑦ 
ᑎᑭᖦᖢᒍ ᓯᑎᐱᕆ 30, 2007, 3,741-ᖑᓕᓚᐅᖅᑐᑦ, ᐅᓄᖅᓯᒋᐊᖅᐹᓪᓕᖅᑐᐃᑦ ᑕᐃᑲᓐᖓᓂᑦ 2000-ᒥᒃ 2007-
ᒧᑦ 1,040-ᓂᑦ ᐅᓄᖅᓯᕚᓪᓕᖅᓯᒪᒻᒪᑕ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐅᕝᕙᓘᓐᓃᑦ 28-ᐳᓴᓐᑎ. ᑕᒪᓐᓇ 
ᐱᕈᖅᐸᓪᓕᐊᑎᓪᓗᒍ ᑕᒪᒃᑯᐊ ᐱᔨᑦᑎᕋᖅᑕᐅᔭᕆᐊᓖᑦ, ᓲᖃᐃᒻᒪ 2000-ᒥ ᑕᐃᒪ ᓄᑖᒻᒪᕆᐅᓚᐅᖅᓯᒪᒻᒪᑦ 
ᒐᕙᒪᒋᔭᕗᑦ. ᑕᐃᒪᓐᖓᓂᑦ ᒫᓐᓇᒧᑦ ᑎᑭᒃᖢᒍ ᐊᓯᔾᔨᐸᓪᓕᐊᖏᓐᓇᕐᒪᑦ ᐋᖅᑭᐸᓪᓕᐊᓪᓗᑎᓪᓗ.  
 
ᐊᒻᒪᓗ ᑕᒪᒃᑯᐊ ᐱᔭᒃᓴᖏᓪᓗ ᐋᖅᑭᓱᖅᐸᓪᓕᐊᖏᓐᓇᖅᖢᑎᑦ ᑖᒃᑯᐊᓗ ᐊᕐᕌᒍᑕᒫᑦ ᑮᓇᐅᔭᖅᑑᕈᑎᒋᖃᑦᑕᖅᑕᕗᑦ 
ᐅᓄᖅᓯᕙᓪᓕᐊᒻᒪᑕ ᓲᖃᐃᒻᒪᑦ ᐃᖅᑲᓇᐃᔭᖅᑏᑦ. ᐅᓇ ᐊᐅᓚᑦᑎᔨ Management positions 
ᐅᓄᖅᓯᕚᓪᓕᖅᓯᒪᔪᑦ ᑖᒃᑯᐊ ᐅᖃᐅᓯᐅᓵᖅᑐᑦ 210-ᓂᑦ ᐃᖅᑲᓇᐃᔮᓂᑦ 48-ᐳᓴᓐᑎᖑᔪᓪᓘᓐᓃᑦ ᐊᕐᕌᒍ ᑖᒃᑯᐊ 7 
ᐊᓂᒍᓵᖅᑐᖅ. ᑕᒪᓐᓇ ᐅᓄᖅᓯᕚᓪᓕᖅᓯᒪᒻᒪᕆᑦᑐᖅ ᑭᓯᐊᓂ ᑕᒪᒃᑯᐊ ᐱᓕᕆᕕᐅᔪᑦ ᐊᕕᒃᑐᖅᓯᒪᔫᔪᑦ 
ᐱᕈᖅᐸᓪᓕᐊᑎᓪᓗᒋᑦ ᐃᖅᑲᓇᐃᔮᒃᓴᐃᑦ ᐅᓄᖅᓯᕙᓪᓕᐊᓯᒪᓪᓗᑎᒃ ᐊᒻᒪᓗ ᐱᓕᕆᐊᒃᓴᖏᑦᑕ ᑖᒃᑯᐊ 
ᐊᖏᓪᓕᕚᓪᓕᖅᓯᒪᓪᓗᑎᒃᓗ.  
 
ᓄᑖᓂᒡᓗ ᐱᓕᕆᐊᒃᓴᓂᒃ ᓴᖅᑭᑦᑎᕙᓪᓕᐊᓕᖅᖢᑎᒃ ᑕᐃᔅᓱᒪᓂ ᓄᓇᕗᑦ ᐱᒋᐊᓕᓵᖅᑎᓪᓗᒍ ᑕᒪᒃᑯᐊ 
ᐱᑕᖃᓚᐅᖏᑦᑑᒐᓗᐊᑦ ᐱᓕᕆᐊᒃᓴᐃᑦ ᓴᖅᑭᑉᐸᓪᓕᐊᓕᖅᖢᑎᒃ ᐃᖅᑲᓇᐃᔮᒃᓴᓪᓗ ᐊᐅᓚᑦᑎᔨᒃᓴᖏᓪᓗ ᑕᒪᒃᑯᐊ 
ᐱᔭᕆᐊᖃᖃᓯᐅᑎᖕᒪᑕ. ᑕᐃᒪᓕ ᒫᓐᓇᒧᑦ ᑎᑭᖢᒍ ᑕᒪᒃᑯᐊ ᐊᐅᓚᑦᑎᔨᒻᒪᕇᑦ ᐃᓛᒃ Director 
ᐅᓄᖅᓯᓗᐊᕌᓗᖏᑦᑐᑦ ᐊᓯᖏᑦ ᑕᐅᑐᒃᑯᑦᑎᒍᑦ. ᐃᒻᒪᖄᓘᓐᓃᑦ ᑕᒫᓂ 8-ᐳᓴᓐᑎᒥ ᐊᖏᒡᓕᒋᐊᖅᐹᓪᓕᖅᓯᒪᔪᑦ 
ᑕᐃᑲᖓᓂ 2000-ᒥ ᑕᐃᒪ ᑕᒪᒃᑯᐊᓕᒫᖅ ᕿᒥᕐᕈᓇᔭᕈᑦᑎᒍᑦ ᐃᖅᑲᓇᐃᔮᒃᓴᑦ ᐅᓄᖅᓯᕚᓪᓕᖅᑐᑦ ᐊᒻᒪᓗ 
ᐱᔭᕆᐊᖑᓚᐅᖏᑦᑐᑦ ᓴᖅᑭᑉᐸᓪᓕᐊᔪᑦ ᑐᑭᒧᐊᒃᑎᑦᑎᔭᕆᐊᓖᑦ ᐃᓛᒃ ᐊᐅᓚᑦᑎᔨᖃᕆᐊᓖᑦ.  
 
ᑕᒪᒃᑯᐊ ᐃᓱᒪᒋᓪᓗᒋᑦ, ᑖᒃᑯᐊ ᐃᓱᒪᒋᖃᓯᐅᑎᔭᕆᐊᖃᕐᒪᑕ ᑖᒃᑯᐊ ᓇᐃᓴᐅᑎᓂᒃ ᕿᒥᕐᕈᓂᐊᖅᑎᓪᓗᑕ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔭᕋ ᑭᐅᔭᐅᓚᐅᖏᒻᒪᑦ ᑕᐃᒪᓕ ᐱᕈᖅᐸᓪᓕᐊᓂᖓ 
ᑕᑉᐹᖓᑦ ᑕᒪᓐᓇ ᒐᕙᒪᓕᕆᓂᐅᑉ ᐃᓗᐊᓂ ᑕᐃᒪᖓᓂ ᑲᔪᓯᖕᒪᑦ ᐃᖏᕐᕋᖕᒪᑦ 2000-ᒥ ᖃᐅᔨᒪᓪᓗᖓᓗ 
ᐱᒋᐊᓕᓵᕋᑦᑕ. . . ᑭᓯᐊᓂ ᐊᐱᖅᑯᑎᒋᓚᐅᖅᑕᕋ ᐱᓕᕆᔩᑦ: ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᒐᕙᒪᒃᑯᓐᓄᑦ 
ᐱᐅᕚᑦ ᑖᒃᑯᐊ ᐃᓕᖓᑎᑕᖏᑦ ᑕᐅᑐᒃᑕᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᓐᓇ ᑐᖏᓕᕐᒪᐃ ᑭᐅᑦᑎᐊᓚᐅᕐᓕᐅᖓᐃ.  
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅ ᕉᕼᐋᔅ. 
 
ᕉᕼᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᑕᐃᒃᑯᐊ ᑕᐃᒪᖓᓂ 2000-ᒥ ᑖᒃᑯᐊ 
ᓴᖅᑭᓯᒪᓕᕐᒪᖔᑕ ᒐᕙᒪᓕᕆᓂᕐᒧᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᑖᒃᑯᓄᖓ ᐃᖅᑲᓇᐃᔮᓄᑦ ᐅᓄᖅᓯᒋᐊᖅᓯᒪᖕᒪᑕ 
ᐊᖓᔪᖃᐅᑎᓄᑦ ᐃᓂᐅᔪᑦ ᐊᒻᒪᓗ ᒐᕙᒪᓕᕆᔨᒃᑯᓐᓂ ᐊᑐᐃᓐᓇᕈᐃᓗᑎᒃ ᐱᓕᕆᐊᓂᒃ ᐱᔾᔪᔾᔨᔾᔪᑎᓂᒡᓗ ᐃᒪᓐᓇ 
ᐃᖏᕐᕋᑦᑎᐊᕐᓗᑎᒃ ᐃᓱᐊᖅᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 



ᐱᖓᑦᓯᖅ, ᒫᑦᓯ 5, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕉᕼᐋᔅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᖏᒡᓕᕙᓪᓕᐊᔪᑦ ᐱᓕᕆᐊᖑᔪᑦ ᐊᖓᔪᖃᐅᑏᑦ ᐊᒻᒪᓗ 
ᕿᑎᐊᓃᑦᑐᑦ ᐃᖅᑲᓇᐃᔭᖅᑐᑦ ᐱᓕᕆᐊᓂᒃ ᐊᐅᓚᑦᑎᔾᔪᑏᑦ ᓄᓇᓕᖕᓄᑦ ᐊᐅᓚᑦᑎᓂᕐᒧᓪᓗ ᐃᑲᔪᖅᑐᕈᑏᑦ 
ᑕᐃᒪᐃᓕᐅᖅᑐᖃᕐᒪᑦ, ᐱᓕᕆᔪᖃᕐᒪᑦ ᑕᐃᒪᓐᓇ. ᐃᒻᒪᖃ ᐊᐱᖅᑯᑎᒋᔭᕋ: ᐱᓕᕆᐊᒃᓴᖅᑕᖃᖅᐹ ᐃᑲᔫᑎᓂᒡᓗ, ᓲᖅ 
ᒥᑭᒡᓕᑎᖅᓯᒫᕐᔪᒃᐸᑦ ᑖᒃᑯᐊ ᐃᑲᔪᖅᓱᖅᑐᕈᑎᓂᒃ? ᑖᒃᑯᐊ ᐃᖅᑲᓇᐃᔮᑦ ᐲᔭᖅᑕᐅᕙᓪᓕᐊᕚᑦ ᐅᕝᕙᓘᓐᓃᑦ 
ᐊᖓᔪᖃᐅᑎᓄᑦ ᑐᓂᔾᔪᑕᐅᕙᓪᓕᐊᕙᑦ, ᐅᕝᕙᓘᓐᓃᑦ ᐊᓯᓐᖑᖅᑕᐅᕙᓪᓕᐊᕙᑦ ᐃᖅᑲᓇᐃᔮᖅ 
ᐋᖅᑭᒃᓱᖅᑕᐅᖔᖅᖢᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᐃᖅᑲᓇᐃᔮᒃᓴᐃᓂᓛᒃ ᕿᒥᕐᕈᔭᐅᓯᒪᖕᒪᑕ 
audit-ᓯᒪᓪᓗᑕᓗ. ᐊᒻᒪᓗ ᑖᒃᑯᐊ (job descriptions) ᐃᓛᒃ ᐃᖅᑲᓇᐃᔮᒃᓴᐃᑦ ᓇᓗᓇᐃᖅᓯᒪᓂᖏᑦ 
ᕿᒥᕐᕈᔭᐅᓯᒪᓪᓗᑎᒃ. ᑕᒪᒃᑯᐊ ᐃᓛᒃ ᑕᐅᑐᒃᖢᑎᒍ ᕿᒥᕐᕈᓗᑎᒍ ᐋᖅᑭᒋᐊᒃᑲᓐᓂᕋᓱᐊᖅᖢᑎᒍ ᑕᐃᒪ 
ᐃᖅᑲᓇᐃᔮᒃᓴᐃᑦ ᐃᓚᖏᑦ ᐋᖅᑭᒋᐊᕆᐊᖃᓚᐅᕐᒪᑕ reclassified. ᓲᕐᓗ ᐅᑯᐊ 
ᐃᒪᐃᓕᐅᖅᑐᒃᓴᐅᑕᐅᓚᐅᖅᑑᒍᓗᐊᑦ, ᓲᕐᓗ ᐃᖅᑲᓇᐃᔮᒃᓴᖅ ᑖᓐᓇ ᖁᑦᑎᒃᓯᒋᐊᖅᑕᐅᒃᑲᓐᓂᖅᖢᓂ.  
 
ᑖᒃᑯᐊ ᐊᔾᔨᒌᓐᖏᑦᑐᓂᑦ ᐱᔾᔪᑎᖃᕈᓘᔭᖅᑐᑦ ᐃᒪᓐᓇ ᐊᐅᓚᑦᑎᔩᑦ ᐅᓄᖅᓯᕚᓪᓕᖅᖢᑎᒃ ᐱᔨᑦᑎᕋᖅᑏᑦ 
ᐅᓄᕈᓐᓃᖅᐹᓪᓕᖅᖢᑎᒃ ᐃᒪᓐᓇᐅᖏᖢᓂ ᑭᓯᐊᓂ ᐱᕈᖅᐸᓪᓕᐊᓂᑦᑎᓐᓄᑦ ᐊᖏᒡᓕᕙᓪᓕᐊᓂᑦᑎᓐᓄᑦ ᐱᔭᒃᓴᐃᓪᓗ 
ᐊᒥᒐᕈᓐᓃᐸᓪᓕᐊᓂᖏᓐᓄᑦ ᐃᓛᒃ, ᐅᓄᖅᓯᕙᓪᓕᐊᓂᖏᓐᓄᑦ. ᑕᒪᒃᑯᐊᓗ ᐃᓂᒋᔭᖏᑦ ᐃᓐᓄᒃᑕᐅᔭᕆᐊᓖᓪᓗ 
ᐃᓱᒪᒋᓪᓗᒋᑦ ᑖᒃᑯᐊ ᓇᓗᓇᐃᖅᑕᐅᓯᒪᓚᐅᖅᑐᑦ ᑕᐃᒪ ᐋᖅᑭᒋᐊᖅᑕᐅᓯᒪᔾᔪᑎᖏᓐᓂ ᑕᐃᒪᓐᓇᐃᔾᔪᑎᒋᒻᒪᒍ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᖁᐊᓇᖅᑯᑎᑦ, ᑐᑐ.  (ᑐᓵᔨᑎᒍᑦ) D-7. ᑖᒃᑯᐊ ᐱᓕᕆᐊᕐᓄᑦ 
ᖃᐅᔨᓴᖅᑕᐅᖃᑦᑕᕐᓂᖏᑦ ᑎᒥᐅᓪᓗ ᐃᓕᖓᓂᖏᑦ. ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, 
ᓂᕈᐊᕈᑕᐅᔭᕆᐊᓖᑦ. $806,000. ᑲᑎᒪᔩᑦ ᐊᖏᖅᐹᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐊᓗᒃ. D-8. ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑏᑦ. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓄᕕᐱᕆ 28-ᖑᑎᓪᓗᒍ 2005, ᐅᖃᓚᐅᖅᓯᒪᒐᕕᑦ ᑕᒫᓂᒎᖅ 56-
ᐳᓴᓐ ᑕᒫᓂ ᖑᔭᕆᐊᖃᕐᓂᐊᕐᒪᑕ ᓄᓇᒥᒃ ᓇᒻᒥᓂᖃᖃᑕᐅᓯᒪᔪᑦ. 2010-ᖑᕋᓱᓐᓂᖓᓂ ᑕᐃᒎᑎᒋᓪᓗᒍ. ᐊᒻᒪ 
ᐅᖃᒃᑲᓐᓂᓚᐅᕆᓪᓗᑎᑦ ᓄᕕᐱᕆ 5-ᖑᑎᓪᓗᒍ, 2007, ᑖᓐᓇ ᓱᓕ ᑐᕌᒐᕆᓪᓗᒍ, ᑖᓐᓇᑦᓴᐃᓐᓇᖅ 
ᓱᖁᓯᓐᖏᑎᐊᖅᖢᒍ.  
 
ᑭᓯᐊᓂ ᓇᓗᓇᕈᓐᓃᕐᒪᑦ ᖃᓄᖅ ᑖᓐᓇ 56-ᐳᓴᓐᑎ ᑐᕌᒐᕇᓐᓇᕐᓂᐊᕈᔅᓯᐅᒃ 2010-ᒥ, 676 ᑕᒫᓂ ᖃᓂᒋᔮᓂ 
ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕐᓂᐊᖅᐳᓯ 2010-ᖑᕋᓱᓐᓂᖓᓂ, ᓲᕐᓗ ᐊᕐᕌᒎᒃ ᒪᕐᕈᐃᓐᓇᐅᓕᖅᑑᒃ. ᑖᒃᑯᐊᓗ 
ᑭᓯᐊᓂ ᐃᓄᐃᑦ ᐃᖅᑲᓇᐃᔭᖅᑐᑦ ᓄᖅᑲᖅᑐᖃᓐᖏᑦᑎᐊᕐᓗᓂ ᑖᓐᓇ ᑎᑭᑦᑐᓐᓇᑕᐃᓐᓇᕐᓂᐊᖅᑕᐃᑦ. 
ᐅᖃᐅᑎᔪᓐᓇᖅᐹᖓᖃᐃ ᒥᓂᔅᑕᐅᑉ ᖃᓄᖅ ᑕᒪᓐᓇ ᐋᖅᑭᒍᓐᓇᓂᐊᕐᒪᖔᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᐊᕐᕚᕐᓗᒃ. ᒥᓂᔅᑕ ᑕᐸᖅᔪᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅ ᐋᖅᑭᒍᓐᓇᓂᐊᖅᐸ? ᑭᓱ. . . ᐃᓛ 
ᐃᖅᑲᓇᐃᔭᖅᑎᕗᑦ ᐃᓄᐃᑦ ᐅᓄᖅᓯᕚᓪᓕᕈᓐᓇᓂᐊᖅᐹᑦ, ᐃᒪᓐᓇ ᐋᖅᑭᒍᓐᓇᓂᐊᕐᓂᕋᐃᔪᖅᑲᐃ? ᐄ, ᑖᓐᓇ 
ᖁᕕᐊᒋᔭᕋ, ᐃᓛᒃ ᐊᓕᐊᓇᐃᒋᔭᕋ ᑐᕌᒐᖃᕋᑦᑕᐃᓛᒃ ᐃᒪᓐᓇᑎᒋ 56-ᐳᓴᓐᑎᖑᓛᕈᒪᒐᑦᑎᒍ 2010, ᑖᓐᓇ  
ᑕᐅᑐᖅᑰᖅᖢᒍ ᑕᒪᒃᑯᓂᖓ ᕿᒥᕐᕈᒋᐊᓪᓚᒃᑲᓐᓂᕐᓇᕐᒪᑦ.  
 
ᖃᓄᒋᐊᓪᓚᑲᓐᓂᖅ ᑕᐃᒪ ᐱᓕᕆᒍᑦᑕ ᑖᒃᓱᒪ 56-ᐳᓴᓐᑎᒧᑦ ᑖᓐᓇ ᑐᕌᒐᕆᔪᓐᓇᕐᒪᖔᑎᓐᓂᒃ? ᑕᐃᒪ ᑖᓐᓇᐃᓛᒃ 
ᒫᓐᓇᒧᑦ ᑎᑭᖦᖢᖑ 51-ᐳᓴᓐᑎᐅᒻᒪᑕ ᑖᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ. 49-ᐳᓴᓐᑎᒦᑯᑖᓚᐅᖅᖢᑕ 
ᐊᕐᕌᒎᓐᓂᒃ ᒪᕐᕉᓐᓂᖃᐃ ᐊᒻᒪ 51-ᐳᓴᓐᑎᒦᓕᖅᖢᑎᒃ, ᐊᒻᒪ ᑐᕌᒐᖃᕆᓪᓗᑕ ᑖᒃᑯᓂᖓ 56-
ᐳᓴᓐᑎᓐᖑᕐᓂᐊᖅᖢᑎᒃ. ᐅᑯᐊ ᑖᓐᓇ ᑕᐃᓐᓇ 2010-ᖑᓕᖅᐸᑦ ᓇᓗᓇᕈᓐᓃᑎᐊᕈᒫᖅᑑᒐᓗᐊᖅ. ᑭᓯᐊᓂ 
ᑐᕌᒐᑦᑎᐊᕙᐅᓇᓱᒋᓪᓗᒍ ᒪᑯᐊ ᐃᓕᓐᓂᐊᕐᐸᓪᓕᐊᔪᓪᓗ ᐃᓱᒪᒋᓪᓗᒋᑦ, ᐃᖢᐊᖅᓴᐃᔨᒃᓴᓄᓪᓗ 
ᐃᓕᓐᓂᐊᖅᑐᖃᖅᐸᓪᓕᐊᔪᖅ ᐊᒻᒪᓗ ᐃᓕᓴᐃᔨᒃᓴᓄᑦ ᐃᓕᓐᓂᐊᖅᑐᖃᖅᐸᓪᓕᐊᖏᓐᓇᖅᑐᖅ ᑕᒪᒃᑯᓂᖓ ᒐᕙᒪᒃᑯᑦ 
ᐃᖅᑲᓇᐃᔮᖏᓐᓄᑦ ᐃᓕᕙᓪᓕᐊᓂᐊᖅᑐᑦ ᐊᒻᒪᓗ ᑕᒪᒃᑯᐊ ᓯᕗᓕᖅᑎᔅᓴᐃᑦ ᒫᓐᓇᑕᐃᒪ 
ᐱᒋᐊᒃᑲᓂᕐᓂᐊᓕᖅᑐᔅᓴᐅᒻᒪᒐᑦᑕ ᖃᖓᑦᑎᐊᓵᖅ ᐊᐅᓚᑦᑎᔨᒃᓴᐅᓂᐊᖅᑐᓂᒃ ᑕᒪᒃᑯᓂᖓ 
ᐃᓕᓐᓂᐊᖅᐸᓪᓕᐊᓂᐊᖅᖢᑎᒃ.  
 
ᑕᐅᑐᒃᖢᑎᒍ ᐃᓄᐃᑦ ᐱᔪᓐᓇᖅᓯᕙᓪᓕᐊᔪᑦ ᐅᓄᖅᓯᕙᓪᓕᐊᓂᐊᕋᓱᒋᓪᓚᕆᒃᑲᑦᑎᒍ ᑖᒃᑯᐊ ᐊᕐᕌᒍᓄᑦ ᖃᐃᔪᓄᑦ. 
ᑖᓐᓇ ᑐᕌᒐᕆᔭᕗᑦ ᐊᒻᒪ ᐃᓱᒪᕗᒍᑦ ᖃᓂᕝᕕᖁᕈᓐᓇᕐᓂᐊᕋᓱᒋᓪᓗᑎᒍᑦ. ᖃᓂᕝᕕᖅᑯᕈᓐᓇᓐᖏᓐᓂᕈᑦᑎᒍᑦ 2010-
ᖑᓕᖅᐸᑦ, ᑕᐃᒪ ᓇᓗᓇᓛᙱᒻᒪᑦ ᑭᓱᓂᒃ ᖃᓄᐃᓕᐅᒃᑲᓐᓂᕈᑦᑕ ᑖᓐᓇ ᐱᙱᑦᑕᕕᓂᕆᓐᓂᕈᑦᑎᒍᑦ. ᑭᓯᐊᓂ 
ᐃᓱᒪᓇᖅᑐᖅ ᑖᓐᓇ ᑐᕌᒐᕆᔪᒪᒐᑦᑎᒍᑦ ᐊᒻᒪᓗ ᐊᒃᓱᕈᖅᐹᓪᓕᕈᑎᒋᓪᓚᕆᓐᓂᐊᖅᖢᑎᒍᑦ 
ᖃᓄᖅᑑᕈᑎᒋᓇᓱᐊᕐᓗᑎᒍᑦ ᖃᓄᖅ 56-ᐳᓴᓐᑎᓐᖑᖅᑎᑦᑎᔪᓐᓇᕋᔭᕐᒪᖔᑦᑕ ᑭᓯᐊᓂ ᑕᐅᑐᖅᑰᕈᔪᑦᑐᒍᑦ ᑕᒪᓐᓇᓗ 
ᐱᓕᕆᐊᕆᕙᓪᓕᐊᖏᓐᓇᖅᑕᕗᑦ ᐃᓄᖕᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᓇᓱᓐᓂᖅ ᑕᒡᕙᓂ ᒐᕙᒪᒃᑯᑦ ᐃᓗᐊᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐄ, ᐅᖃᓪᓚᖕᒪᑦ, ᐃᒻᒪᖃ ᑖᒃᑯᐊ 
ᐸᕐᓇᒃᓯᒪᔭᖏᑦ, ᖃᓄᖅ ᐸᕐᓇᒃᓯᒪᔭᓂᖃᐃ ᐅᖃᓪᓚᖕᒪᒋᑦ ᓲᖃᐃᒻᒪ. ᑖᒃᑯᐊᖃᐃ ᓴᖅᑭᖅᑐᓐᓇᕋᔭᖅᐸᐃᑦ 
ᒪᓕᒐᓕᐅᕐᕕᐅᑉ ᐃᓗᐊᓄᑦ ᐸᕐᓇᒃᓯᒪᔭᓂ? ᑖᓐᓇ ᐃᒪᓐᓇᕼᐊᒃ ᕿᒥᕐᕈᐊᑦᑎᐊᕆᐊᖃᕐᓂᐊᕋᒪᐃ. 676 
ᐅᖃᐅᓯᕆᖅᑲᐅᔭᒃᑲ ᐃᖅᑲᓇᐃᔭᕈᓐᓇᖅᑐᑦ ᐃᓄᐃᑦ ᐃᖅᑲᓇᐃᔭᓯᒋᐊᕐᓂᐊᖅᐸᑕ 2010 ᑎᑭᓐᓇᓱᖕᓂᖓᓂᒃ, ᐊᒻᒪᓗ 
ᐃᓄᒻᒥᒃ ᐊᑕᐅᓯᕐᒥᒡᓘᓐᓃᑦ ᑭᓯᐊᓂ ᓄᖅᑲᖅᑐᖃᙱᓪᓗᓂᐅᔭᕆᐊᖃᕐᓂᐊᕐᒪᑦ ᒫᓐᓇ ᐃᓄᖕᓂᒃ ᐃᖅᑲᓇᐃᔭᖅᑐᓂᒃ.  
 
ᐊᒻᒪᓗ ᑖᒃᑯᐊ ᐋᔩᖃᑎᒌᒻᒪᑕ union-ᑯᓪᓗ ᒐᕙᒪᒃᑯᓪᓗ ᑖᒃᑯᐊ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕈᓐᓇᕈᒪᓂᖏᓐᓄᑦ. 
ᖃᓄᖅ ᑖᒃᑯᐊ 676 ᐃᓄᖕᓄᑦ ᐃᓂᒋᔭᐅᙱᑦᑐᑦ ᓱᓕ ᓄᖅᑲᖅᑐᐃᓐᓈᓘᔭᕆᐊᖃᕐᓂᐊᖅᐹᑦ 2010-
ᖑᓚᐅᙱᓐᓂᖓᓂ ᐃᓄᖕᓄᑦ ᑖᒃᑯᐊ ᐃᓇᖏᖅᑕᐅᓂᐊᕐᒪᑕ ᑖᓐᓇ ᑐᕌᒐᕇᓐᓇᕐᓂᐊᕈᔅᓯᒃ 56-ᐳᓴᓐᑎ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᐊᕐᕚᕐᓘᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐃᓛᒃ ᑐᕌᒐᑦᑎᐊᕚᓗᒋᒐᑦᑎᒍᑦ ᐅᓄᖅᑐᕐᓛᓗᓐᓂᒃ 
ᐃᖅᑲᓇᐃᔭᖅᑎᑖᕈᒪᓗᐊᕐᓂᑯᒨᒐᓗᐊᖅ ᑖᓐᓇᓗ ᐃᓛᒃ ᓂᕈᐊᖅᑕᐅᖃᑎᒋᓯᒪᔭᖓᑦ ᑖᓐᓇ ᑐᑭᓯᑦᑎᐊᖅᑕᕋ, ᐃᓛᒃ, 
ᑐᑭᓯᑦᑎᐊᒻᒪᕆᑦᑕᕋ ᑐᕌᒐᑦᑎᐊᕙᐅᓇᓱᒋᒐᒃᑯ ᓱᓕ ᑕᐃᒪᓐᓇᑎᒋᑦ ᐅᓄᖅᑎᒋᔪᓂᒃ 
ᐃᖅᑲᓇᐃᔭᖅᑎᑖᕋᓱᓐᓂᐊᕐᓂᑦᑎᓐᓂᒃ ᐊᒃᓱᕈᖅᐹᓪᓕᕐᓂᐊᕋᑦᑕ ᑕᕝᕙᓂ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᓕᕆᔨᐅᓂᕐᒧᑦ.  
 
ᑭᓯᐊᓂ, ᐅᓇ ᐅᖃᐅᓯᕆᔪᒪᓪᓗ, ᐃᒃᓯᕙᐅᑖᖅ, ᒫᓐᓇ ᐋᖅᑭᒋᐊᓪᓚᒃᓯᒪᔪᓂᒃ ᐃᒪᓐᓇ ᓄᑕᐅᓂᖅᓴᐅᓕᖅᑐᓂᒃ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓕᒫᑦᑎᐊᓂᒃ. ᒪᑯᐊ ᐃᓄᐃᑦ ᐃᖅᑲᓇᐃᔭᖅᑐᑦ ᑖᒃᑯᓇᓂ ᓇᐃᓴᐅᑎᖏᑎᒍᑦ ᒫᓐᓇ 
ᐱᓕᕆᕙᓪᓕᐊᒃᑲᓐᓂᕋᑦᑕ. ᐊᒻᒪᓗ ᓄᑖᙳᖅᑎᕆᓇᓱᐊᕋᑦᑕ  

ᐃᓄᐃᑦ ᐃᖅᑲᓇᐃᔭᖅᑐᑦ ᓇᐃᓴᐅᑎᖏᑦᑎᒍᑦ ᒫᓐᓇ ᖃᓄᐃᓕᖓᓪᓚᑦᑖᓕᕐᒪᖔᑕ. ᑖᒃᑯᐊ ᑐᑭᓯᓚᐅᕐᓗᑎᒍᑦ ᖃᓄᖅ 
56-ᐳᓴᓐᑎᙳᖅᑎᑦᑎᒍᓐᓇᕋᔭᕐᒪᖔᑦᑕ 2010-ᖑᓕᖅᐸᑦ, ᑕᐃᒪ ᖃᓄᖅᑑᕈᑎᒃᓴᒃᑲᓐᓂᕐᓂᒃ ᑕᐃᒪ 
ᓴᖅᑮᓇᓱᓐᓂᐊᖅᖢᑕ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᐊᓇᖅᐳᑎᑦ, ᐃᒃᓯᕙᐅᑖᖅ. ᑖᒃᑯᐊ ᐄ, ᑕᑯᔪᒪᔭᕗᑦ ᑖᓐᓇ 
ᐊᖏᖃᑎᒋᑦᑎᐊᖅᑕᕋ ᒥᓂᔅᑕ.  
 
ᑭᓯᐊᓂ ᑐᓴᕈᒪᑐᐃᓐᓇᖅᑲᐅᕗᖓᓕ ᖃᓄᐊᓗᒃ ᑖᓐᓇ ᑎᑭᑦᑐᓐᓇᕐᓂᐊᕐᒪᖔᕐᓂ? ᐊᕐᕌᒎᒃ ᒪᕐᕈᐃᓐᓇᐅᓕᖅᑎᓪᓗᒋᒃ. 
ᑕᐃᒪ ᓴᖅᑭᑦᑎᒃᐸᑦ ᐅᐱᕐᖔᖅ, ᐅᐱᕐᖔᓚᖅᑰᕋᑖᕐᒪᑦ, ᓴᖅᑭᒃᑎᑉᐸᑦ ᑖᓐᓇ ᐊᒃᓱᕐᔪᐊᒻᒪᕆᐊᓗᒃ ᑭᓯᐊᓂ 
ᐱᓕᕆᐊᕆᓇᓱᐊᕐᓗᒎᔭᕆᐊᖃᕐᓂᐊᖅᑐᖅ. ᐃᒪᓐᓇᐃᑦᑑᒻᒪᑦ, ᓄᓇᑦᑎᓐᓂ ᐅᓄᖅᓯᕙᓪᓕᐊᓗᐊᙱᑐᒻᒪᕆᐊᓘᖕᒪᑕ 
ᐃᓄᐃᑦ ᐃᖅᑲᓇᐃᔭᖅᑐᑦ ᐃᖅᑲᓇᐃᔭᓕᖅᐸᓪᓕᐊᔪᑦ decentralized ᒐᕙᒪᒃᑯᑦ ᑖᓐᓇᑦᑕᐅᖅ 
ᓇᐅᑦᓯᖅᓱᖅᑕᐅᑦᑎᐊᕆᐊᖃᕐᓂᐊᖅᑐᖅ ᑎᑭᔾᔫᒥᔮᑐᐃᓐᓇᖅᑐᓂᒃ Land Claims ᐃᓗᐊᓃᓚᐅᙱᑦᑐᓂᒃ 
ᐃᓚᔭᐅᕙᓪᓕᐊᖏᓐᓇᕐᒪᑕ.  
 
ᑕᐃᒪ ᓇᐅᑦᓯᖅᓱᕐᓂᐊᖅᑕᕗᑦ ᐃᓛᒃ ᓱᓕᔪᒃᑰᕆᐊᖃᕐᓂᐊᕐᒪᑦ 2010 ᑎᑭᓚᐅᙱᓐᓂᖓᓂᒃ, ᑕᐃᒪ 
ᐊᐱᕆᔾᔪᑎᒋᖅᑲᐅᕙᕋ: ᑕᑯᑎᑦᑐᓐᓇᖅᐱᑎᒍᑦ ᑎᑎᕋᖅᓯᒪᔪᓂᒃ ᖃᓄᖅ ᑖᒃᑯᐊ ᐸᕐᓇᒃᓯᒪᔭᑎᑦ ᐱᓂᐊᖅᐸᑕ? 
ᐅᐱᕐᖔᒧᑦ ᐅᑕᖅᑭᔭᕆᐊᖃᕐᓂᐊᕐᐱᑕ? ᐅᕝᕙᓘᓐᓃᑦ ᒫᓐᓇ ᓴᓇᓯᒪᕙᒌᖅᑐᖃᕐᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑭᐅᔾᔪᑎᒋᖅᑲᐅᔭᒪ ᐊᓯᐊᒍᑦ ᑭᐅᓗᐊᕈᓐᓇᓐᖏᖦᖢᖓ. ᐃᒪᓐᓇ ᑭᐅᔾᔪᑎᒋᖅᑲᐅᒐᒃᑯ, 
ᒫᓐᓇ ᐋᖅᑭᒃᓱᐃᕙᓪᓗᐊᒐᑦᑕ ᓄᑖᓂᒃ ᑭᖑᓪᓕᕐᐹᓂᒃ ᓈᓴᐅᑎᓂᒃ ᐃᓄᖕᓄᑦ ᐃᖅᑲᓇᐃᔭᖅᑐᓄᑦ 
ᖃᓄᐃᓕᖓᓪᓚᑖᓕᕐᒪᖔᑕ. ᑖᒃᑯᐊ ᓇᓗᓇᕈᓐᓃᓚᐅᖅᑎᓪᓗᒋᑦ, ᐊᓱᐃᓛᒡᓕ ᓇᓗᓇᐃᕐᓯᓂᐊᕐᒥᒐᑦᑕᑦᑕᐅᖅ ᖃᓄᖅ 
ᑕᒪᒃᑯᐊ 56-ᐳᓴᓐᑎᓐᖑᖅᑎᑦᑎᓇᓱᖕᓂᐊᖅᐱᑕ 2010-ᒥ ᐸᕐᓇᐅᑎᓂᒃ ᐃᒪᓐᓇᐃᓕᐅᕈᒪᔮᖅᐳᒍᑦ. ᑕᕝᕙ 
ᑕᐃᒪᓐᓇᐃᓕᐅᕐᓂᐊᕈᑦᑕ, ᑖᒃᑯᐊ ᐋᖅᑭᒃᑕᐅᑉᐸᑕ ᐃᓱᒪᓇᖅᐳᖅ ᐅᐱᕐᖔ ᐃᓚᖓᓂᒡᓘᓐᓃᑦ ᑕᐃᒪᓐᓇᐃᑦᑐᒥᒃ 
ᐸᕐᓇᐅᑎᒥᒃ ᓴᖅᑮᒃᑲᓐᓂᕈᓐᓇᕋᔭᕐᒪᖔᑦᑎᖕᓂᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᖁᐊᓇᖅᑯᑎᒡᓗ, ᐊᕐᕚᕐᓗᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑖᓐᓇ ᐃᓚᒋᐊᒃᑲᓐᓂᕈᒪᑐᐃᓐᓇᖅᑕᕋ. ᐅᑭᐅ ᒪᕐᕉᒐᓵᒃ ᑖᓐᓇᓴᐃᓐᓇᖅ ᑕᐃᖃᑦᑕᕐᓯᒪᔭᐃᑦ. 
ᐅᖃᐅᑕᐅᖅᑲᐅᖕᒪᑦ ᓇᓗᓇᕆᓐᓃᖅᑐᒃᓴᐅᓪᓗᓂᓗ ᐃᓄᐃᑦ ᐊᒥᓱᖑᕐᐸᓪᓕᐊᖕᒪᑕ 56-
ᐳᓴᓐᑎᓐᖑᔪᓐᓃᖅᑐᒃᓴᐅᒻᒪᓪᓘᓐᓃᑦ. ᖃᓄᑭᐊᖅ ᐊᖏᑎᒋᔪᒥᒃ ᐱᕚᓪᓕᖅᓯᒪᓇᓱᒋᓕᖅᐱᑦ? ᑐᖔᓃᓕᖅᐹ? ᑕᐃᒃᑯᐊ 
ᐱᐅᒋᓪᓗᒍ ᐅᖃᐅᓯᒋᖅᑲᐅᒐᕕᐅᒃ ᑕᐃᓐᓇ ᑐᕌᒐᖅ ᐃᐊᑦ ᐲᑯ ᐅᓪᓗᒥ ᐅᖃᖅᑲᐅᖕᒪᑦ strategy goal-
ᖃᙱᓪᓗᓐᓂ ᓇᒧᙵᐅᓂᕉᖅ ᐊᔪᕐᒪᑦ.  
 
ᑕᐃᒪ ᐊᖅᑭᒃᐸᓪᓕᐊᔪᐊᓘᔪᒃᓴᐅᖕᒪᑦ ᐊᕐᕌᓂ, ᖃᑦᓯᑦ ᐳᓵᓐᑎᖑᒐᓱᒋᓕᖅᐱᐅᒡᓕ ᒫᓐᓇ ᑕᕝᕗᖓ 2010-ᒧᑦ 
ᑎᑭᓐᓇᓱᒃᑎᓪᓗᑕ? ᐅᑭᐅᒃ ᒪᕐᕉᒃ ᐊᓂᒍᖅᓯᒪᓕᕐᒪᑎᒃ, ᑖᒃᑯᐊ hire-ᖅᑕᕕᓂᓯ 56-ᐳᓴᓐᑎᖑᓂᐊᖅᐸᑦ? ᑕᐃᒃᑯᐊ 
676-ᖑᒐᔭᖅᑲᐅᒻᒪᑕ ᐅᑭᐅᒃ ᒪᕐᕉᓕᕐᒪᑎᒃ ᑕᑕᑎᕆᓇᓱᒃᖢᓯ, 676 ᑐᖔᓃᓕᖅᐹᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 



ᐱᖓᑦᓯᖅ, ᒫᑦᓯ 5, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᐃᒃᓯᕙᐅᑖᖅ, ᐅᑲᐊ ᓯᑎᐱᕆ 2007-ᒥ ᓇᐃᓴᐅᑏᑦ ᒪᓕᒃᖢᒋᑦ, ᑕᐃᑰᓇ 51-
ᐳᓴᓐᑎᓐᖑᖅᓯᒪᓕᒐᐅᖕᒪᑕ ᐃᖅᑲᓇᐃᔭᖅᑐᑦ, ᐃᓛᒃ ᐃᓄᐃᑦ ᐃᖅᑲᓇᐃᔭᖅᑐᑦ, ᑕᐃᑰᓇᓗ ᑖᓐᓇᐃᓛᑦ ᓯᕗᓂᐊᒍᑦ 
48-ᐳᓴᓐᑎᖑᖅᑰᓚᐅᖅᑐᖏᓛ, ᐄ, 48-ᐳᓴᓐᑎᖑᓚᐅᖅᖢᓂ ᐊᕐᕌᓂ, ᐊᕐᕌᓂᓪᓗᐊᑦᓯᐊᖅ ᓯᑎᐱᕆ 51-
ᐳᓴᓐᑎᖑᖅᖢᓂ, ᑖᒃᑯᐊ 3-ᐳᓴᓐᑎᒥᒃ ᑕᖅᑭᓄᒃᑭᐊᖅ ᖃᔅᓯᓄᑦ ᐅᑭᐊᓪᓚᒃᖢᑕ. 
 
ᐊᒻᒪ ᐅᑯᐊ ᐊᕕᒃᑐᕐᓯᒪᔫᔪᑦ ᐱᓕᕆᕕᒋᔭᐅᔪᑦ ᓲᖃᐃᒻᒪ ᐊᔾᔨᒌᖏᑦᑐᐊᓘᖕᒪᑕ ᐃᖅᑲᓇᐃᔭᖅᑎᖏᑦ ᓲᖃᐃᒻᒪ 
ᐃᓕᓐᓂᐊᕐᓯᒪᔭᕆᐊᖃᕐᓂᖏᓪᓗ ᒪᓕᒃᖢᒋᑦ. ᑕᐃᒪ ᕿᒥᕐᕈᔭᕆᐊᖃᕐᓂᐊᕋᑦᑕ ᑖᒃᑯᐊ ᓇᐃᓴᐅᑎᑦ 
ᓄᑖᕐᖑᖅᑎᓪᓗᑎᒍ ᐋᖅᑭᒃᓱᕐᓗᒋᑦ. ᓇᓕᐊᒃ ᑕᐃᒪ ᐱᓕᕆᕕᐅᔪᖅ ᐊᒃᓱᕉᑎᒋᔭᕆᐊᖃᕐᓂᐊᕐᐱᑎᒍᑦ? ᐃᓄᐃᑦ 
ᐃᖅᑲᓇᐃᖅᔭᑎᖏᓐᓄᑦ ᓈᓴᐅᑎᖏᖅᑲᐃ ᐅᓄᙱᓛᖑᔪᑦ. ᑕᒪᒃᑯᐊ ᕿᒥᕐᕈᑦᓯᐊᕐᓗᒋᑦ ᑕᐃᒪ ᐸᕐᓇᐅᑎᒥ 
ᓴᖅᑮᒃᑲᓐᓂᕈᒪᒐᓗᐊᕋᑦᑕ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ ᑕᐹᖅᔪᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐄ, ᒥᓂᔅᑕ, ᐃᑲᔪᖅᑐᑦᑎᐊᖅᐸᑦᑎᒋᑦ ᑖᑦᓱᒧᖓ ᑕᐃᒪ ᑖᓐᓇ ᑐᓴᖅᖢᒍ ᐱᕚᓪᓕᕐᓇᖅᑐᖅ. 
ᓂᕆᐅᒃᐲᑦ ᑖᑦᓱᒪ ᓴᓂᓐᓃᑦᑑᑉ ᐊᐱᕐᓱᖅᑲᐅᔮᑎᑦ ᑕᐃᒃᑯᐊ ᑖᓐᓇ ᐱᐅᒋᓪᓗᒍ, ᓂᕆᐅᒃᐲᑦ ᑖᓐᓇ 
ᑎᑭᑦᑐᓐᓇᕐᓂᐊᖅᑕᕗᑦ ᐅᖓᑕᐅᔾᔨᓂᐊᖅᑰᖅᐱᑕᓘᓐᓃᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᐅᖓᑕᐅᓄᐊᕈᓐᓇᖅᑰᕐᖢᒍᓘᓐᓃᑦ 3,741-ᓂᒃ ᐃᖅᑲᓇᐃᔭᖅᑎᓂᒃ ᑖᓐᓇ 
ᑕᐅᑐᒃᑲᔭᕈᑦᑎᒍ, ᑕᐃᒪ 51-ᐳᓴᓐᑎᐅᒻᒪᑕ 5-ᐳᓴᓐᑎᒥᒃ ᐃᓚᒃᑲᓐᓂᕆᐊᖃᕋᔭᕐᒪᑦ, ᑕᐃᒪ 
ᐃᖅᑲᓇᐃᔭᖅᑎᑖᕆᐊᖃᕋᔭᕋᑦᑕ 187-ᓂᒃ, ᑖᓐᓇ ᓴᐱᙱᑦᑎᐊᖅᑕᕋ 56-ᐳᓴᓐᑎᙳᖅᑎᓐᓂᐊᕋᓱᒋᕙᕋᓘᓐᓃᑦ. 
ᑕᐃᒪ ᐅᖃᐅᑎᖅᑲᐅᒐᔅᓯ ᑕᒪᓐᓇ ᕿᒥᕐᕈᒃᑲᓐᓂᕐᓂᐊᖅᑕᕗᑦ ᐊᒻᒪᓗ ᖃᓄᐃᓕᐅᒃᑲᓐᓂᕈᓐᓇᕋᔭᕐᒪᖔᑦᑕ ᑭᓯᐊᓂ 
2010 ᓇᓪᓕᖅᐸᑦ 187-ᓂᒃ ᐃᖅᑲᓇᐃᔭᖅᑎᑖᒃᑲᓐᓂᕐᓂᐊᕋᓱᒋᕗᖓ ᐃᓄᖕᓂᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᑕᐃᓐᓇ ᒥᔅᑕ ᐲᑯᑉ ᐅᑉᓛᖅ ᐅᖃᐅᑎᖅᑲᐅᒻᒫᑎᒍᑦ strategy-
ᖃᕈᑦᑕ goal-ᖃᕐᓗᓂ ᐱᐅᔪᓪᓚᕆᐅᒻᒪᑦ. ᑕᐃᒪᓕ ᐱᐅᒋᓗᐊᒃᑲᓐᓂᓕᖅᑕᕋ goal-ᑖᕆᐊᕋᔭᕈᕕᑦ ᑖᓐᓇ 56-ᐳᓴᓐᑎ 
ᓱᓇᐅᔪᓐᓃᖅᑰᕐᒪᑦ 2010-ᒧᑦ. ᑕᐊᕗᖓᓕᑭᐊᖅ ᓅᑦᑎᒋᐊᒻᒪᕆᒃᑯᕕᑦ 2012-ᖑᓕᖅᐸᑦ 85-ᐳᓴᓐᑎᐅᓛᓕᖅᑐᐃᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ ᐃᓄᐃᑦ, ᑕᐃᒪᐃᒍᒪᙱᒃᑯᕕᑦ, ᓲᖅ ᑕᐃᒪᐃᒍᒪᒐᔭᙱᓚᑎᑦ? (ᑐᓵᔨᑎᒍᑦ) 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑕᐃᓐᓇ ᐅᖃᐅᓯᕆᖅᑲᐅᔭᕋᖅ ᐊᓯᐊᓂᒃ ᑭᐅᓗᐊᕈᓐᓇᙱᒃᑭᓪᓗᒍ. ᑖᓐᓇ 
ᓇᐃᓴᐅᑎᓂᒃ ᕿᒥᕐᕈᕙᓪᓕᐊᒃᑲᓐᓂᕐᒥᒐᑦᑕ ᑖᒃᑯᐊ ᐃᓄᐃᑦ ᐃᖅᑲᓇᐃᔭᖅᑎᖏᑦ ᓄᑖᙳᕆᐊᖅᓯᒪᔪᑦ ᓇᐃᓴᐅᑎᓂᒃ. 
ᑕᐃᑰᓇ ᑕᐃᒪ ᓇᓗᓇᕈᓐᓃᖅᑎᐊᖅᐸᑦ ᐊᒻᒪᓗ ᖃᓄᖅ ᑖᓐᓇ 56-ᐳᓴᓐᑎᙳᕐᓇᓱᑦᑎᑦᑎᓇᓱᒃᑲᔭᕐᒪᖔᑦᑎᓐᓂ 
2010-ᖑᓕᖅᐸᑦ ᑐᕌᒐᕆᓂᐊᖅᑕᕗᑦ, ᑖᓐᓇ ᓇᓗᓇᐃᑦᑎᐊᓚᐅᓱᖓᖅᑎᓪᓗᒍ ᖃᓄᖅᑑᒃᑲᓐᓂᕈᓐᓇᕐᒪᖔᑦᑎᓐᓂ 
ᑕᐃᑰᓇ ᑕᐃᒪ ᑐᑭᓯᓇᕐᓂᕐᓴᐅᓂᐊᕐᒪᑦ 2012-ᒥ 85-ᐳᓴᓐᑎᙳᖅᑎᑦᑎᔪᓐᓇᕋᔭᕐᒪᖔᖅᑎᓐᓂᒃ ᑭᓯᐊᓂ ᑖᓐᓇ 
ᓂᕆᐅᓐᓇᓗᐊᙱᖦᖢᓂ. ᑭᓯᐊᓂ ᐅᖃᕈᓐᓇᖅᐳᖓ 2020-ᐅᓕᖅᐸᑦ 85-ᐳᓴᓐᑎᖑᓛᕋᓱᒋᓪᓗᒍ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ 2020 ᐅᖓᓯᓗᐊᖅᑐᐊᓘᖅᑰᖅᑐᑦ. ᐃᓚᐃᑎᒍᑦ 
ᐃᓅᔪᓐᓃᖅᑐᕈᓘᒍᒫᖅᑐᒍᑦ, ᐃᓅᓂᑦᑎᓐᓂ ᑕᑯᔪᒪᒐᓗᐊᕋᑦᑎᒍ ᑖᓐᓇ. ᖃᒡᓕᒋᐊᖅᐸᒍ ᐱᐅᒋᓪᓚᕆᑦᑕᕋᓗᐊᖅᐳᑦ 
ᑕᐃᒪᐃᒍᓐᓇᕐᓂᐊᖅᑰᕋᒥ. (ᑐᓵᔨᑎᒍᑦ) ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᐃᓛᒃ ᐱᓇᔪᖕᓂᐊᕐᒥᔪᐊᓘᔪᒍᑦ.  
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᖁᐊᓇᖅᑯᑎᓪᓗ, ᒥᔅᑕ ᑰᓕ. (ᑐᓵᔨᑎᒍᑦ) D-8. ᓇᐃᓈᖅᓯᒪᔪᑦ. ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᒍᑕᐅᔪᖅ. ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, ᓂᕈᐊᕈᑕᐅᔭᕆᐊᓖᑦ. 
$720,000. ᐊᖏᖅᑲᑦ ᑲᑎᒪᔨᕋᓛᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ D-9. ᓇᐃᓈᖅᓯᒪᔪᑦ. ᐱᓕᒻᒪᒃᓴᐃᓂᖅ ᐱᕙᓪᓕᐊᓃᑦ 
ᐃᓕᓐᓂᐊᖅᑎᑦᑎᓂᕐᓗ. ᑲᑎᑦᑐᒋᑦ ᐊᐅᓚᓂᖏᓐᓄᑦ ᐋᖅᑭᐅᒪᓂᖏᓐᓄᑦ, ᓂᕈᐊᕈᑕᐅᒋᐊᖃᖅᑐᑦ. $4,700,000. 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᖅᑲᓇᐃᔭᕐᕕᐅᔪᓂᓛᒃ ᖃᐅᔨᓴᕐᓂᖃᓚᐅᕐᒪᑕ 
ᐃᓕᓐᓂᐊᓂᕐᒧᑦ ᐊᑐᖅᑕᐅᓯᒪᔪᓂᒃ ᐊᕐᕌᒎᓐᓂᒃ ᒪᕐᕉᓐᓂᒃ ᓇᓕᐊᑦ ᓇᓗᓇᐃᖅᑕᐅᓯᒪᕙᑦ ᑲᔪᓯᑦᑎᐊᖅᓯᒪᔪᑦ ᑭᓱᓗ 
ᑲᔪᓯᑦᑎᐊᖅᓯᒪᙱᓚᑦ. 
 
2008-09-ᖑᑎᓪᓗᒍ ᐸᕐᓇᒍᑕᐅᔪᑦ ᑖᒃᑯᓄᖓ ᐊᐅᓚᑦᑎᔨᒃᑯᑦ ᒐᕙᓕᕆᔨᒃᑯᓄᓪᓗ ᐊᐅᓚᑦᑎᓂᐊᓚᐅᕐᒪᑕ 
ᐊᕕᑦᑐᖅᓯᒪᔪᓂ ᐅᑭᐅᖅᑕᖅᑐᒥᓗ ᐃᑲᔪᖅᑐᐃᓪᓗᑎᑦ ᐃᓄᐃᑦ ᑕᒫᓂ ᐃᓕᓐᓂᐊᖅᑎᑕᐅᖃᑦᑕᕐᓂᐊᕐᓗᑎᑦ. ᐱᓕᕆᕖᑦ 
ᖃᓄᐃᑦᑐᒥᒃ ᐱᖃᑕᐅᓯᒪᓕᖅᑲᑦ ᑭᓱᒥᓪᓗ ᐃᓗᓕᖃᓪᓚᕆᑉᐸᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐃᓚᐅᕕᒋᙱᓐᓇᑦᑎᒍ, ᐃᒃᓯᕙᐅᑖᖅ, ᑖᓐᓇ ᑭᐅᓗᐊᕈᓐᓇᙱᒃᖢᑎᒍᑦ ᒫᓐᓇ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᕿᒪᒋᐊᑐᐃᓐᓇᕐᓗᒍ. ᑭᓯᐊᓂᓕ ᖃᐅᔨᒍᒪᒐᓗᐊᕋᒪ 
ᓈᓴᐅᑎᓂᖅᑲᐃ ᐱᖃᖅᑯᖅ ᐃᓕᓐᓂᐊᖅᑎᑦᑎᓂᕐᒧᑦ ᐃᓄᓐᓂᒃ ᐃᖅᑲᓇᐃᔭᖅᑎᐅᒍᓐᓇᕋᔭᖅᑐᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᓯᓐᓈᑦ ᐃᓕᓴᐃᓯᓐᓈᑦ ᐃᖅᑲᓇᐃᔮᖅᑕᕐᕕᐅᓯᒪᔪᑦ ᓄᓇᓕᓐᓂ ᑕᒪᓐᓇ 
ᑲᔪᓯᑦᑎᐊᕈᓐᓇᓂᖅᓴᐅᖁᓪᓗᒍ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᑕᒪᑐᒪᓂ ᓯᐊᕐᒪᖅᕕᐅᓯᒪᔪᓂᑦ. 
ᐊᒥᓱᕈᕆᐊᖅᓯᒪᕚᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᐃᓕᓐᓂᐊᖅᑎᑕᐅᓂᖏᑎᒍᑦ, ᐅᕝᕙᓘᓐᓃᑦ ᑖᓐᓇ 
ᓱᕐᕋᓗᐊᖅᓯᒪᒍᓐᓃᖅᑲ, ᐅᕝᕙᓗ ᐊᑉᐸᖅᓯᒪᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓛ ᐃᓕᓐᓂᐊᖅᑕᐅᕙᓪᓕᐊᔪᑦ ᑕᒫᓂ 
ᐃᖃᓗᓐᓂᖃᐃ 306-ᓂᒃ ᑖᒃᑯᓇᓂ ᐃᓕᓐᓂᐊᖅᑐᖃᐅᓚᐅᖅᓯᒪᓪᓗᓂ ᑲᑎᓕᒫᑎᐊᖅᖢᒋᑦ ᑭᓯᐊᓂ ᑖᒃᑯᐊ 
ᓄᓇᑖᖃᑕᐅᓯᒪᔪᑦ 139-ᖑᓚᐅᖅᖢᑎᒃ. ᒪᑯᓂᖓ ᒐᕙᒪᒃᑯᑦ ᐃᓕᓐᓂᐊᑎᑦᑎᔾᔪᑎᖏᑦ ᑕᒪᒃᑯᐊ ᐃᓄᓐᓄᑦ 
ᐃᖅᑲᓇᐃᔭᖅᑎᓄᑦ ᑖᒃᑯᓂᖓ ᐱᓕᕆᖃᑦᑕᖅᑐᑦ ᓲᖃᐃᒻᒪᑦᑕᐅᖅ ᑖᒃᑯᐊ ᐃᓚᐅᔭᕆᐊᖃᕐᒥᒻᒪᑕ ᕼᐊᒻᒪᓚᒃᑯᑦ ᐃᓛ, 
ᕼᐊᒻᒪᒃᑯᑦᑕᐅᖅ ᓲᕐᓗ ᐃᓕᓐᓂᐊᕈᑕᐅᕙᓪᓕᐊᖃᑦᑕᒥᒻᒪᑕ ᐃᓚᐅᕕᒋᖃᑦᑕᖅᖢᑎᒍᓗ. ᐅᑯᐊ ᑕᑯᓇᔭᕈᑦᑎᒍ 
ᐊᕐᕌᒍᕆᓚᐅᖅᑕᑎᓐᓂ ᑕᒪᑐᒪᓂ ᐊᔾᔨᒋᓐᖏᑕᖏᑦ 56-ᓂᒃ ᐃᓕᓐᓂᐊᕈᑎᓂᑦ ᐃᓕᓐᓂᐊᑎᑦᑎᔪᖃᓚᐅᖅᑐᖅ ᐊᒻᒪᓗ 
1,067 ᐃᓚᐅᓚᐅᖅᖢᑎᑦ ᑕᒪᑐᒪᓂᑦᑕᐃᓐᓇᖅ 549 ᐃᓄᐃᑦ ᐃᖅᑲᓇᐃᔭᖅᑎᑦ ᑕᒃᑯᓇᓂ ᐃᓚᐅᖃᑕᐅᓚᐅᖅᖢᑎᑦ 
ᐃᓕᓐᓂᐊᐸᓪᓕᐊᑎᓪᓗᒋᑦ. ᑕᒪᒃᑯᐊ ᑕᕝᕙ ᐃᓕᓐᓂᐊᑎᑦᑎᔾᔪᑎᓯᒪᔭᕗᑦ.  

ᐅᕝᕙᓗᑭᐊᖑᓇ ᑐᑭᓯᔪᒪᕙ, ᐃᒃᓯᕙᐅᑖᖅ, ᖃᓄᐃᑦᑐᓂᑦ ᐃᓕᓴᖅᑕᐅᔪᓂᓪᓘᓐᓃᑦ ᑖᓐᓇᖃᐃ 
ᑐᑭᓯᓇᖅᓯᑎᒃᑲᓂᖅᐸᕗᑦ ᑭᐅᒃᑲᓐᓂᕈᓐᓇᓂᐊᖅᐸᕗᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᓴᕈᒪᔪᖓ (ᑐᓵᔨᑎᒎᕈᓐᓃᖅᑐᖅ) ᓲᕐᓗ ᑖᓐᓇ 
ᐃᓕᓐᓂᐊᖃᑦᑕᖅᑐᑦ ᐃᓕᓐᓂᐊᑐᒻᒪᕆᐋᓘᕝᕚᑦ? ᖁᕝᕙᐸᓪᓕᐊᕙᑦ ᓱᓕ ᐃᓕᓐᓂᐊᐸᓪᓕᐊᔪᓪᓗ 
ᐃᖅᑲᓇᐃᔭᕐᓂᖅᓴᒧᑦ ᐊᒥᓱᕈᖅᐸᓪᓕᐊᕚᑦ ᑖᒃᑯᐊ decentralized communities ᐃᖅᑲᓇᐃᔭᖅᑎᓯ? ᐃᓄᖕᓂᑦ 
ᐃᖅᑲᓇᐃᔭᕐᕕᔅᓴᐃᑦ ᐱᔭᐅᕙᓪᓕᐊᓕᖅᐹᑦ ᐅᕝᕙᓘᓐᓃᑦ ᑖᓐᓇ ᓱᖁᓴᐃᓗᐊᖏᓚᖅ? ᑖᔅᓱᒥᖓ ᑐᑭᓯᔪᒪᖅᑰᕋᒪ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐃᓛᒃ, ᐃᓗᐃᑦᑐᒐᓚᓐᓂᒃ ᓈᓴᐅᑎᖃᕋᓗᐊᖅᑐᑕ ᑕᒪᒃᑯᐊ ᐊᕕᑦᑐᖅᓯᒪᔪᔪᑦ 
ᓄᓇᓕᕐᔪᐊᑦ ᐊᕕᒃᓯᕕᐅᓯᒪᔪᑦ ᐱᓕᕆᐊᔅᓴᓂᑦ ᓇᐃᓴᐅᑎᖏᓐᓂ ᐱᓯᒪᓐᖏᑦᑐᖓ ᑭᓯᐊᓂ ᑖᓐᓇ 
ᖃᐅᔨᒋᐊᕈᓐᓇᖅᑕᕗᑦ ᑕᒪᒃᑯᐊ ᐃᖃᓗᐃᑦ ᓯᓚᑖᓐᓂ ᓄᓇᓕᕐᔪᐊᑦ ᑕᒪᒃᑯᐊ ᐃᖅᑲᓇᐃᔭᖅᑎᒋᔭᕗᑦ 
ᖃᓄᐃᓕᐅᖅᐸᓪᓕᐊᒻᒪᖔᑕ. ᑕᒪᓐᓇ ᖃᐅᔨᒋᐊᓚᐅᕐᓗᑎᒍᓗ ᑭᓯᐊᓂ, ᐃᒃᓯᕙᐅᑖᖅ, ᑖᓐᓇ 
ᐅᑎᕐᕕᒋᔭᕆᐊᖃᕋᔭᖅᑎᒍ ᓇᐃᓴᐅᑎᓂᑦ ᑐᓂᓗᒍ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᒥ ᐊᐱᖅᑯᑎᒐ. ᐊᒃᓱᐋᓗᒃ ᖃᐅᔨᒍᒪᑦᑎᐊᕋᔭᖅᑐᖓ 
ᓇᓕᐊ ᓄᓇᓕᐅᔪᑦ ᓯᐊᒻᒪᖅᕕᐅᓯᒪᔪᑦ ᑲᔪᓯᑦᑎᐊᓂᖅᓴᐅᒻᒪᖔᑕ ᐊᓯᖏᓐᓂ ᐅᕝᕙᓘᓐᓃᑦ ᑕᐃᒪᐃᓪᓗᐊᕈᔪᒃᐸᑦ? 
 
ᑕᐃᒃᑯᐊ ᓴᐃᒻᒪᑎᕐᕕᐅᓯᒪᔪᑦ ᓄᓇᓖᑦ ᒐᕙᒪᒃᑯᓐᓄᑦᑕᐅᖅ ᓵᑕᔅᓴᐅᒍᓐᓇᕆᐊᖃᕋᓗᐊᕐᒥᒻᒪᑕ ᐱᕙᓪᓕᐊᓂᖏᓐᓂᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐃᓕᓐᓂᐊᑎᑦᑎᓂᕐᒧᓘᓐᓃᑦ ᓄᓇᖃᖅᑐᓂᑦ ᐃᓄᓐᓂᑦ. ᑕᒪᒃᑯᐊ ᑐᓴᕈᓐᓇᕈᑦᑎᒍ 
ᖁᕕᐊᒋᑦᑎᐊᕋᔭᖅᑕᕋ. ᓴᖅᑮᒍᓐᓇᕋᔭᖅᑳ ᑕᕝᕙᓂ ᒪᓕᒐᓕᐅᕐᕕᒻᒥ ᑲᑎᒪᑎᓪᓗᑕ ᐅᕝᕙᓘᓐᓃᑦ ᐅᐱᕐᖔᔅᓵᖅ 
ᑲᑎᒪᓕᕐᒥᒍᑦᑕ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑐᖏᓕᕐᒪ ᑭᐅᓚᐅᕐᓚᒍᐊᐃ.  
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅ ᕉᕼᐋᔅ. 
 
ᕉᕼᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᖅᑲᓇᐃᔭᖅᑐᓕᕆᔨᐅᓪᓗᑕ ᐊᔾᔨᒌᖏᑦᑐᓂᒃ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᓄᑦ ᐃᓕᓐᓂᐊᑎᑦᑎᕙᑦᑐᒍᑦ ᓇᓗᓇᐃᖅᓯᒍᓐᓇᖃ ᖃᓄᐃᑦᑐᒥ ᐃᓕᓐᓂᐊᕐᓂᐅᔪᒥ 
ᐃᑲᔪᖅᐹᓪᓕᕋᔭᕐᒥᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅ ᕉᕼᐋᔅ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᓪᓚᕆᒍᓐᓇᓐᖏᑦᑐᖓ ᐊᒥᓲᒻᒪᑕ ᐱᓕᕆᕕᐅᔪᑦ. ᑭᓯᐊᓂ 
ᖃᓄᐃᑦᑐᕈᔪᓐᓂᒃ  

ᐃᓕᓐᓂᐊᖅᑎᑕᐅᕙᓪᓕᐊᖃᑦᑕᕐᒪᖔᑕ ᒐᕙᒪᒃᑯᑦ ᐱᓗᐊᖅᖢᒋᑦ ᑕᐃᒃᑯᐊ ᐊᖏᓂᖅᓴᐃᑦ ᓄᓇᓖᑦ 
ᐃᖅᑲᓇᐃᔭᖅᑎᒋᔭᐅᔪᓪᓗ ᒐᕙᒪᒃᑯᑦ ᐃᓗᐊᓂ.  
 
ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ ᓄᓇᓖᑦ ᑕᐃᑲᓃᒃᑲᓗᐊᖅᑎᓪᓗᒋᑦ ᐅᓄᓐᖏᑦᑐᕐᔪᐊᒻᒪᕆᐊᓗᐃᑦ ᑕᕝᕙᓂ 
ᓄᓇᓖᑦ ᐃᖅᑲᓇᐃᔭᖃᑕᐅᔪᑦ. ᑕᖅᑳᖔᖅᑐᐃᓐᓇᐸᓘᖕᒪᑕ ᐃᖅᑲᓇᐃᔭᖅᑎᖏᑦ ᐊᒻᒪᓗ ᐅᓄᖅᑐᕐᔪᐊᒻᒪᕆᐊᓗᐃᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᖃᓪᓗᓈᓂᖔᑦᑐᑦ. ᐄ, ᑐᙵᓱᒃᑎᑦᑎᐊᖅᑕᕘᒐᓗᐊᑦ ᑭᓯᐊᓂ ᑐᕌᒐᖃᓚᐅᖅᓯᒪᒐᑦᑕ 
ᓄᓇᓕᖕᒥᐅᑕᓂᒃ ᐃᖅᑲᓇᐃᔭᖅᑎᑦᑎᔪᒪᓪᓗᑕ. ᓇᐅᒃᑯᑦ ᓴᖐᓐᓂᖃᕐᒪᑦ ᑕᒪᓐᓇ? ᑖᒃᑯᐊ ᑲᒪᒋᔭᕆᐊᖃᖅᑕᖏᑦ 
ᑕᒪᒃᑯᐊᕈᔪᐃᑦ ᐱᔪᒪᔭᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑐᖏᓕᕐᒪ ᑭᐅᓂᐊᖅᑕᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅ ᕉᕼᐋᔅ. 
 
ᕉᕼᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᓕᕆᕝᕖᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᔾᔨᒌᖏᑦᑐᕈᓘᔭᕐᓂᒃ 
ᐃᖅᑲᓇᐃᔮᓂᒃ ᓴᖅᑭᔮᖅᑎᑦᑎᖃᑦᑕᕐᒪᑕ ᐊᒻᒪᓗ ᐃᖅᑲᓇᐃᔭᖅᑐᓕᕆᔨᐅᓪᓗᑕ ᑕᐃᒃᑯᐊ 
ᕿᒥᕐᕈᓇᒃᑲᓐᓂᖅᓯᒪᖏᑕᕗᑦ ᖃᐅᔨᓴᐃᖏᖦᖢᑕᓗ ᑭᒃᑯᑦ ᐱᔭᕇᖅᓯᒪᔪᑦ ᓯᕗᒧᐊᒃᐸᓪᓕᐊᖕᒪᖔᖏᓐᓂ.  
 
ᑭᓯᐊᓂᓕ ᓇᓗᓇᐃᖅᓯᔪᒪᔪᖓ ᐃᓕᔅᓯᓐᓄᑦ ᖃᐅᔨᓵᕆᓚᐅᕐᓗᑎᒃᑯᑦ ᑕᐃᒃᑯᐊ ᓯᕗᓪᓕᖅᑎᒃᓴᒃᑯᑦ ᐃᓕᓐᓂᐊᖅᑐᑦ 
ᐃᓕᓐᓂᐊᖅᑎᑕᐅᕈᓘᔭᕐᒪᑕ. ᐊᒻᒪᓗ ᑕᐃᒃᑯᐊ ᐱᔭᕇᖅᓯᓐᖏᑦᑑᒐᓗᐊᑦ ᐅᓄᖅᑐᑦ ᓱᓕ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑐᑦ ᐊᒻᒪᓗ ᐅᓄᖅᑐᑦ ᐃᖅᑲᓇᐃᔭᕆᓪᓗᑎᒃ ᖁᕝᕙᓯᖕᓂᖅᓴᓂ ᐃᖅᑲᓇᐃᔮᓂ, ᐃᓛᒃ 
ᖁᕝᕙᓯᖕᓂᖅᓴᐅᓕᖅᑐᑦ ᑕᐃᒪᖓᓂ ᐃᓯᓚᐅᖅᓯᒪᒐᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅ ᕉᕼᐋᔅ. ᖁᐊᓇᖅᑯᑎᓪᓗ, ᒥᔅᑕ ᐊᕐᕚᓗᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᒃᑲ ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑎᖏᓪᓗ ᐅᓪᓗᒥ 
ᖃᐃᖅᑲᐅᒻᒪᑕ. ᐊᐱᖅᑯᑎᖃᕈᒪᖃᐅᒐᒪ ᒥᓂᔅᑕᕆᔭᐅᔪᒧᑦ ᐅᖃᐅᓯᓕᕆᓂᐅᑉ ᐃᓕᓐᓂᐊᕈᑎᒋᔭᐅᖃᑦᑕᖅᑐᑦ ᒥᒃᓵᓄᑦ 
ᐊᖓᔪᖃᐅᑕᐅᓂᖅᓴᓄᑦ ᐊᒻᒪᓗ ᐅᖃᐅᓯᖃᓚᐅᖅᓯᒪᓪᓗᑕ ᓇᐅᒃᑯᑦ ᐃᓄᐃᑦ ᐅᖃᐅᓯᖏᑦᑎᒍᑦ 
ᐃᓕᓐᓂᐊᒃᑲᓐᓂᕈᓐᓇᕐᒪᖔᑕ.  
 
D-19 ᐃᓗᐊᓂ, ᐃᓄᐃᑦ ᐅᖃᐅᓯᖓᑦ ᐊᒻᒪᓗ ᐃᓄᐃᓐᓇᐃᑦ ᐅᖃᐅᓯᖏᑦ ᒥᒃᓵᓄᑦ ᐃᓕᓐᓂᐊᖅᑎᑕᐅᖃᑦᑕᕐᒪᑕᒎᖅ. 
ᑖᒃᑯᐊ ᐅᖃᐅᓰᒃ ᐅᖃᐅᓯᕆᔪᒪᖃᐅᔭᒃᑲ ᑕᒪᒃᑮᖕᓂ ᐊᑐᖃᑦᑕᕋᑦᑕᓖ ᐊᕙᓂ ᕿᑎᕐᒥᐅᓂ ᖃᓄᖅ ᑖᒃᑯᐊ 
ᐃᖅᑲᓇᐃᔭᖅᑐᓕᕆᒃᔨᑯᑦ ᐃᖅᑲᓇᐃᔭᖅᑎᒥᖕᓂ ᐃᓕᓐᓂᐊᖅᑎᑦᑎᖃᑦᑕᖅᐸᑕ ᓇᓕᐊᑐᐃᓐᓇᖅ ᐅᖃᐅᓯᖅ ᐊᑐᕐᓗᒍ 
ᓲᕐᓗ ᕿᑎᕐᒥᐅᓂ ᐆᒃᑑᑎᒋᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 



ᐱᖓᑦᓯᖅ, ᒫᑦᓯ 5, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3375 

ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᓐᓇ ᑐᖏᓕᕐᒪ ᑭᐅᓂᐊᖅᑕᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅ ᕉᕼᐋᔅ. 
 
ᕉᕼᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑕᐅᓯᐅᙱᑦᑐᒧᑦ ᐊᕐᕌᒍᒧᑦ 
ᑐᕌᖓᔪᓂᒃ ᑳᓐᑐᕌᕐᓯᓯᒪᔪᑦ ᐅᑭᐅᖅᑕᖅᑐᒥᒃ ᓯᓚᒃᑐᕐᓴᕐᕕᖕᒥ ᑕᐃᒃᑯᐊᓗ ᓄᓇᕗᑦ ᒐᕙᒪᒃᑯᖏᓐᓂ 
ᐃᖅᑲᓇᐃᔭᖅᑐᓂᒃ ᐃᓕᓴᐃᖃᑦᑕᕐᖢᑎ ᐅᖃᐅᓯᓕᕆᓂᐅ ᒥᒃᓵᓄᑦ.  
 
ᑕᕝᕙᓂ ᑐᒃᑕᕐᕕᖕᒥ ᑭᕙᓪᓕᕐᒥᓗ ᐃᖅᑲᓇᐃᔭᐃᓐᓇᖅᑐᒥᒃ ᐱᑕᖃᓕᖅᑐᖅ ᐅᖃᐅᓯᓕᕆᓂᕐᒥᒃ 
ᐃᓕᓐᓂᐊᖅᑎᑦᑎᔪᓐᓇᕐᓂᐊᕐᒪᑕ ᕿᑭᖅᑖᓗᖕᒥ ᐊᒻᒪᓗ ᑭᕙᓪᓕᕐᒥ ᑭᓯᐊᓂ ᕿᑎᕐᒥᐅᓂ ᐃᓄᐃᓐᓇᖅᑑᕈᓐᓇᖅᑐᓂ 
ᐃᓄᒃᑎᑑᕈᓐᓇᖅᑐᓂᒡᓗ ᓇᓂᓯᔪᓐᓇᐃᓪᓕᐅᖅᑲᓯᒪᔪᒍᑦ ᐊᓯᖏᓐᓄᑦ ᐃᖅᑲᓇᐃᔮᓄᑦ ᐱᔭᐅᔪᒪᓂᖏᑦ ᐱᔾᔪᑎᒋᓪᓗᒋᑦ. 
ᐃᖅᑲᓇᐃᔭᐃᓐᓇᖅᑐᒃᓯᐊᕈᓐᓇᖏᑦᑐᒍᑦ ᑭᓯᐊᓂ ᓯᓚᑦᑐᖅᓴᕐᕕᒃᑯᑦ ᑳᓐᑐᕌᒃᓯᒪᔭᕗᑦ 
ᐃᓕᓐᓂᐊᖅᑎᑦᑎᖃᑦᑕᕈᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅ ᕉᕼᐋᔅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕈᒪᓪᓗᒍ ᒥᔅ ᕉᕼᐋᔅ ᑭᐅᖕᒪᑦ. ᑕᐃᒃᑯᐊ ᓯᓚᑦᑐᖅᓴᕐᕕᒃᑯᑦ 
ᐃᓕᓐᓂᐊᖅᑎᑦᑎᖃᑦᑕᖅᐸᑦ ᑭᒃᑯᓐᓂᒃ ᐃᓕᓴᐃᔨᓂᒃ ᓂᕈᐊᕐᖠᖃᑦᑕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑐᖏᓕᕋ ᑖᓐᓇ ᑭᐅᓂᐊᖅᑐᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅ ᕉᕼᐋᔅ. 
 
ᕉᕼᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᓂᐊᖅᐸᕋ ᕿᑎᕐᒥᐅᑦ ᐅᖃᐅᓯᕆᓗᒋᑦ ᓄᓇᕘᒥ 
ᓯᓚᑦᑐᖅᓴᕐᕕᒃᑯᑦ ᕼᐊᓪᓚᕆ Consulting-ᑯᖕᓂᒃ ᐊᑐᖅᑐᑦ ᐃᓄᒃᑎᑐᑦ ᐃᓕᓐᓂᐊᖅᑎᑦᑎᖃᑦᑕᕈᓐᓇᕐᓂᐊᕐᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅ ᕉᕼᐋᔅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅ ᕉᕼᐋᔅ. ᓄᓇᕘᒥ ᓯᓚᑦᑐᖅᓴᕐᕕᒃᑯᑦ 
ᐃᓕᓐᓂᐊᖅᑎᑦᑎᓂᐊᕌᖓᒥᒃ ᐃᖅᑲᓇᐃᔭᕐᓇᐅ ᐅᓪᓗᐊᓂ ᐃᓕᓴᐃᖃᑦᑕᕐᐹ ᐅᒡᕙᓘᓐᓃᑦ ᐅᓐᓄᒃᑯᑦ ᖃᓄᖅ 
ᐋᖅᑭᒃᓯᓯᒪᖃᑦᑕᕐᐱᓯ ᑕᐃᒃᑯᐊ ᐅᖃᐅᓯᓕᕆᓂᕐᒥ ᐃᓕᓐᓂᐊᕈᒪᔪᐃᑦ ᐃᓚᐅᔪᓐᓇᕐᓂᐊᕐᒪᑕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᒃᑯᐊ ᐃᖅᑲᓇᐃᔭᖅᑏ ᐅᓪᓗᒃᑯᑦ ᐃᓛ ᐅᓪᓗᒃᑯ ᑖᒃᑯᐊ 
ᐃᓕᓐᓂᐊᖅᑎᑕᐅᖃᑦᑕᖅᑐᑦ. 
 



ᐱᖓᑦᓯᖅ, ᒫᑦᓯ 5, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3376 

ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕐᖢᒍ ᒥᓂᔅᑕ ᑭᐅᒻᒪᑦ. ᐃᒪᓐᓇ ᐊᐱᕆᒐᓱᒃᑲᓗᐊᖅᑐᖓ: 
ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕐᓇᐅᑎᓪᓗᒍ ᐃᓕᓐᓂᐊᖃᑦᑕᖅᐹᑦ ᐅᖃᐅᓯᓕᕆᓂᕐᒥ ᐃᓕᓐᓂᐊᕈᓐᓇᕐᓂᐊᕐᒪᑕ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᒪᔨᒋᔭᐅᔪᑦ ᐅᕝᕙᓘᓐᓃᑦ ᐊᖓᔪᖅᑳᕆᔭᐅᔪᑦ 
ᐊᖏᕐᓯᒪᑐᐊᕐᐸᑕ ᑖᔅᓱᒪ ᐃᖅᑲᓇᐃᔭᖅᑎᐅᑉ ᑖᒃᑯᐊ ᐅᓪᓗᒃᑰᒐᓗᐊᖅ ᐃᓕᓐᓂᐊᖅᑎᑕᐅᖃᑦᑕᖅᑐᑦ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᒻᒪᑦ. ᑕᐃᒪ ᐅᑎᑐᐃᓐᓇᕆᕗᒍᑦ 
ᓯᓚᑦᑐᖅᓴᕐᕕᒃᑯᓐᓄᑦ ᑳᓐᑐᕌᒃᑎᐅᒍᕕᑦ ᐃᓕᓐᓂᐊᖅᑎᑦᑎᔨᐅᓂᐊᕐᓗᑎᒃ, ᖃᓄᕐᓖᒃᑯᐊ ᐃᓱᒪᓕᐅᓲᖑᕙᑦ ᓇᑭ 
ᑐᓴᖅᑎᑕᐅᖃᑦᑕᖅᑐᒃᓴᐅᕗᑦ? ᐅᑯᐊ ᐃᒪᓐᓇ ᐅᓄᖅᑎᒋᔪᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 
ᐃᓕᓐᓂᐊᖅᑎᑕᐅᔪᒪᔪᒪᔪᑦ ᐱᓇᓱᐊᕈᓯᓕᒫᑦ, ᒪᕐᕉᓐᓄᕐᓘᓐᓃᑦ ᐅᕝᕙᓘᓐᓃᑦ ᐱᖓᓱᓄᑦ ᑕᖅᑭᓄᑦ.  
 
ᓇᓗᓇᐃᔭᐃᑲᐃᓐᓇᕇ ᖃᓄᖅ ᓯᓚᑦᑐᖅᓴᕐᕕᒃᑯᑦ ᐃᓕᓐᓂᐊᖅᑎᑦᑎᖃᑦᑕᕐᒪᖔᖅ ᖃᓄᕐᓗ ᐊᑯᓚᐃᑎᒋᔪᓂ ᖃᓄᕐᓗ 
ᐊᑯᓂᐅᑎᒋᔪᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑐᖏᓕᕐᒪ ᑭᐅᓂᐊᖅᑕᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ. ᒥᓂᔅᑕ. ᒥᔅ ᕉᕼᐋᔅ.  
 
ᕉᕼᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᕐᓂᕐᓂᒃ ᐋᖅᑭᒃᓱᐃᔩᑦ ᐊᒻᒪᓗ ᓯᓚᑦᑐᕐᓴᕐᕕᖕᒥ 
ᐅᖃᓪᓚᖃᑎᒌᒃᖢᑎᒃ ᐃᓱᒪᓕᐅᓲᑦ ᖃᖓ ᐅᖃᐅᓯᓕᕆᓂᕐᒥᒃ ᐃᓕᓐᓂᐊᖅᑎᑦᑎᓂᐊᕐᒪᖔᕐᒥ. ᖁᔭᓐᓇᒦᒃ. 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅ ᕉᕼᐋᔅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅ ᕉᕼᐊᔅ ᑭᐅᒻᒪᑦ. ᓇᓗᓕᓕᕋᒪ 
ᐃᓕᓐᓂᐊᖅᑐᓕᕆᔨᒃᑯᑦ ᓯᓚᑦᑐᖅᓴᕐᕕᒻᒥ ᑳᓐᑐᕌᒃᑎᑦᑎᒃᖤᖅᐳᑦ, ᓄᓇᕗᑦ ᓯᓚᑦᑐᖅᓴᕐᕕᒃᑯᑦ 
ᐃᖅᑲᓇᐃᔭᖃᑎᒋᓪᓗᓂᔾᔪᒃ ᐃᓱᒪᓕᐅᖅᖤᖅᐳᖅ ᖃᖓ ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᒪᖔᕐᒥ.  
 
ᖃᓄᕐᓕ ᖃᔅᓯᓂᒃ ᐃᓕᓐᓂᐊᖅᑎᑦᑎᓂᐊᕐᒪᖔᑦ ᖃᓄᕐᓕ ᑕᒪᓐᓇ ᑐᑭᑖᕈᑎᒋᔭᐅᖃᑦᑕᖅᐸ? 
ᑲᔪᖏᖅᓴᐅᑎᑎᒎᖅᑎᑕᐅᖃᑦᑕᖅᐸᑦ? ᖃᕋᓴᐅᔭᒃᑯᓪᓘᓐᓃᑦ ᑎᑎᕋᕐᕕᐅᖃᑦᑕᖅᐸᑦ 
ᓈᓚᐅᑎᒃᑰᕈᑎᒋᔭᐅᖃᑦᑕᖅᐸᓘᓐᓃᑦ ᐅᕝᕙᓘᓐᓃᑦ ᐱᓕᕆᕕᖏᑦᑎᒍᑦ ᑕᒪᒃᑯᐊ ᑐᓴᒐᒃᓴᐃᑦ 
ᓯᐊᒻᒪᖅᑎᒃᑕᐅᖃᑦᑕᖅᐸᑦ ᑕᑕᑎᕆᐊᓖᓪᓗ. ᒪᑯᐊ ᑕᑕᑎᖅᑕᐅᔭᕆᐊᖃᖃᑦᑕᖅᐸᑦ ᑐᑭᓯᓂᐊᕋᒥᒃ ᖃᔅᓯᑦ  
ᐃᓕᓐᓂᐊᕈᒪᒻᒪᖔᖏᑦ ᐅᖃᐅᓯᓕᕆᓂᐅᑉ ᒥᒃᓵᓄᑦ?  

ᓇᓗᓇᐃᖅᓯᕕᐅᑲᐃᓐᓇᖅᑕ ᖃᓄᖅ ᑕᒪᒃᑯᐊ ᐋᖅᑭᒃᓱᖅᑕᐅᖃᑦᑕᕐᒪᖔᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑐᖏᓕᕐᒪ ᑭᐅᓂᐊᖅᑕᖓᑦ ᑖᓐᓇ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅ ᕉᕼᐋᔅ. 
 
ᕉᕼᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᓕᐅᕈᑎᖃᕐᓂᐊᖅᑎᓪᓗᑕ ᖃᖓ 
ᐃᓕᓐᓂᐊᖅᑎᑦᑎᓂᐊᕐᒪᖔᖏᑦ ᐅᖃᐅᓯᓕᕆᓂᐅᑉ ᒥᒃᓵᓄᑦ ᐊᕕᑦᑐᖅᓯᒪᔪᓂᒃ ᑎᑎᕋᕐᕕᒃᑕᖃᐅᖅᑐᖅ ᐊᒻᒪᓗ ᒫᑦᓯ 
31 ᖃᓂᒡᓕᕙᓪᓕᐊᓕᖅᑎᓪᓗᒍ ᖃᐅᔨᒃᑲᐅᒻᒥᒃ ᐊᐅᓪᓚᖅᑎᑦᑎᓲᑦ ᐊᖓᔪᖅᑳᕆᔭᐅᔪᓄᓪᓗ ᐊᒻᒪᓗ 
ᑐᑭᓯᕝᕕᒋᓇᓱᒃᖢᓂᔾᔪᒃ ᖃᓄᐃᑦᑐᓂᒃ ᐃᓕᓐᓂᐊᕈᒪᒻᒪᖔᕐᒥᒃ ᓲᕐᓗᒃ ᐅᖃᐅᓯᓕᕆᓂᐅᑉ ᒥᒃᓵᓄᑦ.  
 
ᐅᖃᐅᓯᓕᕆᓂᕐᒥᒃ ᐃᓕᓐᓂᐊᕐᓂᖅᑕᖃᕐᓂᐊᖅᑎᓪᓗᒍ ᐊᕕᑦᑐᖅᓯᒪᔪᓂᑦ, ᑕᑕᑎᕆᐊᓕᓐᓂᑦ ᐱᑕᖃᐅᓲᖅ. ᑖᒃᑯᐊ 
ᑕᑕᑎᖅᑕᐅᑉᐸᑕ ᐊᖓᔪᖅᑳᖓᑕᓗ ᓇᓗᓇᐃᖅᐸᐅᒃ ᐅᐸᒍᓐᓇᓲᖑᔪᑦ ᐃᖅᑲᓇᐃᔭᕐᓇᐅᒐᓗᐊᖅᑎᓪᓗᒍ 
ᐃᓚᐅᔪᓐᓇᖃᑦᑕᕐᒪᑕ. 
 
ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᖃᕆᓴᐅᖏᑦᑎᒍᑦ ᐃᓕᓐᓂᐊᕐᓂᓕᕆᓂᐅᑉ ᒥᒃᓵᓅᖓᔪᓂᒃ ᖃᐅᔨᒋᐊᕐᕕᑦᑕᖃᖅᑐᖅ 
ᓇᕿᑦᑎᑐᐃᓐᓇᕐᓗᓂ ᑖᓐᓇ ᐃᖅᑲᓇᐃᔭᖅᑎ ᑐᑭᓯᓇᓱᒍᓐᓇᕐᒪᑦ ᖃᓄᐃᑦᑐᓂᒃ ᐃᓕᓐᓂᐊᕈᑎᒃᓴᓂᒃ 
ᓴᖅᑭᔮᖅᑐᖃᕐᒪᖔᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᖏᓐᓄᑦ ᐅᖃᐅᓯᓕᕆᓂᖅ ᐃᓚᒋᔭᐅᖃᑕᐅᓪᓗᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅ ᕉᕼᐋᔅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍ ᒥᔅ ᕉᕼᐊᔅ ᓇᓗᓇᐃᑲᐃᓐᓇᕐᒪᑦ ᑕᒪᑐᒪᑉ ᒥᒃᓵᓄᑦ. 
ᐃᓕᓐᓂᐊᕈᑎᒃᓴᐃᑦ ᓇᓗᓇᐃᖅᑕᐅᑉᐸᑕ ᒫᑦᓯ 31 ᖃᓂᓪᓕᕙᓪᓕᐊᑎᓪᓗᒍ ᐊᕐᕌᒍᒧᑦ ᐊᒡᒋᖅᑐᒧᑦ 
ᐸᕐᓇᒃᐸᓪᓕᐊᓕᖅᑎᓪᓗᒋᑦ ᐃᓕᓐᓂᐊᕈᑎᒃᓴᓂᒃ ᐅᓪᓗᖏᑦ, ᓲᕐᓗᒃ ᒪᐃᒥ ᐃᓕᓐᓂᐊᖅᑎᑦᑎᓂᐊᖅᐸᑕ 
ᐅᖃᐅᓯᓕᕆᓂᐅᑉ ᒥᒃᓵᓄᑦ ᐊᐃᐳᕈ ᐃᓱᓕᓕᕐᓗᓂ ᑲᔪᖏᖅᓴᐅᑎᓗᒍ ᓯᐊᕐᒪᖅᑎᑕᐅᕈᓘᔭᓚᐅᖅᑎᓪᓗᒍ.  
 
ᑖᒃᑯᐊ ᑐᓴᒐᒃᓴᐃᑦ ᐊᓯᖏᑦᑕᐅᖅ ᐃᓕᓐᓂᐊᕈᒪᔪᑦ ᐃᓕᓐᓂᐊᕈᓐᓇᕐᕕᖃᖅᑎᑕᐅᕚᑦ? ᑐᑭᓯᓇᓱᑐᐃᓐᓇᖅᑐᖓ 
ᖃᓄᑎᒋ ᑕᒪᒃᑯᐊ ᑐᓴᒐᒃᓴᐃᑦ ᓯᐊᕐᒪᖅᑎᖅᑕᐅᖃᑦᑕᕐᒪᖔᑦ ᐊᕕᑦᑐᖅᓯᒪᔪᑦ ᐃᓗᐊᓂ ᐊᒻᒪᓗ ᓄᓇᓕᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑐᖏᓕᕐᒪ ᑭᐅᓂᐊᖅᑕᖓᑦ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅ ᕉᕼᐋᔅ. 

ᕉᕼᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᕐᓇᐅᓂᐊᖅᑐᖅ ᑕᐃᓐᓇ ᖃᓪᓕᕙᓪᓕᐊᓕᖅᑎᓪᓗᒍ 
ᖃᐅᔨᒪᔨᑕᕆᔭᐅᔪᖅ ᑐᑭᓯᓇᓱᓲᖅ ᖃᔅᓯᑦ ᐊᑎᓕᐅᖅᓯᒪᒻᒪᖔᑦ. ᐅᓄᙱᓗᐊᕌᖓᑕ ᓄᓇᓕᓐᓂᑦ ᒐᕙᒪᓕᕆᓂᕐᒧᓪᓗ 
ᐱᔨᑦᑎᖅᑏᑦ ᐃᑲᔪᖅᑎᑖᕆᓲᕆᔭᕗᑦ ᑕᐃᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓕᒫᑦ ᖃᐅᔨᒃᑲᐅᒻᒥᒃ ᐱᓂᐊᕐᒪᑕ 
ᖃᕆᓴᐅᔭᖅᑎᒍᑦ.  
 
ᐃᓛᓐᓂᒃᑯᑦ ᐊᓯᖏᓐᓄᑦ ᓲᕐᓗ ᕼᐊᒻᓚᒃᑯᓐᓄᑦ ᐊᑐᐃᓐᓇᕈᐃᖃᑦᑕᖅᓯᒪᖕᒥᔪᒍᑦ ᐅᓄᙱᓗᐊᖅᑐᑦ 
ᐊᑎᓕᐅᖅᓯᒪᔭᕌᖓᑦᑕ. ᐊᒻᒪᓗ ᑕᒪᓐᓇ ᖃᓄᖅᑑᕈᑎᒋᒃᑲᓐᓂᕈᒪᔭᕗᑦ ᑕᐃᒃᑯᐊ ᐃᓂᒃᓴᓕᐊᕆᔭᐅᓯᒪᔪᑦ ᐅᓄᕐᓂᖏᑦ 
ᓈᔭᐅᖃᑦᑕᕐᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅ ᕉᕼᐋᔅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᒥᔅ ᕉᕼᐋᔅ. ᐅᓄᖅᑐᑦ ᐃᓕᓐᓂᐊᕈᑏᑦ 
ᐊᑐᐃᓐᓇᐅᕈᖅᑎᑕᐅᔭᕌᖓᑕ ᐱᐅᒋᓂᖅᓴᐅᓲᒃᑲᓕ ᒐᕙᒪᒃᑯᑦ ᐊᒻᒪᓗ ᕼᐊᒻᒪᓚᒃᑯᓐᓄᑦ ᐃᖅᑲᓇᐃᔭᖅᑎᒋᔭᐅᔪᓄᑦ 
ᓄᓇᓕᓐᓂ ᒥᑭᓐᓂᖅᓴᓂᑦ ᐱᓗᐊᓐᖑᐊᕐᓗᒋᑦ. ᑕᖅᑲᐅᖓ ᒪᑐᐃᖓᓂᖅᓴᐅᑉᐸᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᕐᓂᐅᓴᑐᐃᓐᓇᓲᖑᒻᒪᑕ ᖃᖓᐅᓕᕋᓗᐊᖅᑎᓪᓗᒍ ᓄᓇᑦᑎᓐᓂ ᐃᓄᑦᑎᑐᑦ ᐊᒻᒪᓗ ᐃᓄᐃᓇᖅᑐᑦ 
ᐊᑐᖅᑕᐅᒻᒪᑦ. 
 
ᑭᓯᐊᓂ ᑕᐃᒪᐃᓕᓚᐅᖅᑳᑎᓪᓗᖓ ᕿᑎᕐᒥᐅᓂᑦ ᐃᓕᓐᓂᐊᕈᑎᔅᓴᓂᑦ ᓄᖅᑲᖅᑎᑦᑎᔪᖃᖃᑦᑕᖅᓯᒪᕚ 
ᐃᓕᓴᖅᑐᒃᓴᐃᑦ ᐅᓄᓐᖏᓗᐊᕐᓂᖏᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᓐᓇ ᑐᖏᓕᕐᒪ ᑭᐅᓂᐊᖅᑕᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅ ᕉᕼᐊᔅ. 
 
ᕉᕼᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᓪᓚᕆᒃᓯᒪᔪᒥᑦ ᐱᓯᒪᓐᖏᑦᑐᖓ 
ᓄᖅᑲᖅᑎᑕᐅᓯᒪᔪᖅᑕᖃᕐᖔᖅ ᐅᓄᓐᖏᓗᐊᖅᑐᑦ ᐊᑎᓕᐅᖅᓯᒪᑎᓪᓗᒋᑦ. ᑭᓯᐊᓂ ᐃᓄᑦᑎᑐᑦ ᐅᖃᐅᓯᑦ 
ᐃᓕᓐᓂᐊᕈᑎᔅᓴᓂᑦ ᐊᑐᐃᓐᓇᕈᐃᓚᐅᖅᓯᒪᔪᑦ ᐅᖅᓱᖅᑑᕐᒥ ᑖᓐᓇᓗ ᑭᖑᕙᕆᐊᖅᑕᐅᓚᐅᖅᖢᓂ ᓯᓚ 
ᐱᔾᔪᑕᐅᓪᓗᓂ. ᓯᓚᑦᑎᐊᕙᐅᓕᖅᐸᖅᑲᐃ ᑕᐃᓐᓇ ᐱᒋᐊᕐᓂᐅᓴᑐᐃᓐᓇᖅᑐᖅ ᓈᒻᒪᓯᒃᐸᓪᓗ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅ ᕉᕼᐊᔅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅ ᕉᕼᐊᔅ ᑭᐅᒻᒪᑦ. 2007-08-ᒥᓗ ᖃᓯᓂᑦ 
ᐅᖃᐅᓯᓕᕆᓂᕐᒧᑦ ᐃᓕᓐᓂᐊᕈᑎᔅᓴᓂᑦ ᐱᑕᖃᖅᓯᒪᓕᖅᐸ ᕿᑎᕐᒥᐅᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᐃᓛᒃ, ᑖᒃᑯᐊ ᐊᕕᒃᑐᖅᓯᒪᓐᖏᒻᒪᑕ. 15-ᓂᑦ ᐃᓕᓴᐃᔨᕕᓂᐅᔪᒍᑦ ᑕᒃᑯᓇᓂ 
ᐱᖓᓲᔪᓂᑦ ᐊᕕᑦᑐᖅᓯᒪᔪᓂᑦ ᕿᑭᖅᑖᓗᒻᒥ, ᑭᕙᓪᓕᕐᒥ, ᕿᑎᕐᒥᐅᓂ. ᑲᑎᓕᒫᖅᖢᒋᑦ 15, ᑖᒃᑯᐊ 
ᐊᕕᑦᑐᖅᓯᒪᓐᖏᖦᖢᑎᒃ, ᕿᑎᕐᒥᐅᓂ ᖃᑦᓯᐅᓚᐅᕐᒪᖔᑎᒃ ᑭᓯᐊᓂ ᑖᓐᓇ ᓇᐃᓴᐅᒻᒥᒃ ᑐᓂᔪᓐᓇᕋᔭᖅᑐᒃᓴᕆᕙᕗᑦ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᑦᑕᐅᖅ ᑐᓴᖅᑎᒃᑲᕕᓐᖓ ᑖᒃᑯᓂᖓ. ᐊᒃᓱᐋᓗᒃ 
ᐃᑲᔪᖅᑐᐃᔪᖅ ᑕᐃᒃᑯᐊ ᑐᓴᒐᒃᓴᐃᑦ ᖃᐃᑕᐅᑉᐸᑕ ᐃᑲᔪᕐᓂᖃᕐᔪᐊᕋᔭᖅᑐᖅ. ᑐᑭᓯᓇᓱᒃᑲᓗᐊᕋᒪ ᓄᓇᕗᑦ 
ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᑦ ᑖᒃᑯᐊ ᕿᑎᕐᒥᐅᓂ ᐱᓗᐊᓐᖑᐊᖅᑐᒥ ᐱᕕᔅᓴᖃᖁᓪᓗᒋᑦ ᐱᔪᒪᔪᑦ ᓄᓇᕗᑦ 
ᒐᕙᒪᒃᑯᖏᓪᓗ ᑕᒪᒃᑯᓂᖓ ᐊᑐᐃᓐᓇᐅᑎᑦᑎᓗᑎᑦ. 
 
ᑕᐃᒪᓕ ᒪᒃᐱᒐᕐᒧᑦ ᑕᕝᕙᓂ ᐃᓕᒍᔅᓯᐅᒃ ᐊᑐᕈᒫᖅᑐᓂ D-9-ᒥ, ᐱᕕᔅᓴᖃᖅᑎᑦᑎᓗᒋᑦ ᐃᓕᓐᓂᐊᕈᓐᓇᓂᐊᕐᒪᑕ 
ᐱᕚᓪᓕᖁᓪᓗᒋᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ, ᓯᕗᓕᖅᑎ ᐅᖃᓚᐅᕐᒪᑦ ᐃᒃᐸᔅᓵᓂᑦᑎᐊᕋᑖᖅ 
ᓯᕗᒧᐊᒃᐸᓪᓕᐊᖁᓪᓗᒋᑦ ᓄᓇᕗᑦ ᒐᕙᒪᒃᑯᖏᑦ ᐅᓄᖅᑐᒻᒪᕇᑦ ᐃᓄᑦᑎᑐᑦ ᐅᖃᓪᓚᒍᓐᓇᕆᐊᖃᕐᓂᐊᒪᑕ 
ᐃᓄᐃᓐᓇᖅᑐᓪᓗ. ᑕᐃᒪᓐᓇ ᐅᓄᖅᑐᕈᓘᔭᕐᓂᑦ ᐃᓕᓐᓂᐊᑎᑦᑎᖃᑦᑕᕐᓗᑎᑦ ᐱᕕᔅᓴᖃᕐᑎᑦᑎᖃᑦᑕᖅᐸᑕ 
ᐊᑲᐅᓂᖅᓴᐅᒐᔭᖅᑐᖅ ᐊᑯᓚᐃᑦᑐᒃᑯᑦ ᐃᓕᓐᓂᐊᖏᓐᓇᓂᐊᕐᒪᑕ.  
 
ᐊᒻᒪᓗᑦᑕᐅᖅ ᐃᓚᖓ ᐅᖃᐅᓯᕆᓚᐅᕐᒥᔭᕋ ᐃᒃᐸᔅᓵᓂᑦᑎᐊᕋᑖᖅ ᐱᔾᔪᑎᖓ ᐊᔾᔨᒌᓕᖅᑎᑕᐅᓂᖏᑦ 
ᐃᓕᓐᓂᐊᕈᑎᐅᔪᑦ ᖃᐅᔨᓴᖅᑕᐅᔾᔪᑏᓪᓗ ᐅᖃᕈᓐᓇᖅᑎᐊᕋᓗᐊᕐᒪᖔᑕ ᐃᖅᑲᓇᐃᔭᖅᑏᑦ 
ᐃᓕᓐᓂᐊᖅᑎᑕᐅᑎᓪᓗᒋᑦ. ᖃᐅᔨᒪᔪᖓ ᕿᑎᕐᒥᐅᓂᑦ ᖃᐅᔨᒪᔨᑕᕐᓂᑦ ᐃᖅᑲᓇᐃᔭᖅᑎᑖᖅᓯᒪᒐᔅᓯ 
ᐃᓕᓐᓂᐊᖅᑎᑦᑎᖃᑦᑕᓂᐊᖅᑐᓂᑦ. ᑕᐃᒪᓕ ᐃᖅᑲᓇᐃᔭᖅᑏᑦ ᐃᓕᓐᓂᐊᕆᐊᖅᓯᒪᓕᕌᖓᒥ 
ᖃᐅᔨᓴᖅᑕᐅᖃᑦᑕᕆᕙᑦᑕᐅᖅ ᐃᓕᓐᓂᐊᓚᐅᖅᑎᓪᓗᒋᑦ ᐅᖃᓪᓚᒍᓐᓇᕋᓗᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᖃᓄᖅ ᐱᓕᕆᕙᖕᒪᖔᑕ ᑕᒪᒃᑯᐊ ᐃᓕᓴᖅᑐᕕᓃᑦ 
ᖃᓄᕐᓗ ᐃᓕᑦᑎᑎᒋᖕᒪᖔᑕ, ᑕᒪᒃᑯᐊ ᐱᖃᓐᖏᓐᓇᑦᑕ, ᐅᓂᒃᑳᖃᓐᖏᓐᓇᑦᑕ ᑭᓯᐊᓂ ᐅᑎᕐᕕᒋᓂᐊᖅᐸᕗᑦ ᑖᓐᓇ 
ᒪᓕᒐᓕᐅᖅᑎᐅᖃᑎᒐ ᑕᒪᒃᑯᓂᖓ ᖃᓄᓪᓚᕆᐊᓐᓄᒡᓕ ᖃᐅᔨᓴᖅᑕᐅᓲᖑᖕᒪᖔᑕ ᐃᓕᓐᓂᐊᕌᓂᒃᑳᖓᑕ 
ᐃᓕᑎᑦᑎᒋᖕᒪᖔᑕ. ᑖᓐᓇ ᐅᑎᕐᕕᒋᔭᕆᐊᖃᕐᓂᐊᖅᑕᕗᑦ, ᐃᒃᓯᕙᐅᑖᖅ. 
  
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᓂᔅᑖ ᑭᐅᒐᕕᑦ. ᐱᒻᒪᕆᐅᓇᓱᒋᓪᓗᒍᓕ 
ᐊᔾᔨᒌᓕᖅᑎᑕᐅᓯᒪᔪᒥᒃ ᐃᓕᓐᓂᐊᖅᑎᑕᐅᖃᑦᑕᕐᓗᑕ ᐊᒻᒪ ᖃᐅᔨᓴᖅᑕᐅᖃᑦᑕᕐᓗᑕ ᐅᖃᓪᓚᒍᓐᓇᑦᑎᐊᕋᓗᐊᕐᒪᖔᑕ. 
ᑕᐃᒪᓐᓇ ᑮᓇᐅᔭᓂᒃ ᐊᑐᕐᓂᐊᕈᑦᑕ ᐃᓕᓐᓂᐊᖅᑎᑕᐅᖃᑦᑕᕆᐊᖃᕐᒪᑕ, ᐱᒻᒪᕆᐅᓇᓱᒋᓪᓗᒍ ᓄᓇᕘᑉ ᒐᕙᒪᒃᑯᖏᑦ 
ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᒪᑕ ᖃᓄᐃᑦᑐᓂ ᐃᑲᔪᕈᑎᓂᒃ ᓴᖅᑭᑦᑐᖃᕐᒪᖔᑦ ᓯᕗᒧᐊᖑᑎᒃᓴᓂ ᖃᐅᔨᒪᓂᐊᕋᑦᑕ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ.  
 
ᓂᕆᐅᒍᒪᒐᓗᐊᖅᑐᖓ ᑖᓐᓇ ᐃᓱᒪᒃᓴᖅᓯᐅᕈᑎᖁᔭᐅᖁᓪᓗᒍ ᐃᖅᑲᓇᐃᔭᖅᑎᓄᑦ ᐃᓕᓐᓂᐊᓕᕌᖓᑕ, 
ᐃᓕᓐᓂᐊᖅᑕᖏᓪᓗ ᐊᑑᑎᖃᕐᓗᑎᒃ ᐃᖅᑲᓇᐃᔮᖓᓐᓄᑦ ᐊᒻᒪᓗᑦᑕᐅᖅ ᐅᖃᕈᓐᓇᖅᓯᓗᑎᒃ ᐃᓕᓐᓂᐊᖅᑎᓪᓗᒋᑦ.  

ᑕᐃᒪᓕ ᐊᔾᔨᒌᓐᖏᑦᑐᓂᒃ ᐃᓕᓐᓂᐊᖅᑎᑦᑎᖃᑦᑕᖅᐹᑦ ᒪᕐᕉᓕᖅᑲᖓᓪᓗᓂ ᐊᔾᔨᒌᓐᖏᑦᑑᑎᓪᓗᒋᑦ ᑕᐃᒃᑯᐊ 
ᐅᖃᕈᓐᓇᕐᓂᕆᖃᑦᑕᖅᑕᖏᑦ. ᒥᓂᔅᑕ ᐅᖃᕈᓐᓇᖅᐳᖃᐃ ᐃᖅᑲᓇᐃᔭᖅᑏᑦ ᐃᓕᓐᓂᐊᓚᐅᖅᑎᓪᓗᒋᑦ ᑭᖑᕐᖓᒍᑦ 
ᖁᕝᕙᓯᖕᓂᖅᓴᐅᓕᖃᑦᑕᕐᒪᖔᑕ ᐱᕙᓪᓕᐊᔾᔪᑎᒋᔭᖏᑦ ᐃᖅᑲᓇᐃᔭᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᐱᑕᓴᓐ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐅᑎᕐᕕᒋᔭᕆᐊᖃᕐᓂᐊᕋᑦᑎᒍᑦ ᑕᒪᑐᒧᖓ ᐅᓂᒃᑳᓂᒃ ᐱᓯᒪᖏᓐᓇᑦᑕ. ᑖᓐᓇ 
ᐃᓚᒋᑐᐃᓐᓇᕐᓗᒍ ᓯᕗᓪᓕᕐᒥ ᐊᐱᖅᑯᑎᒋᖅᑲᐅᔭᖓᑕ, ᒫᓐᓇ ᐱᓯᒪᓐᖏᑦᑎᐊᕋᑦᑕ ᐅᑎᕐᕕᒋᔭᕆᐊᖃᕐᓂᐊᖅᑕᕗᑦ 
ᑖᓐᓇ ᐊᐱᖅᑯᑎᒋᔭᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᐲᑕᓴᓐ  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᖓᒃᑯᒃᑭᐊᕐᖓᐃᑦ ᑐᓴᒐᒃᓴᐃᑦ 
ᖃᐃᑦᑐᓐᓇᖅᓯᓂᐊᕐᒪᖔᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓇᖅᑯᑎᑦ, ᒥᔅᑕ ᐱᑕᓴᓐ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᒪᓕᒐᓕᐅᕐᕕᒃ ᒪᑐᓚᐅᓐᖏᑎᓪᓗᒍ ᐊᖏᖅᓯᒪᔪᓐᓇᕐᓂᐊᖅᐳᖓ ᑖᓐᓇ 
ᑐᓴᖅᑎᑕᐅᔾᔪᑎᒋᔪᓐᓇᕐᓂᐊᕐᓗᒍ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᐲᑕᓴᓐ, ᖁᔭᓐᓇᒦᒃ. (ᑐᓵᔨᑎᒍᑦ) ᒪᒃᐱᒐᖅ D-9-ᒦᒃᑲᑦᑕ. 
ᐃᓕᓐᓂᐊᕈᑏᑦ ᐱᕙᓪᓕᐊᑎᑦᑎᔾᔪᑏᑦ. ᒥᔅᑕ ᑰᓕ.  
 
ᑰᓕ: ᒥᓂᔅᑕ ᐊᐱᕆᔪᒪᓪᓗᒍ ᑖᒃᑯᐊ ᖃᓄᖅ training-ᑎᑕᐅᖃᑦᑕᖅᑐᑦ ᐅᖃᐅᓯᐅᑉ ᒥᒃᓵᓄᑦ ᖃᓄᐃᑦᑐᒥᒃ 
ᒪᓕᒐᖃᕐᒪᖔᑕ or policy. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐊᑐᐊᒐᖃᖂᓐᖏᑦᑐᒍᑦ ᐃᓕᓐᓂᐊᕐᓂᕐᒧᑦ ᐃᓄᒃᑐᑦ ᐅᖃᐅᓯᓕᕆᓂᕐᒧᑦ. ᐃᓛᒃ 
ᑖᒃᑯᐊᓕ ᐃᖅᑲᓇᐃᔭᖅᑐᓕᕆᔨᑦ policy-ᖃᖅᑰᓐᖏᑦᑐᑦ, ᐃᓛᒃ ᖃᐅᔨᒋᐊᕐᓂᐊᖅᐳᖓ, ᐃᒃᓯᕙᐅᑕᖅ, 
ᐅᐊᑦᑎᐊᕈᐊᐃ. ᐅᖃᐅᔾᔭᐅᕗᖓ ᐊᑐᐊᒐᖅᑕᖃᓐᖏᒻᒪᒡᒎᖅ ᐃᓕᓐᓂᐊᕐᓂᐊᕐᓗᓂ ᐃᓄᒃᑐᑦ ᖃᓄᐃᑦᑐᒥᒃ 
ᐱᔭᕆᐊᖃᕐᒪᖔᑕ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᑕᐅᑐᒃᑲᒃᑯᓕ ᑕᐃᒪᐃᑦᑐᖃᓐᖏᒻᒪᑦ ᑮᓇᐅᔭᓂᒃ 
ᐊᑐᕈᓐᓇᓲᖑᓐᖏᓐᓇᑦᑕ ᒐᕙᒪᒃᑯᓐᓂᑦ ᑐᓂᕐᕈᑕᐅᓂᕐᓗ ᐊᔪᖅᖢᑎᒃ policy-ᑕᖃᓐᖏᑎᓪᓗᒍ. ᑕᐃᒪᐃᓐᓇᐃᑎᓪᓗᒍ 
Auditor General ᑕᐅᑐᓕᕐᓂᕈᓂᒋᑦ, “Jeez!” ᖃᑦᓯᓂᒃ ᑮᓇᐅᔭᓂᒃ ᐊᑐᓕᖅᐱᓯ ᐃᓅᓐᖏᑦᑐᓂᑦ 
ᐃᓕᓐᓂᐊᖅᑎᑦᑎᑉᓗᓯ ᑕᒪᑐᒧᖓ ᒐᕙᒪᒃᑯᓐᓂᑦ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ.  

ᐊᖓᔪᖅᑳᖅ ᓗᐃ ᑕᐹᖅᔪᒃ: ᐅᖃᐅᔾᔭᐅᓵᕆᓪᓗᖓ ᑖᒃᑯᐊ ᓇᐃᓴᐅᑎᓂᒎᖅ ᐱᓯᒪᙱᒻᒪᑕ 
ᐅᑎᕐᕕᒋᔭᕆᐊᖃᕐᓂᐊᕐᒥᔭᕗᑦ ᖃᑦᓯᓂᒃ ᑮᓇᐅᔭᓂᒃ ᐊᑐᖅᓯᒪᓕᕐᒪᖔᑕ ᒐᕙᒪᒃᑯᑦ ᐃᓕᓐᓂᐊᖅᑎᑦᑎᓂᕐᒥ 
ᐅᖃᐅᓯᓕᕆᓂᕐᒧᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᑕᐃᒃᑯᐊᓕ ᑕᐃᒪ ᐃᓕᓐᓂᐊᕆᐊᕐᓂᐊᕌᖓᑕ 
ᐃᓕᓐᓂᐊᖅᑎᑦᑎᓂᐊᖅᑐᓪᓗ ᐊᑭᓕᖅᑕᐅᖃᑦᑕᕐᒪᑕ, ᖃᓄᕐᓕ ᑮᓇᐅᔭᓂᒃ ᐊᑐᖅᑎᑕᐅᖃᑦᑕᖅᐸᑦ? ᑕᐃᒃᑯᐊ 
Budget-ᓯᒪᔪᐃᓐᓇᐅᕚᑦ ᐃᓄᒃᑎᑐᑦ ᐃᓕᓐᓂᐊᕐᓂᐊᕐᓂᕐᒧᑦ? ᖃᓄᕐᓗ ᑖᒃᑯᐊ ᐅᖃᐅᓯᐅᖅᑲᐅᔪᓂᓛᒃ, ᖃᓄᖅ 
ᓂᕈᐊᖅᑕᐅᖃᑦᑕᕐᓂᖏᓐᓂ ᐱᑎᓪᓗᒋᑦ, ᒪᓕᒐᖃᙱᑎᓪᓗᒍ ᒐᕙᒪᒃᑯᑦ, ᖃᓄᕐᓕᐅᑯᐊ ᓂᕈᐊᖅᑕᐅᖃᑦᑕᖅᑐᐊᓗᐃᑦ 
ᑭᓇᒃᑯᑦ ᓯᕗᓪᓕᕐᐸᐅᒋᐊᖃᖅᐸᑦ ᐃᓕᓐᓂᐊᖁᔭᐅᓪᓗᑎᒃ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐅᑯᐊ ᐃᓕᓐᓂᐊᖅᑐᖃᕐᓂᐊᖅᑎᓪᓗᒍ ᒐᕙᒪᒃᑯᑦ ᐃᖅᑲᓇᐃᔭᖅᑎᓕᒫᖏᓐᓄᑦ ᑕᐃᒪ 
ᒪᑐᐃᖓᑎᖃᑦᑕᕋᑦᑎᒍ, ᐅᑯᐊ ᐃᓄᒃᑐᑦ ᐃᓕᓐᓂᐊᖅᑐᖃᕐᓂᐊᓕᕐᒥᖕᒪᑦ. 
 
ᐊᒻᒪᓗ ᑖᒃᑯᓄᖓ ᐱᓕᕆᕕᓂᑦ ᐊᔾᔨᒌᙱᑦᑐᓂᒃ ᑕᐃᒪ ᐱᔪᖅᑲᕈᒪᓲᖑᖕᒪᑦ, ᐅᕙᒍᑦ ᐃᖅᑲᓇᐃᔭᖅᑐᓕᕆᔨᐅᔪᑎᒍᑦ 
ᐊᖅᑯᑎᒋᔭᐅᑐᐃᓐᓇᖃᑦᑕᕋᑦᑕ, ᓲᕐᓗ ᐃᓕᓐᓂᐊᖅᑐᖃᕆᐊᖃᕐᒪᑦ ᐊᓱᐃᓛᒃ ᐱᓕᕆᕕᐅᔪᑦ ᑐᓴᖅᑎᖦᖤᖅᐸᕗᑦ, 
ᑕᐃᒃᑯᐊ ᐱᓕᕆᕕᐅᔪᑦ ᐊᔾᔨᒌᙱᑦᑐᑦ ᐃᓄᒃᑐᑦ ᐃᓕᓐᓂᐊᖅᐸᓪᓕᐊᔪᒪᔪᖃᖅᑐᕕᓂᐅᓐᓂᖅᐸᑦ, ᑕᐃᓐᓇ 
supervisor-ᖓ ᐅᕝᕙᓘᓐᓃᑦ ᑲᒪᔨᒋᔭᖓ ᑕᒪᑐᒧᖓ ᐊᖏᖅᓯᒪᔭᕆᐊᖃᖦᖤᕐᒪᑦ.  
 
ᑭᓯᐊᓂᓕ ᐅᑯᐊ ᓯᕗᓕᖅᑎᒃᓴᐅᓂᕋᖅᐸᒃᑕᕗᑦ, ᐃᖅᑲᓇᐃᔭᖅᓯᓐᓈᑦ ᐊᑭᓕᖅᓱᖅᑕᐅᓪᓗᑎᒃ ᐃᓕᓐᓂᐊᕋᔮᕐᔪᒃᖢᑎᒡᓗ, 
ᑕᐃᒪᓐᓇᐃᖃᑦᑕᕐᒪᑕ ᐊᑭᓕᖅᓱᐃᓐᓇᕐᖢᑎᒍ. ᐃᓛᓐᓂᑦ ᐅᓪᓗᓂᑦ ᒪᕐᕉᒡᓘᓐᓃᑦ ᐱᖓᓱᓪᓘᓐᓃᑦ ᑖᒃᑯᐊ 
ᐃᓕᓐᓂᐊᖅᑕᐅᓪᓚᒃᑖᕌᓗᓚᐅᐱᓪᓚᒃᖢᑎᒃ ᐃᖅᑲᓇᐃᔭᓐᖏᖦᖢᑎᒃ ᓱᓕ ᐊᑭᓕᖅᓱᖅᖢᑎᒍ ᑕᐃᒪᓐᓇᐃᑑᖃᑦᑕᕋᑦᑕ.  
 
ᐊᒻᒪᓗ ᑕᒪᒃᑯᐊ ᐃᓄᒃᑐᑦ ᐃᓛ, ᖃᓪᓗᓈᑦ ᐱᓗᐊᖅᑐᒥ ᐃᓄᒃᑐᑦ ᐃᓕᓐᓂᐊᕈᒪᔪᑦ, ᑕᐃᒪ ᓯᓚᑦᑐᖅᓴᕐᕕᒻᒥ ᑕᕝᕙᓂ 
ᐃᖃᓗᖕᓂᒃ ᐅᓐᓄᒃᑯᑦ ᑕᐃᒪ ᐱᕕᖃᖅᑎᑕᐅᖃᑦᑕᕐᒪᑕ ᐃᓄᒃᑐᑦ ᐃᓕᓐᓂᐊᖃᑕᐅᔪᒪᔪᑦ ᑖᒃᑯᐊ ᐃᖅᑲᓇᐃᔭᕐᕕᖓᑦᑕ 
ᓯᓚᑖᖓᒎᖓᑎᓪᓗᒋᑦ.  
 
ᑕᒪᒃᑯᐊ ᐊᔾᔨᒌᙱᕈᓘᔭᕐᒪᑕ ᑕᒪᑐᒧᖓ ᑲᒪᔾᔪᑎᒋᔭᕗᑦ ᐅᖃᕆᐅᖅᓴᓂᕐᒥᒃ ᐃᓄᒃᑐᑦ ᑕᒪᒃᑯᐊ 
ᐃᖅᑲᓇᐃᔭᖅᑏᖏᓐᓄᑦ ᒐᕙᒪᒃᑯᓐᓂᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ, ᐄ, ᑐᑭᓯᑦᑎᐊᖅᑕᕋᓗᐊᒃᑲ ᐊᒻᒪᓗ ᐱᔭᕆᐊᓖᑦ ᐃᓕᓐᓂᐊᕆᐊᓖᑦ ᑕᐃᒃᑯᐊ 
ᐃᓕᓐᓂᐊᖅᑏᑦ, ᑭᓯᐊᓂ ᒪᓕᒐᖅ ᑕᐃᓐᓇ ᐅᖃᐅᓯᕐᒧᑦ ᐱᑕᖃᙱᒃᑲᓗᐊᖅᑎᓪᓗᒍ Policy-ᒧᑦ 
ᐋᖅᑮᓯᒪᒋᐊᖃᕋᓱᒋᒐᒃᑯᓕ ᐃᓄᒃᑎᑐᑦ ᐃᓕᓐᓂᐊᕐᓂᐊᖅᑐᑦ ᐅᖃᐅᓯᕐᒥᒃ ᐱᓂᐊᖅᐸᑕ.  
 
ᑕᐃᒪᐃᙱᑉᐸᑦ, ᐊᖏᖅᑕᐅᓚᐅᙱᑦᑐᕕᓃᓪᓕ Qualify-ᑐᒃᓴᐅᓪᓗᑎᒃ ᑕᐃᒪᐃᑦᑐᖃᕈᓐᓇᕐᒪᑦ. ᓲᕐᓕᑭᐊᖅ ᑖᓐᓇ 
ᓯᕗᒡᒍᑎᔭᐅᒐᓱᙱᓚᖅ Policy-ᒥᒃ ᐃᓕᓯᒐᔭᕈᑦᓯ ᐱᓕᕆᕕᓗᒃᑖᓄᑦ ᒪᓕᒃᑕᐅᒍᓐᓇᖅᑐᒥᒃ? 
ᑳᓐᑐᕌᒃᑐᖃᕆᐊᖃᓕᑦᑕᕐᒥᖕᒪᑦ ᐃᓕᓐᓂᐊᖅᑎᑦᑎᓂᐊᖅᑐᓂᒃ ᐅᖃᐅᓯᕐᒧᑦ. ᑕᒪᓐᓇ ᐱᓪᓗᒍ, ᑕᒪᓐᓇᖃᐃ 
ᓴᖅᑭᑎᒋᐊᒃᑲᓐᓂᕈᓐᓇᕋᔭᖅᐱᐅᒃ ᐅᕝᕙᓘᓐᓃᑦ ᑐᓴᖅᑎᑦᓯᒃᑲᓐᓂᕈᓐᓇᕋᔭᖅᐱᑦ ᑕᐃᒪᐃᒋᐊᖃᕐᒪᖔᑦ? (ᑐᓵᔨᑎᒍᑦ) 
ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑐᓴᖅᑎᑦᑎᔾᔪᑎᒋᔪᓐᓇᕐᓂᖅᑕᕋ ᑖᒃᑯᓄᖓ. ᐄ, ᕿᒥᕐᕈᓂᐊᖅᐸᕗᑦ 
ᖃᐅᔨᒋᐊᒃᑲᓐᓂᓪᓚᕆᖕᓂᐊᖅᑕᕗᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖕᒪᕆᐊᓘᖕᒪᑦ ᐊᑐᐊᒐᖃᕆᐊᒃᓴᖅ ᐅᖃᐅᓯᓕᕆᓂᕐᒧᑦ ᐃᓕᓐᓂᐊᖅᑎᑦᑎᓪᓗᒋᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ ᑭᓯᐊᓂ, ᑕᐃᒪᐃᓐᓇᐃᙱᑉᐸᑦ ᐃᓱᒪᒋᔭᒃᑯᑦ ᐊᒃᓱᐊᓗᒃ ᐊᒡᕕᐊᕈᑕᐅᔪᓐᓇᕐᒪᑕ  
ᑕᐃᒃᑯᐊ ᓂᕈᐊᖅᑕᐅᓯᒪᔪᑦ ᑭᓇᒃᑯᑦ ᐃᓕᓐᓂᐊᖅᑎᑕᐅᔭᕆᐊᖃᖅᐸᑦ. ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᖃᖅᐸᑕ 
ᐊᑐᐊᒐᕐᒥᒃ, ᑖᒃᑯᐊ ᐱᓕᕆᕕᐅᔪᑦ ᐊᑐᓂ ᖃᐅᔨᒪᑦᑎᐊᕈᓐᓇᕋᔭᕐᒪᑕ ᖃᓄᐃᓕᐅᕆᐊᖃᕋᔭᕐᒪᖔᕐᒥᓐᓂᒃ 
ᐊᔾᔨᒌᑦᑎᑕᐅᓗᑎᑦ ᐃᖅᑲᓇᐃᔭᖅᑏᑦ ᐃᓄᒃᑎᑐᑦ ᐃᓕᓐᓂᐊᕈᓐᓇᕐᓂᐊᕐᒪᑕ.  
 
ᐃᓱᒪᒋᔭᒃᑯᓪᓕ, ᑕᐃᒪᓐᓇ ᐱᔭᕐᓂᕐᓂᖅᓴᐅᓕᕐᓂᐊᕐᒪᑦ ᐃᓕᓐᓂᐊᖅᑎᑕᐅᑉᐸᑕ ᓯᕕᑐᔪᒥᒃ 
ᐃᖅᑲᓇᐃᔭᐃᓐᓇᕈᒪᓂᐊᖅᐸᑕ ᒐᕙᒪᒃᑯᓐᓄᑦ ᐅᖃᐅᓯᖅᐳᑦ ᐊᒃᓱᐊᓗᒃ ᐱᒻᒪᕆᐅᓇᓱᒋᒡᓗᒍ. 
ᐃᓕᓐᓂᐊᖅᑎᑦᑎᔪᒪᒐᔭᙱᓐᓇᒪᓕ ᕿᓚᒥᑯᓗᒃ ᑕᒫᓃᓐᓂᐊᖅᑐᒥᒃ ᖃᐅᔨᒪᔨᑕᙳᓲᖑᒻᒪᑕ ᕿᓚᒥᑯᓗᒃ 
ᑎᑭᕋᑖᖅᓯᒪᔪᑦ. ᐱᔾᔪᑎᒋᓪᓗᒍ ᐃᓄᐃᑦ ᐊᓐᓂᕆᔭᖏᑦ ᑕᒪᒃᑯᐊ ᐊᑐᕐᓂᓪᓗᒃᑕᐅᖃᑦᑕᖅᓯᒪᓕᕐᒪᑕ 
ᐊᑯᓂᐅᓗᐊᖅᑐᐊᓗᒃ, ᐱᒻᒪᕆᐊᓘᒻᒪᑦ ᐅᕙᒍᑦ ᐃᓄᒃᑎᑐᑦ ᐃᓕᓐᓂᐊᖅᑎᑐᑦ ᖃᓪᓗᓈᓂᒃ ᐅᕝᕙᓘᓐᓃᑦ 
ᐃᓅᙱᑦᑐᓂᒃ ᐃᓕᓐᓂᐊᖅᑎᑦᑎᖃᑦᑕᕐᓂᐊᕈᑦᑕ, ᒪᓕᒐᖃᕆᐊᖃᖅᑐᒍᑦ ᐊᔾᔨᒌᓕᖅᑎᑕᐅᓯᒪᓗᑎᑦ 
ᐱᓕᕆᕕᓕᒫᑦᑎᐊᓄᑦ ᐊᑐᖅᑕᐅᓂᐊᖅᑐᑦ.  
 
ᐊᔭᐅᖅᑐᖅᐸᕋ ᒥᓂᔅᑕᐅᔪᖅ ᑕᒪᓐᓇ ᑲᒪᒋᔭᐅᑦᓯᐊᖁᓪᓗᒍ. ᑕᐃᒪᐃᓐᖏᑉᐸᑦ, ᑮᓇᐅᔭᐃᑦ ᑕᐃᒃᑯᐊ 
ᐊᑐᖅᑕᐅᖃᑦᑕᖅᑐᑦ ᑳᓐᑐᕌᒃᑎᑕᐅᖃᑦᑕᖅᑐᑦ ᐃᓕᓐᓂᐊᖅᑎᑦᑎᔾᔪᑕᐅᓗᑎᑦ ᐅᖃᐅᓯᕐᒥᒃ ᒪᓕᒐᖃᔾᔮᙱᒻᒪᑕ. ᑕᐃᒫᒃ 
ᐊᔭᐅᖅᐸᕋ ᒥᓂᔅᑕ ᑐᓴᕆᐊᖁᓪᓗᒍ ᐃᖅᑲᓇᐃᔭᖅᑎᖏᓐᓂᒃ, ᑕᒻᒪᖅᓯᒪᔪᖅᓯᐅᖅᑎ ᐅᕙᑦᑎᓐᓄᑦ 
ᒪᓕᖁᔨᓕᖦᖤᕐᓂᐊᓐᖏᒻᒪᑦ. (ᑐᓵᔨᑎᒎᕈᓐᓃᖅᑐᖅ) ᑕᐃᒪᐃᒋᐊᕈᓐᓇᖅᐱᖃᐃ? (ᑐᓵᔨᑎᒍᑦ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᒃᑯᐊ ᐃᓕᖅᑯᓯᓕᕆᔨᒃᑯᓪᓗ ᐃᖅᑲᓇᐃᔭᖅᑐᓕᕆᔨᒃᑯᓪᓗ ᑕᒪᑐᒧᖓ 
ᖃᐅᔨᒋᐊᕈᑎᒋᓂᐊᖅᐸᕗᑦ, ᖃᐅᔨᒋᐊᕈᑎᒋᓂᐊᖅᐸᒃᑲ ᖃᓄᐃᓕᐅᒃᑲᓐᓂᕆᐊᖃᕐᒪᖔᑦᑕ. ᑕᒪᓐᓇᑦᑕᐅᖅ 
ᑐᑭᓯᐅᒫᓂᑦᑎᐊᙱᓐᓂᕋ ᐱᔾᔪᑎᒋᑉᓗᒍ, ᐄ, ᑖᓐᓇ ᖃᐅᔨᒋᐊᕈᓐᓇᕐᓂᐊᖅᑕᕗᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐄ, ᐱᒻᒪᕆᐅᖅᑰᕐᒪᑦ ᐅᕙᓂ ᒪᓕᒐᓕᐅᕐᕕᒻᒥ ᑕᕝᕙᓂ, ᖃᐅᔨᒪᖅᑰᕐᒥᔪᒍᑦ ᒪᓕᒐᓕᐅᕐᕕᒻᒥ 
ᐃᖅᑲᓇᐃᔭᖅᑏᑦ ᐃᓕᓐᓂᐊᕈᒪᑐᐃᓐᓇᕆᐊᖃᕐᒪᑦ ᒪᓕᒐᖃᑦᑎᐊᖅᑐᒃᑯᑦ ᐃᓕᓐᓂᐊᖅᑎᑕᐅᖃᑦᑕᕐᓗᑎᑦ ᐊᑐᐊᒐᑎᒍᑦ 
ᐱᓕᕆᕕᑐᐃᓐᓇᐃᑦ ᐃᓚᐃᓐᓈᕆᙱᓪᓗᑎᑦ ᐊᑐᖅᑕᐅᔪᐃᓐᓇᕐᓂᐊᕐᒪᑕ. 
 
ᑭᓯᐊᓂ, ᐃᒃᓯᕙᐅᑖᖅ, ᐊᐱᖅᑯᑎᒃᓴᖃᒃᑲᓐᓂᕋᒪ. ᐅᐊᑦᑎᐊᖅ ᒪᓕᒐᓕᐅᖅᑎᐅᖃᑎᒐ ᓴᐅᒥᓐᓃᑦᑐᖅ 
ᐊᐱᕆᖅᑲᐅᒍᓗᐊᕐᒪᑦ ᓇᓕᐊᒃ ᐃᓕᓐᓂᐊᕈᑎᒃᓴᐅᔪᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᓄᐃᑦ ᐃᖅᑲᓇᐃᔭᖅᑏᑦ, 
ᓇᓕᐊᒃ ᐊᑲᐅᓂᖅᐹᖑᓪᓗᓂ ᐱᓕᕆᔭᐅᓚᐅᖅᐸᑦ.  



ᐱᖓᑦᓯᖅ, ᒫᑦᓯ 5, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3383 

2005-ᖑᑎᓪᓗᒍ 2006-ᒥᓗ ᐱᓕᕆᐊᒃᓴᓄᑦ ᐸᕐᓇᐅᑎᒋᔭᓯ ᑕᐃᔅᓱᒪᓂ, ᐅᖃᖅᓯᒪᓚᐅᖅᓯᒪᖕᒪᑕ ᒪᒃᐱᒐᖅ D-9-ᒥ, 
ᐱᓕᕆᐊᒃᓴᓄᑦ ᑕᐃᑲᓂ ᐊᕐᕌᒍᓂ ᐊᓂᒍᖅᑐᓂ ᐱᓕᕆᕕᒎᖅ ᓇᐃᓴᐃᓚᐅᕐᒪᑕ ᐃᓕᓐᓂᐊᕈᑕᐅᖃᑦᑕᖅᑐᓄᑦ 
ᑮᓇᐅᔭᓂᒃ ᐊᑐᖅᑕᐅᓚᐅᖅᑐᓂᒃ ᐊᑭᓕᐅᑕᐅᓚᐅᖅᑐᓂᒃ, ᐊᒻᒪᑦᑕᐅᖅ ᐱᔭᕇᖅᑕᐅᔪᒫᖅᑐᖅ ᒫᑦᓯ 31, 2004, 
ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑑᒃ. ᑕᐃᒪᓕ ᓇᓂᒍᕕᐅᒃ ᐅᓂᒃᑳᖅ, ᑕᐃᓐᓇ ᐅᕙᑦᑎᓐᓄᑦ ᐊᑐᐃᓐᓇᕈᕈᓐᓇᖅᐱᐅᒃ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖃᐅᔨᒋᐊᕐᓂᐊᖅᐸᕗᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᑕᐃᒃᑯᐊ ᑖᓐᓇ clarified-ᓚᐅᖅᖢᒍ ᑕᐃᒪ ᓇᓗᓇᕈᓐᓃᕐᒪᑦ Audit-ᑕᐅᓯᒪᓂᑰᓚᐅᕐᒪᑕᒎᖅ, that means 
ᓴᙱᓂᖏᑦ ᓴᙲᓐᓂᖏᑦ ᖃᐅᔨᓴᖅᑕᐅᓚᐅᖅᖢᑎᑦ. ᑕᐃᒪ ᑕᐃᒃᑯᐊ ᐊᑕᐅᓯᐅᖅᑰᙱᒻᒪᑕ. ᑕᐃᓐᓇᐃᓛᒃ 
ᐅᖃᐅᓯᕆᖅᑲᐅᔭᐃᑦ ᓯᕗᓕᖅᑎᒃᓴᙳᖅᑎᑦᑎᓂᖅ, ᑖᓐᓇ ᐱᐅᒋᔭᐅᔫᔭᑦᑕᓚᐅᕐᒪᓪᓕ ᑕᐃᒃᑯᓄᖓ ᐃᓕᓐᓂᐊᖅᑐᓄᑦ 
ᐃᓛᓐᓂ ᑕᑯᔪᒪᖃᑦᑕᓚᐅᕐᒪᑕ ᐃᓚᐃᑦ ᐅᕙᑦᑎᓐᓂᑦ ᒐᕙᒪᒃᑯᓐᓂᑦ ᓂᕈᐊᖅᑕᐅᓯᒪᔪᓂᒡᓗ. ᑕᒪᓐᓇᖃᐃ 
ᑲᔪᓰᓐᓇᕐᓂᐊᖅᑑᔮᖅᐹ? ᑖᑦᓱᒪᑉ ᓴᓂᑦᑎᐊᓐᓃᑦᑑᑉ ᐊᐱᖅᑯᑎᒋᖅᑲᐅᒻᒥᔭᕋᓗᐊᖓ, ᑖᓐᓇ 
ᑐᑭᓯᑦᑎᐊᒃᑲᓐᓂᕈᒪᕋᑖᖅᑕᕋ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑲᔪᓰᓐᓇᕐᓂᐊᖅᑐᖅ. ᐊᒡᓛᑦ ᑎᒪᓴᓂᒃ 
ᐃᓂᒃᓴᑦᑕᖃᓕᕐᒥᖕᒪᑦ ᑕᐃᒃᑯᐊ ᐃᓚᖏᑦ ᐱᐊᓂᒃᓯᒻᒪᑕ. ᑕᐃᒪ ᐊᐃᐳᕈᒥ ᑐᒃᓯᕋᕐᓂᐊᓕᕐᒥᒐᑦᑕ ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᑎᑕᐅᓗᓂ ᓯᕗᓕᖅᑎᒃᓴᒃᑯᓐᓄᑦ. ᑕᒪᓐᓇ ᑲᔪᓰᓐᓇᕐᓂᐊᖅᑐᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 2008-09-ᒥ ᑮᓇᐃᔭᑦ ᑖᒃᑯᐊ ᑐᒃᓯᕋᖅᑕᓯᓐᓂ ᐃᓛ ᐊᕐᕌᓂᐅᓚᐅᖅᑐᖅ 
ᐱᓗᐊᖅᑐᒥ ᑮᓇᐃᔭᑦ ᐊᑐᓚᐅᖅᑕᕗᑦ ᑕᐃᒃᑯᐊ ᐃᓱᓕᓐᓂᐅᔭᖅᑐᑦ ᒫᓐᓇᓵᖅ ᑖᓐᓇ ᑕᖅᑭ ᓄᖑᑉᐸᑦ. ᑕᐃᑲᓂ 
ᐱᖓᓱᓂᑦ ᐃᓂᑕᓚᐅᕐᒪᑦ 3 PY’s training-ᒧᑦ ᐊᒻᒪ development-ᒧᑦ ᑐᕌᖅᑐᓂᑦ ᐊᒻᒪ 
ᐃᓚᒋᐊᒃᑲᓐᓂᕈᒪᓪᓗᓯᐅᒃ .5 ᓇᑉᐸᖓᓂᑦ. ᑖᒃᑯᐊ ᑕᐃᒃᑯᓂᖓᑐᐃᓐᓇᐅᓐᖏᑦᑐᖅ ᐱᓕᕆᔪᔅᓴᐅᕚ Training 
Group-ᑕᖃᕐᒪᑦ ᐃᖅᑲᓇᐃᔭᕐᕕᔅᓯᓐᓂ? ᑖᓐᓇᖃᐃ ᒥᓂᔅᑕᒧᑦ ᐅᓂᒃᑳᖅᑕᐅᔪᓐᓇᖅᐸ ᐅᕝᕙᓘᓐᓃᑦ ᐃᑲᔪᖅᑎᓐᓄᑦ 
ᑐᑭᓯᑎᑕᐅᒃᑲᕈᓐᓇᖅᐱᑕ ᖃᓄᐃᑦᑐᓚᑦᑖᓂᑦ ᑖᒃᑯᐊ ᐱᓕᕆᐊᖃᕐᒪᖔᑕ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐃᓛ, ᑐᑭᓯᑦᑎᐊᖂᓐᖏᕈᓗᒃᑲᑦᑕ, ᐄ, ᑐᑭᓯᓇᖅᓯᑎᒃᑲᓐᓂᓚᐅᕐᓕᐅᒃ, ᐃᒃᓯᕙᐅᑖᖅ, 
ᑖᓐᓇ ᐊᐱᖅᑯᑎᒋᓵᖅᑕᖓ.  
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐱᓕᕆᕖᑦ (ᑐᓵᔨᑎᒎᕈᓐᓃᖅᑐᖅ) ᐱᖓᓱᓂᑦ PY ᑕᖃᕐᒪᑦ ᑖᒃᑯᐊ ᐋᖅᑭᑦᑕᐅᓚᐅᖅᑐᑦ 
2007-08-ᖑᑎᓪᓗᒍ. ᓲᕐᓗ ᐱᖓᓱᓂᑦ ᐃᖅᑲᓇᐃᔭᖅᑎᖃᖅᑐᔅᓴᐅᔪᓯ Training & Development-ᓕᕆᔪᑦ 
ᐃᓄᓐᓄᑦ ᑕᐃᒃᑯᖓ ᑲᔪᖏᖅᓵᕆᔨᔅᓯᓐᓂ ᐊᒻᒪᓗ ᐃᓚᒋᐊᒃᑲᓂᕐᓂᐊᖅᑐᓯᐅᒡᒎᖅ .5 PY ᒫᓐᓇ ᐅᑭᐅᖑᓂᐊᖅᑐᒧᑦ 
2008-09 ᐅᑭᐅᒋᓂᐊᖅᑕᑎᓐᓄᑦ. ᐊᐱᖅᑯᑎᒋᔭᕋᓕ: ᖃᓄᐃᓕᐅᕐᓚᑦᑖᖅᖢᑎᑦ ᑖᒃᑯᐊ ᐱᓕᕆᐊᖃᕐᒪᖔᑕ? 
(ᑐᓵᔨᑎᒍᑦ) ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᓐᓇ ᐹᑉ ᓗᐊ ᑭᐅᓂᐊᖅᑕᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᓗᐊ. 
 
ᓗᐊ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 2.5 ᓄᑖᒥᑦ ᑮᓇᐃᔭᓂᑦ ᐃᓕᖓᔪᓂᑦ - ᓯᕗᓪᓕᖅ 
ᐃᑲᔪᖅᑎᐅᓪᓗᓂ ᑮᓇᐅᔭᓕᕆᓂᕐᒧᑦ ᖁᑦᑎᓂᖅᓴᒧᑦ ᑮᓇᐅᔭᓕᕆᓂᕐᒥᑦ ᑕᕝᕙᓂ ᐊᓪᓚᕝᕕᑦᑎᓐᓂ 
ᐊᖓᔪᖅᑳᖃᕐᕕᒻᒥ, ᐊᒻᒪᓗ ᐱᖃᑖ ᑐᒡᓕᐊ ᐃᑲᔪᖅᑎ ᐊᐅᓚᑦᑎᓂᕐᒧᑦ ᐃᑲᔪᖅᑎ ᕿᑎᕐᒥᐅᓂ ᑖᓐᓇ ᖁᑉᐸᖓ 
ᐃᖅᑲᓇᐃᔭᑲᐃᓐᓇᓂᐊᖅᑐᖅ ᑖᒃᑯᓇᓐᖓᑦ ᑮᓇᐅᔭᓕᕆᔩᑦ ᐊᐅᓚᑦᑎᔨᖏᓐᓄᑦ ᑲᑎᒪᔨᓂᑦ. 
ᐊᖏᓪᓕᒋᐊᖅᑕᐅᓚᐅᖅᑐᖅ ᐊᕐᕌᓂ ᐅᒃᑯᐃᖓᔪᖅ ᖁᑉᐸᖓᓂ ᐃᖅᑲᓇᐃᔭᑦᑎᐊᖅᑐᖅ ᑖᓐᓇ ᐊᖏᔪᖅᑳᖑᓪᓗᓂ  
ᐋᔩᖃᑎᒌᓐᓂᕐᒧᑦ. ᑖᒃᑯᐊ ᒪᕐᕉᒃ ᐊᒻᒪ ᖁᑉᐸᖓ ᐃᖅᑲᓇᐃᔮᔅᓵᒃ ᐃᓕᓐᓂᐊᑎᑦᑎᕙᓪᓕᐊᓂᕐᒧᑦ 
ᐱᕙᓪᓕᐊᑎᑦᑎᓂᕐᒧᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓗᐊ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᑐᑭᓯᔾᔪᑎᒋᔪᒪᖅᑲᐅᔭᕋ ᐸᕐᓇᐅᑎᔅᓯᓐᓂ ᐱᓕᕆᐊᓄᑦ ᑮᓇᐅᔭᓂᑦ ᑖᒃᑯᐊ ᐸᐃᑉᐹᖑᔪᑦ ᑐᓴᕈᑎᕗᑦ 
ᐃᓚᒋᐊᖅᓯᒪᒻᒪᑕ 3 ᐃᖅᑲᓇᐃᔮᓄᑦ. ᑖᒃᑯᐊ ᐊᐅᓚᑦᑎᑐᐃᓐᓇᓐᖏᑦᑐᐃᑦ ᐃᓕᓐᓂᐊᑎᑦᑎᓂᕐᒨᑦ ᐱᓕᕆᕕᔅᓯᓐᓂ 
ᐃᖅᑲᓇᐃᔭᖅᑎᓂᑦ ᑖᓐᓇ ᒥᔅᑕ ᓗᐊ ᐅᖃᖅᑕᖏᑦᑎᑐᑦ. ᑕᐃᒫᒃ ᐅᖃᖅᑕᒃᑲ ᓱᓕᕚᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐹᑉ ᑭᐅᓂᐊᖅᑕᖓ ᑖᓐᓇ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᓗᐊ. 
 
ᓗᐊ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᔪᑎᑦ ᑖᒃᑯᐊ ᒪᕐᕉᒃ ᖁᑉᐹᓘᒃ ᐃᓕᓐᓂᐊᑎᑦᑎᑐᐃᓐᓇᓂᕐᒧᑦ 
ᐱᕙᓪᓕᐊᑎᑦᑎᑐᐃᓐᓇᒨᓐᖏᑦᑐᖅ. ᑖᒃᑯᐊ ᑮᓇᐅᔭᐃᑦ ᐃᓕᖓᔪᑦ ᑳᓐᑐᕌᖅᑖᖅᓯᒪᔪᑦ ᓯᓚᑦᑐᖅᓴᕐᕕᒻᒥ ᐅᑭᐅᖅᑕᖅᑐᒥ 
ᐃᒪᓐᓇ ᐱᓕᕆᓪᓗᓂ ᐃᓕᓐᓂᐊᖅᑎᑎᓂᕐᒧᑦ ᐃᓕᖓᔪᓄᑦ ᑖᓐᓇ ᕿᒥᕐᕈᑎᑦᑎᐊᒃᑲᓐᓂᕆᐊᖃᖅᑕᕋ 
ᑐᑭᓯᓐᓇᖅᑎᒃᑲᓐᓂᕐᓗᒍᓗ ᑭᓯᐊᓂ ᑕᐃᒪᐃᓐᓇᐃᖅᑰᖅᑐᑦ ᑖᒃᑯᓇᖔᖁᖅᑐᑦ ᑖᒃᑯᐊ ᐸᕐᓇᐅᑎᑦᑎᓐᓂ ᐃᓕᖓᔪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓗᐊ. ᒥᔅᑕ ᑰᓕ, ᖁᔭᓐᓇᒦᒻᒪᕆᐊᓗᒃ. D-9. ᓇᐃᒡᓕᑎᖅᓯᒪᔪᑦ. 
ᐃᓕᓐᓂᐊᖅᑎᑦᑎᓂᕐᒧᑦ ᐱᕙᓪᓕᐊᑎᑦᑎᓂᕐᒧᓪᓗ. ᑲᑎᑦᑐᒋᑦ ᐊᐅᓚᑦᑎᓂᕐᒧᑦ ᐋᖅᑭᐅᒪᓂᕐᒧᓪᓗ, 
ᓂᕈᐊᕈᑕᐅᔭᕆᐊᓖᑦ. $4,725,000. ᑲᑎᒪᔩᑦ ᐊᖏᖅᐹᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐊᓗᒃ. D-10-ᒧᑦ ᒪᒃᐱᕐᓗᒍ. ᐃᖅᑲᓇᐃᔭᖅᑏᓄᑦ ᐊᒃᑐᐊᔪᑦ. ᑲᑎᑦᑐᒋᑦ 
ᐊᐅᓚᑕᐅᓂᖏᑦ ᑲᒪᒋᔭᐅᓂᖏᑦ, ᓂᕈᐊᕈᑕᐅᔭᕆᐊᓖᑦ. $1,739,000. ᑲᑎᒪᔩᑦ ᐊᖏᖅᐹᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐊᓗᒃ. D-3-ᒧᑦ ᐅᑎᕐᓗᑕ ᒪᒃᐱᒑᓄᑦ. ᐱᓕᕆᕕᖕᒧᑦ ᓇᐃᒡᓕᑎᖅᓯᒪᔪᑦ. 
ᓇᓗᓇᐃᖅᔭᖅᓯᒪᔪᑦ ᐊᑐᖅᑕᐅᓃᑦ ᑮᓇᐅᔭᐃᑦ. ᑲᑎᑦᑐᒋᑦ ᐋᖅᑭᐅᒪᓂᕐᒧᑦ ᐊᐅᓚᑕᐅᓂᕐᒧᓪᓗ, ᓂᕈᐊᕈᑕᐅᔭᕆᐊᓖᑦ. 
$18,019,000. ᑲᑎᒪᔩᑦ ᐊᖏᖅᐹ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐊᓗᒃ. ᑕᐃᒪ ᐊᖏᐊᖃᑎᒌᒃᐱᓯ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐱᐊᓂᖕᒪᑕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐊᓗᒃ. ᑕᐃᒪ ᖁᔭᓐᓇᒦᕈᒪᔭᕋ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᑕᒫᓂ 
ᑲᑎᒪᑐᐃᓐᓇᖅᑐᓂ ᓵᖓᓃᖃᐅᖕᒪᑕ. ᐅᖃᐅᓯᒃᓴᖃᖅᐱᑦ ᐅᒃᑯᐊᕈᑎᓂᒃ? ᒥᓂᔅᑕ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᖅᐳᖓ ᑖᒃᑯᓇᓂ. ᐊᒻᒪᓗ ᑖᒃᑯᐊ ᐊᐱᖅᑯᑕᐅᖃᑦᑕᖅᑐᑦ 
ᐃᓕᓐᓂᐊᕈᑎᐊᓗᒋᖃᑦᑕᕐᒥᒐᒃᑯᑦᑕᐅᖅ ᓲᖃᐃᒻᒪ ᖁᔭᓐᓇᒦᖃᓯᐅᑎᓪᓗᓯ. ᐄ, ᑖᒃᑯᐊ ᐅᑎᕐᕕᒋᓂᐊᕐᓂᕋᖅᑕᕗᑦ 
ᖃᔅᓯᒑᓛᕋᕐᔫᒻᒪᑕ ᑖᒃᑯᐊ ᐃᖅᑲᐅᒪᓂᐊᖅᑖᓗᕗᑦ ᐊᒻᒪᓗ ᑐᓴᐅᒪᑎᑦᑎᔾᔪᑎᒋᓂᐊᖅᐸᕗᑦ ᑖᒃᑯᐊ 
ᑐᓴᖅᑕᐅᔭᕆᐊᖃᖅᑑᑎᒋᔭᕗᑦ ᑖᒃᑯᓄᖓ ᒪᓕᒐᓕᐅᖅᑎᐅᖃᑎᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐊᓗᒃ, ᒥᓂᔅᑕ. ᖁᔭᓐᓇᒦᕈᒪᕙᒃᑲ ᐱᓕᕆᔨᑎᑦ ᐃᖅᑲᓇᐃᔭᖅᑎᑦᑎᑦ 
ᑭᐅᔪᓐᓇᖃᑦᑕᖃᐅᖕᒪᑕ ᐊᐱᖅᑯᑎᓄᑦ.  
 
ᑕᐃᒪ ᐊᐱᕆᔪᒪᔭᕋ ᒥᓂᔅᑕ ᐲᑯ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐅᖃᐅᓯᒃᓴᖃᕐᒪᖔᑦ ᐅᒃᑯᐃᕈᑎᓂᒃ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᑐᖓ ᑕᕝᕙᓃᑦᑕᕆᐊᖅ. . . 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 8:00-ᒥ ᐱᐊᓂᒋᐊᖃᖅᑲᐅᒐᑦᑕ; 15 ᓴᑲᓐᓯᑐᐃᓐᓇᐅᓕᕐᒪᑦ, ᑕᐃᒪ 
ᑲᔪᓯᔪᒪᔪᖓ ᓄᖅᑲᕈᒪᓕᖅᖢᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᒪᑦ ᓄᖅᑲᖁᓪᓗᑕ ᐊᒻᒪ ᐊᐃᕙᐅᑕᐅᔪᓐᓇᕋᓂ. ᓈᒻᒪᓴᖅᑐᑦ 
ᐱᖁᔨᕗᖔᕈᑎᒥᒃ, ᐃᓵᓚᐅᕐᒥᓕᑦ. ᐊᖏᙱᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᓄᖅᑲᖁᔨᓂᐊᓕᕋᒪ. 
 
ᐅᖃᖅᑎ: ᖁᔭᓐᓇᒦᒃ, ᑲᑎᒪᔩᑦ. ᑲᑎᒪᔾᔪᑎᔅᓴᑦᑎᓐᓄᑦ. ᑲᑎᒪᔾᔪᑎᔅᓴᕗᑦ 21. ᑐᓴᖅᑎᑦᑎᔾᔪᑎᖏᑦ 
ᑲᑎᒪᑐᐃᓐᓇᖅᑎᓪᓗᒋᑦ. ᖁᕐᓗᖅᑑᕐᒧᑦ ᑭᒡᒐᑐᖅᑐᖅ, ᒪᓕᒐᓕᐅᖅᑎ ᐃᕝᔭᕈᑕᐃᓚᒃ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

ᐃᕝᔭᕈᑕᐃᓚᒃ: ᖁᐊᓇᖅᑯᑎᑦ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ ᐱᖁᔭᒃᓴᖅ 23-ᒥ ᐊᒻᒪ 
ᑖᒃᑯᐊ ᐊᑐᕈᒫᕐᓂᐊᖅᑐᑦ ᐅᓂᒃᑳᕈᒪᓕᖅᐸᕗᑦ ᐱᐊᓂᒡᓗᑕ. ᐅᖃᖅᑏ, ᓅᑦᑎᕗᖓ ᑖᒃᑯᐊ ᐅᓂᒃᑳᓕᐊᖑᔪᑦ 
ᑲᑎᒪᔨᐊᓛᓄᑦ ᓄᖅᑲᕐᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅᑯᑎᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐲᔪᖃᕐᒪᖔᑦ ᐱᖁᔨᕗᖔᕈᒻᒧᑦ? ᖁᔭᓐᓇᒦᒃ, ᒪᓕᒐᓕᐅᖅᑎ ᐊᓚᕋᓚᒃ, ᐊᐃᑉᐲᔪᖅ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. ᓈᒻᒪᓴᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᔅᓴᕗᑦ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 22. ᑲᑎᒪᔾᔪᑎᔅᓴᐃᑦ. ᒥᔅᑕ 
ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐅᒪᓂᐊᖅᐳᓯ ᑕᐃᒃᑯᐊ ᐊᐅᓚᑦᑎᔩᑦ ᑮᓇᐅᔭᓕᕆᔪᑦ 
10:30-ᒥ ᐅᓪᓛᒃᑯᑦ ᑲᑎᒪᓂᐊᖅᑐᑦ ᑐᒃᑐ ᑲᑎᒪᕕᒻᒥ. 
 
ᑲᑎᒪᔾᔪᑎᒃᓴᐃᑦ ᐱᖓᑦᓯᕐᒧᑦ, ᒫᑦᓯ 6:  
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 29 - 2(4) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 28 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 23 

• ᒪᓕᒐᒃᓴᖅ 24 

• ᒪᓕᒐᒃᓴᖅ 25 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔩᑦ, ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᖃᐅᓇᓱᓐᓂᖓᓂ ᕿᑎᖅᑰᑕᐅᓕᖅᑲᑦ, 
ᒫᑦᓯ 6, ᐱᒋᐊᓛᕆᓪᓗᑕ 1:30.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 20:07ᒥ



 

 

 


